МОНГОЛ УЛСЫН ИХ ХУРЛЫН 

2019 ОНЫ ХАВРЫН ЭЭЛЖИТ ЧУУЛГАНЫ 

5 ДУГААР САРЫН 30-НЫ ӨДӨР /ПҮРЭВ ГАРАГ/-ИЙН 
НЭГДСЭН ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-33

	  2.
	Хуралдааны дэлгэрэнгүй тэмдэглэл: 
	

	
	1. Ерөнхий боловсролын сургуулийн хоол үйлдвэрлэл, үйлчилгээний тухай хуулийн төсөл болон хамт өргөн мэдүүлсэн “Хууль хэрэгжүүлэх зарим арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Б.Ундармаа нарын 8 гишүүн 2018.06.26-ны өдөр өргөн мэдүүлсэн, эцсийн хэлэлцүүлэг үргэлжилнэ/
	46-50

	
	2. Бага, дунд боловсролын тухай хуулийн заалт хүчингүй болсонд тооцох тухай хуулийн төсөл /Ерөнхий боловсролын сургуулийн хоол үйлдвэрлэл, үйлчилгээний тухай хуулийн төсөлтэй холбогдуулан боловсруулсан, анхны хэлэлцүүлэг/
	50-51

	
	3. Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /анхны хэлэлцүүлэг, үргэлжилнэ/
	52-60

	
	4. “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай" Улсын Их Хурлын тогтоолын төсөл /эцсийн хэлэлцүүлэг/
	60-65

	
	5. Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газрын өрийн удирдлагын 2019-2022 оны стратегийн баримт бичиг батлах тухай” Улсын Их Хурлын тогтоолын төсөл /эцсийн хэлэлцүүлэг/
	65-73

	
	6. Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
	73-80

	
	7. Зөрчлийн тухай хуульд нэмэлт, өөрчлөлт оруулах тухай хуулийн төсөл /Харилцаа холбооны тухай хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан, анхны хэлэлцүүлэг/
	80-81

	
	8. Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /эцсийн хэлэлцүүлэг/
	81-83

	
	9. Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
	83-85

	
	10. Нотариатын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
	85-96

	
	11. Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /анхны хэлэлцүүлэг/
	96-123

	
	12. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/
	123-147


Монгол Улсын Их Хурлын 2019 оны хаврын ээлжит чуулганы 
5 дугаар сарын 30-ны өдөр /Пүрэв гараг/-ийн нэгдсэн 
хуралдааны товч тэмдэглэл

 




Улсын Их Хурлын дэд дарга Л.Энх-Амгалан ирц, хэлэлцэх асуудлыг танилцуулж, хуралдааныг даргалав.
 

Хуралдаанд ирвэл зохих 75 гишүүнээс 42 гишүүн ирж, 56.0 хувийн ирцтэйгээр 10 цаг 18 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 

Чөлөөтэй: О.Баасанхүү, Б.Жавхлан, С.Жавхлан, Г.Занданшатар, Г.Мөнхцэцэг, Н.Оюундарь, Д.Хаянхярваа, Ч.Хүрэлбаатар, Ц.Цогзолмаа, Д.Цогтбаатар, Б.Энх-Амгалан;

Эмнэлгийн чөлөөтэй: Л.Элдэв-Очир;

Тасалсан: Б.Наранхүү, Д.Сумъяабазар;

Хоцорсон: Т.Аюурсайхан – 20 минут, Б.Бат-Эрдэнэ – 19 минут, С.Батболд – 1 цаг 45 минут, Ж.Батзандан – 20 минут, О.Батнасан – 28 минут, Ц.Гарамжав – 17 минут, Ц.Мөнх-Оргил – 19 минут, Л.Мөнхбаатар – 38 минут, Ж.Мөнхбат – 2 цаг 20 минут, Д.Мурат – 43 минут, Л.Оюун-Эрдэнэ – 20 минут, Ш.Раднаасэд – 20 минут, Б.Саранчимэг – 20 минут, Я.Содбаатар – 23 минут, О.Содбилэг – 1 цаг 10 минут, Г.Солтан – 17 минут, Ч.Улаан – 20 минут, Ж.Энхбаяр – 1 цаг 40 минут, Ө.Энхтүвшин – 30 минут, С.Эрдэнэ – 20 минут, Ж.Эрдэнэбат – 2 цаг 25 минут. 
 

Хэлэлцэх асуудалтай холбогдуулан Улсын Их Хурлын гишүүн Д.Эрдэнэбат, Л.Болд, Ж.Батзандан, Б.Бат-Эрдэнэ, Ж.Бат-Эрдэнэ, Б.Пүрэвдорж, Д.Дамба-Очир, Х.Болорчулуун нар санал хэлэв. 
 

Нэг. Ерөнхий боловсролын сургуулийн хоол үйлдвэрлэл, үйлчилгээний тухай хуулийн төсөл болон хамт өргөн мэдүүлсэн “Хууль хэрэгжүүлэх зарим арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Б.Ундармаа нарын 8 гишүүн 2018.06.26-ны өдөр өргөн мэдүүлсэн, эцсийн хэлэлцүүлэг үргэлжилнэ/
 
Хэлэлцэж буй асуудалтай холбогдуулан Боловсрол, соёл, шинжлэх ухаан, спортын сайд Ё.Баатарбилэг, Боловсрол, соёл, шинжлэх ухаан, спортын дэд сайд Г.Ганбаяр, Боловсрол, соёл, шинжлэх ухаан, спортын яамны Ерөнхий боловсролын бодлогын газрын дарга Т.Ням-Очир, Эрүүл мэндийн яамны Бодлого, төлөвлөлтийн газрын дарга Р.Оюунханд, мөн яамны Бодлого, төлөвлөлтийн газрын нийгмийн эрүүл мэндийн тусламж, үйлчилгээний бодлого, төлөвлөлт хариуцсан мэргэжилтэн Д.Ганзориг, Боловсрол, соёл, шинжлэх ухаан, спортын яамны Ерөнхий боловсролын бодлогын газрын хоол, хүнсний хангамж хариуцсан мэргэжилтэн Б.Дуламханд, Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлогын асуудал хариуцсан мэргэжилтэн Д.Хишигжаргал, Мэргэжлийн хяналтын ерөнхий газрын Эрүүл мэндийн хяналтын хэлтсийн дарга Д.Баярболд, Шинжлэх ухаан, технологийн их сургуулийн Үйлдвэрлэл, технологийн сургуулийн захирал, доктор /Ph.D/, дэд профессор Ж.Туяацэцэг, Шинжлэх ухаан, технологийн их сургуулийн Үйлдвэрлэл, технологийн сургуулийн эрдэмтэн нарийн бичгийн дарга М.Пүрэвжав, Улсын гуравдугаар төв эмнэлгийн мэдрэлийн эмч П.Алтанцэцэг  нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны зөвлөх Р.Болормаа, референт Б.Мажигсүрэн нар байлцав.

 

Ерөнхий боловсролын сургуулийн хоол үйлдвэрлэл, үйлчилгээний тухай хуулийн төслийг эцсийн хэлэлцүүлэгт бэлтгэсэн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
 

Байнгын хорооны дэмжсэн санал:
 

Л.Энх-Амгалан: - 1.Төслийн 5 дугаар зүйлийн 5.1 дэх хэсгийн “Хүнсний тухай хууль” гэснийг “Хүнсний тухай хуулийн 4 дүгээр зүйл” гэж, “хуульд заасан зарчмаас” гэснийг “хуулийн 5 дугаар зүйлд зааснаас” гэж өөрчлөх саналыг дэмжье гэсэн санал хураалт явуулъя. 

 

Зөвшөөрсөн: 
31

Татгалзсан: 

17

Бүгд: 


48

64.6 хувийн саналаар санал дэмжигдлээ.  

 

2.Төслийн 6 дугаар зүйлийн 6.1 дэх хэсгийн “түүхий эд, бүтээгдэхүүн нь” гэсний дараа “Хүнсний тухай хуулийн 10 дугаар зүйл,” гэж, төслийн 6.5 дахь хэсэгт “Туслах аж ахуй нь сургалт-туршилтын талбай бүхий ашгийн төлөө бус байна.” гэж тус тус нэмэх, мөн төслийн 6.1.4 дэх заалтын “цэвэршүүлсэн” гэснийг “ундны” гэж, 6.2 дахь хэсгийн “нийлүүлэх” гэснийг “нийлүүлж болох” гэж, 6.4.1 дэх заалтын “дотоод хяналтын лабораторийн шинжилгээгээр өдөр бүр баталгаажуулах” гэснийг “лабораторийн шинжилгээнд хамруулж баталгаажуулсан байх” гэж, 6.6 дахь хэсгийн “түлхүү хэрэглэнэ” гэснийг “хэрэглэж болно” гэж тус тус өөрчлөн, төслийн 6.1.2 дахь заалтын “, тээврийн хэрэгсэл” гэснийг, 6.4.1 дэх заалтын “орох, гарах” гэснийг тус тус төслөөс хасах саналыг дэмжье гэсэн санал хураалт явуулъя. 

 

Зөвшөөрсөн: 
31

Татгалзсан: 

17

Бүгд: 


48

64.6 хувийн саналаар санал дэмжигдлээ.  

3.Төслийн 8 дугаар зүйлийн 8.2 дахь хэсгийн “нийт эцэг, эхийн” гэснийг “эцэг, эхийн” гэж өөрчлөх саналыг дэмжье гэсэн санал хураалт явуулъя. 

 

Зөвшөөрсөн: 
35

Татгалзсан: 

13

Бүгд: 


48

72.9 хувийн саналаар санал дэмжигдлээ.  

 

4.Төслийн 8 дугаар зүйлд доор дурдсан агуулгатай 8.6 дахь хэсэг нэмэх: 

 

“8.6. Аймаг, нийслэлийн боловсролын газар сургуулийн хоол үйлдвэрлэл, үйлчилгээний талаар дараах чиг үүргийг хэрэгжүүлнэ: 

 


8.6.1.сургуулийн хоол үйлдвэрлэл, үйлчилгээний тухай хууль тогтоомжийн хэрэгжилтийг орон нутгийн хэмжээнд удирдан зохион байгуулах, дэмжлэг үзүүлэх;

 


8.6.2.сургуулийн хоол үйлдвэрлэл, үйлчилгээ, хүнсний хангамж нь холбогдох хууль тогтоомжид нийцэж байгаа эсэх талаар мэргэжлийн байгууллагатай хамтран хяналт, үнэлгээ хийж, аймаг, нийслэлийн Засаг даргад танилцуулах.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
35

Татгалзсан: 

12

Бүгд: 


47

74.5 хувийн саналаар санал дэмжигдлээ.  

 

5.Төслийн 9 дүгээр зүйлийн 9.1.1 дэх заалтын “зориулалтын бусаар” гэснийг “хоол үйлдвэрлэл, үйлчилгээнээс бусад зориулалтаар” гэж өөрчлөх саналыг дэмжье гэсэн санал хураалт явуулъя. 

 

Зөвшөөрсөн: 
38

Татгалзсан: 

9

Бүгд: 


47

80.9 хувийн саналаар санал дэмжигдлээ.  

 

Ерөнхий боловсролын сургуулийн хоол үйлдвэрлэл, үйлчилгээний тухай хуулийн төслийн хамт өргөн мэдүүлсэн Хууль хэрэгжүүлэх зарим арга хэмжээний тухай Улсын Их Хурлын тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
 

Байнгын хорооны дэмжсэн санал:
 
 Л.Энх-Амгалан: - 1.Төслийн 1 дүгээр заалтын 1 дэх дэд заалтын “бэлтгэх” гэсний дараа “, төрийн болон орон нутгийн өмчийн сургуулийн эмчийг хөрвөх сургалтад хамруулан, 2020-2021 оны хичээлийн жилээс эхлэн хүний нөөц бүрэн бэлтгэгдэх хүртэлх хугацаанд сургуулийн хоол зүйчээр ажиллуулах” гэж нэмэх саналыг дэмжье гэсэн санал хураалт явуулъя. 

 

Зөвшөөрсөн: 
36

Татгалзсан: 

12

Бүгд: 


48

75.0 хувийн саналаар санал дэмжигдлээ.  

2.Төслийн 1 дүгээр заалтын 2 дахь дэд заалтыг “2020-2021” гэснийг “2021-2022” гэж, “2021-2022” гэснийг “2022-2023” гэж, “2022-2023” гэснийг “2023-2024” гэж тус тус өөрчлөх саналыг дэмжье гэсэн санал хураалт явуулъя. 

 

Зөвшөөрсөн: 
36

Татгалзсан: 

12

Бүгд: 


48

75.0 хувийн саналаар санал дэмжигдлээ.  

3.Төсөлд доор дурдсан агуулга бүхий 3 дахь заалт нэмэх. 

 

“3.Энэ тогтоолыг Ерөнхий боловсролын сургуулийн хоол үйлдвэрлэл, үйлчилгээний тухай хууль хүчин төгөлдөр болсон өдрөөс эхлэн дагаж мөрдсүгэй.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
37

Татгалзсан: 

11

Бүгд: 


48

77.1 хувийн саналаар санал дэмжигдлээ.  

 

Л.Энх-Амгалан: - Байнгын хорооны саналаар Ерөнхий боловсролын сургуулийн хоол үйлдвэрлэл, үйлчилгээний тухай хуулийн төслийг бүхэлд нь баталъя гэсэн санал хураалт явуулъя.

 

Зөвшөөрсөн: 
37

Татгалзсан: 

11

Бүгд: 


48

77.1 хувийн саналаар хууль батлагдлаа.  

 

Л.Энх-Амгалан: - Байнгын хорооны саналаар хамт өргөн мэдүүлсэн Хууль хэрэгжүүлэх зарим арга хэмжээний тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.

 

Зөвшөөрсөн: 
33

Татгалзсан: 

15

Бүгд: 


48

68.8 хувийн саналаар тогтоол батлагдлаа.  

 

Уг асуудлыг 11 цаг 07 минутад хэлэлцэж дуусав. 
 
Хоёр. Бага, дунд боловсролын тухай хуулийн заалт хүчингүй болсонд тооцох тухай хуулийн төсөл /Ерөнхий боловсролын сургуулийн хоол үйлдвэрлэл, үйлчилгээний тухай хуулийн төсөлтэй холбогдуулан боловсруулсан, анхны хэлэлцүүлэг/
 
Хэлэлцэж буй асуудалтай холбогдуулан Боловсрол, соёл, шинжлэх ухаан, спортын сайд Ё.Баатарбилэг, Боловсрол, соёл, шинжлэх ухаан, спортын дэд сайд Г.Ганбаяр, Боловсрол, соёл, шинжлэх ухаан, спортын яамны Ерөнхий боловсролын бодлогын газрын дарга Т.Ням-Очир, Эрүүл мэндийн яамны Бодлого, төлөвлөлтийн газрын дарга Р.Оюунханд, мөн яамны Бодлого, төлөвлөлтийн газрын нийгмийн эрүүл мэндийн тусламж, үйлчилгээний бодлого, төлөвлөлт хариуцсан мэргэжилтэн Д.Ганзориг, Боловсрол, соёл, шинжлэх ухаан, спортын яамны Ерөнхий боловсролын бодлогын газрын хоол, хүнсний хангамж хариуцсан мэргэжилтэн Б.Дуламханд,  Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлогын асуудал хариуцсан мэргэжилтэн Д.Хишигжаргал, Мэргэжлийн хяналтын ерөнхий газрын Эрүүл мэндийн хяналтын хэлтсийн дарга Д.Баярболд, Шинжлэх ухаан, технологийн их сургуулийн Үйлдвэрлэл, технологийн сургуулийн захирал, доктор /Ph.D/, дэд профессор Ж.Туяацэцэг, Шинжлэх ухаан, технологийн их сургуулийн Үйлдвэрлэл, технологийн сургуулийн эрдэмтэн нарийн бичгийн дарга М.Пүрэвжав, Улсын гуравдугаар төв эмнэлгийн мэдрэлийн эмч П.Алтанцэцэг  нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны зөвлөх Р.Болормаа, референт Б.Мажигсүрэн нар байлцав.

 

Төслийг анхны хэлэлцүүлэгт бэлтгэсэн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Б.Ундармаа танилцуулав. 

 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно. 

 

Л.Энх-Амгалан: - Байнгын хорооноос Бага, дунд боловсролын тухай хуулийн заалт хүчингүй болсонд тооцох тухай хуулийн төслийг анхны хэлэлцүүлгээр нь батлах горимын санал гаргасныг дэмжье санал хураалт явуулъя.  
 
Зөвшөөрсөн: 
35

Татгалзсан: 

10

Бүгд: 


45

77.8 хувийн саналаар горимын санал дэмжигдлээ.  

 

 Л.Энх-Амгалан: - Байнгын хорооны санал дэмжигдсэн тул Бага, дунд боловсролын тухай хуулийн заалт хүчингүй болсонд тооцох тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
34

Татгалзсан: 

11

Бүгд: 


45

75.6 хувийн саналаар хууль батлагдлаа.  

 
Уг асуудлыг 11 цаг 11 минутад хэлэлцэж дуусав. 
 
 Гурав. Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /анхны хэлэлцүүлэг, үргэлжилнэ/
 
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга Я.Эрдэнэсайхан, Улсын Их Хурлын гишүүний зөвлөх, хуульч М.Энхмэнд нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны зөвлөх С.Энхцэцэг, референт Г.Баярмаа нар байлцав.

 

Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөлтэй хамт өргөн мэдүүлсэн хууль, тогтоолын төслүүдийн талаар Улсын Их Хурлын гишүүн Я.Содбаатар, Т.Аюурсайхан, Х.Болорчулуун, М.Оюунчимэг, С.Чинзориг нарын ажлын хэсгээс гаргасан зарчмын зөрүүтэй саналын томьёоллуудаар санал хураалт үргэлжлүүлэн явуулав.
 

Нэг. Засгийн газрын тусгай сангийн тухай хуульд өөрчлөлт оруулах тухай хуулийн төслийн талаар: 
Байнгын хорооны дэмжсэн санал:
 

Л.Энх-Амгалан: - 1.Төслийн 1 дүгээр зүйлийн 1 дэх заалт буюу 14.2 дахь хэсгийн “доошгүй байна.” гэсний дараа “Энэ хэсгийг 2030 оны 01 дүгээр сарын 01-ний өдөр хүртэл дагаж мөрдөнө.” гэсэн хоёр дахь өгүүлбэр нэмэх саналыг дэмжье гэсэн санал хураалт явуулъя. 

 

Зөвшөөрсөн: 
24

Татгалзсан: 

18

Бүгд: 


42

57.1 хувийн саналаар санал дэмжигдлээ.  

2.Төслийн 1 дүгээр зүйлийн 2 дахь заалт буюу 14.6 дахь хэсгийн “Сангаас” гэсний өмнө “Жижиг, дунд үйлдвэрийг хөгжүүлэх” гэж нэмэх саналыг дэмжье гэсэн санал хураалт явуулъя. 

 

Зөвшөөрсөн: 
26

Татгалзсан: 

15

Бүгд: 


41

63.4 хувийн саналаар санал дэмжигдлээ.  

 


Улсын Их Хурлын гишүүн Ж.Ганбаатар Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөлтэй хамт өргөн мэдүүлсэн Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томьёоллуудыг хууль санаачлагчийн зүгээс татан авч байгаагаа мэдэгдэв. 

 


Улсын Их Хурлын дэд дарга Л.Энх-Амгалан Аж ахуйн нэгжийн орлогын албан татварын тухай хууль 2020 оны 01 сарын 01-нээс хэрэгжиж эхлэх тул уг хуулийг Жижиг, дунд үйлдвэр, үйлчилгээг дэмжих тухай хуульд нийцүүлэх чиглэлийг өгөв. 

 

Хоёр. Зөрчлийн тухай хуульд нэмэлт, өөрчлөлт оруулах тухай хуулийн төслийн талаар:

Байнгын хорооны дэмжсэн санал:
 

Л.Энх-Амгалан: - 1.Төслийн 1 дүгээр зүйлийн “нэгжээр” гэснийг “нэгжтэй тэнцэх хэмжээний төгрөгөөр” гэж өөрчлөх саналыг дэмжье гэсэн санал хураалт явуулъя. 

 

Зөвшөөрсөн: 
24

Татгалзсан: 

17

Бүгд: 


41

58.5 хувийн саналаар санал дэмжигдлээ.  

2.Төслийн 2 дугаар зүйлийн “хэтэрснийг” гэснийг “хэтэрсэн, жижиг, дунд үйлдвэр эрхлэгчид хамаарахгүй чиглэлийн үйл ажиллагаа эрхлэх болсон тухай” гэж өөрчилж, “эсхүл хуурамч баримт бичиг бүрдүүлэн бүртгүүлсэн” гэснийг хасах саналыг дэмжье гэсэн санал хураалт явуулъя. 

 

Зөвшөөрсөн: 
24

Татгалзсан: 

17

Бүгд: 


41

58.5 хувийн саналаар санал дэмжигдлээ.  

 

Улсын Их Хурлын гишүүн Ж.Ганбаатар Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөлтэй хамт өргөн мэдүүлсэн Хөдөлмөр эрхлэлтийг дэмжих тухай хуульд өөрчлөлт оруулах тухай хуулийн төслийн талаар гаргасан зарчмын зөрүүтэй саналын томьёоллыг хууль санаачлагчийн зүгээс татан авч байгаагаа мэдэгдэв. 

 

Гурав. “Тогтоолын хавсралтад нэмэлт оруулах тухай” Улсын Их Хурлын тогтоолын төслийн талаар: 
Байнгын хорооны дэмжсэн саналууд:
 

Л.Энх-Амгалан: - 1.Төслийн 1 дэх хэсгийн “19” гэснийг “20” гэж өөрчлөх саналыг дэмжье гэсэн санал хураалт явуулъя. 

 

Зөвшөөрсөн: 
26

Татгалзсан: 

16

Бүгд: 


42

61.9 хувийн саналаар санал дэмжигдлээ.  

 

2.Тогтоолын төслийн гарчгийг “нэмэлт” гэсний дараа “, өөрчлөлт” гэж нэмэх саналыг дэмжье гэсэн санал хураалт явуулъя. 

 

Зөвшөөрсөн: 
27

Татгалзсан: 

14

Бүгд: 


41

65.9 хувийн саналаар санал дэмжигдлээ.  

 

Дөрөв. “Жижиг, дунд үйлдвэр, үйлчилгээг дэмжих тухай хууль /шинэчилсэн найруулга/ батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн талаар: 
Байнгын хорооны дэмжсэн санал:
Л.Энх-Амгалан: - 1.Төслийн 1 дэх хэсгийн 1 дэх заалтын “2018 оны 3 дугаар улиралд” гэснийг “2020 оны 1 дүгээр улиралд” гэж өөрчлөх саналыг дэмжье гэсэн санал хураалт явуулъя. 

 

Зөвшөөрсөн: 
27

Татгалзсан: 

15

Бүгд: 


42

64.3 хувийн саналаар санал дэмжигдлээ.  

 

2.Төслийн 1 дэх хэсэгт доор дурдсан агуулгатай 5, 6 дахь дэд заалт нэмэх: 

 

5/Жижиг, дунд үйлдвэрийг хөгжүүлэх сангийн ажлын албаны орон тоо, төсвийг жижиг, дунд үйлдвэрийн асуудал хариуцсан төрийн захиргааны байгууллагад шилжүүлэх;

 

6/жижиг, дунд үйлдвэрийн чиглэлээр үйл ажиллагаа явуулж байгаа сангуудыг жижиг, дунд үйлдвэрийн асуудал хариуцсан төрийн захиргааны байгууллагын бүтцэд шилжүүлэхтэй холбогдуулан холбогдох хууль тогтоомжид нэмэлт, өөрчлөлт оруулах тухай хуулийн төслийг боловсруулж Улсын Их Хуралд өргөн мэдүүлэх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
29

Татгалзсан: 

13

Бүгд: 


42

69.0 хувийн саналаар санал дэмжигдлээ.  

3.Төслийн 3 дахь хэсгийг хасах саналыг дэмжье гэсэн санал хураалт явуулъя. 

 

Зөвшөөрсөн: 
28

Татгалзсан: 

14

Бүгд: 


42

66.7 хувийн саналаар санал дэмжигдлээ.  

Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

 

Уг асуудлыг 11 цаг 40 минутад хэлэлцэж дуусав.
 

Дөрөв. “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай" Улсын Их Хурлын тогтоолын төсөл /эцсийн хэлэлцүүлэг/
 
Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Эдийн засгийн бодлогын газрын дарга Г.Батхүрэл, мөн яамны Хөрөнгө оруулалтын газрын дарга Г.Түвдэндорж, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Эдийн засгийн бодлогын газрын ахлах мэргэжилтэн Ж.Ганбаяр нар оролцов. 

 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Г.Баярмаа нар байлцав.

 

Төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан танилцуулгыг ажлын хэсгийн ахлагч, Улсын Их Хурлын гишүүн Я.Содбаатар танилцуулав.

 

Байнгын хорооны танилцуулгатай холбогдуулан Улсын Их Хурлын гишүүн Д.Эрдэнэбатын тавьсан асуултад ажлын хэсгийн ахлагч, Улсын Их Хурлын гишүүн Я.Содбаатар, Сангийн дэд сайд Х.Булгантуяа нар хариулж, тайлбар хийв. 

 

“Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай" Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллуудаар санал хураалт явуулав. 
 
Л.Энх-Амгалан: - 1.Тогтоолын төслийн хавсралтын 13 дугаар зорилтод: “Шинжлэх ухааны академийн харьяа хүрээлэн, төвүүдийн техник тоног төхөөрөмж, компьютерыг шинэчлэн нийлүүлэх”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, 2020 онд шаардагдах хөрөнгийн хэмжээ, эх үүсвэр: 0.6 тэрбум төгрөг, Улсын төсөв, Хариуцах байгууллага: “Боловсрол, соёл, шинжлэх ухаан, спортын яам” гэж нэмэх саналыг дэмжье гэсэн санал хураалт явуулъя. 

 

Зөвшөөрсөн: 
24

Татгалзсан: 

17

Бүгд: 


41

58.5 хувийн саналаар санал дэмжигдлээ.  

2.Тогтоолын төслийн хавсралтын 17 дугаар зорилтод: “Сонгуулийн санал тооллогын техник хэрэгслийг шинэчлэх арга хэмжээ авах”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, Хариуцах байгууллага: “Сонгуулийн Ерөнхий Хороо” гэж нэмэх саналыг дэмжье гэсэн санал хураалт явуулъя. 

 

Зөвшөөрсөн: 
22

Татгалзсан: 

20

Бүгд: 


42

52.4 хувийн саналаар санал дэмжигдлээ.  

3.Тогтоолын төслийн хавсралтын 4 дүгээр зорилтод: “Үйлдвэржилт 21:100” үндэсний хөтөлбөрийн хэрэгжилтийг хангах”, Шалгуур үзүүлэлт: хөтөлбөрийн хэрэгжилт, хувиар, 2020 онд хүрэх түвшин, үр дүн: 21 аймагт үйлдвэр байгуулах, 2020 онд шаардагдах хөрөнгийн хэмжээ, эх үүсвэр: 500.0 тэрбум, Хариуцах байгууллага: “Хүнс, хөдөө аж ахуй, хөнгөн үйлдвэрийн яам, Монгол Улсын Хөгжлийн банк” гэж нэмэх саналыг дэмжье гэсэн санал хураалт явуулъя. 

 

Зөвшөөрсөн: 
25

Татгалзсан: 

17

Бүгд: 


42

59.5 хувийн саналаар санал дэмжигдлээ.  

 

4.Тогтоолын төслийн хавсралтын 17 дугаар зорилтод “Тухайн байгууллагын хараат бус бие даасан байдлыг хангах хүрээнд прокурорын байгууллагын боловсон хүчний чадавхыг сайжруулах, барилга конторын их засвар, техник тоног төхөөрөмжийг шинэчлэх”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, 2020 онд шаардагдах хөрөнгийн хэмжээ, эх үүсвэр: 12.0 тэрбум төгрөг, Улсын төсөв, Хариуцах байгууллага: “Улсын Ерөнхий Прокурорын газар” гэж нэмэх саналыг дэмжье гэсэн санал хураалт явуулъя. 

 

Зөвшөөрсөн: 
26

Татгалзсан: 

17

Бүгд: 


43

60.5 хувийн саналаар санал дэмжигдлээ.  

Л.Энх-Амгалан: - Байнгын хорооны саналаар “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 

 

Зөвшөөрсөн: 
27

Татгалзсан: 

15

Бүгд: 


42

64.3 хувийн саналаар хууль батлагдлаа.  

 

Уг асуудлыг 11 цаг 54 минутад хэлэлцэж дуусав.
 

Тав. Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газрын өрийн удирдлагын 2019-2022 оны стратегийн баримт бичиг батлах тухай” Улсын Их Хурлын тогтоолын төсөл /эцсийн хэлэлцүүлэг/
 
Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Эдийн засгийн бодлогын газрын дарга Г.Батхүрэл, мөн яамны Хөрөнгө оруулалтын газрын дарга Г.Түвдэндорж, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Эдийн засгийн бодлогын газрын ахлах мэргэжилтэн Ж.Ганбаяр нар оролцов. 

 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Г.Баярмаа нар байлцав.

 
Төслийг эцсийн хэлэлцүүлэгт бэлтгэсэн талаар Төсвийн байнгын хорооноос гаргасан танилцуулгыг Улсын Их Хурлын гишүүн Г.Тэмүүлэн танилцуулав. 
 
Байнгын хорооны танилцуулгатай холбогдуулан Улсын Их Хурлын гишүүн М.Билэгт, Д.Лүндээжанцан нарын тавьсан асуултад Төсвийн байнгын хорооны дарга, Улсын Их Хурлын гишүүн Б.Чойжилсүрэн, Сангийн дэд сайд Х.Булгантуяа нар хариулж, тайлбар хийв. 

 

Л.Энх-Амгалан: - Байнгын хорооны саналаар Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
27

Татгалзсан: 

15

Бүгд: 


42

64.3 хувийн саналаар хууль батлагдлаа.  

 
Л.Энх-Амгалан: - Хамт өргөн мэдүүлсэн “Засгийн газрын өрийн удирдлагын 2019-2022 оны стратегийн баримт бичиг батлах тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
27

Татгалзсан: 

15

Бүгд: 


42

64.3 хувийн саналаар тогтоол батлагдлаа.  

 
Уг асуудлыг 12 цаг 20 минутад хэлэлцэж дуусав.
 
Зургаа. Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
 
Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, Харилцаа холбоо, мэдээллийн технологийн газрын Сансрын холбооны албаны дарга Ц.Гантөгс, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Тагнуулын ерөнхий газрын Мэдээллийн аюулгүй байдлын газрын чиглэл хариуцсан хэлтсийн дарга Д.Батхуяг, Тагнуулын ерөнхий газрын хэлтсийн дарга Б.Батбаяр, Харилцаа холбооны зохицуулах хорооны Радио давтамжийн зохицуулалт, хяналтын газрын дарга З.Амгалан, Харилцаа холбоо, мэдээллийн технологийн газрын ахлах мэргэжилтэн А.Уранчимэг, Харилцаа холбооны зохицуулах хорооны ахлах мэргэжилтэн Ю.Баярсайхан, “Монголын цахилгаан холбоо” хувьцаат компанийн дэд захирал С.Адъяасүрэн, Мэдээлэл, холбооны операторуудын ассоциацийн гүйцэтгэх захирал У.Тамир нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх С.Энхцэцэг, референт Б.Ууганцэцэг, Г.Баярмаа нар байлцав. 
 
Төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан танилцуулгыг Улсын Их Хурлын гишүүн Ж.Бат-Эрдэнэ танилцуулав. 
 
Байнгын хорооны танилцуулгатай холбогдуулан Улсын Их Хурлын гишүүн Т.Аюурсайхан, С.Батболд нарын тавьсан асуултад Харилцаа холбооны зохицуулах хорооны дарга Г.Чинзориг, Харилцаа холбоо, мэдээллийн технологийн газрын дарга Б.Чинбат, ажлын хэсгийн ахлагч, Улсын Их Хурлын гишүүн М.Оюунчимэг нар хариулж, тайлбар хийв. 
 
Харилцаа холбооны тухай хуульд нэмэлт, өөрчлөлт оруулах тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллуудаар санал хураалт явуулав.  
 
Л.Энх-Амгалан: - 1.Төслийн 3 дугаар зүйлийн 3 дахь заалт буюу 8.7 дахь хэсгийг доор дурдсанаар өөрчлөн найруулах: 
 
“8.7.Зохицуулах хороонд харилцаа холбооны улсын байцаагч ажиллана.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 

26

Татгалзсан: 

16

Бүгд: 


42

61.9 хувийн саналаар санал дэмжигдлээ.  

 
2.Төслийн 1 дүгээр зүйлийн 9 дэх заалт буюу 30.3, 30.4 дэх хэсгийг доор дурдсанаар өөрчлөн найруулах: 
 
“30.3.Харилцаа холбооны асуудал хариуцсан төрийн захиргааны байгууллагад харилцаа холбооны улсын байцаагч ажиллаж болно. 
 
30.4.Зохицуулах хороо болон харилцаа холбооны асуудал хариуцсан төрийн захиргааны байгууллагад ажиллах улсын байцаагчийн эрхийг Төрийн хяналт, шалгалтын тухай хуулийн 10.4-т заасны дагуу олгоно.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
27

Татгалзсан: 

14

Бүгд: 


41

65.9 хувийн саналаар санал дэмжигдлээ.  

 
Л.Энх-Амгалан: - Байнгын хорооны саналаар Харилцаа холбооны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
27

Татгалзсан: 

14

Бүгд: 


41

65.9 хувийн саналаар хууль батлагдлаа.  

 
Л.Энх-Амгалан: - Хамт өргөн мэдүүлсэн Хөгжлийн бодлого, төлөвлөлтийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
27

Татгалзсан: 

14

Бүгд: 


41

65.9 хувийн саналаар хууль батлагдлаа.  

 
Л.Энх-Амгалан: - Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
25

Татгалзсан: 

16

Бүгд: 


41

61.0 хувийн саналаар хууль батлагдлаа.  

 
Уг асуудлыг 12 цаг 40 минутад хэлэлцэж дуусав.
 
Долоо. Зөрчлийн тухай хуульд нэмэлт, өөрчлөлт оруулах тухай хуулийн төсөл /Харилцаа холбооны тухай хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан, анхны хэлэлцүүлэг/
 
Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, Харилцаа холбоо, мэдээллийн технологийн газрын Сансрын холбооны албаны дарга Ц.Гантөгс, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Тагнуулын ерөнхий газрын Мэдээллийн аюулгүй байдлын газрын чиглэл хариуцсан хэлтсийн дарга Д.Батхуяг, Тагнуулын ерөнхий газрын хэлтсийн дарга Б.Батбаяр, Харилцаа холбооны зохицуулах хорооны Радио давтамжийн зохицуулалт, хяналтын газрын дарга З.Амгалан, Харилцаа холбоо, мэдээллийн технологийн газрын ахлах мэргэжилтэн А.Уранчимэг, Харилцаа холбооны зохицуулах хорооны ахлах мэргэжилтэн Ю.Баярсайхан, “Монголын цахилгаан холбоо” хувьцаат компанийн дэд захирал С.Адъяасүрэн, Мэдээлэл, холбооны операторуудын ассоциацийн гүйцэтгэх захирал У.Тамир нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх С.Энхцэцэг, референт Б.Ууганцэцэг, Г.Баярмаа нар байлцав. 
 
Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Ж.Бат-Эрдэнэ танилцуулав. 
 
Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно. 
 
Л.Энх-Амгалан: - Байнгын хорооноос Зөрчлийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь батлах горимын санал гаргасныг дэмжье санал хураалт явуулъя.  
 
Зөвшөөрсөн: 
24

Татгалзсан: 

18

Бүгд: 


42

57.1 хувийн саналаар горимын санал дэмжигдлээ.  

 
Л.Энх-Амгалан: - Байнгын хорооны санал дэмжигдсэн тул Зөрчлийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
25

Татгалзсан: 

17

Бүгд: 


42

59.5 хувийн саналаар хууль батлагдлаа.  

 
Уг асуудлыг 12 цаг 44 минутад хэлэлцэж дуусав.
 
Найм. Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /эцсийн хэлэлцүүлэг/
 
Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, Харилцаа холбоо, мэдээллийн технологийн газрын Сансрын холбооны албаны дарга Ц.Гантөгс, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Тагнуулын ерөнхий газрын Мэдээллийн аюулгүй байдлын газрын чиглэл хариуцсан хэлтсийн дарга Д.Батхуяг, Тагнуулын ерөнхий газрын хэлтсийн дарга Б.Батбаяр, Харилцаа холбооны зохицуулах хорооны Радио давтамжийн зохицуулалт, хяналтын газрын дарга З.Амгалан, Харилцаа холбоо, мэдээллийн технологийн газрын ахлах мэргэжилтэн А.Уранчимэг, Харилцаа холбооны зохицуулах хорооны ахлах мэргэжилтэн Ю.Баярсайхан, “Монголын цахилгаан холбоо” хувьцаат компанийн дэд захирал С.Адъяасүрэн, Мэдээлэл, холбооны операторуудын ассоциацийн гүйцэтгэх захирал У.Тамир нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх С.Энхцэцэг, референт Б.Ууганцэцэг, Г.Баярмаа нар байлцав. 
 
Төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан танилцуулгыг Улсын Их Хурлын гишүүн Ж.Бат-Эрдэнэ танилцуулав. 
 
Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно. 
 
Л.Энх-Амгалан: - Байнгын хорооны саналаар Радио долгионы тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
21

Татгалзсан: 

20

Бүгд: 


41

51.2 хувийн саналаар хууль батлагдлаа.  

 
Л.Энх-Амгалан: - Хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
21

Татгалзсан: 

19

Бүгд: 


40

52.5 хувийн саналаар хууль батлагдлаа.   
 
Уг асуудлыг 12 цаг 47 минутад хэлэлцэж дуусав.
 
Ес. Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
 
Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, Харилцаа холбоо, мэдээллийн технологийн газрын Сансрын холбооны албаны дарга Ц.Гантөгс, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Тагнуулын ерөнхий газрын Мэдээллийн аюулгүй байдлын газрын чиглэл хариуцсан хэлтсийн дарга Д.Батхуяг, Тагнуулын ерөнхий газрын хэлтсийн дарга Б.Батбаяр, Харилцаа холбооны зохицуулах хорооны Радио давтамжийн зохицуулалт, хяналтын газрын дарга З.Амгалан, Харилцаа холбоо, мэдээллийн технологийн газрын ахлах мэргэжилтэн А.Уранчимэг, Харилцаа холбооны зохицуулах хорооны ахлах мэргэжилтэн Ю.Баярсайхан, “Монголын цахилгаан холбоо” хувьцаат компанийн дэд захирал С.Адъяасүрэн, Мэдээлэл, холбооны операторуудын ассоциацийн гүйцэтгэх захирал У.Тамир нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх С.Энхцэцэг, референт Б.Ууганцэцэг, Г.Баярмаа нар байлцав. 
 
Төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан танилцуулгыг Улсын Их Хурлын гишүүн Ж.Бат-Эрдэнэ танилцуулав. 
 
Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.  
 
Л.Энх-Амгалан: - Байнгын хорооны саналаар Шуудангийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
23

Татгалзсан: 

18

Бүгд: 


41

56.1 хувийн саналаар хууль батлагдлаа.  

 
Л.Энх-Амгалан: - Хамт өргөн мэдүүлсэн Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
25

Татгалзсан: 

16

Бүгд: 


41

61.0 хувийн саналаар хууль батлагдлаа.  

 
Л.Энх-Амгалан: - Зөрчлийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
24

Татгалзсан: 

16

Бүгд: 


40

60.0 хувийн саналаар хууль батлагдлаа.  

 
Үдээс өмнөх хуралдаан 2 цаг 35 минут үргэлжилж, 75 гишүүнээс 42 гишүүн ирж, 56.0 хувийн ирцтэйгээр 15 цаг 25 минутад завсарлав. 
 
Үдээс хойших хуралдаан 15 цаг 25 минутад эхлэв. 
 
Чөлөөтэй: О.Баасанхүү, Б.Бат-Эрдэнэ, Б.Батзориг, Б.Жавхлан, С.Жавхлан, Г.Занданшатар, Г.Мөнхцэцэг, Н.Оюундарь, Б.Саранчимэг, Д.Хаянхярваа, Ч.Хүрэлбаатар, Ц.Цогзолмаа, Н.Цэрэнбат, Б.Чойжилсүрэн, Ө.Энхтүвшин, С.Эрдэнэ;

Эмнэлгийн чөлөөтэй: Л.Элдэв-Очир;

Тасалсан: С.Батболд, Ц.Мөнх-Оргил, Б.Наранхүү, Н.Номтойбаяр, О.Содбилэг, Д.Сумъяабазар;

Хоцорсон:  Ё.Баатарбилэг – 10 минут, Ж.Батзандан – 25 минут, Б.Баттөмөр – 13 минут, Л.Болд – 25 минут, Х.Болорчулуун – 25 минут, Ц.Даваасүрэн – 30 минут, Д.Дамба-Очир – 2 цаг 05 минут, Б.Дэлгэрсайхан – 1 цаг 30 минут, Ж.Мөнхбат – 27 минут, З.Нарантуяа – 27 минут, Л.Оюун-Эрдэнэ – 1 цаг 40 минут, М.Оюунчимэг – 14 минут, Б.Пүрэвдорж – 30 минут, Ш.Раднаасэд – 20 минут, Д.Сарангэрэл – 1 цаг 10 минут, Я.Содбаатар – 28 минут, А.Сүхбат – 20 минут, Г.Тэмүүлэн – 15 минут, Б.Ундармаа – 1 цаг 45 минут, Н.Учрал – 3 цаг 08 минут, Д.Цогтбаатар – 1 цаг 10 минут, С.Чинзориг – 34 минут, Б.Энх-Амгалан – 1 цаг 30 минут, Ж.Энхбаяр – 10 минут, Л.Энхболд – 33 минут, Н.Энхболд – 1 цаг 00 минут. 
 

Арав. Нотариатын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
 

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Хууль зүйн бодлогын газрын дарга П.Сайнзориг, мэргэжилтэн Б.Алтантуяа, Монголын нотариатчдын танхимын ерөнхийлөгч Р.Онончимэг, Монголын нотариатчдын танхимын Удирдах зөвлөлийн гишүүн, нотариатч Ч.Эрдэнэбаяр нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, Г.Золжаргал нар байлцав. 
 

Төслийг эцсийн хэлэлцүүлэгт бэлтгэсэн талаар Хууль зүйн байнгын хорооноос гаргасан танилцуулгыг Улсын Их Хурлын гишүүн Х.Нямбаатар танилцуулав. 
 

Байнгын хорооны танилцуулгатай холбогдуулан Улсын Их Хурлын гишүүн Ц.Гарамжав, А.Ундраа, Л.Мөнхбаатар нарын тавьсан асуултад Улсын Их Хурлын гишүүн Х.Нямбаатар, Монголын нотариатчдын танхимын ерөнхийлөгч Р.Онончимэг нар хариулж, тайлбар хийв. 
 

Нотариатын тухай хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
 
Л.Энх-Амгалан: - 1.Төслийн 3 дугаар зүйлийн 5 дахь заалтын 10.2 дахь хэсгийг доор дурдсанаар өөрчлөн найруулах:

 

“10.2.Энэ хуулийн 16.2, 16.3-т заасан нотариатын үүрэг гүйцэтгэгч нь хууль зүйн асуудал эрхэлсэн Засгийн газрын гишүүнээс олгосон дугаар бүхий тогтоосон загварын дагуу үйлдсэн тамга, баталгааны тэмдэг хэрэглэнэ.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
28

Татгалзсан: 

15

Бүгд: 


43

65.1 хувийн саналаар санал дэмжигдлээ.  

2.Дээрх санал дэмжигдсэнтэй холбоотойгоор төслийн 6 дугаар зүйлийн “2.3 дахь хэсэг,” гэсний дараа “10 дугаар зүйлийн 10.3 дахь хэсэг,” гэж нэмэх саналыг дэмжье гэсэн санал хураалт явуулъя.  
 
Зөвшөөрсөн: 
30

Татгалзсан: 

12

Бүгд: 


42

71.4 хувийн саналаар санал дэмжигдлээ.   
 

3.Дээрх 1, 2 дахь санал дэмжигдсэнтэй холбоотойгоор Нотариатын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөлд доор дурдсан агуулгатай 6 дугаар зүйл нэмэх:

 
“6 дугаар зүйл. Нотариатын тухай хуульд нэмэлт, өөрчлөлт оруулах тухай хуулийн 3 дугаар зүйлийн 6 дахь заалт, мөн хуулийн 6 дугаар зүйлийн “10 дугаар зүйлийн 10.3 дахь хэсэг” гэснийг 2020 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
30

Татгалзсан: 

13

Бүгд: 


43

69.8 хувийн саналаар санал дэмжигдлээ.  

 

Нотариатын тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.  
 
Л.Энх-Амгалан: - 1.Төсөлд доор дурдсан агуулгатай 1 дүгээр зүйл нэмэх:
 
 “1 дүгээр зүйл. Нэмэгдсэн өртгийн албан татварын тухай хуулийн 13 дугаар зүйлийн 5 дахь хэсэгт 13.5.19 дэх заалт нэмсүгэй.
 
“13.5.19.нотариатын үйлчилгээ.”” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
31

Татгалзсан: 

12

Бүгд: 


43

72.1 хувийн саналаар санал дэмжигдлээ.  

 
2.Дээрх санал дэмжигдсэнтэй холбоотойгоор хуулийн нэрийн “ӨӨРЧЛӨЛТ” гэсний өмнө  “НЭМЭЛТ,” гэж нэмэх гэсэн саналыг дэмжье гэсэн санал хураалт явуулъя.  
 
Зөвшөөрсөн: 
31

Татгалзсан: 

12

Бүгд: 


43

72.1 хувийн саналаар санал дэмжигдлээ.  


Л.Энх-Амгалан: - Байнгын хорооны саналаар Нотариатын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя. 
Зөвшөөрсөн: 
32

Татгалзсан: 

11

Бүгд: 


43

74.4 хувийн саналаар хууль батлагдлаа.  

 

Нотариатын тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн хуулийн төслүүдийг батлах санал хураалт явуулав. 
 

Л.Энх-Амгалан: - 1.Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.
 
Зөвшөөрсөн: 
31

Татгалзсан: 

12

Бүгд: 


43

72.1 хувийн саналаар хууль батлагдлаа.  


2.Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.
 
Зөвшөөрсөн: 
30

Татгалзсан: 

13

Бүгд: 


43

69.8 хувийн саналаар хууль батлагдлаа.  

 

3.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.
 
Зөвшөөрсөн: 
32

Татгалзсан: 

11

Бүгд: 


43

74.4 хувийн саналаар хууль батлагдлаа.  

 

4.Нотариатын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн санал хураалт явуулъя.
 
Зөвшөөрсөн: 
30

Татгалзсан: 

13

Бүгд: 


43

69.8 хувийн саналаар хууль батлагдлаа.  

 

5.Хуульчийн эрх зүйн байдлын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.
 
Зөвшөөрсөн: 
30

Татгалзсан: 

12

Бүгд: 


42

71.4 хувийн саналаар хууль батлагдлаа. 

 

Уг асуудлыг 15 цаг 58 минутад хэлэлцэж дуусав.
 


Арван нэг. Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /анхны хэлэлцүүлэг/
 

Хэлэлцэж буй асуудалтай холбогдуулан Хууль зүй, дотоод хэргийн яамны сайд Ц.Нямдорж, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Авлигатай тэмцэх газрын Урьдчилан сэргийлэх, соён гэгээрүүлэх хэлтсийн дарга Т.Баярхүү, Хууль зүй, дотоод хэргийн яамны Гэмт хэргээс урьдчилан сэргийлэх ажлыг зохицуулах зөвлөлийн ажлын албаны дарга Л.Нямгэрэл, Цагдаагийн ерөнхий газрын Хуулийн хэлтсийн дарга Л.Нямдаваа, мөн газрын Урьдчилан сэргийлэх хэлтсийн дарга Г.Арсланхуяг, Нийтийн хэв журам хамгаалах, олон нийтийн аюулгүй байдлын хангах албаны дарга Ж.Амгалан, Хууль сахиулах их сургуулийн Цагдаагийн сургуулийн Эрүүгийн эрх зүй, криминологийн тэнхимийн эрхлэгч Б.Энхболд, мөн сургуулийн Эрдэм шинжилгээний хүрээлэнгийн эрдэм шинжилгээний ахлах ажилтан Б.Мөнхдорж нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Г.Золжаргал, референт П.Хулан нар байлцав. 
 

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Гарамжав танилцуулав. 
 

Байнгын хорооны санал, дүгнэлттэй холбогдуулан Улсын Их Хурлын гишүүн Д.Тогтохсүрэн, А.Сүхбат, М.Оюунчимэг нарын тавьсан асуултад ажлын хэсгийн ахлагч, Улсын Их Хурлын гишүүн Ц.Гарамжав, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн яамны Гэмт хэргээс урьдчилан сэргийлэх ажлыг зохицуулах зөвлөлийн ажлын албаны дарга Л.Нямгэрэл нар хариулж, тайлбар хийв. 
 

Улсын Их Хурлын гишүүн М.Билэгт, Д.Лүндээжанцан нар санал хэлэв. 
 
Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төслийн талаар Улсын Их Хурлын гишүүн Ц.Гарамжав, Ж.Батзандан, О.Батнасан, Л.Болд, Х.Нямбаатар, Ц.Мөнх-Оргил, Л.Энхболд нарын ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Хууль зүйн байнгын хорооны дэмжсэн санал:
 
Л.Энх-Амгалан: - 1.Төслийн 2 дугаар зүйлийн 2.1 дэх хэсгийг доор дурдсанаар өөрчлөн найруулах:

 

“2.1.Гэмт хэрэг, зөрчлөөс урьдчилан сэргийлэх хууль тогтоомж нь Монгол Улсын Үндсэн хууль, энэ хууль болон эдгээр хуультай нийцүүлэн гаргасан хууль тогтоомжийн бусад актаас бүрдэнэ.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
22

Татгалзсан: 

17

Бүгд: 


39

56.4 хувийн саналаар санал дэмжигдлээ.  

 
2.Төслийн 3 дугаар зүйлийн 3.1 дэх хэсгийг доор дурдсанаар өөрчлөн найруулах: 
 

“3.1.Гэмт хэрэг, зөрчлөөс урьдчилан сэргийлэх ажил нь гэмт хэрэг, зөрчлийн тухай мэдээллийг судалсны үндсэн дээр гэмт хэрэг, зөрчил үйлдэгдэхэд нөлөөлж байгаа шалтгаан нөхцөл, хүчин зүйлсийг тогтоож, тэдгээрийг арилгахад чиглэсэн эдийн засаг, нийгэм, эрх зүйн болон зохион байгуулалтын бусад арга хэмжээний нийлбэр цогц мөн.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
25

Татгалзсан: 

15

Бүгд: 


40

62.5 хувийн саналаар санал дэмжигдлээ.  

 

3.Төслийн 4 дүгээр зүйлийн 4.1 дэх хэсгийг доор дурдсанаар өөрчлөн найруулах: 

 

“4.1.Гэмт хэрэг, зөрчлөөс урьдчилан сэргийлэх ажлын зорилго нь Монгол Улсын үндэсний аюулгүй байдлыг хангах, хүний эрх, эрх чөлөө, төр, хуулийн этгээдийн  хууль ёсны ашиг сонирхлыг гэмт халдлагаас хамгаалах, нийгмийн дэг журмыг бэхжүүлж, иргэний ухамсар соёлыг төлөвшүүлэхэд оршино.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
24

Татгалзсан: 

16

Бүгд: 


40

60.0 хувийн саналаар санал дэмжигдлээ.  

 

4.Төслийн 5 дугаар зүйлийн 5.1.8 дахь заалтыг хасах саналыг дэмжье гэсэн санал хураалт явуулъя.  
 
Зөвшөөрсөн: 
27

Татгалзсан: 

14

Бүгд: 


41

65.9 хувийн саналаар санал дэмжигдлээ.  

 

5.Төслийн 5 дугаар зүйлийн доор дурдсан агуулгатай 5.1.9 дэх заалтыг 28 дугаар зүйлд шилжүүлэх:

 

“28.1.1.нутгийн захиргааны бүх шатны байгууллага өөрийн эрх хэмжээний хүрээнд гэмт хэрэг, зөрчлөөс урьдчилан сэргийлэх ажлыг дээд шатны байгууллагаас хэрэгжүүлж байгаа үйл ажиллагаатай уялдуулан зохион байгуулах;” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
26

Татгалзсан: 

14

Бүгд: 


40

65.0 хувийн саналаар санал дэмжигдлээ.  

 

6.Төслийн 5 дугаар зүйлийн 5.1.7, 5.1.10 дахь заалтыг нэгтгэн доор дурдсанаар өөрчлөн найруулж 25 дугаар зүйлийн 25.1.8 дахь заалт болгох:

 

“25.1.8.гэмт хэрэг, зөрчилтэй тэмцэх, урьдчилан сэргийлэх чиглэлээр олон улсын хамтын ажиллагааг бэхжүүлэх, мэргэшсэн нэгж, мэргэжилтэн бэлтгэх.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
23

Татгалзсан: 

18

Бүгд: 


41

56.1 хувийн саналаар санал дэмжигдлээ.  

 

7.Төслийн 5 дугаар зүйлийн 5.1.11 дэх заалт, 5.2 дахь хэсгийг нэгтгэн доор дурдсанаар өөрчлөн найруулж 5.1.12 дахь заалт болгох:

 

“5.1.12.төрийн байгууллага, албан тушаалтан гэмт хэрэг, зөрчлөөс урьдчилан сэргийлэх ажилд хуульд заасны дагуу оролцох үүрэгтэй бөгөөд төрийн захиргааны болон хууль сахиулах байгууллага үйл ажиллагаандаа гэмт хэрэг, зөрчлөөс урьдчилан сэргийлэх ажлыг тэргүүлэх чиглэл болгох.” гэсэн саналыг дэмжье гэсэн санал хураалт явуулъя.  
 
Дээрх саналын томьёололтой холбогдуулан Улсын Их Хурлын гишүүн З.Нарантуяа, М.Билэгт, Ц.Гарамжав нар үг хэлэв. 
 
Зөвшөөрсөн: 
24

Татгалзсан: 

16

Бүгд: 


40

60.0 хувийн саналаар санал дэмжигдлээ.  

 

8.Төслийн 7 дугаар зүйлийн 7.2.3 дахь заалтын “хууль тогтоомж, дүрэм, журмыг цаг үеийн хэрэгцээ, шаардлагатай уялдуулан шинэчлэх” гэснийг “боловсронгуй болгох” гэж өөрчилж, “таатай” гэснийг хасах саналыг дэмжье гэсэн санал хураалт явуулъя.  
 
Зөвшөөрсөн: 
23

Татгалзсан: 

17

Бүгд: 


40

57.5 хувийн саналаар санал дэмжигдлээ.   

 

9.Төслийн 7 дугаар зүйлийн 7.2.7 дахь заалтыг доор дурдсанаар өөрчлөн найруулах: 

 

“7.2.7.хүүхдэд хууль тогтоомж зөрчихөөс урьдчилан сэргийлэх, хууль дээдлэх ёс, эрх зүйн боловсрол, соёлыг төлөвшүүлэх талаар гэр бүл, нийгэм, сургуулийн орчныг хамарсан цогц арга хэмжээ авч хэрэгжүүлэх;” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
25

Татгалзсан: 

15

Бүгд: 


40

62.5 хувийн саналаар санал дэмжигдлээ.  

 

10.Төслийн 7 дугаар зүйлийн 7.2.9 дэх заалтын “үзэл санааг нэвтрүүлэх” гэснийг “нөхцөл, нийтлэг шаардлагыг хангах” гэж өөрчлөх гэсэн саналыг дэмжье гэсэн санал хураалт явуулъя.  
 
Зөвшөөрсөн: 
24

Татгалзсан: 

16

Бүгд: 


40

60.0 хувийн саналаар санал дэмжигдлээ.  

 

11.Төслийн 7 дугаар зүйлд доор дурдсан агуулгатай 7.2.10 дахь заалт нэмэх:

 

“7.2.10.улсын болон орон нутгийн төсвийн хөрөнгөөр суурилуулж байгаа дүрс бичлэгийн техник, хэрэгсэл цагдаагийн байгууллагын мэдээллийн нэгдсэн сүлжээнд холбогдох боломжтой байх.” гэсэн саналыг дэмжье гэсэн санал хураалт явуулъя.  
 
Дээрх саналтай холбогдуулан Улсын Их Хурлын гишүүн М.Билэгт үг хэлэв. 
 
Зөвшөөрсөн: 
25

Татгалзсан: 

16

Бүгд: 


41

61.0 хувийн саналаар санал дэмжигдлээ.  

 

12.Төслийн 9 дүгээр зүйлийн 9.2.2 дахь заалтын “дахин” гэснийг, мөн зүйлийн 9.2.5 дахь заалтын “шүүхийн шийдвэр гүйцэтгэх ажиллагааны явцад” гэснийг тус тус хасах гэсэн саналыг дэмжье гэсэн санал хураалт явуулъя.  
 
Зөвшөөрсөн: 
23

Татгалзсан: 

19

Бүгд: 


42

54.8 хувийн саналаар санал дэмжигдлээ.   

 

13.Төслийн 10 дугаар зүйлийн 10.1 дэх хэсгийн “хохирохоос” гэснийг “зөрчигдөхөөс” гэж, мөн хэсгийн “цогц арга хэмжээг гэмт хэрэг, зөрчлөөс урьдчилан сэргийлэх соён гэгээрүүлэх чиглэл гэнэ.” гэснийг “нөлөөллийн цогц арга хэмжээг соён гэгээрүүлэх чиглэл гэнэ.” гэж өөрчлөх гэсэн саналыг дэмжье гэсэн санал хураалт явуулъя.  
 
Зөвшөөрсөн: 
23

Татгалзсан: 

19

Бүгд: 


42

54.8 хувийн саналаар санал дэмжигдлээ.  

 

14.Төслийн 11 дүгээр зүйлийн 11.1 дэх хэсгийг доор дурдсанаар өөрчлөн найруулах:  
 

“11.1.Гэмт хэрэг, зөрчлийг илрүүлэх, хянан шалгах ажиллагааг боловсронгуй болгох, түүний үр нөлөөг дээшлүүлэх, хариуцлага хүлээлгэх үйл ажиллагааны бодлогын нэгдмэл байдлыг хангах болон хариуцлага хүлээлгэхдээ энэ хуульд заасан гэмт хэрэг, зөрчлөөс урьдчилан сэргийлэх зарчмыг баримталж хэрэгжүүлнэ.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
25

Татгалзсан: 

17

Бүгд: 


42

59.5 хувийн саналаар санал дэмжигдлээ.  

 

15.Төслийн 11 дүгээр зүйлийн 11.2.1 дэх заалтын “шийдвэрлэх” гэсний дараа “нэгдсэн болон тухайлсан” гэж, 13 дугаар зүйлийн 13.1.3 дахь заалтын “холбоод” гэсний дараа “, тодорхой төрлийн гэмт хэрэг, зөрчлөөс урьдчилан сэргийлэх зорилго бүхий иргэдийн зөвлөл” гэж тус тус нэмж, 14 дүгээр зүйлийн 14.2 дахь хэсгийн “нийслэлийн” гэснийг “нийслэл, дүүргийн” гэж өөрчилж, 15 дугаар зүйлийн 15.1.2 дахь заалтын “нөөц, боломж, тэдгээрийн” гэснийг, 16 дугаар зүйлийн 16.1.1 дэх заалтын “зөвлөл, Салбар” гэснийг тус тус хасах гэсэн саналыг дэмжье гэсэн санал хураалт явуулъя.  
 
Зөвшөөрсөн: 
26

Татгалзсан: 

15

Бүгд: 


41

63.4 хувийн саналаар санал дэмжигдлээ.  

 

16.Төслийн 16 дугаар зүйлийн 16.1.5 дахь заалтын “талаарх төрийн бодлого болон Засгийн газраас” гэснийг “чиглэлээр” гэж, 17 дугаар зүйлийн 17.1.2 дахь заалтын “гэмт хэргээс урьдчилан сэргийлэх ажлыг хэрэгжүүлэх үндсэн чиглэлийн дагуу гэмт хэрэгтэй тэмцэх,” гэснийг “гэмт хэргээс” гэж, 17 дугаар зүйлийн 17.1.3 дахь заалтын “сонгон шалгаруулалтын үндсэн дээр” гэснийг “холбогдох хууль тогтоомжийн хүрээнд” гэж, мөн зүйлийн 17.1.18 дахь заалтын “криминологийн” гэснийг “дүн” гэж тус тус өөрчлөх гэсэн саналыг дэмжье гэсэн санал хураалт явуулъя.  
 
Зөвшөөрсөн: 
28

Татгалзсан: 

13

Бүгд: 


41

68.3 хувийн саналаар санал дэмжигдлээ.  

 

17.Төслийн 18 дугаар зүйлийн 18.2.1 дэх заалтын “эрхлэх” гэсний дараа “, статистик мэдээллийг солилцох” гэж нэмж, мөн зүйлийн 18.2.9 дэх заалтын “уламжлах” гэснийг “хүргүүлэх” гэж өөрчлөх гэсэн саналыг дэмжье гэсэн санал хураалт явуулъя.  
 
Зөвшөөрсөн: 
26

Татгалзсан: 

14

Бүгд: 


40

65.0 хувийн саналаар санал дэмжигдлээ.  

 

18.Төслийн 22 дугаар зүйлийн 22.1 дэх хэсгийг доор дурдсанаар өөрчлөн найруулах:

 

“22.1.Гэмт хэрэг, зөрчлөөс урьдчилан сэргийлэх ажлыг хэрэгжүүлэгч байгууллага гэмт хэрэг, зөрчлийн нөхцөл байдлын судалгааг 2 жил тутамд, гэмт хэрэгт хохирох эрсдэлийн судалгааг 3 жил тутамд улсын хэмжээнд, эсхүл тодорхой нутаг дэвсгэрийн хэмжээнд, эсхүл тодорхой гэмт хэрэг, зөрчлийн төрлөөр олон нийтийн дунд  зохион байгуулна.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
26

Татгалзсан: 

14

Бүгд: 


40

65.0 хувийн саналаар санал дэмжигдлээ.  

 

19.Төслийн 23 дугаар зүйлийн 23.2 дахь хэсгийг доор дурдсанаар өөрчлөн найруулж, 23.3 дахь хэсэг болгох:

 

“23.3.Энэ хуулийн 23.2-т заасан албан ёсны статистикийн мэдээллийн маягт,  аргачлалыг тухайн байгууллагатай зөвшилцөн Үндэсний статистикийн хороо баталж, захиргааны статистикийн мэдээллийн маягт, аргачлалыг Үндэсний статистикийн хорооны зөвшөөрснөөр тухайн байгууллага батална.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
25

Татгалзсан: 

15

Бүгд: 


40

62.5 хувийн саналаар санал дэмжигдлээ.  

 

20.Төслийн 25 дугаар зүйлд доор дурдсан агуулгатай 25.1.2 дахь заалт нэмэх:

 

“25.1.2.гэмт хэрэг, зөрчлөөс урьдчилан сэргийлэх зорилгоор тодорхой харилцааг зохицуулсан хэм хэмжээний акт батлах;” гэсэн саналыг дэмжье гэсэн санал хураалт явуулъя.  
 
Дээрх саналтай холбогдуулан Улсын Их Хурлын гишүүн Ц.Гарамжав тайлбар хийв. 
 
Зөвшөөрсөн: 
26

Татгалзсан: 

14

Бүгд: 


40

65.0 хувийн саналаар санал дэмжигдлээ.  

 

21.Төслийн 26 дугаар зүйлийн 26.1.1 дэх заалтын “ажлыг” гэсний дараа “уялдуулан” гэж нэмж, мөн зүйлийн 26.1.3 дахь заалтын “оруулах” гэснийг “хүргүүлэх” гэж өөрчилж, 28 дугаар зүйлийн 28.1.7 дахь заалтын “иргэдийн шилжих хөдөлгөөнийг зохицуулах талаар үр дүнтэй арга хэмжээ авч,” гэснийг, мөн зүйлийн 28.1.12 дахь заалтын “урьд өмнө”, “дахин” гэснийг тус тус хасах саналыг дэмжье гэсэн санал хураалт явуулъя.  
 
Зөвшөөрсөн: 
25

Татгалзсан: 

16

Бүгд: 


41

61.0 хувийн саналаар санал дэмжигдлээ.  

 

22.Төслийн 30 дугаар зүйлийн 30.1.5 дахь заалтыг доор дурдсанаар өөрчлөн найруулж 30.4 дэх хэсэг болгох:

 

“30.4.Гэмт хэрэг, зөрчлийн шалтгаан нөхцөлийг арилгах, урьд өмнө гэмт хэрэг үйлдэж ял шийтгүүлж байсан хүнийг гэмт хэрэг, зөрчил үйлдэхээс урьдчилан сэргийлэх зорилгоор эдгээр хүмүүст зориулсан ажлын байр бий болгоход, хөдөлмөрлөх дадал, туршлага олоход нь дэмжлэг үзүүлж болно.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
27

Татгалзсан: 

15

Бүгд: 


42

64.3 хувийн саналаар санал дэмжигдлээ.  

 

23.Төслийн 31 дүгээр зүйлийн 31.1.2 дахь заалтын “хэмжээнд оролцох” гэснийг “хэмжээг дэмжиж, сайн дураар оролцох” гэж өөрчлөх саналыг дэмжье гэсэн санал хураалт явуулъя.  
 
Дээрх саналтай холбогдуулан Улсын Их Хурлын гишүүн Я.Содбаатар санал хэлэв. 
 
Зөвшөөрсөн: 
28

Татгалзсан: 

14

Бүгд: 


42

66.7 хувийн саналаар санал дэмжигдлээ.  

 

24.Төслийн 30 дугаар зүйлийн 30.1.7 дахь заалтыг хасах гэсэн саналыг дэмжье гэсэн санал хураалт явуулъя.  
 
Зөвшөөрсөн: 
26

Татгалзсан: 

16

Бүгд: 


42

61.9 хувийн саналаар санал дэмжигдлээ.  

 

25.Төслийн 30 дугаар зүйлийн 30.2 дахь хэсгийн “13.1-д заасан” гэснийг “13.1.4-т зааснаас бусад” гэж, 31 дүгээр зүйлийн 31.1.7 дахь заалтын “заасан нөхцөл, шаардлагын” гэснийг “заасны” гэж тус тус өөрчлөх саналыг дэмжье гэсэн санал хураалт явуулъя.  
 
Зөвшөөрсөн: 
28

Татгалзсан: 

13

Бүгд: 


41

68.3 хувийн саналаар санал дэмжигдлээ.  

 

26.Төслийн 34 дүгээр зүйлийн 34.3 дахь хэсгийн “34.1-д” гэснийг “34.1, 34.2-т” гэж, “Зохицуулах зөвлөл тогтооно” гэснийг “хууль зүйн болон санхүү, төсвийн асуудал эрхэлсэн Засгийн газрын гишүүн хамтран батална” гэж тус тус өөрчлөх саналыг дэмжье гэсэн санал хураалт явуулъя.  
 
Дээрх саналтай холбогдуулан Улсын Их Хурлын гишүүн Б.Пүрэвдорж үг хэлэв. 
 
Зөвшөөрсөн: 
23

Татгалзсан: 

18

Бүгд: 


41

56.1 хувийн саналаар санал дэмжигдлээ.  

 

27.Төслийн 39 дүгээр зүйлийн 39.8 дахь хэсгийн “гэмт хэрэгтэй тэмцэх сангаас” гэснийг “гэмт хэргээс урьдчилан сэргийлэх зардлаас” гэж өөрчлөх саналыг дэмжье гэсэн санал хураалт явуулъя.  
 
Зөвшөөрсөн: 
24

Татгалзсан: 

17

Бүгд: 


41

58.5 хувийн саналаар санал дэмжигдлээ.  

 

28.Төслийн 40 дүгээр зүйлийн 40.5.4 дэх заалтын “тавих” гэсний дараа “, бичиг баримт шалгах” гэж нэмж, мөн зүйлийн 40.5.6 дахь заалтыг хасах саналыг дэмжье гэсэн санал хураалт явуулъя.  
 
Зөвшөөрсөн: 
27

Татгалзсан: 

14

Бүгд: 


41

65.9 хувийн саналаар санал дэмжигдлээ.  

 

29.Төслийн 43 дугаар зүйлийн 43.1.8 дахь заалтын “албан тушаалтныг” гэсний дараа “хуульд заасны дагуу” гэж нэмэх саналыг дэмжье гэсэн санал хураалт явуулъя.  
 
Зөвшөөрсөн: 
25

Татгалзсан: 

16

Бүгд: 


41

61.0 хувийн саналаар санал дэмжигдлээ.  

 

30.Төслийн 45 дугаар зүйлийн 45.3 дахь хэсгийн “өөрийн хувийн байдал, үйл ажиллагаагаараа цаашид гэмт хэрэг, зөрчил дахин үйлдэх эрсдэлгүй болохоо” гэснийг “зан, байдлаараа нийтэд аюулгүй болсон гэдгээ нотлон” гэж өөрчлөх гэсэн саналыг дэмжье гэсэн санал хураалт явуулъя.  
 
Зөвшөөрсөн: 
26

Татгалзсан: 

15

Бүгд: 


41

63.4 хувийн саналаар санал дэмжигдлээ.  

 

31.Төслийн 46 дугаар зүйлийн 46.2 дахь хэсгийн “хандив, тусламжийн хөрөнгөөс бүрдэнэ.” гэснийг “хуулиар хориглоогүй бусад санхүүжилтийн эх үүсвэрээс бүрдэнэ.” гэж өөрчлөх гэсэн саналыг дэмжье гэсэн санал хураалт явуулъя.  
 
Зөвшөөрсөн: 
28

Татгалзсан: 

13

Бүгд: 


41

68.3 хувийн саналаар санал дэмжигдлээ.  

 

32.Төслийн 46 дугаар зүйлийн 46.5.3 дахь заалтын “39 дүгээр зүйлд заасны дагуу” гэсний дараа “гэмт хэргээс урьдчилан сэргийлэх үүргээ биелүүлж яваад эрүүл мэндээрээ хохирсон буюу амь насаа алдсан тохиолдолд түүнд болон ар гэрт нь” гэж нэмэх гэсэн саналыг дэмжье гэсэн санал хураалт явуулъя.  
 
Зөвшөөрсөн: 
26

Татгалзсан: 

15

Бүгд: 


41

63.4 хувийн саналаар санал дэмжигдлээ.  

 

33.Төслийн 46 дугаар зүйлд доор дурдсан агуулгатай 46.5.9 дэх заалт нэмэх:

 

“46.5.9.хууль тогтоомжид заасан бусад.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
28

Татгалзсан: 

13

Бүгд: 


41

68.3 хувийн саналаар санал дэмжигдлээ.  

 

34.Төсөлд доор дурдсан агуулгатай 48 дугаар зүйл нэмэх: 

 

“48 дугаар зүйл. Хууль хүчин төгөлдөр болох
 

48.1.Энэ хуулийг 2020 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
26

Татгалзсан: 

15

Бүгд: 


41

63.4 хувийн саналаар санал дэмжигдлээ.  

 

Найруулгын шинжтэй саналын томьёолол:
 

Л.Энх-Амгалан: - 1.Төслийн 6 дугаар зүйлийн 6.1.3 дахь заалтын “бүрчилсэн” гэсний өмнө “нэг” гэж, 8 дугаар зүйлийн 8.2.8 дахь заалтын “үйлдэгддэг” гэсний дараа “болон үйлдэгдэж болзошгүй” гэж, 34 дүгээр зүйлийн 34.1 дэх хэсгийн “үр дүнд хүрсэн” гэсний дараа “хүн,” гэж, 36 дугаар зүйлийн 36.2.3 дахь заалтын “үйл ажиллагаанд” гэсний дараа “ашиглахад” гэж, 37 дугаар зүйлийн гарчгийн “байгууллагын” гэсний дараа “гэмт хэрэг, зөрчлөөс урьдчилан сэргийлэх” гэж тус тус нэмэх саналыг дэмжье гэсэн санал хураалт явуулъя.  
 
Зөвшөөрсөн: 
22

Татгалзсан: 

18

Бүгд: 


40

55.0 хувийн саналаар найруулгын санал дэмжигдлээ.  

 

2.Төслийн 8 дугаар зүйлийн 8.2.7 дахь заалтын “үйлдэгдэх өндөр эрсдэл бүхий” гэснийг “үйлдэгдэж болзошгүй” гэж, 10 дугаар зүйлийн 10.2.1, 12 дугаар зүйлийн 12.1.6 дахь заалтын “хохирч” гэснийг “зөрчигдөж” гэж, 10.2.4 дэх заалтын “хохирох” гэснийг “зөрчигдөх” гэж, 15 дугаар зүйлийн 15.1.3 дахь заалтын “боловсруулсан мэдээллийн” гэснийг “дүн шинжилгээ хийсний” гэж, 18 дугаар зүйлийн 18.1 дэх хэсгийн “зохицуулна” гэснийг “хариуцна” гэж, 18.2 дахь хэсгийн “зохицуулна” гэснийг “гүйцэтгэнэ” гэж, 24 дүгээр зүйлийн 24.1 дэх хэсгийн “, Шинжлэх ухаан, технологийн тухай хууль, Дээд боловсролын тухай хуулийг” гэснийг “болон холбогдох бусад хууль тогтоомжийг” гэж, 24 дүгээр зүйлийн 24.3.2 дахь заалтын “сэргийлэхэд үр дүнтэй,” гэснийг “сэргийлэх ажилд” гэж, “цаашид” гэснийг “ашиглах,” гэж, мөн зүйлийн 24.3.5 дахь заалтын “практикт” гэснийг “үйл ажиллагаанд” гэж, мөн зүйлийн 24.3.6 дахь заалтын “криминологийн” гэснийг “дүн” гэж, 25 дугаар зүйлийн 25.1.2 дахь заалтын “уг” гэснийг “энэ чиглэлээр хэрэгжүүлэх” гэж, мөн зүйлийн 25.1.5 дахь заалтын “тогтоох” гэснийг “батлах” гэж, 31 дүгээр зүйлийн 31.1.5 дахь заалтын “нягт” гэснийг “хуулийн хүрээнд” гэж, 34 дүгээр зүйлийн 34.1 дэх хэсгийн “оролцсон” гэснийг “оролцон,” гэж, 36 дугаар зүйлийн 36.1 дэх хэсгийн “үүсэл” гэснийг “санал” гэж, 36 дугаар зүйлийн 36.2.4 дэх заалтын “сайн дурын байгууллагад” гэснийг “хуулийн этгээдэд” гэж, мөн зүйлийн 36.2.5 дахь заалтын “санаачилга бүрийг судалж” гэснийг “санаачилгыг дэмжиж” гэж тус тус өөрчлөх саналыг дэмжье гэсэн санал хураалт явуулъя.  
 
Зөвшөөрсөн: 
26

Татгалзсан: 

13

Бүгд: 


39

66.7 хувийн саналаар найруулгын санал дэмжигдлээ.   

 

3.Төслийн 7 дугаар зүйлийн 7.1 дэх хэсгийн “улс төр,” гэснийг, мөн зүйлийн 7.2.1 дэх заалт, 11 дүгээр зүйлийн гарчиг, мөн зүйлийн 11.2.4 дэх заалт, 24 дүгээр зүйлийн 24.3.1 дэх заалт, 46 дугаар зүйлийн 46.5.7 дахь заалтын “үр дүнтэй” гэснийг, 8 дугаар зүйлийн 8.2.4, 8.2.5 дахь заалтын “зохион байгуулалттай” гэснийг, 12 дугаар зүйлийн 12.1.5 дахь заалтын “нийгэмд тогтсон ёс заншил,” гэснийг, 14 дүгээр зүйлийн 14.2 дахь хэсгийн “-ийн ажлын алба” гэснийг, 24 дүгээр зүйлийн 24.3.2 дахь заалтын “практикт” гэснийг, 24.3.5 дахь заалтын “ирээдүйд” гэснийг, 25 дугаар  зүйлийн 25.1.5 дахь заалтын “шалгуур,” гэснийг, 29 дүгээр зүйлийн 29.1.9 дэх заалтын “цаашид уг” гэснийг, 31 дүгээр зүйлийн “тайлбар” гэсэн хэсгийг, 33 дугаар зүйлийн 33.1.4 дэх заалтын  “тогтмол” гэснийг, 34 дүгээр зүйлийн 34.1 дэх хэсгийн “иргэд, гэмт хэрэг, зөрчлөөс урьдчилан сэргийлэх талаар” гэснийг, 36 дугаар зүйлийн 36.2.3 дахь заалтын “түүнийг практикт нэвтрүүлэх” гэснийг, 36 дугаар зүйлийн 36.2.5 дахь заалтын “цаашид практикт” гэснийг, 37 дугаар зүйлийн 37.1 дэх хэсгийн “бүх шатны” гэснийг, мөн хэсгийн “уул үйл ажиллагаа нь” гэснийг, 44 дүгээр зүйлийн 44.1.1, 44.1.2 дахь заалтын “хяналтад” гэсний өмнөх “захиргааны” гэснийг тус тус хасах саналыг дэмжье гэсэн санал хураалт явуулъя.  
 
Зөвшөөрсөн: 
24

Татгалзсан: 

16

Бүгд: 


40

60.0 хувийн саналаар найруулгын санал дэмжигдлээ.  


Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төслийн хамт өргөн мэдүүлсэн Цагдаагийн албаны тухай хуульд өөрчлөлт оруулах тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 

Хууль зүйн байнгын хорооны дэмжсэн санал:
 

Л.Энх-Амгалан: - 1.Төслийн 1 дүгээр зүйлийн “63 дугаар зүйлийн” гэсний дараа “63.8 дахь хэсгийн “гэмт хэргээс урьдчилан сэргийлэх” гэснийг “гэмт хэрэг, зөрчлөөс урьдчилан сэргийлэх” гэж, мөн зүйлийн” гэж нэмэх саналыг дэмжье гэсэн санал хураалт явуулъя.  
 
Зөвшөөрсөн: 
27

Татгалзсан: 

13

Бүгд: 


40

67.5 хувийн саналаар санал дэмжигдлээ.  

Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

 

Уг асуудлыг 17 цаг 26 минутад хэлэлцэж дуусав.
 

Арван хоёр. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/
 

Хэлэлцэж буй асуудалтай холбогдуулан Эрчим хүчний сайд Ц.Даваасүрэн, Эрчим хүчний дэд сайд Т.Гантулга, Эрчим хүчний яамны Сэргээгдэх эрчим хүчний хэлтсийн дарга О.Бавуудорж, “Сэргээгдэх эрчим хүчний Үндэсний төв” Төрийн өмчит үйлдвэрийн газрын дарга Ц.Цэрэн, Эрчим хүчний зохицуулах хорооны Судалгааны хэлтсийн дарга Л.Жамбаа нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Д.Мягмарцэрэн, референт Г.Баярмаа нар байлцав. 
 
Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр танилцуулав. 
 
Байнгын хорооны санал, дүгнэлттэй холбогдуулан Улсын Их Хурлын гишүүн А.Сүхбат, Д.Эрдэнэбат, Б.Дэлгэрсайхан, Ш.Раднаасэд, С.Бямбацогт, Б.Пүрэвдорж, Г.Тэмүүлэн нарын тавьсан асуултад Эдийн засгийн байнгын хорооны дарга, Улсын Их Хурлын гишүүн Ж.Ганбаатар, ажлын хэсгийн ахлагч, Улсын Их Хурлын гишүүн Б.Баттөмөр, хууль санаачлагч, Улсын Их Хурлын гишүүн Д.Дамба-Очир, Эрчим хүчний сайд Ц.Даваасүрэн нар хариулж, тайлбар хийв. 
 
Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн талаар Улсын Их Хурлын гишүүн Б.Баттөмөр, Л.Болд, Б.Жавхлан, Д.Тэрбишдагва нарын ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Нэг. Эдийн засгийн байнгын хорооны дэмжсэн санал:
 
Л.Энх-Амгалан: - 1.Төслийн 1 дүгээр зүйлийн 6 дахь хэсгийг доор дурдсанаар өөрчлөх: 
 

“5.3.9.төсөл шалгаруулалтыг зохион байгуулахдаа дараах зарчмуудыг баримтална:
 


5.3.9.а.сэргээгдэх эрчим хүчийг хөгжүүлэх төрийн бодлого, эрчим хүчний нэгдсэн сүлжээний тогтвортой ажиллагаатай уялдуулан төсөл хэрэгжих байршил, эх үүсгүүрийн төрөл, хүчин чадал, жилд худалдаж авах эрчим хүчний хэмжээг урьдчилан тодорхойлсон байх;
 


5.3.9.б.сэргээгдэх эрчим хүчний техник технологи, нэгдсэн сүлжээнд худалдах үнийн саналаар өрсөлдөхүйц байх;
 
5.3.9.в.ил тод, шударга, өрсөлдөх тэгш боломжтой байх.” гэсэн саналыг дэмжье гэсэн санал хураалт явуулъя.  
 
Зөвшөөрсөн: 
21

Татгалзсан: 

19

Бүгд: 


40

52.5 хувийн саналаар санал дэмжигдлээ.  

 

Санал хураалтыг дараагийн чуулганы нэгдсэн хуралдаанаар үргэлжлүүлэхээр тогтов. 
 
Бусад. Олон Улсын Парламентын Холбооны Ерөнхийлөгч хатагтай Габриэла Куэвас Баррон Улсын Их Хурлын үйл ажиллагаа, Төрийн ордонтой танилцав. 
 


Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч М.Номиндулам, Р.Дэлгэрмаа нар хариуцан ажиллав.  
 

 
Хуралдаан 5 цаг 50 минут үргэлжилж, ирвэл зохих 75 гишүүнээс 40 гишүүн ирж, 53.3 хувийн ирцтэйгээр 18 цаг 40 минутад өндөрлөв.
   

  
Тэмдэглэлтэй танилцсан:

ЕРӨНХИЙ НАРИЙН БИЧГИЙН 
ДАРГА






Л.ӨЛЗИЙСАЙХАН
 

   
Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ






Ц.АЛТАН-ОД
 
 
 
 МОНГОЛ УЛСЫН ИХ ХУРЛЫН
2019 ОНЫ ХАВРЫН ЭЭЛЖИТ ЧУУЛГАНЫ

5 ДУГААР САРЫН 30-НЫ ӨДӨР /ПҮРЭВ ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

 

Л.Энх-Амгалан: - Гишүүдийнхээ энэ өглөөний амгаланг айлтгая. Ирц 75 гишүүнээс 42 гишүүн хүрэлцэн ирж 56.0 хувьтай байгаа учраас Улсын Их Хурлын 2019 оны хаврын ээлжит чуулганы 5 дугаар сарын 30-ны өдрийн нэгдсэн хуралдааныг нээснийг мэдэгдье. 

 

Өнөөдрийн чуулгын нэгдсэн хуралдаанаар хэлэлцэх асуудлыг танилцуулъя. 

 

Нэгд нь, Ерөнхий боловсролын сургуулийн хоол үйлдвэрлэл, үйлчилгээний тухай хуулийн төсөл болон хамт өргөн мэдүүлсэн “Хууль хэрэгжүүлэх зарим арга хэмжээний тухай” Улсын Их Хурлын тогтоолын төсөл. Эцсийн хэлэлцүүлэг. 

 

Хоёрт нь, Бага, дунд боловсролын тухай хуулийн заалт хүчингүй болсонд тооцох тухай хуулийн төсөл, Ерөнхий боловсролын сургуулийн хоол үйлдвэрлэл, үйлчилгээний тухай хуулийн төсөлтэй холбогдуулан боловсруулсан ийм хууль байгаа. Энэ хуулийн анхны хэлэлцүүлгийг хийнэ. 
 

Гуравт нь, Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд.  Анхны хэлэлцүүлэг. 
 
Дөрөвт нь, “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай" Улсын Их Хурлын тогтоолын эцсийн хэлэлцүүлэг. 
 
Тавд нь, Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газрын өрийн удирдлагын 2019-2022 оны стратегийн баримт бичиг батлах тухай” Улсын Их Хурлын тогтоолын төсөл. Эцсийн хэлэлцүүлэг. 
 
Зургаад нь, Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд. Эцсийн хэлэлцүүлэг.
 
Долоо. Зөрчлийн тухай хуульд нэмэлт, өөрчлөлт оруулах тухай хуулийн төсөл, Харилцаа холбооны тухай хуульд нэмэлт, өөрчлөлт оруулах тухай хуулийн төсөлтэй холбогдуулан боловсруулсан. Анхны хэлэлцүүлэг хийнэ. 
 
Наймд нь, Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл. Эцсийн хэлэлцүүлэг хийнэ. 
 
Есөд нь, Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд. Эцсийн хэлэлцүүлэг. 
 
Арав. Нотариатын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлэг.
 

Арван нэг. Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Анхны хэлэлцүүлэг.
 

Арван хоёр. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төсөл. Анхны хэлэлцүүлэг. 
 

Арван гуравт, Авто тээврийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. Засгийн газраас өргөн мэдүүлсэн. Хэлэлцэх эсэхийг шийднэ. 
 

Арван дөрөвт нь, “Төрийн аудитын байгууллагын албан хаагчийн албан тушаалын цалингийн хэмжээг тогтоох тухай” Улсын Их Хурлын тогтоолын төсөл. 
 

Арван тавд нь, “Зарим албан тушаалтны цалингийн хэмжээ тогтоох тухай” Улсын Их Хурлын тогтоолын төсөл. Эцсийн хэлэлцүүлэг. 
 

Ийм асуудлуудыг өнөөдрийн нэгдсэн чуулганаар хэлэлцэхээр төлөвлөж байна. 
 

Ингээд хэлэлцэх асуудалтай холбогдуулж саналтай байгаа гишүүд байна уу? Нэрээ. Зөвхөн хэлэлцэх асуудалтай холбогдож л санал хэлнэ шүү дээ. Тийм ээ. 
 

Ж.Бат-Эрдэнэ гишүүн. Ц.Нямдорж дарга үг хэлэх юм уу? Тийм ээ. Д.Дамба-Очир гишүүн. Д.Дамба-Очир гишүүн, Б.Пүрэвдорж гишүүн, Ж.Бат-Эрдэнэ гишүүн. Б.Пүрэвдорж гишүүнээр тасаллаа. Д.Эрдэнэбат гишүүн. 
 

Д.Эрдэнэбат: - Баярлалаа. Өнөөдөр Ардчилсан намаас эрх баригчдаас хариуцлага нэхэх сөрөг хүчний жагсаал зохион байгуулж байгаа юм. Тэгээд үүнтэй холбогдуулан бас Ардчилсан намын зөвлөл эхний асуудал дээр бас байлцах шаардлага байгаа учраас энэ асуудлыг нэлээн хойш нь болгож өгнө үү гэсэн ийм хүсэлт байгаа юм. 
 

Энэ эрх баригчдаас хариуцлага нэхэх энэ сөрөг хүчний жагсаалыг бид нар олон удаа, хоёр гурван жил энэ эрх баригчдаас шаардсан зүйл биелэгдэхгүй, хариуцлага тооцохгүй байгаа учраас энэ сөрөг хүчний жагсаалыг зохион байгуулж байгаа. 
 

Үнэндээ өнөөдөр энэ нийгэмд болохгүй, бүтэхгүй зүйлүүд маш их болсон. Тэр дундаа болох болохдоо энэ төр засгийн, энэ төрийн эрх баригчдын ёс зүйгүй үйлдлээс болж энэ халдварт өвчнүүд энэ нийгэмд тарж байгаа. Хэдийгээр бид нар эдийн засаг өсөж байгаа гэж ярьж зарлаж байгаа боловч эдийн засгийн өсөлт нь ард иргэдэд мэдрэгдэх төдий биш, энэ эдийн засгийн өсөлтөөр энэ эрх баригчдын энэ туйлбаргүй хариуцлагагүй үйлдэл гаарч байгаа гэдэгт иргэд маш их бухимдаж байгаа. 
 
Яг өнөөдөр бодит байдал дээрээ харах юм бол архидалт, гэмт хэрэг, хүчирхийлэл, халдварт өвчин, авлига энэ бүх зүйл урьд хожид Монголд байгаагүй хэмжээгээр засаг замбараагаа алдсан. Тийм учраас энэ дээр иргэд бухимдаж байгаа. Түүнээс гадна энэ Засгийн газрын олон амласан амлалтууд, хариуцлага тооцно гэсэн үгүүд хий хоосон хийсэж, зарим нь өөрсдийгөө өмгөөлөх хэлбэр лүү явж байгаад иргэд бас бухимдаж байгаа. Ялангуяа С.Зоригийн хэргийн асуудал. Энэний захиалагчийг зарлах асуудал. Эрдэнэтийн асуудал. 60 тэрбумын асуудал. Жижиг, дунд үйлдвэрийн сангийн асуудал. Олон сая авилгын асуудал. Энэ бүх зүйл өнөөдөр Оюу Толгойн асуудал бас нэмэгдэж байна. Энэ бүх зүйл шийдэлгүйгээс болж энэ иргэдийн маань төрд итгэх итгэл, тэр дундаа Засгийн газарт итгэх итгэл бол бүрэн алдарсан гэдгийг бид хаа хаанаа ойлгох хэрэгтэй гэж бид ингэж үзэж байгаа. 
 
Тийм учраас энэ жагсаал, цуглааныг зайлшгүй зохион байгуулах шаардлагатай гэж сөрөг хүчин үзсэн. Энэ жагсаал, цуглаан өнөөдөр 10.00 цагаас Сүхбаатарын талбайд болно. Энэ жагсаалд би бас бүх иргэдээ бас идэвхтэй оролцохыг бас уриалж байна. Тийм учраас энэ эхний асуудлаас Ардчилсан намын зөвлөл зайлшгүй хэлэлцэх шаардлага байгаа учраас байлцаж энэ асуудлыг хойшлуулж өгөөчээ гэсэн горимын санал Та бүхнээс гаргаж байна. Баярлалаа. 
 
Л.Энх-Амгалан: - Л.Болд гишүүн. 
 
Л.Болд: - Баярлалаа. Тэгэхээр өчигдөр Эдийн засгийн байнгын хороогоор Оюу Толгойн ажлын хэсгийн дүгнэлтийг хэлэлцсэн. Тэгээд энэ бол одоо бид үнэхээр хэдэн жил хүлээсэн. Яг ажлын хэсгийн дүгнэлт нь гарчхаад энэ чинь бараг жил шахуу болж байж арай гэж нэг хэлэлцэгдсэн л дээ. 
 
Тэгээд энийг хэлэлцсэний дараа Улсын Их Хурал одоо өөр ямар нэгэн асуудал хэлэлцэх бололцоогүй гэж харж байгаа. Энэ дүгнэлт бол үнэхээр Монголын нийгэмд газар хөдлөлт шиг ийм үр дагавартай дүгнэлт хэлэлцсэн. Манай төрийн агентлагууд өчигдөр ямар нөхцөлд байгаа, Монголын төр ямар өрөвдөлтэй нөхцөлд байгаа нь өчигдөр ард түмнийхээ өмнө одоо бүрэн нээлттэй харагдсан байх. Гэхдээ Байнгын хороог шууд нэвтрүүлдэггүй учраас зах зухаас нь хүмүүс нэг ойлголтыг хагас хугас авсан байх. 
 
Тэгэхээр өнөөдөр Улсын Их Хурал чуулганаараа энэ дүгнэлтийг хэлэлцэх ёстой. Ингэж байж өнөөдөр нийт ард түмнийхээ өмнө одоо энэ Оюу Толгойн асуудлыг яах ёстой юм бэ. Цаашаа бид хаашаа явах ёстой юм бэ гэдэг энэ дүгнэлтийг хийхээс нааш өнөөдөр Монголын төр Монголын парламент цаашаа өөр асуудалд юу ч болоогүй юм шиг хэлэлцээд сууж болохгүй. 
 
Төрийн агентлагууд нь Монгол Улс ашгаа 2048 оноос, 2038 оноос гээд маргалдаад сууж байна шүү дээ. Бодож үз дээ. 2028 он байсан ч энэ чинь аймшиг шүү дээ. Одоо энэ чинь 10 гаруй жил олборлочихлоо шүү дээ. Өнөөдрийг хүртэл тэр нийт олборлосон дүн, Монгол Улс түүнээс хүртэж байгаа ашиг, ер нь цаашдаа одоо дэлхийн хэмжээний Монголыг цаашаа тэжээх хамгийн гол энэ том төслийнхөө асуудлаар өнөөдөр Монголын төр ийм арчаагүй нөхцөл байдалтай байж үнэхээр болохгүй ээ. 
 
11 жил болсон байгаа. Бид нарын өргөн барьсан баялгийн тухай хууль. Одоо Засгийн газар Баялгийн сангийн хуулийг бэлэн болгосон гэж харж байгаа. Өнөөдрийн Оюу Толгойн хэлэлцүүлэг, энэ талаар өнөөдөр Монголын ард түмэн, Монголын төр ойлголтоо нэгтгэж нэг талдаа гарч авсны дараа бид бүхэнд одоо дараагийн цаашдаа хийх бүх асуудлууд одоо нэг зүгтээ гарч ирнэ. Үр дүн нь тодорхой болж ирнэ. 
 
Зөвхөн энэ баялгийнхаа зөвхөн алтны нөөцийг нь л бодоод үз. Өнөөдөр алтны нөөцөөр дэлхийд тэргүүлдэг 10 орон гэж байгаа. Түүний дотор Швейцар Улс одоо дэлхийн санхүү, валютын зах зээл дээр тэргүүлж байгаа улс. Ердөө л нэг мянган тонн нөөцтэй дэлхийд тэргүүлж байгаа шүү дээ. Тэгэхэд зөвхөн Оюу Толгойн орд чинь өөрөө 1500 тонн алтны нөөцтэй. Ингээд үзэхээр үнэхээр энэ ямар их хэмжээний том орд, ямар их хэмжээний том хувь заяа үүний цаана явж байгааг бүгд ойлгож байгаа байх. 
 
Бид үнэхээр энд асуудал дээр ингэж дээрэлхүүлж, ингэж мөлжүүлж, ингэж Монгол Улсынхаа хөгжлийг мухардалд оруулах энэ замаар өнөөдөр ингээд хүлцэнгүй загнаад байж байх ямар ч бололцоо байхгүй. 
 
2003 онд анх ашиглалтын лиценз хууль бусаар шинэ жилийн өмнөх шөнө авснаасаа хойш дандаа хууль зөрчиж, дандаа хуулийн дээр байж, дандаа Монголын төрөөр тоглож монголчууд бид ямар ч нөхцөлд энэ тогтворгүй олон Засгийн газар болгон дээрээ дандаа буулт хийж алдагдал хүлээж өнөөдөр бол үнэхээр ямар нөхцөлд хүрснийг өчигдрийн ажлын хэсгийн дүгнэлт бол бүрэн харуулсан. 
 
Одоо бид юун 50:50. 70:30 гэдэг харьцаагаар Монголын ард түмэн үр ашгаа хүртэж чадах уу, үгүй юу. Эцсийн эцэст Монголчууд бид ашгаа авч эхлэх тэр цаг үед нэг том нүхтэй л үлдэх ийм л нөхцөл байдалд байна гэдгийг өчигдөр Байнгын хороон дээр олон мэргэжлийн хүмүүс, ажлын хэсгийн гишүүд маш тодорхой ойлгомжтой тайлбарлаж өгсөн. 
 
Тэгэхээр энэ асуудлаар өнөөдөр бид юу ч болоогүй юм шиг зүгээр ердийн л нэг үйл явдал ингээд хөврөөд явж байгаа юм шиг ингэж явж ерөөсөө таарахгүй. Одоо бид бол бүх одоо энэ дотор яаралтай юм бол үндсэндээ алга байна шүү дээ. Хэдэн эцсийн хэлэлцүүлэг байгаа. Тэр дээр бас санал хураалтаа хийгээд л. Тэгээд энэ Оюу Толгойн асуудал руугаа парламент орох хэрэгтэй. 
 
Зөвхөн Эдийн засгийн байнгын хорооны гишүүд өнөөдөр мэдээлэлтэй байна. Их Хурлын нийт гишүүд өнөөдөр мэдээлэл авч өнөөдөр бид энэ асуудалдаа одоо цэг тавьж цаашаа яах тал дээр тодорхой болгохгүй бол. Одоо харж байгаа биз. Сошиалаар биднийг айлгах дараагийн Пи Ар хүчтэй яваад эхэлсэн. Оюу Толгойг одоо Хятад авах гэж байна гэнэ. Хятад Улс авах гэж байгаа гэнэ. Одоо бүх талаараа төлбөртэй энэ бүх Пи Арууд чинь хөдлөөд эхэлсэн. Монголын ард түмнийг айлгах ээлжит дайндаа ороод ирсэн. Монголын төр дуугүй байх юм бол энэ орон зайг чинь өнөөдөр хэн дуртай нь эзэлж тэр төлбөртэй, хаалтын гэрээтэй хар Пи Ар-ийн.../минут дуусав/
 
Л.Энх-Амгалан: - Гишүүд зөвхөн хэлэлцэх асуудалтай холбогдож л үг хэлмээр байх юм. Одоо ингээд бид нар чинь бас нэг дэгтэй шүү дээ. Их Хурал чинь. Тэгээд хэлэлцэх асуудлыг бол даргын зөвлөлөөр тав дахь өдөр хэлэлцдэг. Даргын зөвлөлд дан бүх Байнгын хорооны дарга нар ордог. Тийм учраас харьяалагдаж байгаа Байнгын хороон дарга нартаа энэ асуудлыг энэ долоо хоногийн хэлэлцэх асуудалд оруулж өгөөч гэж хүсэлтээ тавиад энэ асуудлыг оруулах ёстой байхгүй юу. Тэгээд одоо хэлэлцэх асуудлаа бид нар яах гэсээр байтал хагас өдөр яаж болохгүй шүү дээ. Тийм биз дээ. Зөвхөн хэлэлцэх асуудалтай л холбогдуулж үг хэлье. Ж.Батзандан гишүүн. 
 
Ж.Батзандан: - Өнөөдөр Улсын Их Хурлын чуулганы Пүрэв гарагийн хэлэлцэх асуудлын жагсаалт гарсан байна. Пүрэв болон Баасан гарагт. Эцсийн хэлэлцүүлэгт орж байгаа 9 асуудал, анхны хэлэлцүүлэгт орж байгаа 3-хан асуудал харагдаж байна. 
 
Эцсийн хэлэлцүүлэг гэдэг бол алх цохиод шийдчихдэг гэсэн үг. Анхны хэлэлцүүлэг гэдэг бол дөнгөж эхэлж байна гэсэн үг. Анхны хэлэлцүүлэгт орж байгаа хуулиуд бол Гэмт хэрэг, зөрчлөөс урьдчилан сэргийлэх тухай хууль ч гэдэг юм уу, Сэргээгдэх эрчим хүч, Жижиг, дунд үйлдвэр, нөгөө сангуудыг нэгтгэх асуудал. Эд нар явж байх шиг байна. 
 
Анхны хэлэлцүүлэг рүү оруулах чухал чухал хуулиуд нийгмийн шаардлага болсон олон хуулиуд байна гэж бид харж байгаа дарга аа. Хөдөө орон нутаг, иргэд олон түмэнтэй уулзаж явахад наад Зөрчлийн хуулиа нэн даруй өөрчлөөчээ гэдэг шаардлагыг иргэд тавьж байна. Зөрчлийн хууль бол хоёр жил хэлэлцэж байгаад баталсан том хууль байгаа. Хуучин захиргааны зөрчлийг нэгтгэсэн л хууль л даа. Нэг хууль болгосон. Иргэдийн зүгээс бол жижиг гэмт хэргийн тухай хуультайгаа холилдоод бантан хутгачихсан хууль гэж шүүмжилж байгаа. Энэ хуулийг Хууль зүйн яам, Засгийн газар яаралтай оруулж ирэх шаардлагатай бид харж байна. 
 
Хоёр дахь асуудал бол, Эрүүгийн хуультай холбоотой гомдол дагуулсан, хэл ам дагуулсан олон зүйл, заалт байгаа. Эрүүгийн хуулийг 2014 оноос хойш хэлэлцсэн. 2016, 2017 онд арай чүү дуусгасан болсон. Базаж. Гэхдээ иргэдийн эрхийг зөрчсөн, амьдрал нийцэхгүй олон зүйл, заалтууд орсон. Энийг яаралтай өөрчлөх ёстой гэж хэлэхийг хүсэж байна. Энийг Засгийн газар оруулж ирэх ёстой гэдэг байр суурьтай байна. 
 
Гурав дахь асуудал бол, Олон улсын парламентын холбооноос Их Хурлын дэд дарга Л.Энх-Амгаланд бичиг ирсэн байгаа. Мөн Түр хороонд тэр бичиг бас дамжиж уламжлагдаж ирсэн байгаа. Энэ Улсын Их Хурлын гишүүн Санжаасүрэнгийн Зориг агсны амь насыг хөнөөсөн хэргийн мөрдөн шалгалттай холбоотой асуудлаар Олон улсын парламентын холбооны шинжээчид Улсын Их Хурлын бүлгийн дарга нартай уулзах хүсэлтийг тавьсан байгаа. Улсын Их Хурлын дарга, дэд нартай уулзах хүсэлтийг тавьсан байгаа. Төрийн гурван өндөрлөгтэй уулзах хүсэлтийг тавьсан байгаа.  
 
Энэ бүх асуудлыг зохион байгуулах ажлыг Түр хороо болон Их Хурлын дарга, удирдлагууд анхааралдаа авч яаралтай шийдвэрлэх ёстой гэдэг байр суурьтай байна. 
 
Түр хорооны хурлыг энэ долоо хоногт албан ёсоор тавиагүй. Яагаад гэхээр олон улсын хурал давхацсан учраас тавиагүй байгаа. Ер нь ний нуугүй хэлэхэд Түр хорооны гишүүдийн шалгалтаар Т.Чимгээ, Б.Содномдаржаа гэдэг залуучуудыг хилсээр хорьж байгаа нь, эрүүдэн шүүж тамлаж ял тулгасан нь тодорхой болж байна. Өдрөөс өдөрт Монгол Улсын хоёр гэм зэмгүй иргэнийг хэлмэгдүүлсэн. Одоо шоронд хорьж байгаад 4 жил яргалж байгаа нь бол тодорхой болж байна. Ийм учраас Улсын Их Хурал энэ гэм зэмгүй хилсээр хэлмэгдсэн залуучуудыг суллуулах тал дээр онцгой анхаарал хандуулж өгөөч ээ гэдэг хүсэлтийг тавья. 
 
Эцэст нь сөрөг хүчин гэж манай одоо Ардчилсан намын маань нөхдүүд урдаа цаас тавиад сууж байгаа. Жагсаал, цуглаан болох гэж байгаа юм байна. Энэ нөхдүүдийнхээ бас аюулгүй байдал дээр Улсын Их Хурал, Засгийн газар бас анхаарал тавьж өгөөрэй. Дараа нь бас нэг үймээн самуун болдог. Эрх баригчдаас болчихлоо ч гэдэг юм уу, Засгийн газраас боллоо гээд хэл ам гарна шүү. 
 
Ер нь одоо хэдийгээр манай энэ сөрөг хүчний нөхөд Эрдэнэтийн 49.0 хувийг шалгаж өгөө гэж Д.Эрдэнэбат дарга ярьж байна. Маш зөв шаардлага шүү дээ. Одоо энэ Эрдэнэтийн 49.0 хувийнх нь асуудлыг хурдан шалгаад луйвардах гэж байсан хүмүүсийг нь ял өгөөд шоронд нь хийх хэрэгтэй. Эрдэнэтийн 51.0 хувийн асуудлыг ч гэсэн манай Д.Эрдэнэбат дарга ярьж байна. Энийг нь шалгаад нэг тийш нь болгож өг өө. Найрамдлын газрын асуудлыг ч гэсэн одоо шалга гэж манай Д.Эрдэнэбат дарга сая ярьж байна. Энэ Найрамдлын газрыг хулгай хийсэн хүмүүсийн асуудлыг шалгаад шүүхэд өгөөд ялыг нь өгөөд явуулах хэрэгтэй. Одоо манай сөрөг хүчнийхэн шударга ёсны талд гарч ирсэн. МАНАН-гийн эсрэг тэмцэнэ гэж манай сөрөг хүчин одоо бас бидэнтэй нэгдэж байгаа учраас би их баяртай байна. 
 
Ер нь МАНАН-гийн эсрэг хүч илүү их хуримтлагдаж МАНАН-гаас манай тал руу, Монголын тал руу олон хүмүүс орж ирж байгаад би их баяртай байгаагаа илэрхийлье. 
 
Л.Энх-Амгалан: - Б.Бат-Эрдэнэ гишүүн. 
 
Б.Бат-Эрдэнэ: - Баярлалаа. Та бүхнийхээ өглөөний амгаланг айлтгая. Л.Энх-Амгалан дарга битгий миний микрофоныг тасалчхаарай. Би энэ яригдах ёстой асуудлаар би үг хэлэх гээд байна. 
 
Сая Л.Болд гишүүн хэлсэн. Маш зөв зүйтэй хэлж байна. Үнэхээр өчигдөр Эдийн засгийн байнгын хороогоор энэ Оюу Толгойг шалгасан ажлын хэсгийн дүнг хэлэлцсэн. Энэ бол одоо үнэхээр цочирдмоор ийм дүгнэлт, дүн гарсан шүү. Энийг зөвхөн хэдэн Их Хурлын гишүүд сууж байгаад гаргасан дүгнэлт биш ээ. Энэ бол одоо яг ажил хариуцсан энэ хүмүүс нь одоо өргөн бүрэлдэхүүнтэй ажилласан шүү. Сууж байгаад гаргасан дүн. Энэ зөвхөн одоо Засгийн газрын харьяа байгууллагын хүмүүс орсон ажлын хэсэг биш. Энэ Их Хуралд суудалгүй улс төрийн намуудын төлөөлөл, энэ Оюу Толгойн талаар байр сууриа илэрхийлж байсан, судалгаа хийж байсан энэ судлаачид эрдэмтэд, одоо Эрдэнэтийн энэ хамтарсан үйлдвэрийн гэрээг байгуулахаас өгсүүлээд ТЭЗҮ дээр нь ажиллаж байсан мэргэжлийн бүх л урдаа барьдаг хүмүүс орж байж энэ шалгалтыг хийсэн. Дүгнэлт нь гарсан. 
 
Ажлын хэсгийн ахлагч Д.Тэрбишдагва бол одоо өдөр шөнөгүй сууж ажилласан шүү. Ингээд одоо бид Эдийн засгийн байнгын хороогоор дүгнэлтээ хэлэлцүүлээд одоо Их Хурлын мэдэлд шилжүүлсэн байгаа. Сая Л.Болд гишүүний шаардаж шахаж байгаа бол зөв зүйтэй асуудал шүү. Энэ асуудлаа одоо ямааны мах халуун дээрээ гэдэг шиг нэн даруй Их Хурлаар хэлэлцүүлээд нэг талд нь ажил асуудлыг гаргах хэрэгтэй. 
 
Өнөөдөр одоо түрүүн Л.Болд гишүүн хэллээ. Энэ Рио Тинто одоо гараад явах гэж байна гэж. Би түрүүн Их Хурал дээр би бас хэлсэн шүү. Энэ Рио Тинто гэдэг компани чинь бол үндсэн чиглэл нь төмрийн хүдрийн олборлолт, үйлдвэрлэлтэй. Энэ зэсийн бусад уурхайн том төслийг одоо барьж байгуулдаг. Тогтвортой ашигладаг, хэрэгжүүлдэггүй ийм газар байна лээ шүү. Энэ шалгалтын дүнгээр өндөр хүүтэй зээл нийлүүлээд ингээд одоо санхүүгийн ийм үйл ажиллагаа явуулаад энэ бол санхүүгийн бүхэл бүтэн луйвар тэнд байж байгаа. 
 
Монголчууд эцсийн дүндээ өөрсдөө одоо өртэй үлдэхээр ийм нөхцөл байдалтай байгаа шүү. Энийг хэлье. Энэ бол одоо ер нь цаашдаа энэ олон улсын аудит, энэ олон улсын хөндлөнгийн экспертүүдээр энийг үзүүлж шалгуулах хэрэгтэй. Яагаад би ингэж хэлж байгаа вэ гэхээр зэрэг энэ төрийн, Засгийн газрын байгууллагууд энэ ажлын хэсэгт нь, ажлын дэд хэсэгт орсон хүмүүс өчигдөр бүр алд дэлмийн зөрүүтэй байр суурь илэрхийлж байна лээ шүү. Тэнд одоо ажил хариуцаж байгаа хүмүүс бол ямар ч хүч байхгүй. Бүр одоо буулт хийсэн шинжтэй ийм байр суурийг илэрхийлж байгаа шүү. Бүр одоо айсан ямар ч байр суурь байхгүй. Энэ одоо өмнө нь гаргасан дүгнэлт, тэр мэргэжлийн мэргэжилтэн хүмүүсийнхээ дүгнэлтээс тэс хөндлөн зөрүү юм эрх мэдэлтэй энэ ажил хариуцаж байгаа хүмүүс нь яриад сууж байна лээ шүү. Энийг бол одоо дурдаж хэлэхээс өөр үг байхгүй. 
 
Цаашлах юм бол өнөөдөр бид нар өмнө нь 2012-2016 онд ч гэсэн бид нар хорин хэдхэн суудалтай ингээд л сөрөг хүчин байсан. Эрх барьж байгаа Ардчилсан нам, Шударга ёс эвсэл, бие даагч нар энэ жижиг намууд нийлээд одоо эрх барьж байсан. Тэд нар бяртай, хүчтэй, ингээд бүх юмыг одоо тээрэмдээд түрээд дөрвөн жил явж байсан шүү. Эцэст нь ямар үр дүн гарлаа. Өнөөдөр ч гэсэн одоо та бид 64 суудалтай ингээд одоо бүх юмыг нүдэн балай, чих нь дүлий ингээд одоо түрээд ард нь гарна гэвэл энэ ч болохгүй шүү. Бодит амьдрал дээр улс орны амьдрал байдал чинь амаргүй байгаа шүү. Өнөөдөр энэ улсууд өмнөө самбар тавьчихсан байж байна. Энэ одоо Эрдэнэтийн 49, 51 хувьтай холбоотой юмаа нэг талд нь гаргах хэрэгтэй. Энэ чинь зөв зүгээр Засгийн газар одоо 40.0 сая доллар өгчхөөд одоо маш сайхан юм хийчихлээ гээд одоо Шадар сайд нь сурталчлаад сууж байх юм. Энэ чинь одоо таарах юм уу, үгүй юу? 
 
Цаашлах юм бол энэ Хөгжлийн банкаар одоо шалгалт хийсэн. Шалгалтын дүн бангийн мөрөөр ямар ажил хийх юм. Энэ доллараар төр, ард түмний нэр барьж авсан долларыг Монгол мөнгөнд шилжүүлж авчихаад тэгээд тухайн үед 1400, 1500 төгрөгтэй тэнцэж байсан доллар одоо 2500, 2600 төгрөг хүрсэн. Бүхэл бүтэн нэг нугалсан ашиг хийчхээд энэ авсан улсууд чинь тэгээд эргээд төлбөр тооцоогоо хийхгүй ингээд сууж байна шүү дээ. Ингэж таарах юм уу, үгүй юу? 
 
Энэ одоо Найрамдлын газар. Тэгээд одоо нэг дуулиантай юм болохоор зэрэг зөв зүгээр байж байгаа улсуудыг дунд нь аваачаад хавчуулаад ингээд хийдэг. Би одоо аргаа бараад очоод тэр лавлагаа юм хумыг нь авлаа. Надад тэнд нэг сөөм ч газар надад байхгүй. Тэр дүгнэлт, лавлагаагаараа гараад ирж байна. Гэх мэтчилэнгээр энэ юмнуудыг хийх ёстой. Энэ 10.0 сая доллар, 1.2 сая.../минут дуусав/
 
Л.Энх-Амгалан: - 1 минут байхгүй шүү дээ. Б.Бат-Эрдэнэ гишүүн ээ. Үг хэлсэн. 5 минутаар үг хэлж байгаа. Ж.Бат-Эрдэнэ гишүүн. 
 
Ж.Бат-Эрдэнэ: - Энэ хэлэлцэх асуудалтай холбоогүй ч гэсэн бас хэд хэдэн асуудлууд ярих хэрэгтэй байна. Одоо өнөөдөр энэ хар л даа. Энэ Ардчилсан намын сөрөг хүчнийхэн маань асуудлууд дэвшүүлээд ингээд гараад ирлээ. 
 
Би нэг зүйл дээр анхаарал хандуулъя л гэж бодоод байгаа юм л даа. Урьд нь одоо зөндөө л ярилаа. Энэ ядууралтай холбоотой асуудал, ажлын байр бий болгох асуудал, ард иргэдийнхээ амьжиргааг дээшлүүлэх асуудал. Энэ дээр нэг анхаарал хандуулаад өгөөч гэж хэлээд байгаа шүү дээ. Энэ дээр ер нь нэг Улсын Их Хурлаас тодорхой бодлого гаргаад Улсын Их Хурлын дарга одоо бүр анхаарах хэрэгтэй байна. 
 
Энэ Улсын Их Хурал чинь өөрчлөгдөөд бүтэц нь өөрчлөгдөөд янз янз болоод ер нь бол шинэчлэгдээд сайжирна гээд яриад байгаа шүү дээ. Тэгээд одоо бол анхаарах нэг зүйл байна шүү дээ. Энэ ард иргэд рүүгээ хандсан, амьжиргаа руугаа хандсан нэг асуудал дээр нэг анхаарал хандуулаад өгөөч. Одоо энэ Ардчилсан намаас тавьж байгаа асуудлын хамгийн гол асуудал бол өнөөдөр орж ирж байна. Шатахууны үнэ, махны үнэ, долларын үнэ. Энэ чинь амьжиргааг улам дээшлүүлээд байна шүү дээ. Цаана нь нөгөө амьжиргаа чинь улам дордоод байна шүү дээ. Ард иргэд чинь ядуураад байна шүү дээ. Ядууралтай тэмцэх асуудлаа бид нар яримаар байна шүү дээ. Энэ чинь ядуурал 8 хувиар нэмэгдсэн гэдэг чинь юу гэсэн үг юм бэ.
 
Тэгээд бид нар Оюу Толгой, энэ тэр гээд том том юмнууд яриад. Баахан одоо дээгүүр валют оруулж ирэх энэ тэр гээд том том төсөл яриад байхаас биш жижиг юмнуудаа ярихгүй байна шүү дээ. Тэгээд янз янзын юм ярихаар попорлоо гээд байх юм. Өнөөдөр тэр нэг таксинд явсны төлөө манай гишүүд маань бас инээж л байх шиг байна. Тийм инээдтэй байгаа юм уу. Тэр таксин дотор ярьж байгаа тэр амьдрал тийм инээдтэй байгаа юм уу. Махны үнэ нэмэгдсэн тийм инээдтэй байгаа юм уу. Тэр ядуурлаас болоод тэнд хүмүүс нэл архидалт, янхандалт. За ажилгүйдэл ингээд бүх юм тэнд дампуураад байж байх нь тийм инээдтэй байгаа юм уу. Энэ дээр анхаарал хандуулъя л даа хэдүүлээ. 
 
Ажлын байр бий болгоё, жижиг, дунд үйлдвэрлэлээ хөгжүүлье гээд зөндөө л ярьж байгаа шүү дээ. Жижиг, дунд үйлдвэрлэл дээр 50.0 тэрбум төгрөг одоо үндсэн чиглэлд суулгасныг 100 болгоё гэхэд тэгээд л унагаад л ингээд л сууж байна шүү дээ. Энэ тийм инээдтэй байгаа юм уу. Энэ үндсэн чиглэл, энэ төсөв, мөнгөнийхөө асуудал дээр анхаарал хандуулаад Улсын Их Хурлаар нэг бодлого гаргаад ядууралтайгаа тэмцвэл тэмцсэн шиг тэмцье л дээ хэдүүлээ. Энийг асуудал болгож хармаар байна шүү дээ. 
 
Одоо энэ асуудал яриад байдаг хүмүүс энийгээ яримаар байна. Ардчилсан намынхан яримаар байна. Манайхан яримаар байна. Т.Аюурсайхан аа яриач, Л.Оюун-Эрдэнэ ээ яриач. Засгийн газар дээр яриач. Их Хурал дээр Г.Занданшатар дарга аа яриач. Ард иргэд лүүгээ харсан, ард иргэдийгээ шоолсон ийм зүйл бид нар хийж байгаа шүү. Доромжилж байгаа шүү. Тэсхээргүй болж байгаа шүү энэ чинь. Анхаарлаа хандуул л даа энэ дээр. 
 
Зөв байна. Одоо ингээд сайхан сонс. Ингээд сайхан чимээгүй байж байгаад сонсчих. Ядуурал буурвал энэ чинь бүх юм өөрсдөө сайхан болно. Ард иргэд өөрөө тэр амьжиргаагаа аваад явчихна. Эрүүл мэндээ аваад явчихна. Боловсролоо аваад явчихна. Өмнөөс нь гарч бид нар хийх гээд тэгж хүчин зүтгээд баатар болох гээд гүйгээд байх шаардлага байхгүй. Ард иргэдийнхээ амьжиргааг дээшлүүлчихвэл энэ амьдралыг чинь тэртээ тэргүй аваад явчихна, ард иргэд нь аваад явчихна, ажлын байрыг бий болгоод явчихна. Аж ахуйн нэгж нь өөрсдөө аваад явчихна. 
 
Би энэ нийгэм сайжруулах гээд энэ дарга, цэрэг сольж сайн сайхан, одоо юу гэдэг юм дарга, прокуророо солихын төлөө ийм зүйл яриагүй шүү ер нь бол. Сайн сайхны төлөө бид нар дарга цэргээ солиод байгаа болохоос биш доогуураа юу хийсэн юм. Аж амьдрал солихын төлөө, ард түмний амьдралыг сайжруулахын төлөө юу хийсэн юм ер нь. Дандаа дарга, цэргээ сольж байгаа шүү дээ. Прокуророо сольж байна, шүүгч нараа сольж байна. Янз янзын дарга цэрэг л яриад, дарга цэргийг зөрүүлж тавих талынхаа юмнуудыг л яриад байгаа болохоос биш. Яг ард түмний амьдралыг бол солих тал дээр юу хийж байгаа юм бэ? 
 
Соль. Одоо тэрнийхээ араас тэгээд ард түмнийхээ амьдралыг бодож ярь за юу. Дарга солихын төлөө битгий попор за. Дарга солихын төлөө битгий попор. Ард түмнийхээ амьдралыг солихын төлөө попор за. Тийм. Тэрний төлөө ажиллаарай. Баярлалаа. 
 
Л.Энх-Амгалан: - Гишүүд зөвхөн өнөөдрийн хэлэлцэх асуудалтай холбогдуулж үг хэлмээр байх юм. Тийм. Б.Пүрэвдорж гишүүн. 
 
Б.Пүрэвдорж: - Чимээгүй байж байгаарай. Би өнгөрсөн долоо хоногт би Хэнтий аймгийн Бүрэн сумын Зөөлөн багаар арав гаруй айлаар ороод 30 гаруй малчидтай уулзаад тэгээд нэг жирийн айлд хоноод ирсэн л дээ. Хонож ажиллаад. Тэгээд ер нь бол яах вэ малчид бол ноолуурандаа сэтгэл хангалуун байна. Хамгийн гол нь одоо бас нэг хэд хэдэн асуудлууд бас яриад байна. 
 
Тэгээд н.Цэрэндондов гэдэг малчин бас надад үг захисан. Тэгээд 3 сумын нутагт одоо Баянмөнх, Мөрөн, Жаргалтхаан сумын дунд байдаг энэ 3 сумын бэлчирт байдаг нэг сайхан бэлчээр газар дээр нэг компани 21 километр тор татаад тэгээд авчихсан. Тэгээд бэлчээр байхгүй болчихлоо. Дээрээс нь одоо ядаж байхад том нүх ухаад. Тэр хашааныхаа хажуугаар нүх ухаад тэгээд тэнд нь ядарсан мал орж үхээд байх юм. Энэ дээр одоо аймаг руу ороод ингээд юм хум ярихаар ерөөсөө анхаарч хэлэлцэхгүй байна гэсэн ийм зүйл ярьж байна. Энэ дээр бас тодорхой арга хэмжээ аваарай гэж. Ялангуяа одоо Л.Оюун-Эрдэнэ сайд сууж байна. Нутгийнх нь хүн байна. 
 
Тэгээд Зөөлөн багийн н.Даваасүрэн гэдэг эмэгтэй сум, аймгаас үүл буудаж бороо оруулах талаар нэлээн ажил хийгээд өгөөч ээ. Тэгэхгүй бол одоо маш их хуурайшилттай байна. Энэ малын хамар хатгах өвс гарахгүй байна. Энэ дээр бас анхаарч өгөөч ээ гэж байна. 
 
Тэгээд ер нь бол малчид сонгууль явуулахыг маш их хүсэж байсан. Ер нь бол манай тойргоос гарсан Д.Гантулга гэдэг гишүүн бол энэ том сонгуулийн золиос болсон гэж ярьж байна. Тийм учраас одоо маш хурдан энэ дахиж төлөөлөлтэй болоод энэ сум, орон нутагт хийх хөрөнгө оруулалтыг нэмэгдүүлэх тал дээр бас жаахан ажил хиймээр байна. Тийм учраас сонгууль хурдан явуулж өгөөд энэ дээрээ одоо бас тодорхой хэмжээгээр төлөөлөлтэй болж байгаад сумандаа юм хиймээр байна. Тэгэхгүй бол одоо энэ жишээ нь одоо Мөрөн суманд гэхэд өнгөрсөн 3 жилийн туршид 50-хан сая төгрөгөөр халуун ус барьсан одоо ийм байна шүү дээ. Тэр хүмүүс чинь Д.Гантулга гэдэг хүнийг сонгоогүй шүү дээ. Монгол Ардын Нам гэдгийг сонгосон. 
 
Тэгээд яагаад одоо энэ суман дээрээ та нар ингээд олон гишүүд байж байна. Тэр хэд хэдэн тэрбум төгрөгийн хөрөнгө оруулалтуудыг төсөв дээрээ тавьдаг. Та нар нийлж байгаад яагаад ингээд нутгийн тэр залуугийнхаа тойрог дээр хөрөнгө оруулалт тавиад өгдөггүй юм. Ерөнхий сайд нь Хэнтий аймгаас төрсөн. Дээрээс нь Хэрэг эрхлэх газрын дарга нь Хэнтий аймгаас. Тэгээд яагаад тэр сумын хөгжил дэвшилд ерөөсөө санаа тавьдаггүй юм. 
 
Тэгээд ийм учраас одоо энэ тодорхой хэмжээгээр энэ ажил хийгээч ээ. Тэгээд ер нь бол сонгуулийг чинь хойшлуулчихлаа. Энэ У.Хүрэлсүх гэдэг хүн өнгөрсөн жил жолоочийнхоо хадам ээжээр өргөдөл өгүүлж байгаад сонгууль хойшлуулсан. 
 
Л.Энх-Амгалан: - Б.Пүрэвдорж гишүүн ээ. Хэлэлцэх асуудалтай холбогдуулж үг хэлээрэй. 
 
Б.Пүрэвдорж: - Би ярьж байна шүү дээ. Хүмүүсийн хэлсэн үгийг хэлж байна. Хүмүүсийн хэлсэн үгийг ярьж байна. У.Хүрэлсүхийн жолоочийнхоо хадам ээжээр өргөдөл өгүүлж сонгууль хойшлуулсан. Сая одоо тэгээд дахиад нэг энэ Монгол Ардын Намаас сонгогдсон тэр цэцээр яваа гишүүдээрээ далимдуулж байгаад энэ сонгуулийг хойшлуулах шийдвэр гаргуулж байна. Тэгээд одоо Монгол Ардын Намын хэвлэлийн төлөөлөгч нь гарч ирээд нэг шогийн юм ярьдаг. Ийм одоо хөгийн байхаа боль оо. 
 
Ер нь сонгууль болгоноор зугтчихдаг. Тэгээд хүмүүс ялсны дараа ирээд бялуу хүртдэг одоо ийм нөхрөөсөө та нар энэ Монгол Ардын Намынхан салах цаг болсон гэдгийг хэлье. 
 
Л.Энх-Амгалан: - Д.Дамба-Очир гишүүн. 
 
Д.Дамба-Очир: - Гишүүдийнхээ энэ өглөөний амар амгаланг айлтгая. Би ганц зүйл хэлэх гэсэн юм. Уг нь бол гурав дахь удаагаа л ярьж байна. Хорт хавдрын эрт илрүүлэлт гээд энэ хуулийг хэлэлцэх эсэхийг нь шийдчихсэн. Нэгдүгээр хэлэлцүүлгээ оруулж өгөөч гээд Байнгын хороон даргад нь гуйлаа. Ажлын хэсгийг ахалж байгаа хүнд нь гуйлаа. Улсын Их Хурлын даргад нь гуйгаад явж байна. 
 
Хорт хавдар гэхээр бүгдээрээ шоудаад шоудаад гүйлдээд байх юм. Тэгээд өргөн барьсан байж байгаа тэр хуулийг нь шийдчих юм бол оношилгоо эрт илрүүлэлт энэ тэрийг нь хийгээд явах юм байгаа юм. Урьдчилан сэргийлэх үзлэгт нь ороод явах юм байгаа юм. Энэ хуулийг нэг оруулаад өгөөч гэж би мөн олон гуйж байна. Болохгүй болохоор нь би өнөөдөр дахиад сануулах үүднээсээ микрофон аваад ярьж байна. 
 
Тийм учраас энэ Улсын Их Хурлын дарга нь, Байнгын хороон дарга энэ тэр нь энэ дээр нэг анхаараад бай. Тэр даргынх нь зөвлөлийн хурал дээр энэ асуудлыг нэг оруулаад хэлэлцээд өгөөчээ гэж би Та бүхэнд хүсэх гэсэн юм. Баярлалаа. 
 
Л.Энх-Амгалан: - Х.Болорчулуун гишүүн. 
 
Х.Болорчулуун: - Би өнөөдрийн хэлэлцэх асуудалтай холбоотойгоос гадна өнөөдрийн энэ танхимд болж байгаа байдалтай холбогдож үг хэлье. 
 
Одоо сөрөг хүчин гэж байгаа манай Ардчилсан намынхан гэнэт ухаарсан юм шиг баахан лоозон бариад сууж байна. Баахан ёстой нөгөө өөрсдийнх нь хэлээр попорсон лоозонгууд барьчихсан. Өөрсдөө эрх мэдэлтэй байхдаа энэ бүхнийг засахын төлөө хэзээ ч явж байгаагүй юм. Эрдэнэтийн 49 хувь л гэнэ. Оюу Толгой л гэнэ. Авлигал хулгай л гэнэ. 
 
Оюу Толгойн гэрээг өчигдөр Эдийн засгийн байнгын хороогоор ярилаа. Гэтэл тэр үед одоо 5 жилийн өмнө Дубайн гэрээг бид нар эсэргүүцээд энэ Монголд алдагдалтай болчихлоо. Ч.Сайханбилэгийн Засгийн газрыг унагаая гэхэд хамгаалаад үг хэлж байсан хүмүүс өнөөдөр лоозон бариад л сууж байна. Сайхан юм яриад л сууж байна. 
 
Тэгж хамгаалж үлдсэний гайгаар Монгол Улс гэрээний 30 жил ашиг авахгүй болсон шүү дээ. Хэзээ ч авахгүй. Тийм том юмаа алдахад хамгаалж байсныгаа мэдэхгүй өнөөдөр нэг лоозон яриад ёстой попроод сууж байна. 
 
Засгийн газрыг огцруулъя гэж байна. Ер нь дунджаар энэ 30 жилд Монгол Улсын Засгийн газар 1.5 жилийн настай байсан юм билээ. Засгийн газар огцрох тусмаа энэ попордог, жинхэнэ эрх мэдэлтэй байх үедээ улс орныхоо эрх ашгийн эсрэг ажилладаг, эрх мэдэлгүй болохоор шээс нь гоожоод шүлсээ үсчүүлдэг энэ хүмүүст хэрэгтэй байх. 
 
Засгийн газар улс төр тогтвортой байх тусмаа уг нь улс орон ард иргэдэд хэрэгтэй. Тэгээд эрх мэдэлгүй болсон хойноо нэг сайхан лоозон бариад л, худлаа үнэн ярихаа болимоор байна. Харин эрх мэдэлтэй үедээ л ард иргэдийнхээ төлөө ажилладаг баймаар байх шүү. 
 
Энэ 10 сая доллар гэж ярьж байна. 1.5 сая еврогийн авлигал гэж ярьж байна. Энэ зүүдээ ярих гээд хулгайгаа ярьж байж магадгүй. Яагаад гэвэл хуучин өнгөрсөн 4 жилд байсан хүмүүс мэдэж байгаа. 10 сая долларыг төсвөөс хулгай хийж байхад нь бие даагч бид гурав, Ц.Даваасүрэн, С.Ганбаатар бид гурав мэдэж зогсоож байсан юм. Хагасыг нь бол алдчихсан. Шилжүүлсэн байсан аль хэдийн. 
 
Яаж төсвөөс хулгай хийсэн гэхээр Оюу Толгойн гэрээнд зөвлөгөө авна гэнэ. Зөвлөгөө авдаг компани нь гэр бүлийн хоёр хүний компани. Тэр үед сандарчихсан. Ерөнхийлөгчийн зөвлөх нь бидний зарим хүмүүстэй уулзаад та нар энэ асуудлыг битгий гаргаж тавиач ээ. Бараг энэ хулгайгаа буцаая. Ойлгож байна шахуу юм ярьж байсан юм. Нөгөө зүүдээ ярих гэж хулгайгаа ярьж байна гэгчээр тэр 10 сая долларыг тавиад байгаа юм биш биз дээ. Эсвэл сошиалаар нэрээ нуусан аккаунтаас бичиж байгаа юмыг яриад байгаа юм уу. 
 
Тэр хууль хяналтын байгууллага тэр 10 сая доллар, 1 сая евро энэ тэр гэж ярьж байна. Энийг үнэхээр үнэн бол үнэнийг нь гаргаад, байхгүй бол байхгүйг нь зарлах хэрэгтэй шүү. 
 
Л.Энх-Амгалан: - Гишүүд хэлэлцэх асуудалтай холбогдуулж үг хэллээ. Д.Эрдэнэбат гишүүн, Ардчилсан намын зөвлөлийн Д.Эрдэнэбат гишүүн нэгдүгээр асуудлыг жаахан хойшлуулж өгөөч гэсэн ийм санал гаргасан. Өөрөө бол даргын зөвлөлд ордог. Тийм учраас өнгөрсөн тав дахь өдөр даргын зөвлөлөөр хэлэлцэх асуудлын дарааллуудыг яриад тохирсон учраас яг энүүгээр горимын санал хураалгах шаардлагагүй байх гэж бодож байна. 
 
Л.Болд гишүүн, Б.Бат-Эрдэнэ гишүүн энэ Оюу Толгойн асуудлыг Улсын Их Хурал дээр одоо хэлэлцэх асуудал дээр санал гаргаж байгаа. Өчигдөр Эдийн засгийн байнгын хороон дээр энэ Д.Тэрбишдагва гишүүнээр ахлуулсан ажлын хэсгийн дүгнэлтийг сонссон байгаа. Тэгээд Ж.Ганбаатар дарга Эдийн засгийн байнгын хороон дарга Ж.Ганбаатар дарга бол энэ дээр Улсын Их Хурлын чуулган дээр сонсуулахаар. Тийм ээ. Улсын Их Хурлын нэгдсэн чуулган дээр сонсуулаад тэгээд Засгийн газарт одоо чиглэл өгөх ийм тогтоолын төсөл бэлдэх ийм саналыг гаргасан байгаа. 
 
Тэгээд энэ тогтоолын төсөл нь Эдийн засгийн байнгын хороогоор хэлэлцсэн тохиолдолд цаашаа чуулганаараа ингээд хэлэлцээд явах ийм боломжтой гэж бодож байна. 
 
Ж.Батзандан гишүүн Зөрчлийн хууль, Эрүүгийн хууль дээр одоо өөрчлөлт хийх ийм Засгийн газар энэ шаардлагатай байгаа өөрчлөлтүүдийг одоо ойрын хугацаанд өргөн барих ийм саналыг гаргаж байна. Энэ дээр Засгийн газар бас анхаарч ажиллах ёстой байх. 
 
Эрдэнэтийн асуудал дээр бол Улсын Их Хурлын дэд дарга Я.Санжмятав даргаар ахлуулсан ажлын хэсэг ажилласан. Дүгнэлт гарсан шүү дээ. Тийм ээ. Тийм. Ирэх долоо хоногт одоо энэ ажлын хэсгийн дүгнэлтийг хэлэлцэх юм байна. 
 
Ж.Бат-Эрдэнэ гишүүн энэ шатахууны, махны үнэ, долларын ханш гээд энэ Засгийн газраас явуулж хэрэгжүүлж байгаа асуудал дээр асуудлууд, саналууд хэллээ. Тэгээд Улсын Их Хурлаар одоо үндсэн чиглэл, төсвийн хүрээний төсөөлөл хэлэлцэж байгаа. Тэгээд энэ асуудлаар одоо энэ ядуурлыг бууруулах асуудал, инфляцийн асуудал, ажилгүйдлийн асуудал дээр бас тодорхой зорилтууд тавигдаж байгаа. Энэ зорилтын хүрээнд бас тодорхой саналуудаа ярьж хэлэлцэх нь зүйтэй болов уу гэж бодож байна. 
 
Б.Пүрэвдорж гишүүн Хэнтий аймгийн нөхөн сонгуулийн асуудлаар санал хэллээ. Үндсэн хуулийн цэц дүгнэлтээ гаргасан. Хуралдаж дүгнэлтээ гаргасан. Өчигдөр Улсын Их Хуралд энэ дүгнэлт ирсэн байгаа. Улсын Их Хурал 15 хоногийн дотор Үндсэн хуулийн цэцийн дүгнэлтийг хүлээж авах, эс авахаар одоо ингэж хэлэлцэх ёстой ийм дэгтэй. Тэгээд Д.Лүндээжанцан дарга, Төрийн байгуулалтын байнгын хорооны дарга Д.Лүндээжанцан даргад энэ Үндсэн хуулийн цэцийн дүгнэлтийг Улсын Их Хуралд хэлэлцүүлэх асуудлаар бас энэ асуудлыг шилжүүлсэн байгаа. 
 
Д.Дамба-Очир гишүүний санаачилсан энэ Хорт хавдрын эрт илрүүлэлтийн хууль нэлээн удаж байгаа. Намайг Байнгын хороон дарга байхад л өргөн барьсан энэ асуудал. Энийг О.Баасанхүү гишүүн ажлын хэсгийг ахалж байгаа. Тэгээд Д.Оюунхорол гишүүн одоо Байнгын хороон дарга болсон учраас энэ хуулийн хэлэлцүүлгийг эрчимжүүлэх асуудал дээр бас анхаарч ажиллах нь зүйтэй болов уу гэж бодож байна. 
 
Ингээд гишүүд үг хэлж дууслаа. Хэлэлцэх асуудалд оръё. 
 
Нэгдүгээр асуудал. Ерөнхий боловсролын сургуулийн хоол үйлдвэрлэл, үйлчилгээний тухай хуулийн төсөл болон хамт өргөн мэдүүлсэн “Хууль хэрэгжүүлэх зарим арга хэмжээний тухай” Улсын Их Хурлын тогтоолын төслийн эцсийн хэлэлцүүлгийг үргэлжлүүлэн явуулна. 

 

Ажлын хэсгийг танхимд урьж байна. Ажлын хэсэг хүрэлцэж ирсэн юм байна. Санал хураалт. Зарчмын зөрүүтэй санал байгаа. Тийм ээ. 

 

Ажлын хэсгийг танилцуулаад тэгээд санал хураалтдаа оръё. Г.Ганбаяр Боловсрол, соёл, шинжлэх ухаан, спортын дэд сайд, Ё.Баатарбилэг сайд байгаа. Т.Ням-Очир Боловсрол, соёл, шинжлэх ухаан, спортын яамны Ерөнхий боловсролын бодлогын газрын дарга, Р.Оюунханд Эрүүл мэндийн яамны Бодлого, төлөвлөлтийн газрын дарга, Д.Ганзориг Эрүүл мэндийн яамны Бодлого, төлөвлөлтийн газрын Нийгмийн эрүүл мэндийн тусламж, үйлчилгээний бодлого, төлөвлөлт хариуцсан мэргэжилтэн, Б.Дуламханд Боловсрол, соёл, шинжлэх ухаан, спортын яамны Ерөнхий боловсролын бодлогын газрын хоол, хүнсний хангамж хариуцсан мэргэжилтэн, Д.Хишигжаргал Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлогын асуудал хариуцсан мэргэжилтэн, Д.Баярболд Мэргэжлийн хяналтын ерөнхий газрын Эрүүл мэндийн хяналтын хэлтсийн дарга, Ж.Туяацэцэг Шинжлэх ухаан, технологийн их сургуулийн Үйлдвэрлэл, технологийн сургуулийн захирал, доктор /Ph.D/, дэд профессор, М.Пүрэвжав Шинжлэх ухаан, технологийн их сургуулийн Үйлдвэрлэл, технологийн сургуулийн эрдэмтэн нарийн бичгийн дарга, П.Алтанцэцэг  Улсын гуравдугаар төв эмнэлгийн мэдрэлийн эмч гэсэн ийм ажлын хэсэг хүрэлцэж ирсэн байна. 
 
Одоо зарчмын зөрүүтэй саналын томьёоллоор санал хураалт. Гишүүд ээ. Одоо шууд санал хураагаад явна. Шууд санал хураагаад явна. 
 
Энэ Нийгмийн бодлого, боловсрол, соёл, шинжлэх ухааны байнгын хорооны дэмжсэн саналаар, зарчмын зөрүүтэй саналаар санал хураалт хийнэ. Санал хураалтаа хийх үү, гишүүд ээ. 
 
Нэг. Төслийн 5 дугаар зүйлийн 5.1 дэх хэсгийн “Хүнсний тухай хууль” гэснийг “Хүнсний тухай хуулийн 4 дүгээр зүйл” гэж, “хуульд заасан зарчмаас” гэснийг “хуулийн 5 дугаар зүйлд зааснаас” гэж өөрчлөх. Санал гаргасан Байнгын хороо. Санал хураалт, гишүүд ээ. 

 

48 гишүүн оролцсоноос 31 гишүүн зөвшөөрч, 64.6 хувийн саналаар энэ санал дэмжигдлээ. 

 

Хоёр. Төслийн 6 дугаар зүйлийн 6.1 дэх хэсгийн “түүхий эд, бүтээгдэхүүн нь” гэсний дараа “Хүнсний тухай хуулийн 10 дугаар зүйл,” гэж, төслийн 6.5 дахь хэсэгт “Туслах аж ахуй нь сургалт-туршилтын талбай бүхий ашгийн төлөө бус байна.” гэж тус тус нэмэх, мөн төслийн 6.1.4 дэх заалтын “цэвэршүүлсэн” гэснийг “ундны” гэж, 6.2 дахь хэсгийн “нийлүүлэх” гэснийг “нийлүүлж болох” гэж, 6.4.1 дэх заалтын “дотоод хяналтын лабораторийн шинжилгээгээр өдөр бүр баталгаажуулах” гэснийг “лабораторийн шинжилгээнд хамруулж баталгаажуулсан байх” гэж, 6.6 дахь хэсгийн “түлхүү хэрэглэнэ” гэснийг “хэрэглэж болно” гэж тус тус өөрчлөн, төслийн 6.1.2 дахь заалтын “,тээврийн хэрэгсэл” гэснийг, 6.4.1 дэх заалтын “орох, гарах” гэснийг тус тус төслөөс хасах. Санал гаргасан Байнгын хороо. Санал хураалт, гишүүд ээ. 

 

48 гишүүн оролцсоноос 31 гишүүн зөвшөөрч, 64.6 хувийн саналаар энэ санал дэмжигдлээ.  

 

Гурав. Төслийн 8 дугаар зүйлийн 8.2 дахь хэсгийн “нийт эцэг, эхийн” гэснийг “эцэг, эхийн” гэж өөрчлөх. Санал гаргасан Байнгын хороо. Санал хураалт.

 

48 гишүүн оролцож, 35 гишүүн зөвшөөрч, 72.9 хувиар энэ санал дэмжигдлээ. 

 

Дөрөв. Төслийн 8 дугаар зүйлд доор дурдсан агуулгатай 8.6 дахь хэсэг нэмэх: 

 

“8.6. Аймаг, нийслэлийн боловсролын газар сургуулийн хоол үйлдвэрлэл, үйлчилгээний талаар дараах чиг үүргийг хэрэгжүүлнэ: 

 


8.6.1.сургуулийн хоол үйлдвэрлэл, үйлчилгээний тухай хууль тогтоомжийн хэрэгжилтийг орон нутгийн хэмжээнд удирдан зохион байгуулах, дэмжлэг үзүүлэх;

 


8.6.2.сургуулийн хоол үйлдвэрлэл, үйлчилгээ, хүнсний хангамж нь холбогдох хууль тогтоомжид нийцэж байгаа эсэх талаар мэргэжлийн байгууллагатай хамтран хяналт, үнэлгээ хийж, аймаг, нийслэлийн Засаг даргад танилцуулах.” Санал гаргасан Байнгын хороо. Санал хураалт, гишүүд ээ. 

 

47 гишүүн оролцож, 35 гишүүн зөвшөөрч, 74.5 хувийн саналаар энэ санал дэмжигдлээ. 

 

Тав. Төслийн 9 дүгээр зүйлийн 9.1.1 дэх заалтын “зориулалтын бусаар” гэснийг “хоол үйлдвэрлэл, үйлчилгээнээс бусад зориулалтаар” гэж өөрчлөх. Санал гаргасан Байнгын хороо. Санал хураалт.

 

47 гишүүн оролцож, 38 гишүүн зөвшөөрч, 80.9 хувийн саналаар энэ санал дэмжигдлээ. 

 

Дахиад юм байгаа юм байна шүү дээ. Тийм ээ. Зарчмын зөрүүтэй саналын томьёолол. 

 

Нэг. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал.

 

Нэг. Төслийн 1 дүгээр заалтын 1 дэх дэд заалтын “бэлтгэх” гэсний дараа “,төрийн болон орон нутгийн өмчийн сургуулийн эмчийг хөрвөх сургалтад хамруулан, 2020-2021 оны хичээлийн жилээс эхлэн хүний нөөц бүрэн бэлтгэгдэх хүртэлх хугацаанд сургуулийн хоол зүйчээр ажиллуулах” гэж нэмэх. Санал гаргасан Байнгын хороо. Санал хураалт. 

 

Энэ дээр тэр хөрвөх гэдгийг жаахан засаж эцсийн хэлэлцүүлэгт бас бэлтгэхэд засаж оруулж ирэх ёстой юм байна. Найруулгын жаахан юу байх шиг байна. 

 

48 гишүүн оролцож, 36 гишүүн зөвшөөрч 75.0 хувийн саналаар энэ санал дэмжигдлээ. 

 

Хоёр. Төслийн 1 дүгээр заалтын 2 дахь дэд заалтыг “2020-2021” гэснийг “2021-2022” гэж, “2021-2022” гэснийг “2022-2023” гэж, “2022-2023” гэснийг “2023-2024” гэж тус тус өөрчлөх. Санал гаргасан Байнгын хороо. Санал хураалт. 

 

Энэ хэрэгжих хугацаатай холбоотой заалтууд байх шиг байна. 

 

48 гишүүн оролцож, 36 гишүүн зөвшөөрч, 75.0 хувийн саналаар энэ санал дэмжигдлээ. 

 

Гурав. Төсөлд доор дурдсан агуулга бүхий 3 дахь заалт нэмэх. 

 

“3.Энэ тогтоолыг Ерөнхий боловсролын сургуулийн хоол үйлдвэрлэл, үйлчилгээний тухай хууль хүчин төгөлдөр болсон өдрөөс эхлэн дагаж мөрдсүгэй.” Санал гаргасан Байнгын хороо. Санал хураалт. 

 

48 гишүүн оролцож, 37 гишүүн зөвшөөрч 77.1 хувийн саналаар энэ санал дэмжигдэж байна. 

 

Зарчмын зөрүүтэй саналын томьёоллоор санал хураалт хийж дууслаа. Байнгын хорооны саналаар Ерөнхий боловсролын сургуулийн хоол үйлдвэрлэл, үйлчилгээний тухай хуулийн төслийг бүхэлд нь баталъя гэсэн саналын томьёоллоор санал хураалт хийнэ. Санал хураалт гишүүд ээ. 

 

48 гишүүн оролцож, 37 гишүүн зөвшөөрч, 77.1 хувиар Ерөнхий боловсролын сургуулийн хоол үйлдвэрлэл, үйлчилгээний тухай хууль батлагдлаа. 

 

Ингээд энэ хууль маань 9 сарын 01-нээс эхэлж хүчин төгөлдөр үйлчилнэ. Хууль батлагдсанаар хүүхдийг сургуулийн орчинд эрүүл, аюулгүй, шим тэжээлтэй халуун хоол ундаар тэгш, хүртээмжтэй хангах эрх зүйн орчин бүрдэж байгаа. 

 

Сургууль бүр стандартын шаардлага хангасан хоол үйлдвэрлэлийн газар, мэргэжлийн хүний нөөцтэйгөөр хоолны үйлчилгээ үзүүлж сурагчдын эрүүл мэнд, суралцах чадварыг дэмжих ийм боломж бүрдэнэ. 

 

Монгол Улсын Засгийн газар хууль хэрэгжүүлэхэд шаардлагатай мэргэжлийн хүний нөөц бэлтгэх, аюулгүй хоол хүнсээр хангахад чиглэсэн шаардлагатай төсөв, хөрөнгийг тухай бүр шийдвэрлэн ажиллахыг Улсын Их Хурлаас чиглэл болгож байгаа. 

 

Дэлхийн 80 гаруй оронд хэрэгжиж буй олон улсын нэр хүнд бүхий жишиг хөтөлбөрийг Монгол Улсад хэрэгжүүлэх болсноор тогтвортой хөгжлийн зорилтуудыг хангах суурь нөхцөл бүрдэж байна. 

 

Ирээдүйн эрүүл, боловсролтой Монгол иргэнийг төлөвшүүлэх, нийгмийн эрүүл мэндийн том ач холбогдол бүхий томоохон хөрөнгө оруулалт болж байгаа энэ хууль батлагдсанаараа. Ингээд 2021 оны хичээлийн жилээс эхлэн 1-ээс 5 дугаар ангийн сурагчид өдрийн хоолны үйлчилгээнд хамрагдаж эхлэх бөгөөд 2023 он гэхэд 1-ээс 12 дугаар ангийн бүх сурагчид өдрийн хоолны үйлчилгээнд хамрагдах болно. 

 

Энэ бол Монгол Улсын Их Хурлаас баталж байгаа одоо хүүхдийн баярын өмнө батлагдаж байгаа. Хүүхдүүддээ одоо эрүүл, боловсролтой Монгол иргэний төлөвшүүлэхэд чиглэсэн ийм нийгмийн шинж чанартай том хууль батлагдлаа. 

 

Тийм шүү дээ. 2020 оны 9 сарын 01-нээс энэ хууль хэрэгжиж эхэлнэ. 

 

Хамт өргөн мэдүүлсэн Хууль хэрэгжүүлэх зарим арга хэмжээний тухай Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт хийе. Санал хураалт. 

 

48 гишүүн оролцож, 33 гишүүн зөвшөөрч, 68.8 хувийн саналаар энэ тогтоолын төсөл батлагдаж байна. 

 

Хууль, тогтоолын төсөл батлагдлаа. Гишүүд, ажлын хэсэгт баярлалаа. Тэгээд хуулийг санаачилсан Ц.Мөнх-Оргил гишүүнд. Мөн ажлын хэсгийг ахалж ажилласан М.Оюунчимэг гишүүнд одоо бас баярлалаа. 

 

Дараагийн асуудалдаа оръё. Бага, дунд боловсролын тухай хуулийн заалт хүчингүй болсонд тооцох тухай хуулийн төслийн анхны хэлэлцүүлгийг явуулна. 
 
Төслийн анхны хэлэлцүүлгийг явуулсан талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Б.Ундармаа танилцуулна. 
 
Ардчилсан намынхандаа бас баярлалаа. Жагсаал цуглаанаа хойшлуулж бас энэ хүүхдийн хоолны хуулийг одоо хамтарч баталсан. 
 
Б.Ундармаа: - Улсын Их Хурлын дарга, эрхэм гишүүд ээ, 
 
Улсын Их Хурлын гишүүн Б.Ундармаа, Н.Амарзаяа, С.Бямбацогт, Д.Ганболд, Ц.Мөнх-Оргил, Д.Оюунхорол, А.Ундраа, Д.Цогтбаатар нараас 2018 оны 6 дугаар сарын 22-ны өдөр Улсын Их Хуралд өргөн мэдүүлсэн Ерөнхий боловсролын сургуулийн хоол үйлдвэрлэл, үйлчилгээний тухай хуулийн төсөл болон хамт өргөн мэдүүлсэн Хууль хэрэгжүүлэх зарим арга хэмжээний тухай Монгол Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы 2019 оны 4 дүгээр сарын 11-ний өдрийн нэгдсэн хуралдаанаар явуулж, эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. 
 
Тус Байнгын хороо 2019 оны 5 дугаар сарын 21-ний өдрийн хуралдаанаараа нэгдсэн хуралдааны анхны хэлэлцүүлгээр санал хурааж шийдвэрлэсэн төслийн 9 дүгээр зүйлийн 9.1.1 дэх заалтыг Бага, дунд боловсролын тухай хуультай нийцүүлэх үүднээс Монгол Улсын Их Хурлын чуулганы хуралдааны дэгийн тухай хуулийн 23.5 дахь хэсэгт заасны дагуу Бага, дунд боловсролын тухай хуулийн заалт хүчингүй болсонд тооцох тухай хуулийн төслийг боловсруулан бусад хуулийн төслийн эцсийн хэлэлцүүлэгтэй хамтад нь хэлэлцүүллээ. 
 
Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахь хэсэгт заасны дагуу Бага, дунд боловсролын тухай хуулийн заалт хүчингүй болсонд тооцох тухай хуулийн төслийн талаар зарчмын зөрүүтэй санал гараагүй, Байнгын хорооны хуралдаанд оролцсон гишүүдийн олонх дэмжсэн тул төслийг анхны хэлэлцүүлгээр батлах нь зүйтэй гэсэн горимын санал гаргасныг хуралдаанд оролцсон гишүүдийн олонх дэмжлээ. 
 
Улсын Их Хурлын эрхэм гишүүд ээ, 
 
Бага, дунд боловсролын тухай хуулийн заалт хүчингүй болсонд тооцох тухай хуулийн төслийн анхны хэлэлцүүлгийг явуулсан талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн, хуулийн төслийг баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Л.Энх-Амгалан: - А.Ундармаа гишүүнд баярлалаа. Олон Улсын Парламентын Холбоотой хамтарч Монгол Улсын парламент 27, 28-ны өдөр Улаанбаатар хотод Ази, Номхон далайн орнуудын парламентын зөвлөгөөнийг Тогтвортой хөгжлийн асуудлаар парламентын зөвлөгөөнийг хоёр өдөр зохион байгуулсан. 
 
Энэ хуралд 20 оны 100 гаруй парламентын гишүүд оролцсон ийм бүс нутгийн маш томоохон хэмжээтэй арга хэмжээ болсон. 
 
Өнөөдрийн Улсын Их Хурлын чуулганд Олон Улсын Парламентын Холбооны Ерөнхийлөгч хатагтай Габриэла Куэвас Баррон /Gabriela Cuevas Barron/ Улсын Их Хурлын үйл ажиллагаа, Төрийн ордонтой танилцаж байна. 
 
Ингээд танд Улсын Их Хурлын гишүүдийнхээ нэрийн өмнөөс ажлын өндөр амжилт, сайн сайхан бүхнийг хүсэн ерөөе. 
 
Байнгын хорооны санал, дүгнэлттэй холбогдуулж асуух асуулттай гишүүд байвал нэрсийг нь авъя. Алга байна. Гишүүд асуулт асууж, үг хэлж дууслаа. 
 
Байнгын хорооны Бага, дунд боловсролын тухай хуулийн заалт хүчингүй болсонд тооцох тухай хуулийн төслийг анхны хэлэлцүүлгээр нь баталъя гэсэн горимын санал гаргасныг дэмжье томьёоллоор санал хураалт хийе. Санал хураалт гишүүд ээ. 
 
45 гишүүн оролцож, 35 гишүүн зөвшөөрч, 77.8 хувийн саналаар энэ санал дэмжигдэж байна. 
 
Байнгын хорооны санал дэмжигдсэн тул Бага, дунд боловсролын тухай хуулийн заалт хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт хийнэ. Санал хураалт, гишүүд ээ. 
 
45 гишүүн оролцож, 34 гишүүн зөвшөөрч, 75.6 хувийн саналаар энэ санал дэмжигдлээ. Ингээд хуулийн төсөл батлагдлаа. 
 
Дараагийн асуудалд оръё. Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг үргэлжлүүлэн явуулна. 
 
Ажлын хэсэг бас хүрэлцэж ирсэн байгаа юм байна. Тийм ээ. Ажлын хэсгийг хуралдааны танхимд оруулъя. Одоо чинь шууд санал хураалт явах билүү. 
 
Ж.Ганбаатар гишүүн санал хураалт хийхийн өмнө бас юу байгаа билүү? Үг хэлэх үү? Явцын дунд хэлэх үү? Тийм ээ. За тэгье. 
 
Я.Эрдэнэсайхан Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэр, хоршооны бодлогын хэрэгжилтийг зохицуулах газрын дарга, М.Энхмэнд Улсын Их Хурлын гишүүний зөвлөх, хуульч гэсэн ийм ажлын хэсэг хүрэлцэж ирсэн байна. 
 
Өмнөх хэлэлцүүлгийн үед нэгдүгээр саналаар зарчмын зөрүүтэй саналын томьёолол хураагдаад дэмжигдсэн байж байгаа. Одоо хоёрдугаар саналаас эхэлнэ. 

 

Хоёр. Аж ахуй нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийн. Аан..? Тийм байна. 

 

Жижиг, дунд үйлдвэрийн үйлчилгээг дэмжих тухай хуулийн шинэчилсэн найруулгын төсөлтэй хамт өргөн мэдүүлсэн хууль, тогтоолын төслүүдийн талаарх зарчмын зөрүүтэй саналын томьёоллыг үргэлжлүүлэн явуулъя. 

 

Нэг. Засгийн газрын тусгай сангийн тухай хуульд өөрчлөлт оруулах тухай хуулийн төслийн талаар Байнгын хорооны дэмжсэн саналууд байна. 

 

Нэг. Төслийн 1 дүгээр зүйлийн 1 дэх заалт буюу 14.2 дахь хэсгийн “доошгүй байна.” гэсний дараа “Энэ хэсгийг 2030 оны 01 дүгээр сарын 01-ний өдөр хүртэл дагаж мөрдөнө.” гэсэн хоёр дахь өгүүлбэр нэмэх. 

 

Санал гаргасан Улсын Их Хурлын гишүүн Я.Содбаатар, Т.Аюурсайхан, Х.Болорчулуун, М.Оюунчимэг, С.Чинзориг /цаашид “Ажлын хэсэг” гэх/. Санал хураалт гишүүд ээ. 

 

42 гишүүн оролцож, 24 гишүүн зөвшөөрч, 57.1 хувийн саналаар энэ санал дэмжигдэж байна. 

 

Хоёр. Төслийн 1 дүгээр зүйлийн 2 дахь заалт буюу 14.6 дахь хэсгийн “Сангаас” гэсний өмнө “Жижиг, дунд үйлдвэрийг хөгжүүлэх” гэж нэмэх. Санал гаргасан ажлын хэсэг. Санал хураалт гишүүд ээ. Санал хураалт. 

 

41 гишүүн оролцож, 26 гишүүн зөвшөөрч, 63.4 хувийн саналаар энэ санал дэмжигдэж байна. 

 

Хоёр. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийн талаар Байнгын хорооны дэмжсэн саналууд. 

 

Нэг. Төслийн 1 дүгээр зүйлийн 3 дахь заалт буюу 16.21 дэх хэсгийг доор дурдсанаар өөрчлөн найруулах. Санал байгаа юм байна. Тийм ээ. 

 

Ж.Ганбаатар дарга. Эдийн засгийн байнгын хороон дарга. 

 

Ж.Ганбаатар: - Энэ нөгөө хууль санаачлагч учраас. Энэ татварын багц хууль жижиг, дундын хуультай батлагдахдаа нийцэж гарсан учраас энэ 8 саналыг хууль санаачлагчийн зүгээс татаж байна. Баярлалаа. 

 

Аж ахуйн нэгжийн орлогын албан татвартай холбоотой 8 санал байгаа. Зарчмын зөрүүтэй. Энийг бүхэлд нь хууль санаачлагчийн зүгээс татаж байна. Хуулийн төслөө. 

 

Л.Энх-Амгалан: - Хууль санаачлагч бол хуулийн аль ч хэлэлцүүлгийн шатанд хуулиа татах эрхтэй. Тийм учраас. Тийм байна. Я.Содбаатар гишүүн. 

 

Одоо энэ чинь нөгөө нэг ажлын хэсэг ажилласан учраас Я.Содбаатар гишүүн тэгвэл санал гаргачих уу? 

 

Ж.Ганбаатар: - Хууль санаачлагч хуулиа бүхэлд нь татаж байна. Аж ахуйн нэгжтэй холбоотой хуулиа бүхэлд нь татаж байна. Тийм. Уучлаарай. 

 

Л.Энх-Амгалан: - Я.Содбаатар тайлбар хэлчих үү? Тийм тийм. Я.Содбаатар гишүүн. Ажлын хэсгийн ахлагч. 

 

Я.Содбаатар: - Энэ гишүүдийнхээ энэ өдрийн мэндийг дэвшүүлье. Энэ бол Ж.Ганбаатар гишүүний саналаар татагдах ёстой. Дэгийн хуулиараа. Яагаад гэхээр энэ Жижиг, дунд үйлдвэрийн тухай хуулийг дагаж орж ирж байгаа Аж ахуйн нэгжийн орлогын албан татварын тухай хуулийн тэр нэмэлт, өөрчлөлт оруулах гэсэн хэсгээ бүхлээр нь хууль санаачлагч татаж байгаа юм. Тийм учраас хууль санаачлагчийн үгээр горимын саналаар хурааж татаад санал хураахгүй явчих юм аа. Дэгээрээ бол. Хураахгүй. Дэгээрээ шууд татаад л явчихна. Тэгээд болно. 

 

Л.Энх-Амгалан: - Дэгээр бол санал хураалт хийгдэхгүй. Тийм ээ. Ингээд хууль санаачлагч өөрөө хуулиа татаж байгаа. Ингээд хуулийг эргэж татсанд тооцлоо. 

 

Ер нь Аж ахуйн нэгжийн орлогын албан татварын тухай хуулийн багц хууль одоо батлагдсан учраас одоо 2020 оны 01 сарын 01-нээс хэрэгжиж эхэлнэ. Тэгээд энэ хуультай бас нийцүүлж энэ Жижиг, дунд үйлдвэрийнхээ хуулийг бас нийцүүлэх ёстой ийм чиглэлийг бас өгч байна. 

 

Хоёр. Өмнөх дагасан хууль татагдсан учраас одоо номер нь хоёр болно. Зөрчлийн тухай хуульд нэмэлт, өөрчлөлт оруулах тухай хуулийн төслийн талаар Байнгын хорооны дэмжсэн саналууд байна. Санал хураалт хийх гэж байна шүү дээ гишүүд ээ. 

 

С.Чинзориг гишүүн. Би уншсаны дараа үг авчих. Тэгэх үү. Уншсаны дараа. 

 

Нэг. Төслийн 1 дүгээр зүйлийн “нэгжээр” гэснийг “нэгжтэй тэнцэх хэмжээний төгрөгөөр” гэж өөрчлөх. Санал гаргасан Улсын Их Хурлын гишүүн Я.Содбаатар, Т.Аюурсайхан, Х.Болорчулуун, М.Оюунчимэг, С.Чинзориг. Цаашид “Ажлын хэсэг” гэх. 

 

С.Чинзориг сайд. 

 

С.Чинзориг: - Намрын чуулганаар Жижиг, дунд үйлдвэрийн тухай хуулийн төслийг хэлэлцэж байгаад Байнгын хороо үндсэн хуульд оруулсан шинэчилсэн найруулгын төслүүд хэлэлцэж байгаад Байнгын хорооны дэмжсэн саналуудыг хэлэлцээд дууссан. Тэгээд Байнгын хорооны дэмжээгүй миний гаргасан хоёр саналыг хэлэлцэх байж байгаад эхний саналыг нь хэлэлцээд тэр нь боссон санал. Боссон. Хоёр дахь саналыг хэлэлцэх асуудал ярьж байгаад Байнгын хорооны дэмжээгүй саналууд чинь босоод байна шүү дээ гээд ингээд энэ хэлэлцүүлэг бол зогссон байхгүй юу. 

 

Тэгэхээр би бол энэ Жижиг, дунд үйлдвэрийн тухай хуулийн төслийг хэлэлцэхдээ Байнгын хорооны дэмжээгүй саналуудаа хураагаад, санал хураагаад дуусах ёстой гэсэн ийм ойлголттой байгаа юм. Гэтэл та тэр дэмжээгүй саналуудыг хураалгахгүйгээр шууд дууссан юм шиг дагалдан өргөн барьсан хуулиудыг хэлэлцэх эсэх асуудлыг санал хураалгаад ингээд эхэлчихлээ шүү дээ. 

 

Тэгэхээр энэ чинь одоо нөгөө үндсэн хуульд оруулж байгаа Байнгын хороондоо дэмжигдээгүй гарсан хоёр санал чинь нэг нь бол хэлэлцэгдсэн, нэг нь санал хураалт чинь явуулаагүй байхгүй юу. Тэгэхээр үндсэн хуульдаа нэмэлт, өөрчлөлт оруулж зарчмын зөрүүтэй санал гаргасан саналыг чинь санал хураалт дуусаагүй байтал та ингээд дараагийнх нь нөгөө дагалдан өргөн барьсан хуулиудад нэмэлт, өөрчлөлт оруулах асуудлыг хэлэлцээд явчихлаа шүү дээ. 

 

Тэгээд энийгээ одоо эргэж ярих уу, яах вэ? Би бол тийм ойлголттой байгаа. Энэ ажлын алба бол мэдэж байгаа байх. Тэгээд дэмжээгүй санал бол хоёр санал гарсан. Нэг нь хураагдсан. Нэг нь хураагдаагүй. Тэгээд ингээд завсарлага аваад ингээд зогссон байхгүй юу. 

 

Тэгэхээр миний тэр гаргасан Байнгын хорооны дэмжээгүй санал хураалтаас эхлээд шийдээд тэгээд энэ үндсэн хуульд оруулах өөрчлөлт зарчмын зөрүүтэй саналуудаа хурааж дуусчхаад тэгээд дагалдан өргөн барьсан хуульд оруулах өөрчлөлтүүдээ хэлэлцэх байтал шууд та ингээд дагалдан өргөн барьсан хуулиудад нэмэлт, өөрчлөлт оруулах асуудлаа хэлэлцээд явчхаар үндсэн тэр хуульд оруулах зарчмын зөрүүтэй саналуудын чинь томьёолол дуусаагүй саналууд чинь үлдчихлээ шүү дээ дарга аа. Яах билээ. 

 

Тэгэхээр энэ дээр нөгөө Байнгын хорооны ажлын алба тайлбар өгөхгүй бол наадах чинь тэгээд дутуу явчихлаа. Санал хураалтын асуудал нь шийдэгдэхгүй явчхаж байгаа байхгүй юу. 

 

Л.Энх-Амгалан: - Ж.Ганбаатар гишүүн. 

 

Ж.Ганбаатар: - С.Чинзориг сайдын зөв өө. Гэхдээ С.Чинзориг сайд та хоёр санал хоёулаа хураагдсан юм дарга. Үгүй үгүй. Протоколоо хараад манайхан чинь үргэлжлүүлээд явж байгаа шүү дээ. Энэ Их Хурлын одоо энэ ажлын алба чинь бүгдээрээ протоколоо хараад үргэлжлүүлээд явж байгаа. 

 

Их Хурлын дарга яасан бэ гэхээр энэ хоёр санал нэг нь унаад нэг нь дэмжигдсэн учраас тэр үед М.Энхболд дарга энийг ер нь цаашаа үргэлжлүүлэх ер нь юутай байна гээд одоо зогсоосон байхгүй юу. 

 

Тэгэхээр протоколоо хараад үргэлжилж байгаа С.Чинзориг сайд аа. Нэг нь боссон. Нэг нь унасан байхгүй юу. Хоёулаа хураагдсан. 

 

Л.Энх-Амгалан: - С.Чинзориг гишүүн ээ. Байнгын хорооны энэ дэмжигдээгүй санал байна. Одоо би уншина. Тийм. Түрүүн бол дагалдан татсан хуулиа, 8 заалттай хуулиа л татсан байхгүй юу. Одоо ингээд уншаад явж байна шүү дээ. 

 

Ж.Ганбаатар: - Огт маргаагүй шүү. Юу ч маргаагүй. Зүгээр тайлбар хийж байгаа шүү. С.Чинзориг сайд аа. Тэгэхээр хураагдсан. Та энэ нөгөө Их Хурлын энэ хууль оруулж байгаа хүмүүс чинь тэрийгээ протоколоо хараад оруулж байгаа шүү дээ. Тэгэхээр ингээд хураагдсан. 

 

Л.Энх-Амгалан: - Санал хураалт гишүүд ээ. Санал хураалт. 

 

41 гишүүн оролцож, 24 гишүүн зөвшөөрч, 58.5 хувийн саналаар энэ санал дэмжигдлээ.

 

Хоёр. Төслийн 2 дугаар зүйлийн “хэтэрснийг” гэснийг “хэтэрсэн, жижиг, дунд үйлдвэр эрхлэгчид хамаарахгүй чиглэлийн үйл ажиллагаа эрхлэх болсон тухай” гэж өөрчилж, “эсхүл хуурамч баримт бичиг бүрдүүлэн бүртгүүлсэн” гэснийг хасах. Санал гаргасан ажлын хэсэг. Санал хураалт гишүүд ээ. 

 

41 гишүүн оролцож, 24 гишүүн зөвшөөрч, 58.5 хувийн саналаар энэ санал дэмжигдэж байна. 

 

Гурав. Хөдөлмөр эрхлэлтийг дэмжих тухай хуульд өөрчлөлт оруулах тухай хуулийн төслийн талаар. Энэ Байнгын хороо дэмжээгүй санал юм байна. 

 

Нэг. Дэмжээгүй саналыг дэмжье гэсэн томьёоллоор гэсэн үг. Нэг. Төслийн доор дурдсан агуулгатай 1 дүгээр зүйлийг хасах: 

 

“1 дүгээр зүйл. Хөдөлмөр эрхлэлтийг дэмжих тухай хуулийн 7 дугаар зүйлийн 7.1 дэх хэсгийн “бичил үйлдвэрлэл, үйлчилгээ эрхлэгч,” гэснийг, 12 дугаар зүйлийн гарчгийн болон 12.1, 12.2 дахь хэсгийн, 23 дугаар зүйлийн 23.1.7 дахь заалтын “бичил үйлдвэрлэл, үйлчилгээ эрхлэгч,” гэснийг мөн зүйлийн 12.8.4 дэх заалтын ”, бичил үйлдвэрлэл, үйлчилгээг дэмжих” гэснийг тус тус хассугай.” Санал гаргасан Улсын Их хурлын гишүүн Х.Баделхан, С.Чинзориг. Нийгмийн бодлого, боловсрол, соёл, шинжлэх ухааны байнгын хороо. Дэмжээгүй санал гэчихээд доор нь дэмжсэн гээд бичсэн байх юм. 

 

Аан.., за. Нийгмийн бодлого нь дэмжсэн. Эдийн засаг нь дэмжээгүй. Хууль санаачлагч Ж.Ганбаатар гишүүн, М.Билэгт гишүүн, С.Чинзориг гишүүн. 

 

Ж.Ганбаатар: - Хууль санаачлагчийн зүгээс энэ хөдөлмөр эрхлэлттэй холбоотой оруулсан хуулиа тэр чигт нь татаж байна. С.Чинзориг сайдын саналын дагуу энэ хуулийг тэр чигт нь татаж байна. С.Чинзориг сайдад баярлалаа. 

 

Л.Энх-Амгалан: - Дараагийнх дээр нь хэлчих. Тэгэх үү. М.Билэгт гишүүн ээ. Энэ чинь нөгөө саналаа татаж байгаа учраас. 

 

Ингээд энэ хууль санаачлагч юугаа татаж байгаа юм байна. Саналаа татаж байгаа юм байна.

 

Одоо дөрөв. Тийм ээ. “Тогтоолын хавсралтад нэмэлт оруулах тухай” Улсын Их Хурлын тогтоолын төслийн талаар Байнгын хорооны дэмжсэн саналууд дээр санал хураалт хийнэ. 

 

Төслийн 1 дэх хэсгийн “19” гэснийг “20” гэж өөрчлөх. Санал гаргасан Улсын Их Хурлын гишүүн Я.Содбаатар, Т.Аюурсайхан, Х.Болорчулуун, М.Оюунчимэг, С.Чинзориг. Цаашид “Ажлын хэсэг” гэх. Санал хураалт гишүүд ээ. 

 

42 гишүүн оролцож, 26 гишүүн зөвшөөрч, 61.9 хувийн саналаар энэ санал дэмжигдлээ. 

 

Хоёр. Төсөлд доор дурдсан агуулгатай 2 дахь хэсэг нэмэх: 

 

“2.Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” Улсын Их Хурлын 2016 оны 7 дугаарын 21-ний өдрийн 12 дугаар тогтоолын хавсралтаар баталсан “Төрийн захиргааны байгууллагын тогтолцоо, бүтцийн ерөнхий бүдүүвч”-ийн Эрүүл мэндийн сайдын эрхлэх асуудлын хүрээний агентлагийн дугаар “20” гэснийг “21” гэж өөрчилсүгэй. Санал гаргасан ажлын хэсэг. 

 

М.Билэгт гишүүн үг хэлье гэсэн. Тийм ээ. М.Билэгт гишүүн. Дараа нь С.Чинзориг сайд. 

 

М.Билэгт: - Гишүүдийнхээ амрыг хэлье. Сая энэ Хөдөлмөр эрхлэлтийг дэмжих тухай хуульд өөрчлөлт оруулсан байсныгаа татаж байгаа нь одоо хууль санаачлагчийн хувьд их зөв зүйтэй асуудал. 

 

Яагаад гэвэл жижиг, дунд үйлдвэрлэл эрхлэгчдийг дэмжих талаасаа бол энэ Хүнс, хөдөө аж ахуй, хөнгөн үйлдвэрийн яам энийг хариуцаж явж байгаа. Харин бичил бизнес эрхлэгчид буюу хувиараа хөдөлмөр эрхлэгчид энэ бол Хөдөлмөр, нийгмийн хамгааллын яамны харьяанд байгаа. 

 

Тэгэхээр энэ ер нь бол энэ төрөөс явуулж байгаа үйлчилгээний нэг доор, нэг яаманд төвлөрсөн байдлыг өргөн хэмжээнд одоо бас салгаж авч явах нь зөв өө. 

 

Ер нь бол хувиараа хөдөлмөр эрхлэгчид яг ажилгүй байгаа иргэд. Эд нар бол ерөөсөө энэ Хөдөлмөр эрхлэлтийг дэмжих сан дээр, Хөдөлмөр эрхлэлтийг дэмжих сан чинь угаасаа бүх аймагт салбар нь байгаа. Тийм учраас Нийгмийн хамгаалал, хөдөлмөрийн яамны чиглэлээр бүх аймагт салбар нь байгаа энэ Хөдөлмөр эрхлэлтийг дэмжих байгууллагууд ажлуудаа бас хамаагүй илүү сайн явуулдаг юм шүү гэдгийг хэлье. 

 

Жижиг, дунд үйлдвэрлэл эрхлэгчдийг дэмжих сан бол ганцхан Хүнс, хөдөө аж ахуй, хөнгөн үйлдвэрийн яаман дээр байдаг. Гэтэл энэ бол иргэдэд жирийн иргэдэд ерөөсөө хүрдэггүй юм. Зөвхөн тэнд нэг хэдхэн тойрсон улсууд одоо төсөл бичээд л одоо тэр хөнгөлөлттэй зээлийг авч байдаг. Тэгсэн мөртлөө тэр нь ерөөсөө дамжаад ингээд дамжуулаад сурчихсан ийм л байдаг юм шүү. Энэ бүтцээ эрх биш одоо нэг журмыг нь өөрчилж аятайхан болгох байх гэж бодож байна. 

 

Л.Энх-Амгалан: - С.Чинзориг сайд. 

 

С.Чинзориг: - Хуулийн төсөл санаачлагч Хөдөлмөр эрхлэлтийг дэмжих тухай хуульд өөрчлөлт оруулах тухай хуулийн төслийнхөө холбогдох заалтуудыг татаж байгаа учраас Жижиг, дунд үйлдвэрийн тухай хуулийн шинэчилсэн найруулгын үндсэн хуульд оруулсан Байнгын хороон дээр гаргаад, Байнгын хорооны дэмжээгүй санал намрын чуулган дээр гишүүдийн олонхын санал аваад ингээд дэмжигдээд боссон юм. 

 

Тэгэхээр Хөдөлмөр эрхлэлтийг дэмжих тухай хуульд оруулж байгаа төсөл санаачлагч өөрчлөлт оруулж байгаа энэ төслөө татаж байгаа учраас миний тэр Байнгын хороон дээр гаргаад Байнгын хороо дэмжээгүй. Тэгсэн атлаа чуулган дээр боссон санал байгаа юм. Үндсэн хуульд оруулж байгаа санал. 

 

5 дугаар зүйлийн 5.1.1 дэх заалтыг бүхэлд нь, 11 дүгээр зүйлийн 11.6.1 дэх заалт, 11.7 дахь хэсгийг тус тус хасах гэсэн энэ саналаа би бас татаж байгаа юм дарга аа. Байнгын хороо бол дэмжээгүй санал. Гэхдээ нэгдсэн чуулган дээр олонхын саналаар босчихсон санал байгаа юм. Тэгэхээр энийгээ одоо энэ төсөл санаачлагч бол нөгөө төслийн хэлэлцүүлгийн аль ч шатанд татаж болох учраас энийг татаж байгаа гэдгийг бас протоколд тэмдэглээд эцсийн хэлэлцүүлэгт бэлтгэхдээ энийг анхаарах байх аа. Анхаарах байх гэдгийг бас та нэг хэлэх байх аа. 

 

Ж.Ганбаатар даргад нэг зүйл хэлмээр байна. Ж.Ганбаатар дарга маань жижиг, дунд гээд их яриад байсан. Сүүлийн үед нөгөө Эдийн засгийн байнгын хорооны, том Байнгын хороон дарга болчхоороо жижиг, дундынхаа юмыг бас жаахан анхаарал тавихгүй байна уу гэж бодоод байна. 

 

Хүнс, хөдөө аж ахуйн яам Жижиг, дунд үйлдвэрийн сангаас жижиг зээл олгох журмаа шинэчилж баталсан байна, Ж.Ганбаатар дарга аа. Орон нутгуудад 1 тэрбум төгрөгийн Жижиг, дунд үйлдвэрийн сангаас зээл олгох сангийн эх үүсвэрийг нь шийдэж өглөө. Тэгээд орон нутаг 20-иос 200 сая төгрөгийн төслийг орон нутаг сонгон шалгаруулаад тэгээд тэндээ төслийнхөө санхүүжилтийн эх үүсвэрийг нь шийдэж өгнө гээд ингэж уг нь бид Байнгын хороон дээр яриад ойлголтоо нэгтгээд явлаа гэж ойлгосон. Гэтэл Хүнс, хөдөө аж ахуй, хөнгөн үйлдвэрийн сайдын тушаал гарахаараа нөгөө таны яриад байдаг жижиг, дунд үйлдвэрлэлүүд чинь жаахан ялгавартай хандсан байна. 

 

Юу хэлэх гээд байна вэ гэхээр орон нутгуудад эрхийг нь өгч байгаа 1 тэрбум төгрөгийн төслийг сонгон шалгаруулаад зээл олгохдоо арилжааны банкаар дамжуулна. Тэгээд хүү нь 8.5 хувьтай хүү өгөхөөр болгосон байна. 300 саяас 1 тэрбум төгрөгийнх нь зээлийг Жижиг, дунд үйлдвэрийн сан өөрөө төсөл сонгон шалгаруулна. Энэ сангаас Жижиг, дунд үйлдвэрийн сан өөрөө шалгаруулаад олгож байгаа зээлийнх нь хүү болохоор 3 хувийн хүүтэй байх нь. 

 

Тэгэхээр энэ Жижиг, дунд үйлдвэрийн сангийнхан өөрсдөө төсөл сонгон шалгаруулаад зээл өөрсдөө шууд өгөх болохоороо 3 хувьтай өгч болоод байдаг. Орон нутгуудад эх үүсвэрийг нь өглөө. Орон нутаг өөрсдөө жижиг зээлээ сонгон шалгаруулаад зээл олго гээд эрх мэдлийг нь өгсөн гэсэн атлаа тэр 200 хүртэл сая төгрөгийн жижиг зээл сонирхож байгаа иргэдэд очиж байгаа зээлийн чинь хүү 8.5 хувийн хүүтэй болоод тэгээд энэ жижиг, дунд үйлдвэр эрхэлж байгаа иргэд чинь хэн нь одоо араас нь гарсан, хэн нь одоо өврөөс нь гарсан болох гээд байгаа юм бэ. 3 хувийн хүүтэй өгч байгаа бол тэр орон нутгийн эх үүсвэрийг нь өгөөд орон нутгийнхан өөрсдөө сонгон шалгаруулж байгаа жижиг зээл ч гэсэн бас тэр 3 хувьтай явмаар байна, Ж.Ганбаатар дарга аа. Та өөрөө ингээд том Байнгын хорооны дарга болчхоор нөгөө муу жижиг, дундуудаа мартчихав уу, үгүй юу. 

 

Тэгэхээр орон нутаг сонгон шалгаруулж байгаа нь болохоор 8.5 хувийн хүүтэй. Сангийнх нь өөрсдөө сонгон шалгаруулж байгаа, өөрсдөө шууд өгч байгаа зээл нь болохоор 3 хувийн хүүтэй. Тэгэхээр энийгээ та одоо Байнгын хорооны даргын хувьд Хөдөө аж ахуйн сайдын сонсголыг Байнгын хороон дээр ярьж энэ хүүтэй холбоотой асуудлыг эргэж ярихгүй бол ялгамжтай болох гээд байна. Орон нутаг шалгаруулж байгаа нь болохоор 8.5 хувийн хүүтэй. Сангийнх нь өөрсдөө сонгон шалгаруулж байгаа нь 3 хувийн хүүтэй ийм ялгамжтай байж болохгүй ээ. Та энийгээ одоо бас эргэж харж бас нэг цэгцлээчээ гэж.

 

Л.Энх-Амгалан: - С.Чинзориг сайд үг хэлж, саналаа татлаа. С.Чинзориг сайд гаргасан саналаа татсан учраас энэ хуулийг эцэслэж эцсийн найруулга сонсоход бас энэ ажлын хэсэг энэ дээр анхаарч оруулж ирэх ёстой байх аа. 

 

Одоо цаашаа санал хураалт явах гэж байна гишүүд ээ. О.Содбилэг гишүүн ээ, Л.Мөнхбаатар гишүүн ээ суудалдаа суучих уу. Саналаа хураая. 

 

Гурав. Тогтоолын төслийн гарчгийг “нэмэлт” гэсний дараа “,өөрчлөлт” гэж нэмэх. Санал хураалт. Санал гаргасан ажлын хэсэг. 

 

41 гишүүн оролцож, 27 гишүүн зөвшөөрч, 65.9 хувийн саналаар энэ санал дэмжигдлээ. 

 

Тав. “Жижиг, дунд үйлдвэр, үйлчилгээг дэмжих тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн талаар Байнгын хорооны дэмжсэн саналаар санал хураалт хийе. 

 

Нэг. Төслийн 1 дэх хэсгийн 1 дэх заалтын “2018 оны 3 дугаар улиралд” гэснийг “2020 оны 1 дүгээр улиралд” гэж өөрчлөх. 

 

Санал гаргасан Улсын Их Хурлын гишүүн Я.Содбаатар, Т.Аюурсайхан, Х.Болорчулуун, М.Оюунчимэг, С.Чинзориг. Цаашид ажлын хэсэг. Санал хураалт. 

 

42 гишүүн оролцож, 27 гишүүн зөвшөөрч, 64.3 хувийн саналаар энэ санал дэмжигдлээ. 

 

Хоёр. Төслийн 1 дэх хэсэгт доор дурдсан агуулгатай 5, 6 дахь дэд заалт нэмэх: 

 

5/Жижиг, дунд үйлдвэрийг хөгжүүлэх сангийн ажлын албаны орон тоо, төсвийг жижиг, дунд үйлдвэрийн асуудал хариуцсан төрийн захиргааны байгууллагад шилжүүлэх;

 

6/жижиг, дунд үйлдвэрийн чиглэлээр үйл ажиллагаа явуулж байгаа сангуудыг жижиг, дунд үйлдвэрийн асуудал хариуцсан төрийн захиргааны байгууллагын бүтцэд шилжүүлэхтэй холбогдуулан холбогдох хууль тогтоомжид нэмэлт, өөрчлөлт оруулах тухай хуулийн төслийг боловсруулж Улсын Их Хуралд өргөн мэдүүлэх. Санал гаргасан ажлын хэсэг. Санал хураалт гишүүд ээ. 

 

42 гишүүн оролцож, 29 гишүүн зөвшөөрч, 69.0 хувийн саналаар энэ санал дэмжигдлээ. 

 

Гурав. Төслийн 3 дахь хэсгийг хасах. Санал гаргасан ажлын хэсэг. Санал хураалт. 

 

42 гишүүн оролцож, 28 гишүүн зөвшөөрч, 66.7 хувийн саналаар энэ санал дэмжигдлээ. 

 

Зарчмын зөрүүтэй саналын томьёоллоор санал хураалт хийж дууслаа. Жижиг, дунд үйлдвэр, үйлчилгээг дэмжих тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. 

 

Ингээд эцсийн хэлэлцүүлэг хэлэлцэж байгаа учраас энэ Аж ахуйн нэгжийн орлогын албан татварын тухай хуулийн шинэчилсэн найруулгад жилийн 300 сая хүртэлх төгрөгийн орлого олсон аж ахуйн нэгжүүд 1 хувийн татвар төлөхөөр заасантай одоо уялдуулах ийм зайлшгүй шаардлага байгаа. Иймд одоо Жижиг, дунд үйлдвэр, үйлчилгээг дэмжих тухай хуулийн төслийн холбогдох заалтуудыг гүйцээн боловсруулах чиглэлийг өгч байна. 

 

Ж.Ганбаатар дарга.

 

Ж.Ганбаатар: - Гишүүддээ баярлалаа. Хууль батлагдсанаар одоо саяны С.Чинзориг сайдын ярьж байгаа асуудлууд одоо журмаар зохицуулагдахгүй хуульд нарийвчилж заасан учраас журам дээр заасан асуудлууд 2020 оны 01 сарын 01-нээс эхлээд өөр болно. 

 

Эдийн засгийн байнгын хороон дарга жижиг, дундынхаа асуудлыг анхаарч байгаа. Гэхдээ та журмын асуудлыг Эдийн засгийн байнгын хороон дээр ярьдаггүй гэдгийг сайн мэдэж байгаа байх аа, сайд аа. Журмын асуудал бол засаг дээр болоод харьяалсан яаман дээрээ яригддаг. Тэгэхээр бид бол жижиг, дундынхаа хурал дээр энэ асуудлаар ярьсан байгаа. Та өөрөө бас суусан. Тэгэхээр одоо энийг Засгийн газрын хуралдаанаар журам дээр нь өөрчлөлт оруулаад 2020 оны 01 сар хүртэл энийгээ мөрдөөд явах боломжтой. 2020 оны 01 сарын 01-нээс хуульд байгаа заалтууд нарийвчилж заасан учраас журмаар одоо тэрийг засах боломжгүй болно гэдгийг анхааръя. 

 

За тэгээд Та бүхэнд баярлалаа. Энэ хуулийн давуу талууд бол одоо 300 сая хүртэлх орлоготой аж ахуйн нэгжүүд, жилийн орлоготой аж ахуйнууд байна. 1 хувийн татвар төлнө. Жилдээ 1 хувийн татвар. Тайлан гаргана. 500 сая төгрөг хүртэлх зээлийг сангаас олгоно. Тэрнээс дээших зээлүүд, 2.5 сая хүртэлх зээлүүд банкаар олгогдоно. Тэгэхээр саяны тэр С.Чинзориг сайдын хэлж байгаа зүйлүүд бол бүгд засагдаад явагдана гэдгийг хэлье. 

 

Та бүхэнд баярлалаа. 

 

Л.Энх-Амгалан: - Энэ жижиг, дунд үйлдвэрлэл, үйлчилгээг дэмжих тухай хууль батлагдаж гарснаар энэ жижиг, дунд үйлдвэрлэл эрхэлдэг энэ хүмүүсийн хүсэж хүлээсэн ийм хууль батлагдаж гарч байгаа. Энэ хуулийг Улсын Их Хурлын гишүүн Ж.Ганбаатар санаачилж, ажлын хэсгийн ахлагчаар нь Я.Содбаатар гишүүн ажиллаж энэ хууль батлагдаж гарч байна. 

 

Тэгээд энэ хууль эцсийн хэлэлцүүлгийг хийж байгаа. Тэгээд энэ бол яг жижиг, дунд үйлдвэр эрхэлж байгаа хүмүүст яг одоо энэ ажлын байрыг шинээр нэмэгдүүлэх, энэ татварын хөнгөлөлт эдлэх, цаашдаа жижиг, дунд үйлдвэрийн сангаас тодорхой санхүүжиж, хөнгөлөлттэй, хүү багатай, урт удаан хугацааны санхүүжилт авах ийм боломжууд бас шинээр нээгдэж байгаа ийм хууль эцсийн хэлэлцүүлэг хийгдэж байна. Ингээд Байнгын хороонд эцсийн хэлэлцүүлэгт шилжүүлье. 

 

Дараагийн асуудал. “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн эцсийн хэлэлцүүлгийг явуулна. 

 

Төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг Улсын Их Хурлын гишүүн Я.Содбаатар танилцуулна. 

 

Я.Содбаатар: - Улсын Их Хурлын дарга, эрхэм гишүүд ээ, 

 

“Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы нэгдсэн хуралдаанаар 2019 оны 5 дугаар сарын 23, 24-ний өдрүүдэд хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 

 

Эдийн засгийн байнгын хороо 2019 оны 5 дугаар сарын 29-ний өдрийн хуралдаанаар дээрх тогтоолын төслийн эцсийн хэлэлцүүлгийг хийж чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллуудыг тогтоолын төсөлд бүрэн тусгалаа. 

 

Тухайлбал, тогтоолын төслийн хавсралтад иргэдийн орон сууцны хангамжийг нэмэгдүүлэх бодлого хэрэгжүүлэх, гэр хороололд амины орон сууц барихад урт хугацааны хөнгөлөлттэй нөхцөлөөр ипотекийн зээл олгох, нийслэл, аймгийн төвийн инженерийн шугам сүлжээний өргөтгөл, шинэчлэлийн ажил хийх, бэлчээрийн ургамалд хөнөөл учруулж буй үлийн цагаан оготно, царцаатай тэмцэх, эмнэлгийн ажилтнуудыг “В” вирусийн эсрэг дархлаажуулалтад хамруулах, төрийн өмчийн ерөнхий боловсролын сургууль, цэцэрлэг, мэргэжлийн боловсролын сургуулийн багшийг зөөврийн компьютертой болгох, Ботаникийн цэцэрлэгийг тохижуулах, байгалийн ургамлын үндэсний генобанканд шаардлагатай барилгыг барих, соёлын баримтат өвийг хамгаалах, музей, түүх, соёлын өвийн сэргээн засварлалтын ажлыг эрчимжүүлэх, ЮНЕСКО-ийн Дэлхийн өвийн бүртгэлд бүртгэгдсэн Монгол Улсын соёлын өвийг хамгаалах, Бурхан Халдун уулын соёлын өвийн менежментийн захиргааг байгуулах зэрэг зарчмын саналуудыг төсөлд нэг бүрчлэн тусгасан болно. 

 

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1-д заасны дагуу нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэлийг хуралдаан даргалагчаас өгсний дагуу “Шинжлэх ухааны академийн харьяа хүрээлэн, төвүүдийн техник тоног төхөөрөмж, компьютерыг шинэчлэн нийлүүлэх, сонгуулийн санал тооллогын техник хэрэгслийг шинэчлэх арга хэмжээ авах, Үйлдвэржилт 21:100 үндэсний хөтөлбөрийн хэрэгжилтийг хангах, тухайн байгууллагын хараат бус бие даасан байдлыг хангах хүрээнд прокурорын байгууллагын боловсон хүчний чадавхыг сайжруулах, барилга конторын их засвар, техник тоног төхөөрөмжийг шинэчлэх” зэрэг зорилт, арга хэмжээнүүдийг тогтоолын төслийн хавсралтад нэмэх саналыг хуралдаанд оролцсон гишүүдийн олонх дэмжлээ. 

 

Нэгдсэн хуралдааны анхны хэлэлцүүлгээр олонхын дэмжлэг авсан зарчмын зөрүүтэй саналуудыг төсөлд нэмж тусгасан эцсийн хувилбарын төсөл болон эцсийн хэлэлцүүлгийн үеэр санал хураалгах зарчмын зөрүүтэй саналын томьёоллыг Та бүхэнд тараасан болно. 

 

Улсын Их Хурлын эрхэм гишүүд ээ, 

 

“Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулга болон зарчмын зөрүүтэй саналыг хэлэлцэн шийдвэрлэж, тогтоолын төслийг баталж өгөхийг Та бүхнээс хүсье. 

 

Л.Энх-Амгалан: - Я.Содбаатар гишүүнд баярлалаа. Ажлын хэсэг хүрэлцэж ирсэн байна. Ажлын хэсгийг танилцуулъя. 

 

Х.Булгантуяа Сангийн дэд сайд, Г.Батхүрэл Сангийн яамны Эдийн засгийн бодлогын газрын дарга, Г.Түвдэндорж Сангийн яамны Хөрөнгө оруулалтын газрын дарга, Г.Золбоо Сангийн яамны Төсвийн нэгтгэлийн хэлтсийн дарга, М.Санжаадорж Сангийн яамны Төсвийн зарлагын хэлтсийн дарга, Ж.Ганбаяр Сангийн яамны Эдийн засгийн бодлогын газрын ахлах мэргэжилтэн гэсэн ийм ажлын хэсэг хүрэлцэж ирсэн байна. 

 

Байнгын хорооны танилцуулгатай холбогдуулж асуух асуулттай гишүүд байвал нэрсийг нь авъя. Алга байна. Д.Эрдэнэбат гишүүн байгаа юм байна. 

 

Д.Эрдэнэбат: - Энэ түрүүн хэлэлцүүлгийн үеэр нэг баахан саналууд унасан л даа. Би энийг хэлээд байгаа шүү дээ. Энэ үндсэн чиглэл биш ерөнхийдөө нэг төсөв шиг юм болчхоод. Гишүүд болгон, яамд болгон нэг юм ингээд шигтгэж орж ирээд замбараагаа алдчихаад байна гээд. 

 

Тэгээд энэ унасан саналуудыг ер нь Байнгын хороон дээрээ яаж авч хэлэлцсэн юм бэ? Уг нь Байнгын хороон дээр санал унасан ч гэсэн бас дүгнэлт гаргах ёстой л доо. Би энийг бас нэг тодотгож асуумаар байх юм. Энэ дээр нэг тодотгосон юм дурдагдсангүй. 

 

Урд талынхаа анх орж ирсэн төслөөсөө одоо эцсийн хэлэлцүүлэгт орж ирж байгаа төслүүд дээр зарчмын ямар ялгаа орсон юм бэ? Ер нь Засгийн газар энэ үндсэн чиглэлийн асуудлаар ямар байр суурьтай байгаа юм бэ? Цаашид ер нь ийм байдлаар явах юм уу? 

 

Дараагийн асуулт. Ер нь бол энэ 2020 онд хөгжүүлэх энэ үндсэн чиглэлд баахан зүйл бас ингээд л хүссэн хүсээгүй нэмж орсон л доо. Энэний зохицуулалт хийхийн тулд 2020 оны төсөвт эдгээр асуудлууд нь мөнгөн дүнтэй зүйлүүд нь суух уу? Энэ дотроос зүгээр нэг аж ахуйн шинжтэй үндсэн чиглэлийн бус ийм нэг сум, дүүрэг, аймгуудын ач холбогдолтой нэг гишүүдийн энэ хүсэл санаагаар орсон зүйл нь нийт үндсэн чиглэлийн чинь одоо хэдэн хувь руу давхиад орчхов гэдэг ийм тодорхой асуултууд хэрэгтэй байна. 

 

Тэгээд цаашдаа ийм байдлаар явуулахын тулд яах ёстой юм бэ? Энэ дээр надад нэг хариулт өгөөч. 

 

Л.Энх-Амгалан: - Ажлын хэсгийн ахлагч Я.Содбаатар гишүүн. 

 

Я.Содбаатар: - Тэгэхээр үндсэн чиглэл дээрээ энэ удаагийн үндсэн чиглэлийг батлах хүрээнд гишүүдээс нэлээд санал гарсан. Гэхдээ гишүүд харьцангуй төсөвтэй холбоотой асуудлаар харьцангуй энэ бага саналууд орсон. Бага санал орсон. 

 

Тодорхой гарсан саналууд бол анхны хэлэлцүүлэг дээр унасан. Тэгээд бид нар бол энэ протоколыг авч нэг бүрчлэн үзсэн. Зөвхөн бид нар Улсын Их Хурлын чуулганы хуралдааны дэгийн тухай хуулийн 23.2.1-ээр хуралдаан даргалагчаас өгсөн чиглэлийн, одоо гүйцээн боловсруулах чиглэл өгсний дагуу л тэр саналуудыг дахин эцсийн хэлэлцүүлэг дээр авч хэлэлцэх боломжтой байдаг. Тийм учраас энэ 4 санал бол хуралдаан даргалагчаас тухайн үед нь онцолж хэлсэн ийм саналууд байгаа. 

 

Ер нь бол энэ удаагийн Монгол Улсын эдийн засаг, нийгмийг 2020 онд хөгжүүлэх үндсэн чиглэлд бид нар 2016 оноос 2020 оны Засгийн газрын үйл ажиллагааны хөтөлбөрийн хэрэгжилтийн сүүлийн жил учраас Засгийн газрын үйл ажиллагааны хөтөлбөрийн хэрэгжилттэй нь нэлээн уяж өөрчлөлтүүдийг хийж байгаа. 

 

Засгийн газар өргөн барихдаа ч гэсэн энэ 2020 оны төсвийн хүрээний мэдэгдэл, энэ Засгийн газрын 2016-2020 оны үндсэн чиглэл, Засгийн газрын үйл ажиллагааныхаа хөтөлбөртэй энэ үндсэн чиглэлийг нэлээн уяж боловсруулсан ийм төсөл орж ирсэн. 

 

Яг одоо гишүүдээс дэмжсэн ийм саналууд бол хөрөнгө мөнгө шаардагдаж байгаа асуудлууд бол одоо тийм төсвийн хүрээнд, хэлэлцэх хүрээнд аваад үзчихэж болохуйц ийм саналууд байна гэж үзсэн. Тийм учраас бид нар энэ саналуудыг хэлэлцүүлгийн явцад олонхын дэмжлэг авсан саналуудыг санал нэг бүрийг нэг бүрчлэн тусгаж өнөөдрийн одоо эцсийн хэлэлцүүлэгт оруулж ирж байна. Баярлалаа. 

 

Л.Энх-Амгалан: - Х.Булгантуяа сайд нэмж хариулах уу? Засгийн газраас асуулт асуулаа шүү дээ. Тийм ээ. Хэддүгээр микрофон байна? 83 дугаар микрофон. Сангийн дэд сайд Х.Булгантуяа. 

 

Х.Булгантуяа: - Д.Эрдэнэбат гишүүний асуултад хариулъя. Я.Содбаатар гишүүн бас түрүүн хэллээ. Энэ удаагийн Байнгын хороон дээр гарсан саналууд бол ерөнхийдөө одоо Засгийн газрын үйл ажиллагааны 4 жилийн үйл ажиллагааны хөтөлбөрийн үлдсэн хөтөлбөрүүдийг илүү их суулгах. Өмнөх хөтөлбөрүүдээс санал, дүгнэлтийг гаргаж чамбайруулах ийм саналууд орж ирсэн байж байгаа. Нийтдээ 4 санал нэмэгдсэн. Нийтдээ 700 орчим сая төгрөгийн санал Байнгын хороодоос нэмэгдэж орж ирсэн гэсэн үг. 

 

Гэхдээ эндээс ихэнх нь ялангуяа 21:100 хөтөлбөртэй холбоотой. Хөгжлийн банк руу. Дээрээс нь нэмээд Хүнс, хөдөө аж ахуйн яам руу жижиг, дунд бизнесийг дэмжсэн, хүнс, хөдөө аж ахуйн салбарыг дэмжсэн ийм саналууд орж ирлээ. 

 

Засгийн газрын байр суурь бол энэ бол Монгол Улсын Засгийн газрын үйл ажиллагааны хөтөлбөрийг жил болгон хувааж ерөнхийдөө бодлогын хэмжээнд дараагийн төсөв энэ чиглэлээр боловсруулагдах гол баримт бичиг бол байдаг. Тэгэхээр Засгийн газрын үйл ажиллагааны хөтөлбөртэйгөө цаашдаа уялдуулж явах энэ байр суурьтай байна. Засгийн газрын зүгээс 2020 оны төсвийг боловсруулах энэ ажилд мөн батлагдсан. Засгийн газрын үндсэн чиглэлд тусаж явна. 

 

Л.Энх-Амгалан: - Гишүүд асуулт асууж дууслаа. Одоо зарчмын зөрүүтэй саналын томьёоллоор санал хураалт хийнэ. 4 санал хураалт байгаа. Одоо санал хураалт гишүүд ээ. 

 

Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн талаарх зарчмын зөрүүтэй саналын томьёолол. 

 

Нэг. Тогтоолын төслийн хавсралтын 13 дугаар зорилтод: “Шинжлэх ухааны академийн харьяа хүрээлэн, төвүүдийн техник тоног төхөөрөмж, компьютерыг шинэчлэн нийлүүлэх”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, 2020 онд шаардагдах хөрөнгийн хэмжээ, эх үүсвэр: 0.6 тэрбум төгрөг, Улсын төсөв, Хариуцах байгууллага: “Боловсрол, соёл, шинжлэх ухаан, спортын яам” гэж нэмэх. Санал гаргасан Эдийн засгийн байнгын хороо. Гишүүд ээ, санал хураалт. 

 

41 гишүүн оролцсоноос 24 гишүүн зөвшөөрч, 58.5 хувийн саналаар энэ санал дэмжигдлээ. 

 

Хоёр. Тогтоолын төслийн хавсралтын 17 дугаар зорилтод: “Сонгуулийн санал тооллогын техник хэрэгслийг шинэчлэх арга хэмжээ авах”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, Хариуцах байгууллага: “Сонгуулийн Ерөнхий Хороо” гэж нэмэх. Санал гаргасан Эдийн засгийн байнгын хороо. Санал хураалт, гишүүд ээ. 

 

42 гишүүн оролцсоноос 22 гишүүн зөвшөөрч, 52.4 хувийн саналаар энэ санал дэмжигдлээ. 

 

Гишүүд ээ. Жаахан анхааралтай байхгүй бол. Санал хураалт. 

 

Гурав. Тогтоолын төслийн хавсралтын 4 дүгээр зорилтод: “Үйлдвэржилт 21:100” үндэсний хөтөлбөрийн хэрэгжилтийг хангах”, Шалгуур үзүүлэлт: хөтөлбөрийн хэрэгжилт, хувиар, 2020 онд хүрэх түвшин, үр дүн: 21 аймагт үйлдвэр байгуулах, 2020 онд шаардагдах хөрөнгийн хэмжээ, эх үүсвэр: 500.0 тэрбум, Хариуцах байгууллага: “Хүнс, хөдөө аж ахуй, хөнгөн үйлдвэрийн яам, Монгол Улсын Хөгжлийн банк” гэж нэмэх. Санал гаргасан Эдийн засгийн байнгын хороо. Санал хураалт. 

 

42 гишүүн оролцож, 25 гишүүн зөвшөөрч, 59.5 хувийн саналаар энэ санал дэмжигдэж байна. 

 

Дөрөв. Тогтоолын төслийн хавсралтын 17 дугаар зорилтод “Тухайн байгууллагын хараат бус бие даасан байдлыг хангах хүрээнд прокурорын байгууллагын боловсон хүчний чадавхыг сайжруулах, барилга конторын их засвар, техник тоног төхөөрөмжийг шинэчлэх”, Шалгуур үзүүлэлт: Үйл ажиллагааны хэрэгжилт, хувиар, 2020 онд хүрэх түвшин: 100, 2020 онд шаардагдах хөрөнгийн хэмжээ, эх үүсвэр: 12.0 тэрбум төгрөг, Улсын төсөв, Хариуцах байгууллага: “Улсын Ерөнхий Прокурорын газар” гэж нэмэх. Санал гаргасан Эдийн засгийн байнгын хороо. Санал хураалт. 

 

43 гишүүн оролцож, 26 гишүүн зөвшөөрч, 60.5 хувийн саналаар энэ санал дэмжигдэж байна. 

 

Зарчмын зөрүүтэй саналын томьёоллоор санал хураалт хийж дууслаа. Байнгын хорооны саналаар Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт хийе. Санал хураалт, гишүүд ээ. 

 

42 гишүүн оролцож, 27 гишүүн зөвшөөрч, 64.3 хувийн саналаар энэ санал дэмжигдэж байна. Ингээд тогтоолын төсөл батлагдаж байна. 

 

Гишүүд, ажлын хэсэгт баярлалаа. 

 

Дараагийн асуудал. Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газрын өрийн удирдлагын 2019-2022 оны стратегийн баримт бичиг батлах тухай” Улсын Их Хурлын тогтоолын төслийн эцсийн хэлэлцүүлгийг явуулна. 
 
Тогтоолын төслийн эцсийн хэлэлцүүлэгт бэлтгэсэн талаарх Төсвийн байнгын хорооны танилцуулгыг Улсын Их Хурлын гишүүн Г.Тэмүүлэн танилцуулна. 
 
Г.Тэмүүлэн: - Улсын Их Хурлын дарга, эрхэм гишүүд ээ, 
 
Засгийн газраас өргөн мэдүүлсэн Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн төсөл болон “Засгийн газрын өрийн удирдлагын 2019-2022 оны стратегийн баримт бичиг батлах тухай” Улсын Их Хурлын тогтоолын төслийн анхны хэлэлцүүлгийг Улсын Их Хурлын 2019 оны 5 дугаар сарын 23-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн. 
 
Төсвийн байнгын хороо 2019 оны 5 дугаар сарын 29-ний өдрийн хуралдаанаар дээрх хууль, тогтоолын төслүүдийн эцсийн хэлэлцүүлгийг хийлээ. 
 
Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн төслийн талаар анхны хэлэлцүүлгээр зарчмын зөрүүтэй санал гараагүй тул өргөн мэдүүлсэн төслийн хэмжээнд эцсийн хувилбарын төслийг бэлтгэлээ. 
 
Улсын Их Хурлын чуулганы нэгдсэн хуралдаанаар санал хурааж шийдвэрлэсний дагуу “Засгийн газрын өрийн удирдлагын 2019-2022 оны стратегийн баримт бичиг батлах тухай” Улсын Их Хурлын тогтоолын төсөлд агуулгын өөрчлөлт оруулахгүйгээр хэл зүй, найруулга, бүтцийн шинжтэй саналыг нэмж тусгалаа. 
 
Хууль, тогтоолын төслийн эцсийн хэлэлцүүлэгт бэлтгэсэн тухай танилцуулга, эцсийн хувилбарын төслийг Та бүхэнд бүхэнд тараасан болно. 
 
Улсын Их Хурлын эрхэм гишүүд ээ, 
 
Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн төсөл болон “Засгийн газрын өрийн удирдлагын 2019-2022 оны стратегийн баримт бичиг батлах тухай” Улсын Их Хурлын тогтоолын төслийг хэлэлцэн баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Л.Энх-Амгалан: - Г.Тэмүүлэн гишүүнд баярлалаа. Ажлын хэсэг түрүүчийн үндсэн чиглэл хэлэлцэхтэй холбогдуулж ирсэн ажлын хэсэг байгаа юм байна. 
 
Байнгын хорооны танилцуулгатай холбогдуулж асуулттай гишүүд байна уу? За алга байна. Байгаа юм уу? Орсон байна. Тийм. Я.Содбаатар гишүүнээр. Д.Лүндээжанцан даргыг оруулъя. Өөр байгаа юм уу? М.Билэгт гишүүн. 
 
М.Билэгт: - Ер нь бол бид энэ Монголын Их Хурал, Засгийн газар 28 жил одоо зах зээлд шилжсэнээс хойш ингээд иргэд ээ ажилтай, орлоготой болгоно. Ер нь бол одоо ядуурлаас гаргана гээд л ингээд 28 жил ярилаа л даа. Жилээс жилд дордоод байх юм. Гэхдээ энэ үзүүлэлт ингээд эргээд харахаар зэрэг ерөөсөө үндэсний мөнгөн тэмдэгтийн ханшийг сараар, жилээр унагаснаас болоод ийм байдалд хүрч байна. 
 
Тэгэхээр ер нь цаашдаа яаж энэ үндэсний мөнгөн тэмдэгтийнхээ ханшийг унагахгүй болгож барих юм бэ? Ерөөсөө л бусад орны энэ хөгжиж байгаа орнуудын туршлагыг харахад бодитоор үндэсний мөнгөн тэмдэгт нь өөрөөр хэлбэл унахгүйгээр чангараад, жилээс жилд чангараад харин тогтвортой байж чадаж байна. Би энийг дахиад хэлье. 
 
Тэгэхээр энэ дээр ямар бодлого барьж одоо цаашдаа үндэсний мөнгөн тэмдэгтээ бид нар унагахгүй байж чадах юм бэ? Энэ л гол зорилго юм байна шүү дээ. Жишээ нь, бид одоо түрүүн хэлж байсан. 1998 онд одоо 20 жилийн өмнө гэхэд валютын ханш Монголд 1 доллар 800 төгрөг байсан. Одоо 300 хувиар өсөөд 2650. Гэтэл зэргэлдээ байгаа Хятад 1998 онд 1 доллар нь 8.3 юань байсан. Одоо тэгтэл буурсаар байгаад 6 аравны хэд дээр л барьж байна. Мөн Япон байна. 1998 онд 1 доллар 130 иен байсан. Одоо бүр 2013 онд буураад 97 болоод. Одоо 110 дээр л барьж байна. 
 
Ингэж байж иргэд маань ажилтай, орлоготой, өөрөөр хэлбэл хэрэглээнийх зардал өсөхгүй ийм л байж болж байна шүү дээ. Тэгэхээр одоо цаашдаа бид хамгийн гол юм ерөөсөө үндэсний мөнгөн тэмдэгтээ унагахгүй байх ямар бодлогыг барих юм бэ? Одоо бид нар гаднаас баахан хөнгөлөлттэй зээл, хөнгөлөлттэй зээл гээд юм болгон дээр л гаднаас хөнгөлөлттэй зээл аваад энэ төслийг хэрэгжүүлж байгаа л гээд байгаа. Гэтэл бид нар төлөхгүй. 20 жилийн дараа, 30 жилийн дараа, 40 жилийн дараа бидний хойч ирээдүй төлнө. 
 
Гэтэл одоо 1 доллар 2650 болсон байдаг. Гэтэл дараа нь дахиад тав таван жилээр, арав арван жилээр хэд болох юм бэ. 50 сая доллар гэхэд одоо яаж байна вэ 100 тэрбум байгаа бол одоо унах юм бол тэгээд дараа нь хэдэн зуун тэрбум, их наяд болж одоо ингэж өрөнд орох гээд байна шүү дээ. Тэгэхээр одоо энэ дээр яах юм бэ? Яг л одоо саяын 28 жил явсан шиг ээ, сүүлийн 20 жил явсан шиг ээ үндэсний мөнгөн тэмдэгтээ унагах юм бол иргэдийн маань амьдралд итгэх ямар ч арга алга. Хэрэглээний зардал нь хоногоос хоногт өсөөд байна гэдгийг хэлэх гэж байна. Энэ дээр хариултыг хэн өгөх юм бэ? 
 
Л.Энх-Амгалан: - Тийм шүү дээ. Одоо уг нь бол эцсийн хэлэлцүүлэг хийгдээд байгаа шүү дээ. Тийм. Одоо зөвхөн Байнгын хорооны энэ дүгнэлттэй холбогдуулж л асуулт асууж, гурван гишүүн үг хэлэх ёстой л доо. Хэн хариулах юм? Б.Чойжилсүрэн дарга. Төсвийн байнгын хороон дарга Б.Чойжилсүрэн. 
 
Б.Чойжилсүрэн: - Гишүүдийн өдрийн амрыг эрье. М.Билэгт гишүүний асуултад хариулъя. 
 
М.Билэгт гишүүний асуулт бол энэ сэдэв бол хамгийн одоо Монголчуудын хувьд тулгамдсан сэдэв мөн. Бидний хувьд бол хамгийн хүндрэлтэй сэдэв бол валютын орлогын тогтвортой бус байдал буюу валютын хомсдол байгаа. Хангалттай валютын орлоготой болсон цагт бид нар мөнгөний бодлогыг сулруулж чадна. Тэр хэмжээгээрээ одоо хүмүүсийн амьдралыг дээшлүүлж чадна. Валютын ханшаа тогтвортой барьж чадах ийм бодлого байгаа. 
 
Тэгэхээр сая Засгийн газраас өргөн мэдүүлэхдээ зөвхөн Засгийн газрын өрийн удирдлагын менежментийг оруулж ирсэн. Байнгын хороон дээрээ энэний түрүүчийн эхний хэлэлцүүлгүүд болно. Энэний түрүүчийн хэлэлцүүлгүүд дээр бол Их Хурлаас ажлын хэсэг гаръя. Энэ бол зөвхөн Засгийн газрын удирдлагын менежмент биш ээ. Улсын өрийн удирдлагын менежмент гэдэг зүйлийг ярья. Төлбөрийн тэнцэл талд яриагүй. Нийт эдийн засгаа бүхлээр нь харья гэдэг ийм шийдвэр гарсан. Экспортыг байнга нэмэгдүүлэх шаардлагатай ийм байгаа. 
 
Тэгэхээр зарим тэвчиж болох зардлуудыг одоо багасгаад шаардлагатай бол одоо импортын татвар гэх мэт онцгой албан татваруудыг нэмэгдүүлээд энэ Монголоос урсаж гарч байгаа валютынхаа урсгалыг багасгах ийм улс төрийн шийдвэр, эр зориг биднээс шаардаад байгаа юм. 
 
Монголчууд бид нар хөнжлийнхөө хэрээр хөлөө жийж чадахгүй. Тэгээд зүйрлүүлээд хэлэх юм бол таван төгрөгний орлоготой, зургаан төгрөгийн зарлагатай яваад байгаа учраас энэ өрийн дарамт гэдэг юм чинь байгаа. Тийм учраас энэ дээр Байнгын хороон дээр хэлэлцүүлгийн үед нэг зүйлийг ойлголцсон гэвэл Засгийн газар яах вэ энэ удаад нь ингээд батлаад өгье. Засгийн газрын өрийн удирдлагын менежмент хийгээд. Түүний дараа Монголбанктай хамтраад Эдийн засгийн байнгын хороо, Төсвийн байнгын хороо энэ тал дээр том бүрэн хэмжээний цогц бодлого боловсруулах шаардлагатай гэдэгтэй ойлголцсон байгаа. 
 
Л.Энх-Амгалан: - М.Билэгт гишүүн 1 минут тодруулъя. 
 
М.Билэгт: - Б.Чойжилсүрэн гишүүний үгэнд маш зөв нэг санал орж ирлээ. Энэ бол бид импортоор оруулж ирж байгаа бараан дээр өөрөөр хэлбэл засаг бодлогоор энэ дээр гаалийн татвараар зохицуулалт хийх ёстой. Ингэж байж бид нар үндэсний үйлдвэрлэгчдээ дэмжих боломж гарч ирнэ. 
 
Бүх улс оронд үндэсний үйлдвэрлэгчдээ дэмжиж, өөрөөр хэлбэл импортын барааны татвараараа бүх зохицуулалтыг хийдэг. Одоо ерөөсөө л Монголд үндэсний үйлдвэрлэгчид үйлдвэрлэл явуулах ямар ч боломж байхгүй. Яагаад гэвэл гаднаас маш хямдхан бараа энэ Эрээнээс орж ирээд байгаа учраас нөгөө үндэсний үйлдвэрлэгчид маань одоо тэр бүх оёдлын оёмол бүтээгдэхүүн бол 95 хувь нь гадаадаас орж ирж байна шүү дээ. 
 

Л.Энх-Амгалан: - Гишүүд ээ. Жаахан дэгээ баримаар байх юм. Эцсийн хэлэлцүүлэг хийгдэж байгаа. Хэлэлцэх эсэх дээр асуудаг асуултууд асуугаад байр сууриа илэрхийлээд байх юм. Тийм. Одоо бол зөвхөн Байнгын хорооны дүгнэлттэй холбоотой, эцсийн хэлэлцүүлэгтэй холбоотой л асуулт асууж, үг хэлнэ шүү дээ. Я.Содбаатар гишүүн. 
 

Я.Содбаатар: - Өнөөдөр бид нар их чухал баримт бичгийг бас батлах гэж байна. Монгол Улсын нэгдсэн төсвийн 2020 оны төсвийн хүрээний мэдэгдэл, 2019-2022 оны Засгийн газрын өрийн удирдлагын стратегийн баримт бичгийг батлах тухай тогтоолын төсөл хамтад нь батлагдаж байгаа юм. 
 

Тэгэхээр яг өнөөдөр одоо яг энэ цаг мөчид бол жишээ нь талбай дээр энэ Засгийн газар, Монгол Ардын Нам өр нэмсэн юм шиг зүйл яриад байгаа. Тийм учраас бид нар энэ гарсны дараа манай Сангийн яам, Засгийн газар энэ 2016-2018 оны Засгийн газрын өрийн удирдлагын стратегийн баримт бичгийн хэрэгжилтийн тайланг олон түмэнд сайн би сурталчлаач ээ гэж хэлмээр байгаа юм. 
 

Би хэдэн тоонууд хэлье гэж бодож байна. Энэ 2016-2018 оны өрийн удирдлагын стратегийн баримт бичгийн хэрэгжилт дээр сүүлийн 3 жилд хамгийн доод түвшинд Засгийн газрын өр дотоодын нийт бүтээгдэхүүнтэй харьцуулсан харьцаа хамгийн доод түвшиндөө буюу 58.9 хувьд хүрсэн байж байгаа. 
 

Бид нар дотоодын 2016 оны 4 сараар аваад үзэх юм бол дотоодын үнэт цаас 5 их наяд 488.0 тэрбум төгрөг байсан. Өнөөдөр бид нар энийг төлсөөр байгаад 1 их наяд 564.0 тэрбум төгрөг болсон. Өрийн бичиг буюу вексель гээд биччихсэн байсан. 2016 оны жилийн эцсийн гүйцэтгэлээр 532.9 тэрбум төгрөгийн бид нар вексель буюу өрийн бичиг бичээд иргэд, аж ахуйн нэгжид тараасан байсан. Тэгсэн бол энэ Засгийн газар сая энэ векселийн өрийг бүтэн дарж дууссан. 
 

Барьж шилжүүлэх концессоор гадаад үнэт цаас гээд аваад үзэхэд бол өнөөдөр зөвхөн гадаад үнэт цаасны өрийн үйлчилгээний төлбөрт гэхэд 1.3 тэрбум ам.долларыг төлсөн байх жишээний. Үүнээс үндсэн төлбөрт нь 660-ыг, хүүгийн төлбөрт нь 725.0 сая ам.доллар төлсөн байх жишээний. Энэ мэтчилэн энийг ард иргэдэд бид бүхэн тэр 2016 оны сонгуулийн өмнө хэлээд байсан энэ улсын энэ өр ширэндээ баригдсан байсан дотоодын өр, гадаад өр ширэндээ баригдсан байсан энэ зүйлүүдийг энэ 2016-2018 онд ямар бодлого баримталж яаж яаж буулгасан юм бэ гэдэг талаараа бид нар маш тодорхой яах хэрэгтэй. 
 

Зөвхөн одоо У.Хүрэлсүхийн Засгийн газар байгуулагдсанаас хойш 6.4 тэрбум төгрөгийн өр дараад байгаа. Тэгэхээр энэ асуудлуудыг бид нар энэ стратегийн баримт бичгийн хэргийн хэрэгжилт, баталж байгаа энэ зүйлээ сурталчлаачээ гэж нэгдүгээрт хэлмээр байна. 
 

Хоёрдугаарт, энэ төсвийн хүрээний мэдэгдлийг бид нар баталж өгч байгаа юм. Тийм учраас сая энэ асуудлын өмнөх үндсэн чиглэлтэйгээ энэ төсвийн хүрээний мэдэгдлийг нэлээн сайн уямаар байна. Уямаар байна. 2020 оны төсөв оруулж ирэхдээ бид нар бол төсвийн хүрээний мэдэгдлийг та нарт одоо батлаад өгчихнө. Тэгэхээр төсвөө одоо яг зохиохдоо сая үндсэн чиглэлтэйгээ уяж өгөөч ээ. Сүүлийн гурван жилийн үндсэн чиглэлийн ажлын хэсгүүдийг би ахалж байгаа. Үндсэн чиглэл дээр нэг юм гардаг. Яг үндсэн чиглэл дээр гарсан, оруулсан заалтуудыг энд нэлээн юм болж байж, зарчмын зөрүүтэй санал болж байж ордог. Энэ зүйлүүд дараа жилийнх нь төсвийг зохиохдоо төсөвт нь оруулж баймаар байна. Энийг Сангийн яам бас нэлээн онцгой анхаарч, ялангуяа энэ Засгийн газрын үйл ажиллагааны мөрийн хөтөлбөрийн сүүлийн хэрэгжилтийн сүүлийн жил байгаа. 2016-2020 оны Засгийн газрын үйл ажиллагааны хөтөлбөрийн сүүлийн жил учраас энэ Засгийн газрын үйл ажиллагааны мөрийн хөтөлбөрийн хэрэгжилттэй уяж энэ гишүүд чинь санал гаргасан. 
 

Тийм учраас энэ Засгийн газрынхаа үйл ажиллагааны мөрийн хөтөлбөрийн хэрэгжилтийг хангах үүднээс төсвөө зохиохдоо энэ хүрээнд, энэ үндсэн чиглэлийн хүрээнд одоо төсвөө бас базаж оруулж ирээрэй гэж бас санал хэлж байгаа юм. Баярлалаа. 
 

Л.Энх-Амгалан: - Я.Содбаатар гишүүн санал хэллээ. Д.Лүндээжанцан дарга. 
 

Д.Лүндээжанцан: - Тэгэхээр ийм байна л даа. Би үндсэн чиглэл дээр Байнгын хороо, нэгдсэн чуулган дээр, хоёр Байнгын хороо, нэгдсэн чуулган дээр бүх шатанд нь суулаа. Төсвийн хүрээний мэдэгдэл, энэ өрийн удирдлагын стратегийн баримт бичиг, энэ бүхнийг нэлээн үзээд сууж байна. 
 

Тэгээд ингээд бодогдож байхад ер нь бид цаашдаа бол энэ тогтолцооны хувьд нэлээн сайн бодох шаардлага бол гарцаагүй байгаа юм байна. Сангийн яам мөнгөө төвлөрүүлдэг одоо энэ мөнгөний эзэн газар. Тэр бол яах аргагүй одоо чухал. Гэхдээ энэ Сангийн яам ганцаараа бүх төлөвлөлтийг бол харж чадахгүй шүү дээ. Үнэхээр дутна. 
 

Тэгэхээр энэ ялангуяа хөрөнгө оруулалт, дараа нь манайхан одоо нэмүү өртөг гэж яриад байх юм. Шингэсэн бүтээгдэхүүн үйлдвэрлэнэ гээд. Нэмүү өртөг гэж ярьдаггүй юм гэнэ шүү. Нэмэгдсэн өртөг гээд. Одоо бүтээсэн ийм үйлдвэрлэл, экспортод чиглэсэн үйлдвэрлэл, дотооддоо ажлын байр нэмэгдүүлсэнтэй холбоотой асуудал. Гарцаагүй нийгмийн хүрээний бүтээн байгуулалтууд. Энэ дээр яг нүдийг нь олсон гарцаагүй төлөвлөлт, бодлого бол одоо бас дутагдалтай байна. Энэ бол үндсэн чиглэл дээр ч харагдаж байна. Биелэлт дээр ч харагдаж байна. Энэ төсвийн хүрээний мэдэгдэл, төсөөлөл дээр ч харагдаж байгаа. 
 

Одоо удахгүй төсөв орж ирнэ. Яамдаас саналууд гарна. Тэгээд л одоо энэ ч болохгүй, тэр ч болохгүй гэсээр байгаад л ингээд явдаг. Дээр нь одоо манай энэ дээр нэг ажлын хэсэг гарч ажилладаг. Хамгийн сайн овсгоо самбаатай ажилласангууд нь юмаа оруулдаг ийм байж болохгүй ээ. Энд хамгийн гол нь юу хэрэгтэй байна гэдэг улс оронд тэр эрэмбэлсэн бодлого, хэрэгжүүлэх үйл ажиллагааны бодлого хэрэгтэй байна. Энийг би бүр дахин онцолж хэлье гэж ингэж бодож байна. 
 

Түрүүн манай М.Билэгт гишүүн, Я.Содбаатар нар бол миний бас асуух гэсэн ярьсан зүйлүүдийг нэлээн ярьсан. Үндсэндээ санал нэгдээд байгаа юм. Эрдэс түүхий эд, бүтээгдэхүүний үнийг бол одоо 6272.2 ам.доллараар авч байна гэж байна. Лондонгийн металлын бирж дээр иймэрхүү байна гэж. Тэгэхээр бид бол одоо энийг бол Чилид очоод тэр туршлагыг нь судалж байхад. Одоо олон жилийн өмнө юм л даа. Маш том комисс ажиллаж байж яг ултай үндэстэй судалгаа хийдэг юм байна. Буулгаж болохгүй. Орлогыг буулгаж болохгүй. Хэт нэмэгдүүлэн төсөөлж болохгүй. Ийм мөрөөдлөөр төсөөлж болохгүй. Яг одоо зөв, орлогоо маш зөв, шахуу дайчилсан байдлаар маш зөв төлөвлөөд яг түүндээ тохирсон юу хийж энэ улс орны хөгжил, хүн амын амьжиргаанд яаж эерэгээр нөлөөлөх вэ гэдэг энэ жилийн болон алс хэтийнхээ, дунд хугацааныхаа бодлогыг барьж энийг одоо шинжлэх ухааны үндэстэй хийх тал дээр нь одоо бид бодох ёстой юм. 
 

Энд эдийн засгийн шинжлэх ухаан гэдэг бол их том асуудал байдаг юм байна. Энийг нэлээн ухамсартайгаар хийх шаардлага байна гэдгийг одоо би онцлон хэлье. 
 

Ер нь одоо энэ 2020 оноос эхлээд энэ асуудал бол нэг тийшээгээ бас нэг энэ тал тал тийшээгээ татсан биш бүр нэг бодлого.../минут дуусав/
 

Л.Энх-Амгалан: - Болно болно. Тийм. Д.Лүндээжанцан гишүүнд 1 минут. Одоо санал хураалт хийх гэж байна шүү. Гишүүд ээ. Танхимд орж ирье. 
 

Д.Лүндээжанцан: - Тэгэхээр энэ нэг бодлогынхоо голдиролд оруулах юмыг л одоо энэ намар орж ирэх төсвийн хууль дээрээ. Тэгээд 2020 оноос эхлээд хийх шаардлагатай байна гэдгийг би хэлэх гэсэн юм. 
 

Өчигдөр Монголбанкнаас мэдээлэл хийгээд манай өрийг, Монгол Улсын өрийг 2 тэрбум доллараар нэмэгдсэн гэж мэдээлэл хийлээ. Энэ нь одоо хүмүүс энийг буруу хазгай, янз бүрийн олон талаас нь тайлбарлаж байна. Энд одоо үндэстэй зөв тайлбар өгөөч ээ гэж. Энэ чинь шалтгаантай байгаа байлгүй. Ор шалтгаангүй шууд 2 тэрбум доллараар нэмэгдчихвэл одоо би хүртэл урд шөнө бол нэлээн хар дарсан зүүдтэй хонолоо. Энийг одоо бүгдээрээ тал талаас нь сайн тайлбарлаж өгөөрэй. 
 

Учир начир цаанаа байгаа байх. Тийм учраас энэ асуудал дээрээ сайн анхаарах шаардлагатай байх. Мөнгөний ханш.../минут дуусав/
 

Л.Энх-Амгалан: - Х.Булгантуяа сайд хариулах уу? Энэ 2 тэрбум долларын өр яагаад нэмэгдсэн юм гэдэг тайлбарууд хэлчихээч. Өчигдрийн Монголбанкнаас тийм мэдэгдэл хийсэн юм байна шүү дээ. 
 

Х.Булгантуяа: - Д.Лүндээжанцан гишүүний асуултад хариулъя. Монголбанкнаас хийсэн мэдээлэл дээр Монголбанкан дээр Монгол Улсын нийт өр байдаг. Монгол Улсын Засгийн газрын өрийг Сангийн яам тооцооллыг гаргадаг. Монгол Улсын нийт өр дээр Засгийн газрын өр ороод, дээрээс нь нэмээд хувийн хэвшлийн бас өр нэмэгдэж орж ирж байгаа. Нэмэгдсэн нь болохоороо Засгийн газрын өр биш, хувийн хэвшлийн зүгээс гаргасан өр нэмэгдсэн гэж бид ойлгож байгаа. 
 

Л.Энх-Амгалан: - Б.Баттөмөр гишүүн. 
 

Б.Баттөмөр: - Ингээд энэ хугацаатай юм чинь энэ хоёр баримт бичиг өнөөдөр ингээд батлагдана л даа. Тэгэхдээ энийг манай Сангийн яамны нөхөд, Засгийн газар анхаарах ёстой юмнууд маш их байгаа. 
 

Тухайлбал, одоо орлогыг 11.1 их наяд төгрөг гэж байгаа байхгүй юу. Тэгэхээр 2019 оны гүйцэтгэл, хүлээгдэж байгаа гүйцэтгэлээр төлөвлөж байгаа байх бараг. Тэгэхээр орлого дайчлах чиглэлд ерөөсөө одоо олигтой юм хийгдэхгүй байгаа. 
 

Монгол Улсын өөрийнх нь потенциал боломжийн ингээд судлаад үзэх юм бол асар их боломж байгаа. Энийг одоо дайчилж гаргаж ирж чадахгүй байгаа. Тэгээд энэ бол харамсалтай л даа. Мөнгөний бодлого, төсвийн бодлого, бүтцийн өөрчлөлтийн бодлого гээд гурван бодлого байдаг. Гурвуулаа хоорондоо уялдаа байхгүй. Уг нь бол эдийн засгийн энэ гурван бодлого бол хамтарч үр дүнд хүрэх ёстой. Монгол Улсад хөгжлийн бодлого, төлөвлөлтийн асуудал бол үндсэндээ хаягдсан. Тэгээд энэ алдаа дутагдлуудыг л засъя л гэж яриад байгаа юм. Тэгээд энэ Байнгын хорооны хурал, нэгдсэн чуулган дээр бол нэлээн их олон удаа ярьсан. Тэгээд олигтой одоо энэ дээр засвар гарсангүй л дээ. 
 

Тогтвортой хөгжлийн үзэл баримтлал гээд нэг баримт бичгийг бол баталсан байдаг. Энэ үзүүлэлтээр бол 2020 онд Монгол Улсын төсөв 2 хувийн алдагдалтай байх ёстой. Өнөөдөр одоо дөрөв аравны хэдэн хувийн алдагдалтай л явж байна л даа. 5.1 хувийн алдагдалтай. 
 

Тэгэхээр энэ биелэгдэхгүй юм бол одоо ийм энэ Тогтвортой хөгжлийнхөө үзэл баримтлалд одоо өөрчлөлт хийх хэрэгтэй. Нэгдсэн Үндэстний Байгууллагад тайлагнасан баримт материал шүү дээ. 
 

Тэгээд цаашаагаа энэ Нийгмийн даатгалын санд одоо 2019 онд 600.0 тэрбум төгрөгийн дотаци өгч байгаа. 2020 онд 750.0. Тэгээд цаашаагаа ингээд үргэлжлээд өсөөд 810.0 2021 онд. 2022 онд 875.0 гээд. Энэ чинь төсвийнхөө, олж байгаа төсвийнхөө бараг 10-аад шахуу хувийг одоо энэ нийгмийн даатгалд өгчхөж байна шүү дээ энэ чинь. Энийг одоо өөрөө өөрийгөө авч явдаг энэ чиглэл рүү нь одоо бид бас ажиллах ийм шаардлагууд бол байна шүү дээ. 
 

Өрийн удирдлагыг одоо 2021 оноос эхлээд 2.9 тэрбум долларын өр төлнө. Засгийн газрын өр. Энэ өрийг төлөх чиглэлээр одоо хийгдэж байгаа ажил юу гэхээр бас л одоо олигтой юм байхгүй. Баялгийн менежментээ одоо яаж сайжруулах юм бэ. Өнөөдөр ухаад шууд машинд ачаад гаргаад байх юм уу. Нэмүү өртөг шингээж боловсруулах юм уу гэхээр бас олигтой юм энэ хоёр баримт бичигт аль алинд нь алга. 
 

Энэ санхүүгийн зах зээлд хөрөнгийн зах зээлийн эзлэх хувийг одоо нэмэгдүүлье гэдэг юм бол зөндөө л ярьдаг. Энэ чиглэлд одоо бас тодорхой тийм ахиц дэвшил бол алга. Энэ ажлын байр бий болгох чиглэлээр бас тийм олигтой юм бол алга байна. Ерөөсөө хөгжил гэдэг юм чинь юутай холбоотой вэ гэхээр ажлын байртай холбоотой. Энэ ажлын байраараа дамжуулж иргэд одоо орлоготой болох ёстой. Иргэдийн орлогыг дэмжиж эдийн засаг тэлдэг. Ийм л зарчимтай. 
 

Тэгэхээр энэ эдийн засгийн энэ гол үзүүлэлтүүд одоо ажлын байрыг бий болгох, үйлдвэржүүлэх энэ чиглэлийн юмнууд одоо бас л учир дутагдалтай. Гэх мэтээр маш их олон зүйлүүд байгаа юм. Тэгээд энийг одоо нэгэнт батлагдах гэж байгаа учраас одоо нэг захиас захиж байгаа юм шиг юм яриад байх ч одоо хашаа ч юм. Энийг бодох ёстой. Энийг яагаад байна вэ гэхээр бид энэ хөгжлийнхөө бодлого, төлөвлөлтийн асуудлыг дахиж авч үзэх шаардлагатай. Сая Д.Лүндээжанцан гишүүн хэлж байна. Энэ хөгжлийн юмаа бид ерөөсөө авч үзэхгүй байна гэж. Тэр Хөгжлийн яамтай болъё. Төлөвлөдөг болъё гээд маш их олон удаа ярьж байна шүү дээ. Одоо байхгүй. 
 

Л.Энх-Амгалан: - Үг хэлчихлээ. Тийм ээ. За 1 минут. 
 

Б.Баттөмөр: - Хэлэлцэж байгаа асуудалтай холбогдуулж үг хэлж байгаа юм. 
 

Энэ яг үндсэндээ бол бид нар юу баталж байна вэ гэхээр таван төгрөг олоод зургаан төгрөг зарах тухай л юм ярьж байгаа шүү дээ. 10 төгрөг олоод 11 төгрөг ч юм уу, 9 төгрөг зардаг тухай бид яримаар байгаа байхгүй юу. Ийм боломжууд бол байна шүү дээ. Энийг яагаад олж харахгүй байгаа юм бэ. Яагаад ингэж одоо Монгол Улсын хөгжлийг ийм гутранги хараад байгаа юм бэ. Энэ болгондоо дүгнэлт хийх шаардлагууд байна шүү дээ. Ярих юм бол маш их олон асуудлууд байна. Ганцхан минутад одоо энийг ярих боломж бол алга. Ийм учраас 2021 оны төлөвлөлт энэ тэрээ бол одоо боловсронгуй болгох, төсөв дээрээ одоо энэ 2020 онд төсвийн хүрээний мэдэгдэл ингээд гарсан ч гэсэн төсөв дээрээ тэр боломжуудыг гаргаж ирж төсөвлөх. Тэр Сангийн яамны оруулаад ирсэн юмыг энд их нэмээд байдаг бол тийм бас утгагүй л байгаа юм. Энэ бүхэнд анхаар.../минут дуусав/
 

Л.Энх-Амгалан: - Гишүүд асуулт асууж, хариулт авч дууслаа. Одоо санал хураалт. 
 

Байнгын хорооны саналаар Монгол Улсын нэгдсэн төсвийн 2020 оны төсвийн хүрээний мэдэгдэл, 2021-2022 оны төсвийн төсөөллийн тухай хуулийн төслийг бүхэлд нь баталъя гэсэн саналын томьёоллоор санал хураалт хийе. 
 

42 гишүүн оролцож, 27 гишүүн зөвшөөрч, 64.3 хувийн саналаар энэ санал дэмжигдэж байна. 
 

Хамт өргөн мэдүүлсэн “Засгийн газрын өрийн удирдлагын 2019-2022 оны стратегийн баримт бичиг батлах тухай” Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулъя. Санал хураалт гишүүд ээ. 
 

42 гишүүн оролцож, 27 гишүүн зөвшөөрч, 64.3 хувийн саналаар энэ тогтоол батлагдаж байна. 
 

Хууль, тогтоолын төсөл батлагдлаа. Гишүүд, ажлын хэсэгт баярлалаа. 
 
Дараагийн асуудал. Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна. 
 
Төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг Улсын Их Хурлын гишүүн Ж.Бат-Эрдэнэ танилцуулна. Ажлын хэсгийг танхимд орж ирэхийг урьж байна. 
 
Ж.Бат-Эрдэнэ: - Улсын Их Хурлын дарга, эрхэм гишүүд ээ, 
 
Харилцаа холбооны тухай хуульд нэмэлт, өөрчлөлт оруулах тухай болон хамт өргөн мэдүүлсэн хуулийн төслүүдийн анхны хэлэлцүүлгийг чуулганы 2019 оны 5 дугаар сарын 02, 03-ны өдрүүдийн нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
 
Төслийг эцсийн хэлэлцүүлэгт бэлтгэх явцад төслийн 1 дүгээр зүйлийн 9 дэх заалтын харилцаа холбооны асуудал хариуцсан төрийн захиргааны байгууллагын дарга улсын ерөнхий байцаагчийн эрхтэй байх эсэх тухай зохицуулалт Төрийн хяналт шалгалтын тухай хуулийн 9.1 дэх хэсгийн “Мэргэжлийн хяналтын байгууллага нэгдмэл, төвлөрсөн удирдлагатай байна”, 10.1 дэх хэсгийн “мэргэжлийн хяналтыг хэрэгжүүлэх төв байгууллагад улсын ерөнхий байцаагч ажиллана”, 10.3 дахь хэсгийн “Мэргэжлийн хяналтыг хэрэгжүүлэх төв байгууллагын дарга нь мэргэжлийн хяналтын улсын ерөнхий байцаагч байна. Ерөнхий байцаагчийн эрхийг Засгийн газар олгоно.” гэж заасантай зөрчилдөж байгаа нь тогтоогдсон тул Эдийн засгийн байнгын хорооны 2019 оны 5 дугаар сарын 22-ны өдрийн хуралдаанаар Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.2-т заасныг үндэслэн Хууль зүйн байнгын хорооноос санал, дүгнэлт гаргуулахаар шийдвэрлэсэн. 
 
Хууль зүйн байнгын хорооны 2019 оны 5 дугаар сарын 22-ны өдрийн хуралдаанаар Эдийн засгийн байнгын хорооны санал, дүгнэлтийг хэлэлцээд зөрчлийг арилгахыг дэмжсэн санал, дүгнэлт гаргасан болно. 
 
Эдийн засгийн байнгын хороо төслийг эцсийн хэлэлцүүлэгт бэлтгэсэн тухай асуудлыг 2019 оны 5 дугаар сарын 29-ний өдрийн хуралдаанаараа хэлэлцэж, төслийн 1 дүгээр зүйлийн 9 дэх заалт болон нэгдсэн хуралдааны анхны хэлэлцүүлгийн явцад хуралдаан даргалагчаас гүйцээн боловсруулах чиглэл өгсөн 3 дугаар зүйлийн 3 дахь заалтыг Төрийн хяналт шалгалтын тухай хуульд нийцүүлэн томьёолж, санал хураахад Байнгын хорооны хуралдаанд оролцсон гишүүдийн олонх дэмжлээ. 
 
Нэгдсэн хуралдааны анхны хэлэлцүүлгээр олонхын дэмжлэг авсан зарчмын зөрүүтэй саналуудыг төсөлд нэмж тусган, төслийн агуулга, бодлого, зарчмыг алдагдуулахгүйгээр хууль зүйн техникийн засваруудыг хийсэн эцсийн хувилбарын төслүүдийг Та бүхэнд тараасан болно. 
 
Улсын Их Хурлын эрхэм гишүүд ээ, 
 
Харилцаа холбооны тухай хуульд нэмэлт, өөрчлөлт оруулах тухай болон хамт өргөн мэдүүлсэн Хөгжлийн бодлого, төлөвлөлтийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулга, зарчмын зөрүүтэй саналын томьёоллыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Л.Энх-Амгалан: - Ж.Бат-Эрдэнэ гишүүнд баярлалаа. Хэлэлцэж байгаа Харилцаа холбооны тухай хуульд нэмэлт, өөрчлөлт оруулах тухай, Радио долгионы тухай хуульд нэмэлт, өөрчлөлт оруулах тухай, Шуудангийн тухай хуульд нэмэлт, өөрчлөлт оруулах тухай хуулийн төслүүд, хамт өргөн мэдүүлсэн хуулийн төслүүдийг хэлэлцэх энэ ажлын хэсэг бас хүрэлцэж ирсэн байна. Ажлын хэсгийг танилцуулъя. 
 
Б.Чинбат Харилцаа холбоо, мэдээллийн технологийн газрын газрын дарга, Г.Чинзориг Харилцаа холбооны зохицуулах хорооны дарга, Ц.Гантөгс Харилцаа холбоо, мэдээллийн технологийн газрын Сансрын холбооны албаны дарга, А.Лувсан-Очир Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга, Д.Батхуяг Тагнуулын ерөнхий газрын Мэдээллийн аюулгүй байдлын газрын чиглэл хариуцсан хэлтсийн дарга, Б.Батбаяр Тагнуулын ерөнхий газрын хэлтсийн дарга, З.Амгалан Харилцаа холбооны зохицуулах хорооны Радио давтамжийн зохицуулалт, хяналтын газрын дарга, А.Уранчимэг Харилцаа холбоо, мэдээллийн технологийн газрын ахлах мэргэжилтэн, Ю.Баярсайхан Харилцаа холбооны зохицуулах хорооны ахлах мэргэжилтэн, С.Адъяасүрэн “Монголын цахилгаан холбоо” хувьцаат компанийн дэд захирал, У.Тамир Мэдээлэл, холбооны операторуудын ассоциацийн гүйцэтгэх захирал гэсэн ийм ажлын хэсэг хүрэлцэж ирсэн байна. 
 
Байнгын хорооны танилцуулгатай холбогдуулж асуух асуулттай гишүүд байна уу? Эцсийн хэлэлцүүлэг шүү дээ. Алга байна. За Т.Аюурсайхан гишүүн. 
 
Т.Аюурсайхан: - Өмнөх хэлэлцүүлэг дээр энэ Харилцаа холбооны зохицуулах хорооны бүрэлдэхүүний талаар бас хуулийн төсөл дээр нэмж ажиллахыг энэ хуралдаан даргалагчаас чиглэл өгсөн байгаа. Протокол дээр байгаа. 
 
Энэ хорооны зохион байгуулалтаар ажилладаг энэ байгууллагууд төлөөллийн зарчмыг хангадаг. Шударга өрсөлдөөн, хэрэглэгчийн төлөө байгууллага байна, Эрчим хүчний зохицуулах хороо, Санхүүгийн зохицуулах хороо гээд. Харилцаа холбооны зохицуулах хорооны хувьд ч гэсэн Ерөнхий сайд даргыг нь орон тооны, орон тооны бус гишүүдийг нь одоо шууд томилж, чөлөөлж байгаа боловч ингэж томилж, чөлөөлөхдөө бүрэлдэхүүнийх нь бас тодорхой хэсгийг нь бизнес эрхлэгчдийн төлөөлөл буюу Худалдаа, аж үйлдвэрийн танхимын төлөөлөл байхаар. Хэрэглэгчдийн төлөөлөл буюу одоо хэрэглэгчийн эрх ашгийг хамгаалах байгууллагын төлөөлөл байхаар. Хөдөлмөрчдийн төлөөлөл буюу одоо үйлдвэрчний эвлэлийн төлөөлөл байхаар ингэж бусад хорооны зохион байгуулалтаар ажилладаг байгууллагууд хуульчилж ордог. 
 
Яг өнөөдрийн нөхцөл байдлаар харилцаа холбооны салбар маш чухал салбар. Стратегийн ач холбогдолтой ийм маш чухал салбар. Тэгээд энэ дотор ямар ч тийм төлөөллийн зарчим байдаггүй. Одоогийн дарга нь өмнөх дарга нартайгаа ингээд зэрэгцээд л сууж байдаг. Гэтэл тэр салбарын маш том бизнес эрхлэгчид байдаг. Зах зээл дээрээ нөлөө бүхий, давамгай байдалтай. Тэнд бас нэлээн хэрэглэгчийн гэж бодох юм бол Монгол Улсын одоо энэ чинь хүн болгон энэ салбарын чинь хэрэглэгчид байна шүү дээ. 
 
Тэгээд хорооноос гарч байгаа бодлого, шийдвэр дээр эдгээр төлөөллүүд чинь бас нэг саналаа илэрхийлж байдаг, саналаа тусгаж байдаг. Тэр саналыг нь хорооноос гарах шийдвэр дээр харгалзаж үзэж байдаг ийм зохицуулалт одоо зайлшгүй шаардлагатай. Энэ бол өгүүлэгдээд байгаа. Амьдрал дээр харагдаад байгаа. 
 
Би бас өрсөлдөөний байгууллагыг тэргүүлж байх даа Харилцаа холбооны зохицуулах хороотой бас хуулийн дагуу бас хамтын ажиллагаа явуулж байхад хорооноос гарсан шийдвэрүүд дээр одоо ийм төлөөлөл байхгүй байгаа нь бас харагдаж байдаг л даа. Төлөөлөл байх шаардлагатай байна гэдэг нь харагдаж байдаг. Тэгээд энийг хэлэхээр энэ өргөн баригдсан хуулийн төсөл дээр одоо зүйл, заалт нь болж өгөхгүй байна гээд байгаа маш олон зүйл, заалтаар нэмэлт, өөрчлөлтийн төсөл өргөн баригдсан байгаа. Хуралдаан даргалагчаа. 
 
Тэгээд энэ дотроо зохих зүйл, заалтад нь хэрвээ хүсэл байх юм бол. Дээрээс нь хуралдаан даргалагч яг Л.Энх-Амгалан дарга тэр хурлыг удирдаж байсан. Чиглэл өгсөн. Тэгээд хий гэх юм бол тэр холбогдох, тэрэнтэй тохиромжтой зүйл, заалт нь уялдаж болох зүйл, заалтад нь шингээгээд. Нэгэнтээ энэ хуулиа хөндөж байгаа юм чинь оруулах хэрэгтэй. 
 
Тэр өмнөх даргыгаа заавал ч үгүй Харилцаа холбооны зохицуулах хорооны гишүүнээр байлгая гэж бодоод байгаа юм бол тэртээ тэргүй орон тооны болон орон тооны бус гишүүнээр нь байлгах Ерөнхий сайдын квот нь байж л байна шүү дээ. Тэгээд л дээр нь тэр танхимын нэг төлөөлөл, үйлдвэрчний эвлэлийн нэг төлөөлөл, хэрэглэгчийн байгууллагын нэг төлөөллийг байлгаад цаашаа явж байж наад том салбараа бас зөв зүйтэй авч явах ийм эрх зүйн орчин бүрдэнэ шүү. Тэгээд энэ хуралдаан даргалагчийн өгсөн чиглэл, миний тавьсан саналын дагуу энэ зүйлээ оруулсан байгаа юу гэдэг ийм асуулт байна. 
 
Л.Энх-Амгалан: - Хэн хариулах вэ? Санал биш биш. Түрүүн нөгөө эхний хэлэлцүүлэг хийж байхад Т.Аюурсайхан гишүүн санал гаргаад тэгээд энэ чиглэл өгсөн юм. Тэгээд тэр нөгөө чиглэл өгсөн ажлууд нь хийгдсэн байна уу гэдэг дээр. 84. 82 юм байна. 82 дугаар микрофон. 
 
Г.Чинзориг: - Харилцаа холбооны зохицуулах хорооны дарга Г.Чинзориг. 
 
Хуулийн үзэл баримтлал болон Засгийн газраас өргөн барьсан хуулийн нэмэлт, өөрчлөлтийн төсөлд хорооны гишүүдийг томилохтой холбоотой асуудал хөндөгдөөгүй байгаа. Харин 8.1-ээр бол мэргэжлийн дүгнэлт гаргах чиг үүрэгтэй байгууллага гэдгийг тодорхойлсон байж байгаа. 
 
Харилцаа холбооны зохицуулах хорооны дарга болон хорооны гишүүдийг Монгол Улсын Ерөнхий сайд томилдог. 6 жилээр. Хорооны гишүүдийг бас томилдог. Энэ нь Харилцаа холбооны зохицуулах хорооны хуулийн 8.2, 8.3-аараа зохицуулагдсан байдаг. 
 
Л.Энх-Амгалан: - Тэгээд харин нөгөө чиглэлийн дагуу яг энэ хуульдаа заалтууд нэмж орж ирсэн юм уу, орж ирээгүй юм уу? 82. 
 
Г.Чинзориг: - Тийм. Хөндөгдөөгүй байгаа учраас энэ хуульд ороогүй байгаа. Тийм. 
 
Л.Энх-Амгалан: - Т.Аюурсайхан гишүүн тодруулъя. 
 
Т.Аюурсайхан: - Би ч гэсэн хуулийн үзэл баримтлал, өөрчлөлтийн танилцуулгатай танилцсан л даа. Тэгээд энэтэй нь уялдуулаад энд бас оруулах боломж байгаа л гэж ойлгож байгаа. 
 
Тэгээд л энэ улсын ерөнхий байцаагчаа булаацалдаад л. Би ч ерөнхий байцаагч болно, энэ ч байцаагчийг томилно гэхээрээ хийж болоод байдаг. Дуртайгаараа өөрчлөөд л, болиулаад л, Хууль зүйн байнгын хороогоор дүгнэлт гаргуулаад л, шингээгээд болоод байдаг. Яагаад энэ том салбарын энэ бизнес эрхлэгчид, хэрэглэгчид, хөдөлмөрчдийн төлөөллийг нь шингээх ийм зүйл, заалт дээр болохоор болохгүй болчихдог юм. Энэ чинь боломж нь байж болно шүү дээ. Хийгээд энэ зүйл, заалтууд нь зөндөө л байна лээ шүү дээ. 
 
Тэгээд энэ тавьсан саналууд, чиглэл тухайн үед нь бас ажиллаж байна л гээд байсан. Тэгээд өнөөдөр болохоор огт ажиллаагүй. Энэ чинь цаанаа нэг хүсэл байхгүй. 6 жилээр томилохдоо яагаад тэрийг нь оруулж юу яаж болдоггүй юм. 
 
Л.Энх-Амгалан: - М.Оюунчимэг гишүүн ажлын хэсэг юм уу? Тийм ээ. За ажлын хэсэг. М.Оюунчимэг гишүүн. 
 
М.Оюунчимэг: - Эхний хэлэлцүүлгийн үеэр Улсын Их Хурлын гишүүдээс гарсан саналуудыг бид нар бас энэ дэд ажлын хэсэг, ажлын хэсэг Байнгын хороон дээр ч бүгдээрээ ярилцсан. Бас нухацтай ярилцсан. Гэхдээ энэ маань өөрөө нэмэлт, өөрчлөлтөөр ингэж орж ирж байгаа учраас сая Т.Аюурсайхан гишүүний хэлсэн энэ юуг шинэчилсэн найруулгын түвшинд бас өөрчлөх шаардлагатай. Тэгэхээр дараагийн удаад бас нэмэлт, өөрчлөлт юм уу, энэ асуудлыг хэлэлцье. Энэ удаад энэ нь өөрөө боломжгүй байна гэж үзсэн байгаа. 
 
Тийм учраас бид нар дараагийн удаа энэ шинэчилсэн найруулгын түвшинд ер нь харилцаа холбооны энэ хуультай холбоотой засагдах нэлээд их юмнууд байгаа юм. Саяын энэ төлөөлөлтэй холбоотой асуудал. Тэр сантай холбоотой асуудал гээд хэд хэдэн чухал зүйлүүд байгаа учраас энэ асуудлуудыг бас дараа нь найруулгын түвшинд авч үзэх бүрэн бололцоотой гэж үзсэн байгаа. 
 
Л.Энх-Амгалан: - С.Батболд гишүүн. 
 
С.Батболд: - Би энэ дээр нэг санаа бас асууя гэж бодсон юм. Ярья гэж. 
 
Ер нь бол энэ харилцаа холбооны салбар харьцангуй Монгол Улсын хувьд бол нэлээн дэвшилттэй ийм салбар болоод байгаа гэж ойлгож байгаа юм. Надад нэг ийм юу байна л даа. Мэдээлэл. Жишээлбэл, энэ Олон улсын цахилгаан холбооны байгууллагаас гаргасан индексээр манайх энэ Ази тивийн 45 улс дотроо 14 дүгээр байранд энэ салбарын хөгжил, зах зээлийн чөлөөт өрсөлдөөний зохицуулалтаар орж чадаж байна гэж. Тэгэхээр энэ бол сайн. 
 
Нийт хүн ам маань бараг 3 сая байхад 4 сая гаруй харилцаа холбооны үүрэн холбооны хэрэглэгчтэй болсон. Ер нь бол энэ харилцаа холбооны мэдээллийн салбарт харьцангуй хараат бус бие даасан ийм зохицуулах хороо байгуулагдаж ингэж ажилласнаар ялангуяа төрөөс хараат бус байх. Харьцангуй одоо зах зээлийн бизнесийн энэ чөлөөт өрсөлдөөний зарчмаар явах. Энэ нь явж явж шударга зарчим. Дээр нь хэрэглэгчдэд илүү үр өгөөжтэй байх ийм тал дээрээ бол бас зохистой ийм бодлого явж байна гэж ингэж ойлгож байгаа. 
 
Тэгээд энэ хуулиар бол Харилцаа холбооны тухай хуульд нэмэлт, өөрчлөлт оруулаад гол одоо үндэслэл нь болохоор энэ салбарын бодлого, зохицуулалтын чиг үүргийн зааг нь тодорхой болгож байна гэсэн ийм санаа уншигдаж байна л даа. 
 
Тэгэхээр энэ бүхэлдээ бол эерэг зүйлүүд. Энийг бол хийх нь зүйтэй гэж. Зүгээр миний асууж энэ дээр үргэлжлүүлж бас хэлэх гээд байгаа санаа бол. Тэгэхээр нэгэнт ийм боломжтой суурь энэ харилцаа холбооны зохицуулалт дээр Шуудангийн хууль дээр байж байгаа нөхцөлд бид ер нь энэ бусад улсуудын жишиг ярьдаг шүү дээ. Ялангуяа энэ төрийн цахим үйлчилгээг яаж сайжруулах ёстой юм бэ. Энэ бүртгэл, зөвшөөрөл, лиценз гэдэг энэ зүйл чинь бол одоо хүнээс хамааралтай зүйлийг ангижруулах гол алхам бол энэ цахим сүлжээгээр хийх ёстой гэж. 
 
Тэгэхээр энэ маань хэр суурь үндэс болж өгөх юм. Энэ салбартаа ер нь цаашид нь энэ Харилцаа холбооны хууль, бусад энэ мэдээллийн технологио ашиглаж энэ төрийн цахим үйлчилгээ рүү шилжих энэ шилжилтийг Засгийн газрын түвшинд шуурхай хийх, цааш нь иргэдэд төрийн үйлчилгээг хүнд сурталгүй хүргэх энэ зохицуулалтыг хийлгэх суурь болж өгсөн ийм өөрчлөлт болж чадаж байна уу? Энэ чиглэлээр бас бодож төлөвлөж байгаа зүйл Засгийн газрын түвшин болон мөн одоо манай харилцаа холбооны салбарынханд ямар чиглэл бодлого байна вэ гэсэн ийм санааг. Санал бөгөөд, зөвлөгөө бөгөөд бас асуулттай хамт гэсэн үг. 
 
Л.Энх-Амгалан: - Өчигдөр Цахим бодлогын дэд хороо анхныхаа хурлыг хийгээд энэ цахим шилжилтийн талаар Монгол Улсын Засгийн газраас хэрэгжүүлж байгаа төсөл, арга хэмжээний талаар нэлээн мэдээллүүд өгсөн. Одоо ингээд Улсын Их Хурлын энэ түр хорооноос Засгийн газарт чиглэл өгөх гэж байгаа. Сая таны яг ярьсан асуусан энэ чиглэлээр чиглэл өгч байгаа ийм тогтоол батлах гэж байгаа. 
 
Ажлын хэсэг нэмээд хариулчих. Б.Чинбат дарга уу? 81 дүгээр микрофон.
 
Б.Чинбат: - С.Батболд гишүүний асуултад хариулъя. Харилцаа холбоо, мэдээллийн технологийн газрын дарга Б.Чинбат. 
 
Тэгэхээр энэ Харилцаа холбооны тухай хуулийн одоо орж байгаа нэмэлт, өөрчлөлтийн ерөөсөө гол концепци нь яг энэ чиглэл рүү чиглэж байгаа. Хоёр нэмэлт бүлэг орж байгаа юм. Нэг нь болохоор харилцаа холбооны технологийн чиглэлээр одоо бусад салбаруудын хэрэгжиж байгаа энэ мэдээлэл технологи, IT-тэй холбоотой, харилцаа холбоотой чиглэлүүд энэ төслүүдийн уялдаа холбоог сайжруулах энэ чиглэлээр нэг бүтэн бүлэг орж байгаа. 
 
Хоёрдугаарт нь, мэдээлэл, технологийн аудит гээд ийм бүтэн бас бүлэг орж байгаа юм. Тэгээд энэ төрийн цахим үйлчилгээг сайжруулахтай холбоотой энэ өчигдөр Цахим бодлогын түр хороон дээр бас бид хэд нэлээн нухацтай яригдсан. Тэгээд Засгийн газар дээр бол энэ дээр бас бодитой ажлууд хийгдэж байгаа. 
 
10 сарын 01-нээс бол энэ төрийн үйлчилгээний хэлбэрийг бас цоо шинэ шатанд гаргах энэ операторын хэлбэрт шилжүүлэх энэ ажлууд бол ингээд үргэлжлээд явж байгаа. Тэгэхээр яг энэ хэрэгжилтийн явцад гарах энэ хууль эрх зүйн орчныг бол энэ нэмэлт, өөрчлөлтөөр бас хангаж өгч байгаа гэж ойлгож болно. 
 
Л.Энх-Амгалан: - Гишүүд асуулт асууж, хариулт авч дууслаа. Одоо Байнгын хорооны дэмжсэн зарчмын зөрүүтэй саналын томьёоллоор санал хураалт хийнэ. Хоёр санал хураалт байгаа. Санал хураалт. 
 
Харилцаа холбооны тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 
Нэг. Төслийн 3 дугаар зүйлийн 3 дахь заалт буюу 8.7 дахь хэсгийг доор дурдсанаар өөрчлөн найруулах: 
 
“8.7.Зохицуулах хороонд харилцаа холбооны улсын байцаагч ажиллана.” Санал гаргасан Эдийн засгийн байнгын хороо. Санал хураалт, гишүүд ээ. 
 
42 гишүүнээс 26 гишүүн зөвшөөрч, 61.9 хувийн саналаар энэ санал дэмжигдэж байна. 
 
Хоёр. Төслийн 1 дүгээр зүйлийн 9 дэх заалт буюу 30.3, 30.4 дэх хэсгийг доор дурдсанаар өөрчлөн найруулах: 
 
“30.3.Харилцаа холбооны асуудал хариуцсан төрийн захиргааны байгууллагад харилцаа холбооны улсын байцаагч ажиллаж болно. 
 
30.4.Зохицуулах хороо болон харилцаа холбооны асуудал хариуцсан төрийн захиргааны байгууллагад ажиллах улсын байцаагчийн эрхийг Төрийн хяналт, шалгалтын тухай хуулийн 10.4-т заасны дагуу олгоно.” Санал гаргасан Эдийн засгийн байнгын хороо. Санал хураалт. 
 
41 гишүүн оролцож, 27 гишүүн зөвшөөрч, 65.9 хувийн саналаар энэ санал дэмжигдэж байна. 
 
Зарчмын зөрүүтэй саналын томьёоллоор санал хураалт хийж дууслаа. Байнгын хорооны саналаар Харилцаа холбооны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийнэ. Санал хураалт, гишүүд ээ. 
 
41 гишүүн оролцож, 27 гишүүн зөвшөөрч, 65.9 хувийн саналаар энэ хууль батлагдаж байна. 
 
Хамт өргөн мэдүүлсэн. Нэг. Хөгжлийн бодлого, төлөвлөлтийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт, гишүүд ээ. 
 
41 гишүүн оролцож, 27 гишүүн зөвшөөрч, 65.9 хувийн саналаар энэ санал дэмжигдэж байна. 
 
Хоёр. Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт, гишүүд ээ. 
 
41 гишүүн оролцож, 25 гишүүн зөвшөөрч, 61.0 хувийн саналаар хуулийн төслүүд батлагдаж байна. 
 
Гишүүд, ажлын хэсэгт баярлалаа. 
 
Дараагийн асуудал. Зөрчлийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна.  
 
Төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Ж.Бат-Эрдэнэ танилцуулна. 
 
Гурван хууль хамт байгаа. Энэ дөрвөн хууль хамт байгаа. Энэ дөрвөн хууль эцсийн хэлэлцүүлэг юм байна. Энийг баталчихаад. Одоо дандаа санал хураалтууд явагдана. Тэгээд завсарлах уу? Радио долгионы тухай хууль, Шуудангийн тухай хууль бол зарчмын зөрүүтэй санал байхгүй. Шууд санал хураана. 
 
Ж.Бат-Эрдэнэ: - Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2018 оны 10 дугаар сарын 16-ны өдөр өргөн мэдүүлсэн Харилцаа холбооны тухай хуульд нэмэлт, өөрчлөлт оруулах тухай хуулийн төсөлтэй холбогдуулан Зөрчлийн тухай хуульд нэмэлт, өөрчлөлт оруулах тухай хуулийн төслийг Эдийн засгийн байнгын хороо Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь хэсгийг үндэслэн боловсруулж, 2019 оны 5 дугаар сарын 29-ний өдрийн хуралдаанаараа анхны хэлэлцүүлгийг хийлээ. 
 
Анхны хэлэлцүүлгийн шатанд харилцаа холбооны оператор компани хэрэглэгчийг регистрийн дугаараар нь бүртгэх, бусад үйлчлэгчдэд ижил нөхцөл олгох тухай үүрэгжүүлсэн заалтыг харилцаа холбооны үйлчлэгчийн чиг үүрэг хэсэгт, мөн дотоодын хэрэглээний холбооны сүлжээг ашиг олох зорилгоор бусдад ашиглуулахыг хориглосон заалтыг төсөлд нэмэх зарчмын зөрүүтэй санал дэмжигдсэн. Эдгээр саналтай холбогдуулан аж ахуйн нэгж, байгууллагад хүлээлгэх хариуцлагын талаарх зохицуулалтыг Зөрчлийн тухай хуульд нэмэлт, өөрчлөлт оруулах тухай хуулийн төсөлд тусгасан бөгөөд ингэхдээ Харилцаа холбооны тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийг нэгтгэсэн болно. 
 
Хэлэлцүүлгийн явцад Байнгын хорооны гишүүдээс зарчмын зөрүүтэй санал гаргаагүй тул Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахь хэсгийг үндэслэн хуулийн төслүүдийг анхны хэлэлцүүлгээр батлах горимын саналыг хуралдаанд оролцсон гишүүдийн олонх дэмжсэн болно. 
 
Хуулийн төслийг Та бүхэнд тараасан. 
 
Улсын Их Хурлын эрхэм гишүүд ээ,
 
Зөрчлийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийсэн талаарх Эдийн засгийн байнгын хорооны санал, дүгнэлтийг хэлэлцэн, хуулийн төслийг баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Л.Энх-Амгалан: - Баярлалаа. Ж.Бат-Эрдэнэ гишүүнд. Ажлын хэсэг өмнөх хуулийн ажлын хэсэг ижил ажлын хэсэг байгаа. 
 
Ингээд асуулттай гишүүд байна уу? Байнгын хорооны дүгнэлттэй холбогдуулж. Алга байна. Байнгын хороо Зөрчлийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь батлах горимын санал гаргасныг дэмжье гэсэн саналын томьёоллоор санал хураалт хийе. Санал хураалт, гишүүд ээ. 
 
Өнөөдөр маш их үр дүнтэй хуралдаж байна шүү. Маш их олон хуулийн эцсийн хэлэлцүүлгийг хийж байна. 
 
42 гишүүн оролцож, 24 гишүүн зөвшөөрч, 57.1 хувийн саналаар энэ хуулийн төсөл зарчмын саналын томьёолол, горимын санал дэмжигдэж байна. 
 
Байнгын хорооны санал дэмжигдсэн тул Зөрчлийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт, гишүүд ээ. 
 
42 гишүүн оролцож, 25 гишүүн зөвшөөрч, 59.5 хувийн саналаар энэ хуулийн төсөл батлагдаж байна. 
 
Дараагийн асуудал. Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн эцсийн хэлэлцүүлгийг хийнэ. 
 
Төслийн эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг Улсын Их Хурлын гишүүн Ж.Бат-Эрдэнэ танилцуулна. 
 
Ж.Бат-Эрдэнэ: - Улсын Их Хурлын дарга, эрхэм гишүүд ээ, 
 
Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслүүдийн анхны хэлэлцүүлгийг 2019 оны 5 дугаар сарын 03-ны өдрийн нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
 
Тус Байнгын хороо уг хуулийн төслүүдийг эцсийн хэлэлцүүлэгт бэлтгэсэн тухай асуудлыг 2019 оны 5 дугаар сарын 29-ний өдрийн хуралдаанаар хэлэлцээд дараах танилцуулгыг Улсын Их Хурлын нэгдсэн хуралдаанд танилцуулахаар шийдвэрлэлээ. 
 
Улсын  Их Хурлын чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын шинжтэй өөрчлөлтүүдийг дараах байдлаар төсөлд тусгалаа. Үүнд: 
 
1.Харилцаа холбооны асуудал хариуцсан төрийн захиргааны байгууллагын бүрэн эрхэнд: 
 
  тусгай хэрэглээнд ашиглах радио давтамжийн зурвасын нэгдсэн төлөвлөлтийг баталж байхаар;
  олон улсын радиогийн байгууллагад Монгол Улсыг төлөөлөх гишүүн орнуудаас урьдчилан гаргасан санал, дүгнэлт, судалгааны үр дүнг судлах, олон улс, бүс нутгийн хуралд бэлтгэх, оролцохтой холбогдсон ажлыг зохион байгуулахаар;
 
2.Харилцаа холбооны зохицуулах хорооны бүрэн эрхэд радио давтамжийн ашиглалт, үйлчилгээний төлбөрийн хэмжээг батлах мөн тусгай хэрэглээнд ашиглах радио давтамжийн зурвасын хуваарилалтыг тусгай хэрэглээний радио давтамж ашиглах эрх бүхий байгууллагатай хамтран боловсруулж байхаар тус тус зарчмын саналыг тусгасан. 
 
Нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд нэмж тусгасан эцсийн хувилбарын төслийг Та бүхэнд тараасан. 
 
Улсын Их Хурлын эрхэм гишүүд ээ, 
 
Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслүүдийн эцсийн хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан танилцуулгыг хэлэлцэн, хуулийн төслийг баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Л.Энх-Амгалан: - Ж.Бат-Эрдэнэ гишүүнд баярлалаа. Байнгын хорооны танилцуулгатай холбогдуулж асуулт асуух гишүүд байна уу? Алга байна. 
 
Байнгын хорооны саналаар Радио долгионы тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт, гишүүд ээ. 
 
41 гишүүн оролцож, 21 гишүүн зөвшөөрч, 51.2 хувиар энэ горимын санал дэмжигдэж байна. 
 
Хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Гишүүд ээ, санал хураалт. 
 
40 гишүүн оролцож, 21 гишүүн зөвшөөрч, 52.5 хувийн саналаар энэ санал дэмжигдэж энэ хууль дэмжигдэж байна. Хуулийн төслүүд батлагдлаа. 
 
Дараагийн асуудал. Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна. 
 
Төслийн эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг Улсын Их Хурлын гишүүн Ж.Бат-Эрдэнэ танилцуулна. 
 
Ж.Бат-Эрдэнэ: - Улсын Их Хурлын дарга, эрхэм гишүүд ээ, 
 
Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Зөрчлийн тухай хуульд нэмэлт оруулах тухай хуулийн төслүүдийн анхны хэлэлцүүлгийг 2019 оны 5 дугаар сарын 03-ны өдрийн нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
 
Тус Байнгын хороо уг хуулийн төслүүдийг эцсийн хэлэлцүүлэгт бэлтгэсэн тухай асуудлыг 2019 оны 5 дугаар сарын 29-ний өдрийн хуралдаанаар хэлэлцэж, дараах танилцуулгыг Улсын Их Хурлын нэгдсэн хуралдаанд танилцуулахаар шийдвэрлэлээ. Үүнд: 
 
1.Үнэ бүхий шуудангийн тэмдэгт маркийг үйлдвэрлэх, хадгалах бодлогын зохицуулалт хангалтгүй байсныг Засгийн газар баталж байх зохицуулалт оруулсан. Үүнээс гадна шуудангийн маркийн тодорхойлолтыг Дэлхийн шуудан холбооны конвенцид нийцүүлэн өөрчлөн найруулах;
 
2.Шуудангийн асуудал хариуцсан төрийн захиргааны байгууллагын бүрэн эрхэнд үнэ бүхий шуудангийн тэмдэгтийн үйлдвэрлэлт, борлуулалт, дахин үнэлэлт, улсын фондын баяжуулалт, хадгалалт, хамгаалалтын журмыг батлах, хэрэгжилтэд нь хяналт тавихаар, мөн үйлчлэгч болон шуудангийн илгээмж тээвэрлэгч этгээдийн үйл ажиллагааг уялдуулан зохицуулах журам баталж, хэрэгжүүлэх гэсэн заалтыг төсөлд тусгасан;
 
3.Улс хоорондын шуудангийн илгээмжийн зохицуулалтыг илүү тодорхой болгох хүрээнд улс хоорондын агаарын болон газрын шуудангийн үйлчилгээнд Монгол Улсын олон улсын гэрээ, үйлчлэгч хоорондын гэрээ, шуудангийн хууль болон холбогдох бусад хууль тогтоомжийг дагаж мөрдөх, мөн улс хоорондын шуудангийн илгээмж гэдэгт хилийн чанадаас Монгол Улсад хүргэж байгаа, Монгол Улсаас хилийн чанадад илгээж байгаа, эсхүл дамжин өнгөрч байгаа шуудангийн илгээмж хамаарах гэсэн зарчмын өөрчлөлтийг тус тус төсөлд тусгасан. 
 
Түүнчлэн, шуудангийн хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэх явцад хуулийн төсөлд тусгагдсан захиргааны хэм хэмжээний актыг зөрчсөн хүн, хуулийн этгээдийн үйлдэл, эс үйлдэхүйд хүлээлгэх хариуцлагын талаарх зохицуулалтыг Зөрчлийн тухай хуульд тусгах эсэх асуудлыг Хууль зүйн байнгын хорооны хурлаар хэлэлцүүлэхэд төслийн зарим заалт мөрдөж байгаа хууль тогтоомжтой зөрчилдсөн нөхцөл байдал тогтоогдсон гэж үзэх үндэслэлгүй гэсэн санал, дүгнэлт гаргасан. 
 
Нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд нэмж тусгасан эцсийн хувилбарын төслийг Та бүхэнд тараасан. 
 
Улсын Их Хурлын эрхэм гишүүд ээ, 
 
Шуудангийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан танилцуулга, хуулийн төслийг баталж өгөхийг Та бүхнээс хүсье. 
 
Анхаарал тавьсанд баярлалаа. 
 
Л.Энх-Амгалан: - Баярлалаа. Ажлын хэсэг өмнөх хуулийн төслийг хэлэлцүүлэгт бэлдсэн ажлын хэсэг байгаа. 
 
Ингээд Байнгын хорооны санал, дүгнэлттэй холбогдуулж асуулттай гишүүд байна уу? Алга байна. 
 
Байнгын хорооны саналаар Шуудангийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт, гишүүд ээ. 
 
41 гишүүн оролцож, 23 гишүүн зөвшөөрч, 56.1 хувийн саналаар энэ санал, энэ хуулийн төсөл дэмжигдэж байна. 
 
Одоо хамт өргөн мэдүүлсэн хуулийн төслийг батална. Нэг. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт гишүүд ээ. 
 
41 гишүүн оролцож, 25 гишүүн зөвшөөрч, 61.0 хувиар энэ хуулийн төсөл дэмжигдэж байна. 
 
Хоёр. Зөрчлийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт, гишүүд ээ. 
 
40 гишүүн оролцож, 24 гишүүн зөвшөөрч, 60.0 хувийн саналаар энэ хууль дэмжигдэж байна. 
 
Ингээд Харилцааны холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд, Зөрчлийн тухай хуульд нэмэлт, өөрчлөлт оруулах тухай хуулийн төсөл, Радио долгионы тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төсөл, Шуудангийн тухай хуульд нэмэлт, өөрчлөлт оруулах тухай хуулийн төслүүд батлагдлаа. 
 
Гишүүд, ажлын хэсэгт баярлалаа. 
 
Нэг хуулийн эцсийн хэлэлцүүлэг яах уу? Үдээс хойш яах уу? Аан. Хийчих үү. За тэгвэл Нотариатын. Дараагийн асуудал. Үдээс хойш. Тэгвэл одоо 12 цаг 52 минут болж байгаа учраас ингээд үдээс өмнөх чуулганыг түр завсарлуулъя. Тэгээд үдээс хойших чуулган 15.00 цагаас. 
 
ЗАВСАРЛАГА
 

Л.Энх-Амгалан: - Үдээс хойших чуулганаа эхэлье. Дараагийн асуудал.  Нотариатын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна. 
 

Төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг Улсын Их Хурлын гишүүн Х.Нямбаатар танилцуулна. Гишүүд ээ. Чуулганыхаа танхимд хүрэлцэж ирээрэй. 
 

Х.Нямбаатар: - Улсын Их Хурлын дарга, эрхэм гишүүд ээ, 
 

Монгол Улсын Засгийн газраас 2019 оны 3 дугаар сарын 20-ны өдөр Монгол Улсын Их Хуралд өргөн мэдүүлсэн Нотариатын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2019 оны 5 дугаар сарын 10-ны өдрийн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
 

Хууль зүйн байнгын хороо 2019 оны 5 дугаар сарын 22-ны өдрийн хуралдаанаараа төслүүдийн эцсийн хэлэлцүүлгийг хийж төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг төсөлд тусгасан бөгөөд нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ. 
 

Байнгын хорооны хуралдаанаар Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.2 дахь хэсэгт заасны дагуу хуулийн төслийн зарим зүйл, заалт хоорондоо зөрчилдсөн байдал тогтоогдсон гэж Байнгын хорооноос үзсэн тул Нотариатын тухай хуульд нэмэлт, өөрчлөлт оруулахдаа хуулийн төсөлд Нотариатчийн үүргийг хавсран гүйцэтгэгч албан тушаалтан хууль зүйн асуудал эрхэлсэн Засгийн газрын гишүүнээс олгосон дугаар бүхий тогтоосон загварын дагуу тамга, баталгааны тэмдэг хэрэглэх, мөн хуулийн төслийн хамт өргөн мэдүүлсэн Нэмэгдсэн өртгийн албан татварын тухай хуульд өөрчлөлт оруулах тухай хуулийн төсөлд албан татвар ногдох бараа, ажил, үйлчилгээнд нотариатын үйлчилгээ хамаарахгүй байхаар тусгасантай холбогдуулан Нэмэгдсэн өртгийн албан татварын тухай хуулийн 13 дугаар зүйлийн 13.5 дахь хэсэгт нотариатын үйлчилгээг албан татвараас чөлөөлөх заалтыг нэмж тусгах зарчмын зөрүүтэй саналыг хэлэлцсэн бөгөөд хуралдаан оролцсон гишүүдийн олонх дэмжсэн болно. 
 

Байнгын хорооноос эцсийн хувилбарын төсөл эцсийн хэлэлцүүлэгт бэлтгэсэн тухай танилцуулга, зарчмын зөрүүтэй саналын томьёоллыг бэлтгэн Та бүхэнд тараасан байгаа. 
 

Улсын Их Хурлын эрхэм гишүүд ээ, 
 

Нотариатын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Нэмэгдсэн өртгийн албан татварын тухай хуульд өөрчлөлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай, Хуульчийн эрх зүйн байдлын тухай хуульд нэмэлт оруулах тухай, Нотариатын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж хуулийн төслүүдийг баталж өгөхийг Та бүхнээсээ хүсье. 
 

Анхаарал тавьсанд баярлалаа. 
 

Л.Энх-Амгалан: - Х.Нямбаатар гишүүнд баярлалаа. Ажлын хэсэг хүрэлцэж ирсэн байна. Ажлын хэсгийг танилцуулъя. 
 
Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Хууль зүй, дотоод хэргийн яамны Хууль зүйн бодлогын газрын мэргэжилтэн Б.Алтантуяа, Монголын нотариатчдын танхимын ерөнхийлөгч Р.Онончимэг, Ч.Эрдэнэбаяр Монголын нотариатчдын танхимын Удирдах зөвлөлийн гишүүн, нотариатч гэсэн ийм ажлын хэсэг хүрэлцэж ирсэн байна. 
 

Байнгын хорооны танилцуулгатай холбогдуулж асуух асуулттай гишүүд байвал нэрсийг нь авъя. А.Ундраа гишүүнээр. Л.Мөнхбаатар гишүүн байгаа юм уу? Л.Мөнхбаатар гишүүн, О.Батнасан гишүүн. Ц.Гарамжав гишүүн. 
 

Ц.Гарамжав: - Нотариатын тухай хуулийн шинэчилсэн найруулгыг одоо хэлэлцэж байна. Тэгэхээр Нотариатын тухай хуулиар өнгөрсөн хуулийг бодвол одоо энэ шинэчилсэн найруулга дээр нотариатчдын бүтэц, зохион байгуулалтыг одоо хэрхэн авч үзэж байна. Одоо тэр дотоод бүтэц, зохион байгуулалт, дарга дахин сонгогдох, одоо жил хугацааг хэрхэн тогтоосон. Хуучин бас энэ дээр нэлээн шүүмжлэл байсан. 
 

Одоо нэг нотариатчийн ажлыг нэлээн олон жил хийж байна. Одоо ямарваа албан тушаалтны ажлыг ялангуяа удирдах ажилтан дээр энийг бас шинэчлэл орохгүй байна, ямар нэгэн ийм ардчилсан зарчим хэрэгжихгүй байна гэсэн ийм асуудал тавигдаж байсан. Энэ дээр одоо ямар шинэчлэлийг оруулсан бэ? 
 

Мөн одоо энэ Нотариатын тухай хууль дээр одоо энэ орон нутаг, алслагдсан аймаг, орон нутаг, сум, багт одоо энэ орон тооны нотариатч байдаггүйгээс болж энэ ажлыг явуулахад бас хариуцсан Тамгын газрын дарга дээр нь л зөвхөн одоо энэ нотариатын хэрэгжүүлэх эрх нь байсан. Тамга тэмдэг нь байсан гэсэн үг. Тэгэхээр одоо энэ хуулиар зохицуулалт хийхдээ тухайн баг, аймаг, сум, дүүргийн хуулийн мэргэжилтэн дээр бас давхар энэ нотариатын эрх одоо үүрэг гүйцэтгэгчийг одоо давхар хариуцуулж ажиллуулж болно гэсэн зохицуулалт орсон байгаа. 
 

Тэгээд энэ талын харилцааг энэ хуульд шинээр хэрхэн зохицуулсан талаар тайлбар өгнө үү. 
 

Л.Энх-Амгалан: - Хэн хариулах вэ? Х.Нямбаатар гишүүн хариулах уу? Х.Нямбаатар гишүүн. Ажлын хэсгийн ахлагч. 
 

Х.Нямбаатар: - Баярлалаа. Ц.Гарамжав гишүүний асуултад хариулъя. Эхний асуулт. 
 

Нотариатын байгууллага бол төрийн гэрчлэх чиг үүргийг хэрэгжүүлдэг төрийн бус байгууллага байгаа. Тэгээд нотариатын байгууллагын удирдлага, бүтэц, зохион байгуулалттай холбоотой асуудлыг энэ удаагийн хуулийн төсөлд зарчмын зөрүүтэй саналаар ингэж санал хураагдаж Нотариатчдын танхимын ерөнхийлөгчийг нэг удаа 4 жилийн хугацаатайгаа сонгогдох ийм зохицуулалт орж ирсэн байгаа. 
 

Өмнөх зохицуулалтаар бол Нотариатчдын танхимын удирдлага буюу Нотариатчдын танхимын ерөнхийлөгч нь 4 жилийн хугацаатай сонгогдоод дахин сонгогдох тэр эрх нь нээлттэй байсан. Энийг Улсын Их Хурлын гишүүн Б.Пүрэвдоржийн гаргасан саналаар зарчмын зөрүүтэй санал хураалгаж Улсын Их Хурлын гишүүдийн олонх нь дэмжсэнээр Нотариатчдын танхимын ерөнхийлөгч бол нэг удаа 4 жилийн хугацаатай сонгогдохоор ийм зохицуулалт орсон гэдгийг хэлье. 
 

Хоёрдугаарт, нотариатчийн үүрэг гүйцэтгэгч гэдэг энэ албан тушаалтан байдаг. Өөрөөр хэлбэл Нотариатын тухай хуульд нотариатч, нотариатчийн үүрэг гүйцэтгэгч гэдэг хоёр субъект энэ төрийн гэрчлэх чиг үүргийг хэрэгжүүлдэг. Нотариатын үүрэг гүйцэтгэгч гэдэг бол нотариатч үйл ажиллагаагаа явуулдаггүй сум, орон нутагт ихэвчлэн нотараитчийн үүрэг гүйцэтгэгчийн ийм эрх эдэлдэг. Мөн түүнээс гадна хилийн чанадад Монгол Улсын дипломат төлөөлөгчийн газар болон консулын газруудад энэ нотариатчийн үүрэг гүйцэтгэгчийн ийм чиг үүрэгтэй албан тушаалтнуудыг тохоон томилж ажиллуулдаг. 
 

Саяын хуулийн өөрчлөлтөөр нотариатчийн үүрэг гүйцэтгэгчийн чиг үүргийг сум, сумдад гүйцэтгэхдээ Засаг даргын Тамгын газрын даргаас гадна тухайн сумын Засаг даргын Тамгын газрын хуулийн мэргэжилтэн давхар нотариатчийн үүрэг гүйцэтгэгч хийх боломжийг хуулиар олгосон. Энэ хуулийн өөрчлөлттэй уялдаж Нотариатын тухай хуулийг дагаж мөрдөх журмын тухай хуулиар хууль зүйн асуудал эрхэлсэн төрийн захиргааны төв байгууллагаас нотариатчийн үүрэг гүйцэтгэгчийн үйл ажиллагаа эрхлэх журмыг нарийвчлан зохицуулж нотариатчийн үүрэг гүйцэтгэгчийн тамга, баталгааны тэмдэг хэрэглэх журмыг давхар журамлаж өгөхөөр ингээд зохицуулалт орсон. 
 

Л.Энх-Амгалан: - Ц.Гарамжав гишүүн тодруулах уу? А.Ундраа гишүүн. 
 

А.Ундраа: - Нотариатын тухай хуульд нэмэлт, өөрчлөлт орж байгаа энэ хуулийн төслийн ерөнхий зарчмыг дэмжиж байгаа. Мөн анхны хэлэлцүүлгийн үеэр бас нөгөө насны дээд хязгаар тогтоох асуудлаар асуулт асууж байсан. Бас сонгуульт ажил эрхэлж байгаа хүмүүс нь улиран сонгогдох эсэх тухай энэ дээр гишүүд бас тодорхой саналууд хэлж байна. 
 

Өнөөдөр тодруулж асуухыг хүсэж байгаа нэг зүйл бол энэ ер нь бас цаг үетэйгээ уялдуулаад энэ нотариатчдын баталгаажуулж байгаа мэдээллийг ил тод болгох, магадгүй цахим сан үүсгэх, мэдээллийн санг илүү одоо ухаалгаар менежмент хийх асуудал бол их чухал байна. 
 

Тэгэхээр энэ нотариатын цахим мэдээллийн сан нь мэдээллийг хүлээж авах, хадгалах, ашиглах, түүний аюулгүй байдлыг хангах журмыг одоо хууль зүйн асуудал эрхэлсэн Засгийн газрын гишүүн батална гэж байна. Тэгэхээр энэ дээр бол бас бид нар ер нь зах зээлийн зарчмаа илүү бэхжүүлэх ийм бололцоо байгаа юм шиг надад харагдаж байна л даа. Өөрөөр хэлбэл одоо төрийн мэдээллийн “Хур” систем, мэдээлэл солилцох, аливаа тохиолдолд мэдээллийн баталгаатай эсэхийг шалгах энэ процессыг бол энэ Нотариатын хуульдаа уялдуулаад бас сайжруулах нэг ийм бололцоо гарч ирж байна гэж харагдаж байна. 
 

Ялангуяа юун дээр тулгуурлаж яримаар байна вэ гэхээр үл хөдлөх хөрөнгийн ч юм уу, газрын ч юм уу ингээд арилжаа наймаа явагдлаа гэхэд энэ бол баталгаажаад ингээд бүртгэгдэнэ. Бизнесийн хэлцлүүдийн асуудал дээр бол маш их бололцоо бий. Одоо манай эдийн засаг бол бид ярьдаг шүү дээ. Энэ эдийн засаг бол сүүдрийн эдийн засаг их байна. Бүртгэгдээгүй, баталгаажаагүй эдийн засгийн гүйлгээ, бэлэн мөнгөний арилжаа их явж байна гэж их ярьдаг. 
 

Төрийн өмчийн компанийн юм уу, эсвэл энэ тодорхой компаниудын хувьд бол худалдан авах үйл ажиллагаа, гэрээ хэлцлүүд бол ил тод биш байна гэсэн шүүмжлэлүүд бол маш их гардаг. Тэгэхээр ийм тохиолдолд бизнесийн гэрээ, хэлцлүүдийг цахимжуулах нь маш их ашигтай гэж харагдаж байна л даа. Тэгэхээр цахим мэдээллийн сангаа бодитой үүсгэж чадах юм бол хэрвээ шаардлагатай гэж үзэх юм бол жишээлэхэд төрийн өмчийн компаниудын худалдан авалтын үйл ажиллагааны гэрээ хэлцлүүд нотариатаар баталгаажигдаж тэнд дата мэдээллийн бааздаа үүсгэх бололцоотой. Бүр цаашлаад ярих юм бол ахиж одоо өөрсдөдөө өндөр шаардлага тавиад дараа нь хэрэгжүүлж болох ажил нь блокчейн технологийг ч гэсэн энэ гэрээ хэлцлийн худалдах, худалдан авах үйл ажиллагааг нийлүүлсэн, авсан хоёрынх нь үнийн дүн мөргөж байна уу, үгүй юу гэдгийг хүртэл шалгах бололцоог энэ нотариатын цахим мэдээллийн баазаар дамжуулаад хийх бололцоотой байгаа юм. 
 

Тэгэхээр ялангуяа уул уурхайн салбарын хувьд бол бас ярьдаг шүү дээ. Энэ өмчлөгчийн эцсийн өмчлөгч яг хэн юм бэ. Худалдан авах үйл ажиллагаа ил тод явж чадаж байна уу, үгүй юу. Тэгэхээр энэ гэрээний дата баазыг үүсгэхийн тулд жишээлбэл олборлох салбарын ил тод байдлын гэрээ хэлцлүүдийг нэгтгээд ингээд яваад ирсэн. 2007 оноос хойш манай улс нэгдэж орсноос хойш одоо 12 жил болж байна. 
 

Тэгэхээр энэ нотариатын гэрээ хэлцлүүдийг цахим дата бааз үүсгэх. Мэдээж бас бизнесийн нууцлалтай холбоотой зүйлүүд байхыг хүндэтгэн үзэж байна. Гэхдээ шаардлагатай гэж үзэх юм бол шалгая гэж үзвэл, эсвэл олон нийтэд ил тод байх шаардлагатай тэр хэсгийг нь энэ гэрээ хэлцлийн цахим мэдээллийн сангаар дамжуулан ил тод болгох бололцоотой юу гэдгийг одоо энэ зарчим дотроо та юу гэж харж байна? Энэ хууль санаачлагчаас асуумаар байна. 
 

Л.Энх-Амгалан: - Х.Нямбаатар гишүүн хариулах уу? 
 

Х.Нямбаатар: - Баярлалаа. А.Ундраа гишүүний асуултад хариулъя. Энэ Нотариатын тухай хуулийн энэ удаагийн энэ Нотариатын тухай хуульд орж байгаа шинэчилсэн найруулгын гол онцлог бол цахим мэдээллийн сан үүсэхтэй холбоотой харилцааг зохицуулах энэ эрх зүйн орчинг бүрдүүлж өгч байгаа. 
 

Сая А.Ундраа гишүүн бас үгэндээ хэллээ. Энэ хуулийн төсөлд цахим мэдээллийн сантай холбогдсон журмыг хууль зүй, дотоод хэргийн асуудал эрхэлсэн төрийн захиргааны байгууллага энэ цахим мэдээллийн сангийн журмыг батална гэдэг ийм зохицуулалт орж ирж байгаа. 
 

Та бүхэн санаж байгаа бол энэ удаагийн Улсын Их Хурал бүртгэлийн багц хуулийг баталсан. Бүртгэлийн үйл ажиллагаа, нотариатын байгууллагын үйл ажиллагаа хоёр хоорондоо уялдаж цахим мэдээллийн сангаар төрийн гэрчлэх чиг үүрэг болон төрийн бүртгэлийн чиг үүргийг уялдуулахаар энэ удаагийн хууль тогтоомж батлагдаж байгаа. 
 

Цахим мэдээллийн сангийн журам батлагдсантай холбоотойгоор ямар дэвшлүүд гарч ирэх вэ гэвэл иргэн, хуулийн этгээдээс нотариатын байгууллагад очиж үзүүлж байгаа хуулийн этгээдийн бүртгэлтэй холбоотой, бусад бүртгэлтэй холбоотой үйлдэл хэлцлүүд нь бүх бичиг баримттайгаа очиж хүргэгдээд. Нотариатын байгууллага цаашаагаа улсын бүртгэлийн мэдээллийн дата баазад хандаад бүртгэлжилт хийгдээд эргээд нөгөө бүртгэгдсэн үйлдэл хийгдсэн үйлдлүүд нь эргээд үйлчлүүлэгчдэдээ шууд очдог ийм дэвшил рүү явж байгаа. 
 

Та бүхэн санаж байгаа бол өнгөрсөн жилүүдэд Нотариатчдын танхим Холбооны Бүгд Найрамдах Герман Улсын Нотариатчдын танхим, Франц Улсын Нотариатчдын танхимтай хамтран ажиллах санамж бичигт зурсан байгаа. 
 

Энэ хүрээнд дээрх байгууллагуудаас манайд мэргэжил, арга зүйн туслалцаа үзүүлэхийн сацуу цахим мэдээллийн санг үүсгэхэд мэдээллийн энэ цахим мэдээллийн сангийн өргөтгөлтэй холбоотой тоног төхөөрөмжийн шинэчлэл, программ хангамжийн шинэчлэл дээр бас туслалцаа үзүүлэх ийм эхний санамж бичгүүдийн ажил зурагдсан байгаа. 
 

Цаашид бид нар маш энгийн үгээр хэлбэр нотариатын байгууллагад нотариатад үйлчлүүлэгч очоод үл хөдлөх эд хөрөнгийг худалдах, худалдан авах гэрээн дээрээ гарын үсэг зураад гэрээгээ тэндээ үлдээнэ. Цааш нь нотариатын байгууллага бүртгэлийн байгууллагатай уялдаад хэлцлийг бүртгэлийн байгууллагуудад бүртгэгдээд эргээд нөгөө үйлчлүүлэгчдэдээ шилжүүлдэг энэ дэвшил рүү шилжиж байгаа. 
 

Зүгээр сүүлийн тэр А.Ундраа гишүүний тодотгож асуусан асуулттай холбогдож хэлэхэд иргэн хуулийн этгээдийн хооронд хийгдэж байгаа тэр гэрээ хэлэлцээрүүдийг цахимжуулах, блокчейн технологи руу шилжүүлэх энэ шилжилт бол өнөөдөр үндсэндээ энэ цахим мэдээллийн сангийн журмаар үндсэндээ зохицуулагдана гэж үзэж байгаа. 
 

Зүгээр би миний олж авсан мэдээллээр Хууль зүй, дотоод хэргийн яаман дээр Иргэний хуулийн энэ гэрээ хэлцэлтэй, гэрээний эрх зүйтэй холбоотой зохицуулалтыг цаашид шинэчлэх ийм ажлын хэсэг байгуулагдаад ажиллаж байгаа гэж байгаа. 
 

Ердийн одоо иргэд хоорондын нэг худалдах, худалдан авах гэрээг бусад эрх зүйн өндөр үнэ бүхий гэрээ хэлцлүүдтэй нэг гэрээгээр зохицуулах нь өнөөдөр бас амьдрал дээр төдийлөн зохицохоо больжээ. Тэгэхээр энийг бид нар цаашид бас гэрээний эрх зүй дээр шинэчлэл гаргая гэдэг ийм иргэний эрх зүйн шинэчлэлийн асуудал Хууль зүй, дотоод хэргийн яаман дээр хийгдэж байгаа гэсэн ийм мэдээлэл байгаа. 
 

Л.Энх-Амгалан: - Ажлын хэсгээс нэмж тодруулах уу? Болсон уу? Ажлын хэсэг. Л.Мөнхбаатар гишүүн. 
 

Л.Мөнхбаатар: - Нотариатын тухай хуулийн эцсийн хэлэлцүүлэг хийж байгаатай холбогдуулан бас хоёр гурван зүйлийг тодруулж бас авъя. Ер нь нотариат нь бол хуульчийн гэрчилгээтэй байх шаардлагыг энэ хуулиар тавигдаж байгаа л даа. 
 

2003 онд Хуульчдын сонгон шалгаруулах тухай хууль гараад хууль зүйн зөвлөгөө өгдөг ийм чиг үүрэг байгаа учраас хуульч байх ёстой гэж үзсэн. Дараа нь 2011 онд Хуульчийн эрх зүйн байдлын тухай хуулиар нотариатч нь хуульч байх шаардлагагүй гээд бас үзчихсэн байж байдаг. Үүнтэй холбогдуулан одоо хуульч мэргэжлээр түүнд нотариатч байж таарна. Тэгэхээр энэтэй холбогдуулаад 2011 оноос хойш нотариатч болсон хуучин гэрчилгээгүй, аж ахуйн үйл ажиллагаанаас хойш нотариатчдын асуудлуудыг шийдсэн талаараа бас илүү тодорхой хариулж өгмөөр байгаа юм. Тэгэхгүй бол бас энэ нотариатч нар бас асуугаад байгаа энэ талаар. Энэ хүмүүсийн эрх ашиг бас энд хэдэн хүний эрх ашиг хөндөгдөж байгаа юм. Үүнийг хэрхэн шийдвэрлэж байгаа талаараа бас тодорхой хариулж өгөөч ээ гэж хэлж байна. 
 

Хоёрдугаарт, энэ Өмгөөллийн хууль өргөн баригдсан байгаа. Нотариатын хууль дээр ч байгаа. Энэ Хуульчдын холбооны. Хуульч учраас Хуульчдын холбооны гишүүн болно. Ингэхээр бас давхар татвар төлөхтэй холбоотой бас асуудлууд яригдаж байгаа. Ингэхээр энэ асуудлуудаа ер нь хэрхэн яаж шийдвэрлэх вэ гэдэг энэ асуудлаа бас тодруулж хариулж өгмөөр байна. 
 

Нөгөөтээгүүр сая бас А.Ундраа гишүүн асууж байна. Нотариатын үйл ажиллагааг цахимаар эрхлэхтэй холбоотой асуудал. Мэдээж энэ нотариатын үйл ажиллагаа бол цаасанд суурилсан. Гэрчлэлт зайлшгүй хийгдэх ийм бүртгэл гэдэг нь бол ойлгомжтой. Ийм үйл ажиллагаа гэдэг нь ойлгомжтой. Гэхдээ бас цаг үетэйгээ нийлүүлээд техник, технологийн хөгжилтэй нийцүүлж бас цахимжуулах, цахимаар энэ нотариатын үйлчилгээг эрхлэх энэ асуудлуудыг энд оруулж өгсөн л дөө. Тодорхой 25 дугаар зүйлээр орсон байгаа байх. Гэхдээ үүнийг бол их жаахан тодорхой болгож журам гаргана гэж байна. Журамдаа их тодорхой заах хэрэгтэй байгаа юм. 
 

Нотариатын үйл ажиллагааг одоо яг ямар мэдээлэл, ямар лавлагааг одоо хэрхэн цахимаар ашиглах юм. Цахимаар бичиг баримтыг гэрчлэх. Ийнхүү гэрчилсэн баримт бичгийг одоо хэрхэн ашиглах гэх мэт энэ тодорхой зохицуулалтуудыг бас энэ журамдаа их сайн оруулж өгөхгүй бол энэ бас хуульдаа бол тийм нарийвчлан туссангүй ингээд батлагдаж байна. Тийм учраас журмыг нэлээн бодож гаргаарай гэдгийг хэлье. 
 

Гуравдугаарт нь, ер нь одоо хүчин төгөлдөр үйлчилж байгаа хууль тогтоомж, Засгийн газрын болон яам, агентлаг, аймаг, нийслэл, орон нутгуудаас гаргаж байгаа энэ бүх нийтээр дагаж мөрдөх энэ шийдвэрүүдийг одоо Хууль зүйн яам хянадаг. Нийтээр дагаж мөрдөх эрх зүйн актынх нь хувьд хянадаг. Үүнийг агуулгын хувьд бүр сайн хянаж эндээс энэ төрөөс иргэд үйлчилгээ авахдаа заавал энэ нотариатаар гэрчлүүлэхээр заасан баримт бичиг бүрийг нягталж ахиж үзмээр байгаа юм. Ингэж үзэхгүй бол яг шаардлагатай эсэх нь тодорхойгүй баахан бичиг баримтууд нотариатаар батлуулахаар заачихдаг. Үүнийг нь очиж гэрчлүүлнэ. 
 
Дээр нь бас үйлчилгээний хураамж төлдөг. Ингээд иргэдэд их давхцал үүсгээд байдаг л даа. Иргэдийг бухимдуулдаг зүйл бол энэ байдаг. Үүнийг бол одоо нэг мөр Засгийн газрын зүгээс арга хэмжээ авч энэ нотариатаар гэрчлүүлэх заавал шаардлагагүй. Хууль зүйн үр дагавар одоо шаардахааргүй ийм баримт, ийм үйлчилгээнүүдийг одоо зааглаж зааж өгөх шаардлагатай байгаа. Ингэхгүй бол нотариатчид бас хиймлээр ийм ажил үүсгээд байдаг ийм зүйлс байхыг ч бас үгүйсгэхгүй гэж би бодож байна. Энэ зүйлийг бол Засгийн газар зохион байгуулж хийх ёстой гэдгийг хэлье. 
 
Нөгөөтээгүүр бас энэ нотариатын, 270 гаруй нотариатч байгаа. Эдгээрийн маань ажлын ачаалал ер нь одоо хэр түвшинд байгаа вэ? Нөгөөтээгүүр 270 нотариатч маань ер нь жилд ер нь хэд орчим гэрчлэх ийм үйл ажиллагаа явуулдаг юм. Энэ нотариатын үйлчилгээ одоо үзүүлдэг вэ гэдэг энэ асуултыг бас холбогдох хүмүүсээс нь тодруулан асууя гэж бодож байна. 
 
Л.Энх-Амгалан: - Х.Нямбаатар гишүүн. Дараа нь ажлын хэсэг нэмж хариулаарай. 
 
Х.Нямбаатар: - Баярлалаа. Л.Мөнхбаатар гишүүний асуултад хариулъя. Л.Мөнхбаатар гишүүн эхлээд тэр хуульчийн гэрчилгээгүй 13 нотариатчийн асуудлыг энэ хуулийн дагаж мөрдөх журмын хуулиар хэрхэн зохицуулж байгаа талаар асууж байна. Энэ асуудлаар анхны хэлэлцүүлэг дээр гишүүдээс санал гарч зарчмын зөрүүтэй санал гаргаад энэ 13 нотариатчийн тухайд бол нотариатчийн үйлдэл хийх тэр эрхийг нь олгоё гэдэг ийм шийдэлд хүрсэн. 
 
Зүгээр нэг зүйлийг хэлэхэд манай улсад дагаж мөрдөгдөж байгаа энэ Хуульчийн эрх зүйн байдлын тухай хуулийг одоо даруй Хууль зүй, дотоод хэргийн яам оруулж ирэх ийм цаг нь болсон. Өмгөөллийн тухай хууль ороод ирчихлээ. Нотариатын хууль ороод ирлээ. 
 
Манайх шиг ийм стандарт бус хуульчдын холбоотой улс орон их ховор байдаг. Өөрөөр хэлбэл шүүгч, прокурор, нотариатч, өмгөөлөгч бүхэлдээ Хуульчдын холбоондоо ингээд цуг харьяалагддаг ийм стандарт бус улс орон бол ер нь бараг байдаггүй гэж үздэг. Тийм учраас Хууль зүй, дотоод хэргийн яамнаас энэ Хуульчийн эрх зүйн байдлын хуулийн шинэчилсэн найруулгыг гаргаж ирэх явцад энэ 13 нотариатчийн цаашид хэрхэн хуульч гэдэг тэр гэрчилгээ олгох асуудал нь тухайн хуультайгаа цуг уялдаж зохицуулагдах байх гэдэг үүднээс Их Хурлын гишүүдээс гарсан зарчмын зөрүүтэй саналаар энэ 13 нотариатчийг нотариатчаар тооцож явахаар одоо өмнөх санал хураалтаар шийдэгдсэн учраас энэ чигээрээ явна. 
 
Зүгээр цаашид энэ Хуульчийн эрх зүйн байдлын тухай хуулийг Хууль зүйн яамнаас яаралтай Их Хуралд оруулж ирэх байх гэж бодож байна. Тэгэхгүй бол энэ хуулиуд хэрэгжээд ирэхээр ийм хуулийн зөрчилдөөнт байдал үүсэх байх. Сая Л.Мөнхбаатар гишүүний асуултад гарч байна. Хоёр холбоонд харьяалагдана. Нотариатын танхимд нотариатч харьяалагдаж татвар төлнө. Давхар Хуульчдын холбоонд давхар харьяалагдаж татвар төлнө. 
 
Тэгэхээр энэ мэтчилэнгийн ийм эрх зүйн зөрчлүүд, давхардал, хийдлүүд үүсэх учраас энийг Засгийн газрын Хууль зүйн дотоод хэргийн яам хурдан цэгцлэх байх гэж бодож байна. 
 
Хоёр дахь, гурав дахь асуулт бол тэр журамтай холбоотой асуудлыг Хууль зүйн яаманд хандаж Л.Мөнхбаатар гишүүн хэлсэн гэж ойлгож байгаа. 
 
Дөрөвдүгээр асуулт бол тэр нотариатаар заавал гэрчлэгдэх үйлдэл, хэлцлийн тухай сая бас Л.Мөнхбаатар гишүүн асууж байна. Энэ Монгол Улсын иргэний хуульд нотариатаар заавал гэрчлэгдэх хэлцлүүдийг ингээд Иргэний хуульд заасан байдаг. Тэгэхээр Иргэний хуультай холбоотой нэмэлт, өөрчлөлт Засгийн газар Их Хуралд удахгүй бас өргөн барих байх. Тэр хүрээндээ энэ шаардлагагүй зүйлүүдийг нотариатаар гэрчлэх шаардлагагүй байх гэж бодож байгаа. 
 
Иргэдийн хамгийн их бухимдаад байгаа зүйл бол өнөөдөр мэдээлэл технологи ийм өндөр хөгжчихөөд байхад өөрийнхөө иргэний үнэмлэхийг өөрөө барьж очоод өөрийгөө нотариатаар давхар гэрчлүүлэх гээд байгаа нь бол өөрөө нэлээн тийм ойлгомжгүй зүйл юм гэдэг байдлаар бухимдаж байгаа. Энэ мэтчилэнгийн ийм бичиг баримтын хуулбар үнэнийг бол одоо тэр цахим гарын үсэг, блокчейн технологийн хүрээнд шийдэх боломжтой. Бас иргэний үнэмлэх дээр өөрийн гэсэн бас нэг ийм QR код байдаг. Энийг бас цаашаа мэдээллийн эргэлтэд оруулъя гэдэг байдлаар улсын бүртгэлийн газраас бас ажил хэрэгжүүлэх гээд явж байгаа гэж ойлгосон. 
 
Тэр сүүлийн асуултыг ажлын хэсэг Р.Онончимэг хариулсан дээр байх. Нотариатчаар одоо хэчнээн хүн үйл ажиллагаагаа явуулж байгаа юм бэ? Эд нарын нэг хүнд ногдох ачаалал ямар байдаг талаар хариулт өгөөрэй. 
 
Л.Энх-Амгалан: - Ажлын хэсэг хэддүгээр микрофон. 82 дугаар микроофон. Нэрээ хэлээд, албан тушаалаа хэлээд. 
 
Р.Онончимэг: - Гишүүний асуултад хариулъя. Монголын Нотариатчдын танхимын ерөнхийлөгч Р.Онончимэг. 
 
Нотариатын тухай хуулиар нотариатын тойрог, түүнд ажиллах нотариатчийн тоог Хууль зүйн сайд тогтоож байгаа. Тэгээд Олон улсын нотариатын холбооны жишиг бол ер нь нотариатчийн өөрийн ажлын ачаалал, одоо өөрөө өөрийгөө санхүүжүүлэн ажиллах боломж, нөхцөл, тухайн хүн амын байршил зэргээс, газар нутгийн байршил зэргээс хамаарч тогтоодог. 
 
Нийт одоо 3 сая хүн амд одоо 300 нотариат байна гэдэг бол ер нь хэтийдсэн жаахан өндөр талдаа байна гэсэн дүгнэлтийг Герман болон Францын нотариатч нар бид нарт бас зөвлөж хэлсэн байгаа. 
 
Нийт одоо тэр 280-аас 300 орчим нотариатчийн 80 орчим хувийг ачаалал нэлээн багатай. Зарим сумын тойрогт, аймгийн тойрогт ажиллаж байдаг. 20 орчим хувь нь бол хэвийн жаахан ачаалал өндөртэй ажилладаг. Энэ нь бол тухайн нөгөө сууж байгаа байршлаасаа бүртгэлийн газар болон Газрын албаны ойролцоо суудаг тийм байршлаасаа хамаарч ачаалал өндөртэй байдаг. Ерөнхийдөө бол ер нь ихэвчлэн ачаалал багатай ажиллаж байгаа. 
 
Л.Энх-Амгалан: - Тодруулах уу? Л.Мөнхбаатар гишүүн тодруулах уу? Болсон уу? За тэгвэл одоо санал хураалт. Асуулт асууж, хариулт авч дууслаа. 
 
Одоо Байнгын хорооноос гаргасан зарчмын зөрүүтэй саналын томьёоллоор санал хураалт хийнэ. 
 
Нэг. Нотариатын тухай хуульд нэмэлт, өөрчлөлт оруулах тухай хуулийн төслийн зарчмын зөрүүтэй саналын томьёоллоор санал хураалт хийе.
 
1.Төслийн 3 дугаар зүйлийн 5 дахь заалтын 10.2 дахь хэсгийг доор дурдсанаар өөрчлөн найруулах:

 


“10.2.Энэ хуулийн 16.2, 16.3-т заасан нотариатын үүрэг гүйцэтгэгч нь хууль зүйн асуудал эрхэлсэн Засгийн газрын гишүүнээс олгосон дугаар бүхий тогтоосон загварын дагуу үйлдсэн тамга, баталгааны тэмдэг хэрэглэнэ.” Санал гаргасан Хууль зүйн байнгын хороо. Санал хураалт, гишүүд ээ. 
 

43 гишүүн оролцож, 28 гишүүн дэмжиж, 65.1 хувиар энэ санал дэмжигдэж байна. 
 
2.Дээрх санал дэмжигдсэнтэй холбоотойгоор төслийн 6 дугаар зүйлийн “2.3 дахь хэсэг,” гэсний дараа “10 дугаар зүйлийн 10.3 дахь хэсэг,” гэж нэмэх. Санал гаргасан Хууль зүйн байнгын хороо. Санал хураалт, гишүүд ээ. 
 
42 гишүүн оролцож, 30 гишүүн зөвшөөрч, 71.4 хувийн саналаар энэ санал дэмжигдэж байна. 
 

3.Дээрх 1, 2 дахь санал дэмжигдсэнтэй холбоотойгоор Нотариатын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөлд доор дурдсан агуулгатай 6 дугаар зүйл нэмэх:

 

“6 дугаар зүйл. Нотариатын тухай хуульд нэмэлт, өөрчлөлт оруулах тухай хуулийн 3 дугаар зүйлийн 6 дахь заалт, мөн хуулийн 6 дугаар зүйлийн “10 дугаар зүйлийн 10.3 дахь хэсэг” гэснийг 2020 оны 01 дүгээр сарын 01-ний өдрөөс эхлэн дагаж мөрдөнө.” Санал гаргасан Хууль зүйн байнгын хороо. Санал хураалт. 
 

43 гишүүн оролцож, 30 гишүүн дэмжиж, 69.8 хувийн саналаар энэ санал дэмжигдлээ. 
 

Хоёр. Нотариатын тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт хийе. 
 
1.Төсөлд доор дурдсан агуулгатай 1 дүгээр зүйл нэмэх:
 
 “1 дүгээр зүйл.Нэмэгдсэн өртгийн албан татварын тухай хуулийн 13 дугаар зүйлийн 5 дахь хэсэгт 13.5.19 дэх заалт нэмсүгэй.
 
“13.5.19.нотариатын үйлчилгээ.”” Санал гаргасан Хууль зүйн байнгын хороо. Санал хураалт. 
 

43 гишүүн оролцож, 31 гишүүн зөвшөөрч, 72.1 хувийн саналаар энэ санал дэмжигдэж байна. 
 

2.Дээрх санал дэмжигдсэнтэй холбоотойгоор хуулийн нэрийн “ӨӨРЧЛӨЛТ” гэсний өмнө  “НЭМЭЛТ,” гэж нэмэх. Санал гаргасан Хууль зүйн байнгын хороо. Санал хураалт. 
 

43 гишүүн оролцож, 31 гишүүн зөвшөөрч, 72.1 хувийн саналаар энэ санал дэмжигдэж байна. 
 

Ингээд зарчмын зөрүүтэй саналын томьёоллоор санал хураалт хийж дууслаа. 
 

Байнгын хорооны саналаар Нотариатын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийнэ. Санал хураалт. 
 

43 гишүүн оролцож, 32 гишүүн зөвшөөрч, 74.4 хувийн саналаар энэ хуулийн төсөл дэмжигдэж байна. 
 

Хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт. 
 

43 гишүүн оролцож, 31 гишүүн зөвшөөрч, 72.1 хувийн саналаар энэ санал дэмжигдэж байна. 
 

Хоёр. Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт.
 

43 гишүүн оролцож, 30 гишүүн зөвшөөрч, 69.8 хувийн саналаар энэ хуулийн төсөл батлагдаж байна. 
 

Гурав. Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт.
 

43 гишүүн оролцож, 32 гишүүн зөвшөөрч, 74.4 хувийн саналаар энэ санал дэмжигдэж байна. 
 

Дөрөв. Нотариатын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт.
 

43 гишүүн оролцож, 30 гишүүн зөвшөөрч, 69.8 хувийн саналаар энэ хуулийн төсөл дэмжигдэж байна. 
 

Тав. Хуульчийн эрх зүйн байдлын тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт. 
 

42 гишүүн оролцож, 30 гишүүн зөвшөөрч, 71.4 хувийн саналаар энэ хууль батлагдаж байна. 
 

Ингээд хуулийн төслүүд батлагдлаа. Гишүүд, ажлын хэсгийнхэнд баярлалаа. 
 

Дараагийн асуудал. Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулъя. 
 

Төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлтийг Улсын Их Хурлын гишүүн Ц.Гарамжав танилцуулна. Ц.Гарамжав гишүүнийг индэрт урьж байна. 
 

Ц.Гарамжав: - Улсын Их Хурлын дарга, эрхэм гишүүд ээ,

 


Монгол Улсын Их Хурлын гишүүн С.Бямбацогт, О.Батнасан нарын 11 гишүүнээс 2018 оны 9 дүгээр сарын 19-ний өдөр Улсын Их Хуралд өргөн мэдүүлсэн Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төсөл болон холбогдох бусад хуулийн төслүүдийг хэлэлцэх эсэх асуудлыг Улсын Их Хурал 2018 оны 10 дугаар сарын 11-ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.
 

Хууль зүйн байнгын хорооны 2018 оны 14 дүгээр тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх, бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Ц.Гарамжав, бүрэлдэхүүнд нь Улсын Их Хурлын гишүүн Ж.Батзандан, О.Батнасан, Л.Болд, Х.Нямбаатар, Ц.Мөнх-Оргил, Л.Энхболд нар болон холбогдох бусад албан тушаалтнууд орж ажиллалаа.
 
Ажлын хэсэг Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төслийг санал авах албан бичгийн хамт улсын хэмжээн аймаг, нийслэлийн иргэдийн Төлөөлөгчдийн Хурлын дарга нарт болон нийслэлийн Гэмт хэргээс урьдчилан сэргийлэх газар, Сангийн яам, Статистикийн үндэсний хороо зэрэг 10 гаруй төрийн байгууллагад хүргүүлж зарим аймаг, төрийн захиргааны байгууллагаас ирүүлсэн саналыг хуулийн төсөлд тусгаж ажиллалаа. 
 
Ажлын хэсэг 2019 оны 5 дугаар сарын 07-ны өдрийн хуралдаанаараа дээрх асуудлыг хэлэлцэж дараах санал, дүгнэлтийг гаргаж байна. 
 
Тухайлбал, Гэмт хэрэг, зөрчлөөс урьдчилан сэргийлэх ерөнхий чиглэлийн хүрээнд улсын болон орон нутгийн төсвийн хөрөнгөөр суурилуулж байгаа дүрс бичлэгийн техник, хэрэгсэл цагдаагийн байгууллагын мэдээллийн нэгдсэн сүлжээнд холбогдох боломжтой байх зохицуулалтыг нэмж тусгах;
 
Гэмт хэрэг, зөрчлөөс урьдчилан сэргийлэх ажлыг хэрэгжүүлэгчийн хүрээнд тодорхой төрлийн гэмт хэрэг, зөрчлөөс урьдчилан сэргийлэх зорилго бүхий иргэдийн зөвлөлийг нэмж тусгах;
 
Гэмт хэрэг, зөрчлийн судалгааны талаарх бүлэгт гэмт хэрэг, зөрчлөөс урьдчилан сэргийлэх ажлыг хэрэгжүүлэгч байгууллага гэмт хэрэг, зөрчлийн нөхцөл байдлын судалгааг 2 жил тутамд, гэмт хэрэгт хохирох эрсдэлийн судалгааг 3 жил тутамд улсын хэмжээнд, эсхүл тодорхой нутаг дэвсгэрийн хэмжээнд, эсхүл тодорхой гэмт хэрэг, зөрчлийн төлөөр олон нийтийн дунд зохион байгуулна гэж өөрчлөх;
 
Гэмт хэрэг, зөрчлөөс урьдчилан сэргийлэх талаарх хуулийн этгээдийн нийтлэг үүргээс худалдаж байгаа бараа, бүтээгдэхүүн, үзүүлж байгаа ажил, үйлчилгээ гэмт хэрэг, зөрчлийн шалтгаан нөхцөлийг бүрдүүлэхгүй байх гэснийг хасах;
 
Гэмт хэрэг, зөрчлөөс урьдчилан сэргийлэх ажлын санхүүжилтийн хүрээнд гэмт хэрэг, зөрчлөөс урьдчилан сэргийлэх зардал нь хуулиар хориглоогүй бусад санхүүжилтийн эх үүсвэрээс бүрдэхээр зохицуулах зэрэг зарчмын зөрүүтэй саналын томьёолол бэлтгэлээ. 
 
Ажлын хэсэг төслийн талаарх зарчмын зөрүүтэй 34, найруулгын шинжтэй 3, дагасан хуулийн төслийн талаарх нэг саналыг тус тус бэлтгэн томьёолж, Та бүхэнд тараасан байгаа. 
 

Улсын Их Хурлын эрхэм гишүүд ээ,  
 


Дээрх хуулийн төслүүдийг анхны хэлэлцүүлэгт бэлтгэсэн талаарх ажлын хэсгээс гаргасан санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 


Анхаарал тавьсанд баярлалаа. 
 

Л.Энх-Амгалан: - Ц.Гарамжав гишүүнд баярлалаа. Ажлын хэсэг хүрэлцэж ирсэн байна. Ажлын хэсгийг танилцуулъя. 
 

Хууль зүй, дотоод хэргийн яамны сайд Ц.Нямдорж, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Т.Баярхүү Авлигатай тэмцэх газрын Урьдчилан сэргийлэх, соён гэгээрүүлэх хэлтсийн дарга, Л.Нямгэрэл Хууль зүй, дотоод хэргийн яамны Гэмт хэргээс урьдчилан сэргийлэх ажлыг зохицуулах зөвлөлийн ажлын албаны дарга, Л.Нямдаваа Цагдаагийн ерөнхий газрын Хуулийн хэлтсийн дарга, Г.Арсланхуяг Цагдаагийн ерөнхий газрын Урьдчилан сэргийлэх хэлтсийн дарга, Ж.Амгалан Цагдаагийн ерөнхий газрын Нийтийн хэв журам хамгаалах, олон нийтийн аюулгүй байдлын хангах албаны дарга, Б.Энхболд Хууль сахиулах их сургуулийн Цагдаагийн сургуулийн Эрүүгийн эрх зүй, криминологийн тэнхимийн эрхлэгч, Б.Мөнхдорж Хууль сахиулах их сургуулийн Эрдэм шинжилгээний хүрээлэнгийн эрдэм шинжилгээний ахлах ажилтан гэсэн ийм ажлын хэсэг хүрэлцэж ирсэн байна. 
 

Байнгын хорооны дүгнэлттэй холбогдуулж асуулттай гишүүд байна уу? Нэрээ өгөөрэй. Тийм. 35 санал байгаа шүү дээ. М.Билэгт гишүүнээр тасаллаа. Д.Тогтохсүрэн гишүүн. 
 

Д.Тогтохсүрэн: - Энэ хууль бол их чухал хууль байгаа юм. Энэ гэмт хэргээс урьдчилан сэргийлнэ гэдэг бол хамгийн чухал асуудал нь л даа. Бид гэмт хэрэг гарчихсан хойно биш гарахаас нь өмнө урьдчилан сэргийлэх, нийгмээ соён гэгээрүүлэх ажил үнэхээр их чухал байгаа юм. Тэгээд би энэ анхны хэлэлцүүлэг хийгдсэнтэй холбогдуулаад нэг гурван зүйлийг тодруулж асууя гэж ингэж бодож байна. 

 


Нэгдүгээрт, энэ гэмт хэргээс урьдчилан сэргийлэх зардлын асуудал байгаа юм. Бид өнөөдөр бол энэ соён гэгээрүүлэхэд, урьдчилан сэргийлэхэд бол асар их хэмжээний зардал орж байгаа юм. Өнөөдөр бид иргэддээ хамгийн түрүүнд нь сэтгэлгээ, хандлагыг нь өөрчлөх хэрэгтэй болсон. Эрүүл мэндийн боловсрол олгох хэрэгтэй болсон. Эрх зүйн боловсрол олгох хэрэгтэй болсон. Эдийн засгийн боловсрол олгох хэрэгтэй болсон. Ёс суртахуун уламжлалт ёс заншлын боловсрол олгох хэрэгтэй болсон. Ингэхэд хамгийн чухал юм зардлын асуудал байдаг. Өмнөх хуульд бол нэг тодорхой төрлийн торгуулийн орлогын 40 хувь гэдэг байсан. 

 

Тэгэхээр одоо бол энэ хуулийн төсөл дээр өмнөхөөсөө торгуулийн орлогын хэмжээгээр явж байгаа юу, өөр эх үүсвэрээр явж байгаа юу? Энэ зардлыг шийдвэрлэсэн тохиолдолд бол энэ гэмт хэргээс урьдчилан сэргийлэх ажил дээр ахиц гарна. Зардал шийдэхгүйгээр энэ ахиц яагаад гарахгүй. Би бас орон нутагт энэ ажилтай нэлээн олон жил бас нухалцсан хүний хувьд би нэгдүгээрт нь зардлын асуудал дээр асууя гэж бодож байна. 

 

Хоёрдугаарт нь, аймаг, нийслэлийн гэмт хэргээс урьдчилан сэргийлэх зөвлөлийн нарийн бичгийн даргыг орон тооны болгоё гэж орж ирж байна. Энэ их зөв юм байгаа юм. Хөрөнгө нь бол би шийдэгдэх болов уу гэж бодож байна. Ингэж статусыг нь дээшлүүлж байж энэ ажилд бас тодорхой хэмжээний ахиц гаргах юм. Одоо бол нэг хууль зүйн хэлтсийн дарга нь билүү. Нэг хавсраад явдаг. Нэг их үр дүн гардаггүй нэг хэлбэртэй байдаг байгаа юм. 

 

Гурав дахь юм бол бол хамгийн гол хариуцлагын асуудал байгаа юм. Энэ гэмт хэргээс урьдчилан сэргийлэх байгууллагуудын эрх хэмжээг хэр нэмэгдүүлсэн байгаа юм. Хариуцлага оногдуулах эрх хэмжээ гэж эд нарт байна уу, үгүй юу гэдэг ийм гурван зүйлийг би одоо ажлын хэсгээс, Байнгын хорооноос асууя гэж ингэж бодож байна. Баярлалаа. 

 

Л.Энх-Амгалан: - Ц.Гарамжав гишүүн хариулах уу? Ажлын хэсгийн ахлагч. Тийм ээ. 

 

Ц.Гарамжав: - Энэ Гэмт хэрэг, зөрчлөөс урьдчилан сэргийлэх тухай хууль маань анх 1997 онд батлагдсан хууль байсныг одоо энэ удаа 20-иод жилийн дараагаар шинэчлэн найруулга нь орж ирж байгаа. Тэгэхээр энэ хооронд бол зөвхөн Гэмт хэргээс урьдчилан сэргийлэх хууль байсан бол энэ маань зөрчил нэмэгдээд Гэмт хэрэг, зөрчлөөс урьдчилан сэргийлэх хууль болж одоо нийгмийн бүх салбар, чиглэлийг хамрагдахаар өргөтгөсөн хэмжээнд одоо нэлээн хамруулсан том ийм шинэчлэл хийж орж ирж байгаа хуулийн төсөл юм. 

 

Тэгэхээр хуулийн төсөл дээр заагдсан нэг онцлог бол саяын Д.Тогтохсүрэн гишүүний маань асуусан энэ гэмт хэрэг, зөрчлөөс урьдчилан сэргийлэх ажлын санхүүжилт нь одоо ямар орлогоос бүрдэх юм бэ гэдэг асуудал. 

 

Тэгэхээр энэ Гэмт хэрэг, зөрчлөөс урьдчилан сэргийлэх ажлын санхүүжилт нь урьд нь бол түрүүчийн хууль дээр одоо 40 хувь хүртэл гэж одоо заасан байсан. Юуны 40 хувь гэхээр улсын хэмжээнд одоо Эрүүгийн хууль болон Зөрчлийн тухай хуулиас одоо тодорхой зүйл ангиудаас торгуулиас бүрдсэн санхүүжилтийн 40 хүртэлх хувиас одоо зардлын эх үүсвэрийг бүрдүүлж байсан бол энэ удаагийн хууль дээр Эрүүгийн хууль болон Зөрчлийн тухай хуулиас одоо үүссэн торгуулийн сангийн 40 хувиас доошгүйгээр одоо санхүүжилтийг бүрдүүлэхээр заасан байгаа. 

 

Мөн одоо гэмт хэрэг, зөрчлөөс урьдчилан сэргийлэх ажлын санхүүжилт нь энэ удаа одоо хуульд хориглоогүй бусад санхүүжилтийн эх үүсвэрээр бүрдэнэ гэж заасан байгаа. Өөрөөр хэлбэл одоо хууль эрх зүйн хууль тогтоомжийн дагуу хуулийг зөрчөөгүй байгууллага, хуулийн этгээдүүдийн одоо нийгмийн хариуцлагатай байгууллагуудын санхүүжилтийг бас авч болохоор зохицуулалт оруулж өгсөн байгаа. 

 

Дараагийн асуудлуудыг манай Хууль зүйн яамны П.Сайнзориг дарга хариулъя. 

 

Л.Энх-Амгалан: - 85 дугаар микрофон. 

 

П.Сайнзориг: - Гишүүний асуултад хариулъя. Ц.Гарамжав гишүүн бас сая тодорхой хариуллаа. Эрүүгийн хууль болоод Зөрчлийн хуулийн тодорхой зөрчлүүдийн 40-өөс доошгүй хувийг нь үндсэндээ гэмт хэргээс урьдчилан сэргийлэх зардалд оногдуулахаар байгаа. 

 

Мөн зөрчилтэй тэмцэх байгууллагууд нь тодорхой зөрчлөөс урьдчилан сэргийлэх зардлаа тухайн жилдээ бас төсөв дээрээ тавьж суулгаж энэ чиглэлдээ бас урьдчилан сэргийлэх ажлыг зохион байгуулахаар заасан. Мөн бас өмнөх хуулиас дэвшилттэй нэг болж байгаа зүйл ямар асуудал байгаа вэ гэхээр тухайн энэ зардлыг зарцуулах зорилго, чиглэлийг их тодорхой зааж өгч байгаа. Энэ нь өөрөө эргээд бас төрийн аудитын байгууллага болоод энэ төсөв мөнгөний зарцуулалт дээр бас хэл ам, шүүмжлэл дагуулдаг байсан асуудлууд нэг талдаа гарч цэгцрэх нөхцөл байдал бүрдэж байгаа. 

 

Хоёрдугаарт, тэр орон тооны болгох асуудлыг бол үндсэндээ аймаг, нийслэлийн хэмжээнд үндсэндээ орон тооны албан хаагч ажилладаг. Одоогийн байдлаар бол одоо хуулийн хэлтсийн дарга, эсвэл тухайн орон нутаг дахь цагдаагийн газрын дарга ч гэдэг юм уу ийм байдлаар хавсарч гүйцэтгэдэг орон тооны яг ийм чиглэлийн мэргэжилтэн ажиллах нөхцөл байдал бүрдэнэ. 

 

Сүүлийн энэ хариуцлагатай холбоотой асуудал байгаа. Энийг бол Гэмт хэрэг, зөрчлөөс урьдчилан сэргийлэх тухай хуулийг дагаад Зөрчлийн тухай тухай хууль дээр бас тодорхой өөрчлөлтүүд орж байгаа. Ер нь бол одоогийн ч гэсэн Зөрчлийн тухай хуулиар тодорхой гэмт хэрэг, зөрчлөөс урьдчилан сэргийлэх үүргээ биелүүлээгүй бас иргэд, аж ахуйн нэгж, байгууллага болоод холбогдох этгээдүүд бас хариуцлага хүлээлгэх асуудал бий. Энэ чиглэлдээ төрийн байгууллагын албан хаагчид бас хариуцлагаа биелүүлээгүй бол Төрийн албаны тухай хуульд заасан сахилгын арга хэмжээнүүдийг бас оногдуулах энэ нөхцөл байдлууд бол бас бүрдсэн байж байгаа. 

 

Л.Энх-Амгалан: - Д.Тогтохсүрэн гишүүн тодруулъя. 

 

Д.Тогтохсүрэн: - Би нэг зүйлийг, тоо тодруулъя гэж бодоод байна л даа. Одоогийн хуулиар 40 хувь нь хэдий хэмжээний мөнгө улсын хэмжээнд төвлөрдөг юм. Одоо шинэ энэ гэмт хэргээс урьдчилан сэргийлэх хууль батлагдсанаар хэдэн хувь болж өсөх юм гэсэн нэг ийм тооцоог би асууя гэж бодож байна. 

 

Л.Энх-Амгалан: - Хэн хариулах вэ? Ажлын хэсэг үү? 83 дугаар микрофон. 

 

Л.Нямгэрэл: - Одооны хүчин төгөлдөр мөрдөгдөж байгаа хуулиар шүүхийн шийдвэр биелүүлэх, замын хөдөлгөөний болон хэв журмын зөрчлийг арилгах чиглэлээр улсын орлого болгосон торгох ял ногдуулж төсөвт тушаасан мөнгөний 40 хувьтай тэнцэх хэмжээний хөрөнгийг тухайн аймгийн дараа жилийн төсөв дээр нэмж төсөвлөх ийм зохицуулалттай. Гэхдээ Сангийн яам яг энийг ингэж хянахгүй олон жил болсон байдгийн зүгээр нэг жишээ хэлэхэд жишээ нь 2016 онд Архангай аймаг гэхэд одоо нийтдээ 334.0 сая төгрөгийн торгууль, шийтгэвэр ногдуулж төсөвт төвлөрүүлсэн байдаг. Энэний одоо хэрвээ 40 хувь гэвэл одоо 130 орчим сая төгрөг одоо гэмт хэргээс урьдчилан сэргийлэх зардалд өгөх ёстой боловч одоо тухайн жилд жишээлбэл 53.0 сая төгрөг Архангай аймгийн гэмт хэргээс урьдчилан сэргийлэх зардал болгож Сангийн яам хянасан байдаг. 

 

Хэрвээ яах вэ яг энүүгээрээ одоо яг 40-өөс доошгүй хувийг одоо…/минут дуусав/

 

Л.Энх-Амгалан: - Дутуу хариулчихав уу? Тийм ээ. Нэмж хариулах шаардлагатай юу? Болсон уу? За нэмээд хариулчих. 83 дугаар микрофон. 

 

Л.Нямгэрэл: - Одоо бол улсын хэмжээнд 8 тэрбум төгрөг, 8 тэрбум орчим төгрөг байдаг. Энэ Улаанбаатар хот 6 тэрбум. Үлдсэн нь үлдсэн 21 аймагт байгаа. 2 тэрбум орчим төгрөг нь. 

 

Энэ хуулиар бол одоо Сангийн яам хэрвээ яг энэ хянаж, бүрэн хянаж чадах юм бол одоо 10-аас доошгүй тэрбум төгрөг л одоо байх тийм тооцоо байгаа даа. 

 

Л.Энх-Амгалан: - А.Сүхбат гишүүн. 

 

А.Сүхбат: - Баярлалаа. Өнөөдөр Гэмт хэргээс урьдчилан сэргийлэх тухай энэ хуульд нэмэлт, өөрчлөлт орсон энэ хуулийн төслийг дэмжиж байгаа. 

 

Тэгэхээр гишүүд ярьж байна л даа. Энэ хуулийг одоо сурталчлах, таниулах, энэ хуулийг хэрэгжүүлэхэд гарах зардлын талаар. Энэ бол мэдээж 10 тэрбум гэдэг бол том тоо л доо. Энэ том тоог бууруулахын тулд ямар ямар арга хэмжээ авах ёстой юм бэ гэдэг талаар би нэг бас асуулт байна. Санал байна. 

 

Тэгэхээр хүн болох багаасаа гэж. Энэ гэрийн суурь хүмүүжил, гэр бүлд одоо энэ хууль яаж үйлчлэх юм бэ? Энэ ерөнхий боловсролын сургууль одоо энэ тодорхой хэмжээгээр боломжийн цагаар энэ хуулийг сурталчлах талаар оруулж өгөх боломж байгаа юу? Зарим улс орны бас энэ урьдчилан сэргийлэх тухай энэ хуулийг бас судалж үзэх ёстой юм шиг байгаа юм. Жишээ нь, Герман Улс гэхэд л одоо үр хүүхдүүдээ цагийг одоо яс барьдаг. Хариуцлагатай байдаг. Хуулийг маханд нь, ясанд нь суутал одоо шингээж өгнө гэж ярьдаг. Энэ талаар одоо бид бүхэн гэр бүлээсээ эхлэх ёстой юм. Гэрийн суурь хүмүүжил, ерөнхий боловсролын сургуульд суралцаж байх тэр цаг үед нь суулгаж өгөх ёстой юм гэсэн ийм зүйлийг хэлэх гэсэн юм. 

 

Тэгэхээр энэ гэр бүл, аав ээж, ерөнхий боловсролын сургууль одоо ямар байдлаар нөлөөлөх вэ гэдэг тал дээр хариулж өгөөч ээ гэж хүсэж байна. Баярлалаа. 

 

Л.Энх-Амгалан: - Ц.Гарамжав гишүүн яах уу? Ажлын хэсгийн ахлагч. 

 

Ц.Гарамжав: - Энэ Гэмт хэрэг, зөрчлөөс урьдчилан сэргийлэх хуулийн маань одоо шинэчилсэн найруулгын нэг онцлог бол энэ ажлыг дараах 5 хэлбэрээр ерөнхийдөө 5 чиглэлээр зохион байгуулах юм. Ерөнхийдөө ерөнхийлсөн хэлбэр, тусгайлсан хэлбэр, нэг бүрчилсэн хэлбэр, соён гэгээрүүлэх чиглэлээр ажил зохион байгуулна. 

 

Гэмт хэрэг, зөрчлийг хянан шийдвэрлэх гэсэн ийм үндсэн 5 чиглэлээр энэ гэмт хэрэг, зөрчлөөс урьдчилан сэргийлэх ажлын чиглэлийг одоо энэ хуульд боловсруулж оруулсан байгаа. 

 

Тэгэхээр одоо А.Сүхбат гишүүн бол маш чухал санал хөндөж байна. Ялангуяа сүүлийн үед хүүхдийн боловсрол, энэ хүүхдийн хүмүүжил, хүүхдийн хүчирхийллийн тухай асуудал нийгэмд одоо ихээхэн тулгамдсан асуудал болж байгаа энэ үед энэ хууль маань гарч байгаа нь одоо мөн ач холбогдолтой болж байгаа юм. Ялангуяа энэ нийгмийн бүх нийгэм, эдийн засгийн бүх нийгмийн салбарт үйлчилнэ. Жишээлбэл, одоо боловсролын салбар, одоо бусад сургууль, цэцэрлэг. Энэ бүх гэр бүлийн хүрээнд одоо бид нар одоо энэ Хүүхэд хамгааллын тухай хууль, Гэр бүлийн хүчирхийллийн тухай хуультайгаа хамтруулаад энэ Гэмт хэрэг, зөрчлөөс урьдчилан сэргийлэх хуулиа хэрэгжүүлэхэд их ач холбогдолтой. 

 

Жишээлбэл, энэ Гэмт хэрэг, зөрчлөөс урьдчилан сэргийлэх хууль дээр бүх төрийн ба төрийн бус байгууллагууд, иргэдийн холбоод одоо хуулийн байгууллагуудын холбоод нэгдсэн одоо ийм санаачилга гаргаж гэмт хэрэг, зөрчлөөс хамтарч урьдчилан сэргийлэх ажилд оролцож ажиллана гэж байгаа юм. 

 

Тэгэхээр энэ гэмт хэргээс зөвхөн одоо хууль хяналтын байгууллага маань урьдчилж хянаж шалгадаг байсан бол одоо нийт нийгмээрээ, иргэдээрээ энэ гэмт хэрэг, зөрчлийг одоо хамтарч сэргийлье. Гэмт хэргийг гарсан хойно нь биш гарахаас нь өмнө. За тэгээд ялангуяа боловсролын салбар, гэр бүлийн орчинд хүүхдээ бага наснаас нь эхлээд одоо энэ хуулийг одоо дээдлэх, хуулийг биелүүлэх энэ зан үйлийг дадал болгох энэ ёс суртахууныг эцэг эх, нийгмийн ажилтан, хамтын баг бүгдээрээ хамтарч одоо энэ ажлыг хэвшүүлье гэсэн энэ бүх төрлийн заалтууд энэ хууль дээр байж байгаа. 

 

Мөн иргэдийн санаачилга, одоо хүүхдийн төлөө, хүүхдийн чөлөөт, хүүхэд, залуучуудын чөлөөт цагийн зөв боловсон өнгөрүүлэх санаачилга гаргасан байгууламж байгуулсан ийм хуулийн этгээд, хувь хүн, иргэдийг дэмжих, урамшуулах, хамтран ажиллах бүх төрлийн заалтуудыг мөн энэ дээр оруулж өгсөн байгаа. 

 

Хүүхдийг бол одоо жишээлбэл хамтын багийнхан одоо энэ дээр орсон байгаа орон тооны байцаагч хүртэл одоо эргүүлийн байцаагч нар хүртэл одоо ажиллуулна гээд энэ хууль дээр одоо санхүүжилт гаргаад энэ анхны заалт байцаагч ажиллуулах заалт энэ дээр нэмж орсон байгаа. Эдгээр маань бол тодорхой хэмжээний бүх талын судалгаануудыг салбар зөвлөлүүд, дэд зөвлөлүүд гаргасан байх ёстой. 

 

Тэгээд эдгээр байгууллага бол одоо гэр бүл, сургууль, цэцэрлэг, одоо олон нийтийн байгууллага, хуулийн байгууллага, бүх байгууллагын хооронд эдгээр нэгдсэн харилцаа, холбооны сүлжээн дээр үндэслээд мэдээллээ солилцоод судалгаа гаргаад эрдэм шинжилгээний судалгаат ажил ч гэсэн одоо мөн одоо хийж болно гэж байгаа. Энэ бүх ажлын үндсэн дээр өргөн судалгаан дээр үндэслэсэн ийм урьдчилан сэргийлэх ажлыг зохион байгуулна. 

 

Мэдээж гардан зохион байгуулагч нь тэр гэр бүл, нийгэм, сургууль, цэцэрлэг, одоо байгууллага дээр ажиллаж байгаа тэр хүүхэдтэй, иргэдтэй, гэмт хэрэг гаргаж болзошгүй иргэдтэй тул ажиллаж байгаа тэр байцаагч, гэр бүлийн гишүүд, хамтын багийнхан. Тэдгээр нь бүгд одоо энэ бүгдийг зохих хэмжээнд одоо соён гэгээрүүлэх сургалт явуулах ийм ажлуудыг одоо бага наснаас нь зохион байгуулах энэ бүх хэлбэрүүд орсон байгаа. 

 

Мөн одоо гэмт хэрэгтэй зөрчилтэй урьдчилан сэргийлэх тийм мэргэжлийн баг бий болгох талаар хуульд тусгасан байгаа. Мэргэшсэн мэргэжилтнүүд бас бүх байгууллага, хуулийн байгууллага болон бусад санаачлагч этгээдүүд бий болгох байгаа юм. Энд зориулсан санхүүжилтийг бас энэ зөрчлөөс урьдчилан сэргийлэх хуульд бас тэр сангаас гаргах юм. Тэгээд энэтэй одоо ажиллаж байгаа бүх төрлийн байцаагч нар маань бол дахин дахин сургах, тогтмол сургалтад хамрагдахаар заасан байгаа. 

 

Л.Энх-Амгалан: - А.Сүхбат гишүүн тодруулах уу? Тийм ээ. 

 

А.Сүхбат: - Тэгэхээр сайн иргэнтэй байхын тулд олон арга хэмжээ авч хэрэгжүүлэх юм байна гэж ойлголоо. 

 

Монголчууд чинь нэг үр хүүхдээ хүмүүжүүлдэг нэг бас арга ухаан, ёс заншил, уламжлал гэж зүйл байгаа шүү дээ. Энэ хуулийг би орчуулгын хууль биш байгаасай гэж бодож байна. 

 

Тэгэхээр аав ээжийгээ хүмүүжүүлдэг, одоо ахмад настай хүндэтгэдэг, өвөг дээдсээ хүндэтгэдэг, түүхээ дээдэлдэг энэ байдал дээр одоо ямар бодлого барьж байгаа юм. Энийг одоо ардынхаа ёс заншилтай яаж уяж холбож өгч байгаа юм бэ гэдэг талаар нь ажлын хэсэг хариулж өгөөч. 

 

Л.Энх-Амгалан: - 85 дугаар микрофон. 

 

П.Сайнзориг: - Мэдээж тухайн улсын эрх зүйн онцлог, бид хэдийн бас ахуй амьдрал, эдийн засгийн суурь нөхцөл байдал. Энэ зүйлээс хамаараад бас гэмт хэргийн гарах шалтгаан нөхцөл бас харилцан адилгүй байгаа. Тэгэхдээ ерөнхий бас нэг суурь үзүүлэлтүүд мэдээж хүнтэйгээ л холбогдож байгаа энэ зөв дадал, одоо юу гэдэг юм зан төлөвийг бий болгох энэ асуудал дээр бас энэ хууль бас нэлээн тодорхой зохицуулалтууд бас орж байгаа. 

 

Таны хэлж байгаагаар бас одоо тэр уламжлалт хандлага, уламжлалт энэ ёс заншил гэдэг юм уу энэ зүйлүүдээрээ бас мэдээж одоо юу гэдэг юм сайн зүйлүүдийг бас цааш нь бас энэ хууль эрх зүйн орчинтойгоо уялдуулж бас гэр бүлийн одоо юу гэдэг юм зөв дадал тогтоох, хууль дээдлэх дадалд сургах, гэр бүл, одоо нийгэм, сургуулийн орчныг хамарсан ийм цогц арга хэмжээг ялангуяа энэ одоо хүүхдийг гэмт хэргийн зөрчлийн хохирогч болох, эсвэл гэмт хэрэг зөрчилд холбогдох энэ суурь нөхцөлүүдийг арилгах бүхий л одоо арга хэмжээг одоо гэмт хэрэг, зөрчлөөс урьдчилан сэргийлэх хуулийн хүрээнд зохион байгуулах бололцоо энэ хуулиараа бүрдэнэ. 

 

Л.Энх-Амгалан: - М.Билэгт гишүүн. 

 

М.Билэгт: - Энэ хууль бол маш чухал хууль байна. Бид сүүлийн хорин хэдэн жилд энэ ардчилсан нийгэмд шилжсэнээс хойш бүх шатны боловсролын байгууллага хүмүүжил, ёс суртахууны асуудлыг ор тас мартсан. Тэгээд энэ үйлийн үрээ одоо энэ 28 жилийн дараа нэг бүтэн үеийг бид нар ингээд ийм ёс суртахууны доройтолд оруулчихсан. Аль нь буруу, аль нь зөв гэдгийг мэдэхээ байчихсан ийм л байдалд хүрчихлээ. 

 

Энэний алдаа бол энэ 28 жилийн хугацаанд энэ одоо сонгуулийн үед улс төрчдийн маань гаргадаг араншин, дахиад юу вэ, гарч ирсэн улс төрчдийн маань одоо бодит байгаа байдал. Хамгийн хариуцлагатай, хамгийн үлгэр дууриалал авах, хамгийн зөв ёс суртахуунтай ийм л хүмүүс нь уг нь төрийн түшээ болох байх даа. Одоо төрийн түшээ болсон хүмүүсээ иргэд маань үзэн яддаг, доромжилдог. Одоо бүр одоо үнэхээр түрүү түрүүчийнх нь араас нь одоо ингээд тэр харааж зүхээд ингээд байж байхаар хэмжээнд л нийгэм бид нар бий болгочхоод байна л даа. 

 

Тэгэхээр зэрэг уг нь бол нэр хугарахаар яс хугар, муу амьд явж өвөг дээдсийнхээ ясыг өндөлзүүлснээс үхсэн нь дээр гэсэн нэг тийм философитой монголчуудын хувьд энэ бүхэн уламжлалт ахуй амьдрал, хэв маягт нь эртнээс гүн бат шингээстэй байсан. 

 

Нүүдэлчин Монголчуудын уламжлалт ёс суртахуун, үнэт зүйл гэж маш одоо чухал юм байсны нууц нь гэр бүлийн хүмүүжил, гэрийн боловсрол. Тэгтэл одоо эцэг эхчүүд, багш, сургууль бие биедээ найдаад хүүхдийн хүмүүжил, ёс суртахууны төлөвшил гэдэг зүйлийг орхигдуулсны уршгаар наад зах нь манайхан сайн юмыг муу, муу зүйлийг сайн гээд дунд нь төөрөлдөж ерөөсөө чиг баримжаагүй болчхоод байгаа юм. Энэ бол одоо энэ 28 жил явсан манай энэ төрийн удирдсан экс хэсгийн буруу удирдлагын одоо алдаа л даа. 

 

Тэгэхээр зэрэг хамгийн гол нь бид нар ерөөсөө одоо юунаас эхэлмээр байна вэ гэхээр зэрэг хүүхэд бол ер нь хүний ёс суртахуун бол 9, 10 насандаа боловсордог гэж эрдэмтэн судлаачид хэлдэг. Тэгэхээр зэрэг ерөнхий боловсролын сургуулиас эхлэх хэрэгтэй байна. Тухайн сургуулийн ерөөсөө үнэлэмжийг тэр захирал, дамаа одоо анги удирдсан багш, нийгмийн ажилтан, одоо манай Ё.Баатарбилэг сайд хэлээд байна. Сэтгэл зүйчтэй болгоё гэж. Яг эндээс арван жилийн сургуулийн боловсролыг энэ хүн чанар, энэ ёс суртахуунтай болгох энэ талаас нь бид нар анхаарч эндээс нь эхлэх хэрэгтэй болчхоод байна гэдгийг л хэлмээр байна л даа. 

 

Тэр тусмаа одоо манай нөгөө Улсын их сургуулийн Шинжлэх ухааны философийн эрдэмтэн судлаачид бол хэлээд байна шүү дээ. Яг энэ мэргэжлээр сурч байгаа оюутнуудаас ёс суртахуун гэж юуг хэлэх юм бэ гэж асуухаар зэрэг зөв тодорхойлолтыг хэлж чадахгүй байна. 

 

Шударга ёс гэж юуг хэлдэг юм бэ. Хүнлэг чанар гэж юуг хэлэх юм бэ гэхээр яг энэ талаар зөв хариултыг хэлж чадахгүй ийм л хэмжээнд хүрчхээд байна шүү дээ гээд бүр ингээд дуу нэгтэйгээр тэд нар шогширч байгаа байхгүй юу. Одоо кино гарлаа гэхэд нөгөө бид нарын мэддэгээр сөрөг дүрээс бараг тэндээс хэрэгтэй хэсгийг нь авч…/минут дуусав/

 

Л.Энх-Амгалан: - Үг хэлчихлээ. Тийм ээ. М.Билэгт гишүүн. 1 минут. 

 

М.Билэгт: - Тэгэхээр бид ерөөсөө хамгийн гол юмаа ерөнхий боловсролын сургуулиасаа эхэлье. Сургуулийн өмнөх боловсролоосоо эхэлье. Тэнд багшлах багш нарыг, сургагч багш нарыг, дагалдах багш нарыг бэлдье. Зөв бэлдье. Эндээсээ л эхэлье гэдгийг хэлэх гэж байна. Яагаад гэвэл бид нар багш нар гэдэг чинь ямар их хүндэтгэлтэй хүмүүс байлаа. Гэтэл одоо багш нар маань өөрсдөө хөөрхий тэр хүндэтгэлийг олохгүй болчхоод байна. Дүн тавихдаа хичээлд сайн хүүхэд нь биш шал өөр байдлаар тэр олон номыг нь худалдаж авсан хүүхдээр ч юм уу, арай дээр одоо хөрөнгөтэй айлын хүүхэд илүү дүн авах жишээтэй. Ингэж хүүхдүүдийн урмыг хугалж байна шүү дээ. 

 

Тэгэхээр тэндээс эхэлье. Энэ Ё.Баатарбилэг сайдын…/минут дуусав/

 

Л.Энх-Амгалан: - Үг хэлчихлээ. Д.Лүндээжанцан гишүүн. 

 

Д.Лүндээжанцан: - Би хуулийг өмнө нь нэг уншсан. Тэгээд санал, дүгнэлтийн хэсэг дээр бас нэлээн манай ажлын хэсэг ажиллаад олон санал оруулж иржээ. 

 

Ер нь бол яах вэ тэгээд томьёолол энэ тэр дээр бодох юм байгаа л даа. Бидэнд бол. Тийм. Жишээ нь, энэ нутгийн захиргаа. Юу билээ. Энэ хуулийн гэмт хэргээс урьдчилан сэргийлэх ажлыг зорилго нь иргэний ухамсар, соёлыг төлөвшүүлэхэд оршино гэж байна. 

 

Тэгэхээр иргэний ухамсар, соёлыг бол зөвхөн одоо гэмт хэргээс урьдчилан сэргийлэх байгууллага ажлаар бол төлөвшүүлэхгүй л дээ. Сая М.Билэгт гишүүн хэллээ. Сургуулийн байгууллага ч бас төлөвшүүлэхгүй шүү дээ. Оролцоно. 

 

Ер нь тэгээд л эцэг, эх нь л төлөвшүүлнэ шүү дээ. Тэр зөв ёс суртахуун. Эцэг, эх нь л одоо бас нэг зөөлөн сэтгэлтэй, хүнлэг, шударга, тэгээд бас нэг жаахан шашинлаг. Би бол шашинлаг гэдгийг хэлж байна. Хуучин бол М.Билэгт гишүүний яриад байгаагаар бол байна шүү дээ үзэл суртлын ажлаар буюу нам, эвлэл, пионер, бүх шатанд асар том механизм, үзэл суртлын механизм. Тэгээд эх оронч, интернационалч үзэл, ёс суртахууны үзэл, нэг нь нийтийн төлөө, нийт нь нэгийн төлөө гэдэг одоо үндсэн зарчмаар ингэж хүчээр хийж байсан байхгүй юу. 

 

Тэгтэл тэр чинь юуны, шилжилтийн үед одоо алга боллоо шүү дээ. Тэгээд орлуулах юм нь юу байна вэ гэхээр сургууль, цэцэрлэг барахгүй шүү дээ. өөрсдийгөө яая гэж гурван ээлжээр хичээллэж одоо олон хүүхэд сургууль завсардаж аягүй хүнд байдалд орсныг бол одоо бүгдийг бас одоо өмнөх үе рүүгээ түлхэж болохгүй байгаа юм. 

 

Тэгэхээр одоо хүнээ эхлээд байна шүү дээ хүнээ зөв болгох асуудал бол нэг номерынх нь асуудал болчхоод байгаа юм. Тэгээд энэтэй болохын тулд би нэг энэ нүгэл хилэнц, хойд урд нас, сүнс гээд айдаг, эмээдэг ийм юм байх хэрэгтэй. Энийг бол одоо анхаарахаас аргагүй байгаа юм. Манайхан одоо сүүлийн үед яах вэ ээж аав нь жаахан атиезмаар хүмүүжсэн. Тэгээд яасан. Нэг хэсэг нь бас христос, нэг хэсэг нь бурхны шашин, нэг хэсэг нь одоо Мун. Янз бүрийн шашнаар ингээд явсан. Тэгээд энэ ерөнхий шатны нэр хүнд муу байгаа учраас бас нэг жаахан ийм байна. 

 

Нөхөд минь ээ, энэ хүнийг байна шүү дээ бас нэг айдаг эмээдэг тийм нэг барьдаг зүйл. Аав ээжид нь ч, эмээ өвөөд нь ч, хүүхэд нь ч, ач зээд нь ч байдаг ийм юмыг бий болгох шаардлага бол байна. 

 

Энэ хуультай холбогдуулаад. Би бол тэгж байгаа. Иргэний ухамсар, соёлыг төлөвшүүлж чадахгүй. Харин эрх зүйн ухамсар соёлыг бол одоо төлөвшүүлэх талаасаа хаашаа байдаг юм гэж. 

 

Хоёр гурван жил санал асуулга явуулна гэж байна. Энэ нь бас яах вэ хугацаа тавьсан шинэлэг юм уу даа. Ер нь судалгааг бол байнга хийх ёстой. Хуучин тогтолцооны үед бол байна шүү дээ насанд хүрээгүйчүүдийг гэмт хэргээс урьдчилан сэргийлэх асуудал аль бүс нутагт, хаана, хэдэн цагт үйлдэгдэж байна вэ. Өмчийн хэрэг, иргэдийн өмчийн хулгайн хэрэг, тэр дотроо халаасны болон орон байрын хулгай, малын хулгайн хэргүүд ямар үе шатанд газар яаж ямар цаг хугацаанд үйлдэгдэж байна вэ. Операцууд зохион байгуулаад доор доор нь таслан зогсоох арга хэмжээ авдаг байсан. 

 

Гэмт хэргийн шалтгаан нөхцөлийн гол үндэс болсон согтууруулахтай тэмцэх асуудал бол нугалаа хий ч байсан. Гэлээ гэхдээ амжилтад хүрч байсан. Тэр үед хөдөлмөрийн хамт олон гэж байлаа. Одоо хөдөлмөрийн хамт олон хэцүү болсон шүү дээ. Тийм ээ. М.Билэгт гишүүн ээ. Хэцүү. Тэр үед нам, эвлэлийн байгууллага гэж байлаа. Гэр бүл гэж байлаа. Хөршийн нөхөрлөл, холбоо, ардын нөхөрлөл, цагдан сэргийлэх байгууллага, олон нийт…/минут дуусав/

 

Л.Энх-Амгалан: - Д.Лүндээжанцан гишүүнд нэмээд 1 минут. 

 

Д.Лүндээжанцан: - Тэгээд энэ яах вэ. Зам, тээврийн зөрчил их байна. Замын хөдөлгөөний. Ихэнх зөрчил нь болчхоод байгаа юм. Энэ зөрчилтэй сайн тэмцвэл, сайн арга хэмжээ авч шийтгэвэл том гэмт хэргээс урьдчилан сэргийлэх нөхцөл болдог гэж байгаа юм. Жижиг ингээд л юм нь дээр яах вэ хүнлэг байя, ийм нийтээрээ байя гэсээр байгаад энэ нь дараагийн том гэмт хэргийн шалтгаан нөхцөл нь болдог гэж байгаа юм. 

 

Тийм учраас зөрчлөөс урьдчилан сэргийлэх ажил бол давхар явж байх хэрэгтэй. Зөрчлийн тоо буурсан буураагүйдээ биш. Тэр болгон нь ямар нэгэн шийтгэл, хууль зүйн зэм авч байвал том юм гарахаас урьдчилан сэргийлдэг. Чөдөр галзуу агсам тавьж байгаа, хүн алахаас буцахгүй байгаа нөхрийг 30 хоног баривчил гээд баривчлуулахад их муухай хардаг юм. Тэр гарчхаад ирээд дараа нь тэр хүн хүн амины хэрэг үйлдэх тийм нөхцөлийг нь хааж дараа нь хамаагүй хүн амьтан руу одоо дайрахаа больдог л байхгүй юу. 

 

Л.Энх-Амгалан: - Д.Лүндээжанцан гишүүнд дахиад 1 минут. 

 

Д.Лүндээжанцан: - Малын хулгай мөн ялгаа байхгүй. Манайхан их ярьж байна. Тэр малын хулгайг олон байна уу, цөөн байна уу. Тийм үү. Хүнийг одоо саалийн ганц үнээнээс нь, амьжиргаанаас нь салгасан байна уу. Чөдрийн ганц мориноос. Тэр хариуцлагыг сайн хүлээлгэ. Тэгж байж байна шүү дээ дараа дараагийн олон мал хулгай хийхээс урьдчилан сэргийлнэ. Олон хүний амьжиргааг тасалж байна. Энэ мэтчилэнгээр хийх зүйлүүд байна. 

 

Дээр нь иргэдийг байна шүү дээ манай хүмүүсийн сэтгэл зүйг өөрчлөх цаг болсон. Гадаад орнуудад бол байна шүү дээ ингээд манай гудамжинд, манай айлд шинэ сэжиг бүхий хүмүүс ирлээ гээд маш сайн мэдээлдэг байхгүй юу. Энийг Монголчууд болохоор матаач гэж үздэг. Тийм биш. Үндэсний аюулгүй байдлаа хамгаална гэж байгаа бол ерөөсөө байна шүү дээ бүх зүйл дээр энэ хүмүүсийн мэдээллийг, энэ мэдээллээ бол би хүн муутай матаач биш эх орондоо хувь нэмэр оруулж байгаа хүн, гэмт хэргийг таслан зогсоож байгаа…/минут дуусав/

 

Л.Энх-Амгалан: - Та үг хэлчихлээ. Тийм ээ. Д.Лүндээжанцан гишүүн ээ. Үг хэлсэн. Тийм ээ. Үг хэлсэн. Тийм. М.Оюунчимэг гишүүн. 

 

М.Оюунчимэг: - Гэмт хэрэг зөрчлөөс урьдчилан сэргийлэх тухай энэ хуулийг дэмжиж байна. Маш чухал хууль гэж харж байгаа. Харин хамгийн гол нь манайд өнөөдөр байгаа хууль хангалттай байгаа. Гэр бүлийн хүчирхийлэлтэй тэмцэх тухай хуулийг бид гаргасан. Хүүхэд хамгаалах тухай, Зөрчлийн тухай, Эрүүгийн тухай гээд. Хууль бол их байна л даа. Гэтэл амьдрал дээр энэ хуулиудыг хэрэгжүүлэхэд санхүүжилт болоод зохион байгуулалтын ажил бол үнэхээр хангалтгүй байгаад байгаа юм. 

 

Одоо энэний гол зорилго нь гэхээр сэтгэлгээ, хандлага, ёс суртахуун тал дээр л илүү их ажиллаж гэмт хэрэг, зөрчил гаргахаас нь урьдчилан сэргийлэх үүднээс энэ хуулийг гаргаж байгаа гэж би ойлгож байна л даа. Тэгвэл яг энэ дээр тэр соён гэгээрүүлэх гэдэг дээр ямар ажлууд байгаа юм. Жишээлбэл, хэвлэл мэдээллийн байгууллагуудын оролцоог яаж хангаж байгаа юм. Энд бас бичсэн байна л даа. Гэмт хэрэг зөрчилтэй тэмцэхийн тулд ийм мэргэжлийн албан хаагчдыг бэлтгэх гэж байна. Бас иргэдийг татан оролцуулах, урамшуулах, төлбөртэй мэдээлэл авах гээд. Эд зүйлүүд байж байна. 

 

Гэр бүлийн хүчирхийлэлтэй тэмцэх тухай хууль дээр бас нэг иймэрхүү заалтууд байгаад байгаа шүү дээ. Тэгэхээр бид нар өмнө нь энэ хуулиуд хэлэлцэж байхад хүүхдийн байцаагчтай болъё. Энэ бол маш чухал. Тэр үед саяын яг Д.Лүндээжанцан даргын яриад байгаа шиг тэр айл ямар айл юм. Гэр бүлийн тухай бүр судалгаатай, хүүхдүүд нь ямар байдаг юм. Зөрчил гаргачих вий. Хүчирхийлэлд өртчих вий гэсэн тэр мэдээлэл нь тэр хүүхдийн байцаагч нар хэдийнээ мэддэг учраас урьдчилан сэргийлэх арга хэмжээг авчхаад байдаг байсан юмаа гээд бидэнд тэр ярьж байсан л даа. 

 

Тэгэхээр одоо энэ тогтолцоог буцаад бий болгох тал дээр яг тодорхой их бодитоор амьдралд хэрэгжих ямар заалт энд орсон юм. Энд бас ажлын хэсгийн ахлагчийг болоод албаны хүмүүсийг нь надад тодорхой хариулт өгөөч гэж хэлмээр байна. 

 

Одоо энэ бүхэн эцэстээ хэрэгжихэд бүгд төсөв мөнгө. Тэр хүүхдийн байцаагч, тэр мэргэжлийн албан хаагчид. Өөр нэг зүйл нь соён гэгээрүүлэх, энэ гэмт хэрэг зөрчлөөс урьдчилан сэргийлэхэд камержуулалтын асуудал байгаад байгаа. Одоо жишээлбэл энэ камержуулалт, түүнтэй холбоотой төсөв мөнгөний асуудлыг яаж шийдэх юм. Эсвэл камерын үүргийг энэ нөгөө сайн дурын албан хаагчид, энэ хүмүүс чинь гүйцэтгэж нүд чих нь болоод явах юм уу. Тэгвэл тэр хүмүүсээ хэрхэн яаж цалинжуулах юм. Бас тэр хүмүүсээ яаж сонгож шалгаруулж авах юм гээд энэ бүх зүйлүүд чинь бас тодорхой байх хэрэгтэй л дээ. Тэгээд энэ энэ тэр дээр бол энэ яаж өөрчилж орж байгаа юм. 

 

Одоо бид нарт иргэдтэйгээ уулзалт хийж байхад Зөрчлийн тухай хууль бол үнэхээр зөрчилтэй хууль болсон. Энэ хуулиа засаад өгөөчээ. Одоо зүгээр гэнэт замын цагдаа гарч ирээд л зөрчил гарсан гараагүй зөрчил гэж тооцоод л. За нэг малгай өмсөөгүй мотоцикл унасан байвал 200 мянган төгрөг ч гэдэг юм уу тэгээд шууд бичиж өгөөд. Ер нь энэ амьдралд нийцээгүй ийм хууль Зөрчлийн тухай хуулийн заалтууд дээр маш их байна. Энийгээ засаач гээд байдаг. Бид нэмж бас хууль гаргаад л байна. 

 

Тэгэхээр Гэмт хэрэг зөрчлөөс урьдчилан сэргийлэх энэ хуулийн тэр бусад Гэр бүлийн хүчирхийлэлтэй тэмцэх тухай хуулиасаа ямар ялгаатай юм? Ямар онцлог заалт орсон юм? Эсвэл тэр хуулийн нэг салаа мөчир нь болоод хамтарч хэрэгжихэд хэрэгтэй ийм хууль юм уу? Эсвэл тэр хууль чинь зөрчил гарсны дараа арга хэмжээ авах заалтууд тэр хуульд байгаа. Энэ бол зүгээр нэг өмнө нь гаргахгүйн тулд урьдчилан сэргийлэхийн тулд л нэг ийм хууль хэрэгтэй гэж энэ хуулийг оруулж ирж байгаа юм уу? Энийг тодорхой зааж өгөх хэрэгтэй байна. 

 

Одоо Авлигатай тэмцэх газрыг анх соён гэгээрүүлэгч чиглэлээр тэнд үйл ажиллагааг чиглүүлж энийг голлоё гэтэл өнөөдөр бас үйл ажиллагаа нь өөр чиглэл болоод явчихсан байдаг. Тэгэхээр энэ соён гэгээрүүлэх чиглэлээр олон хууль заалтууд энэ бүгд нэгдээд энэ хуульд орж байгаа юм уу, эсвэл энэ цогц тусдаа бас нэг ийм хууль гараад хэрэгжээд явах юм уу. Энийг хэрэгжүүлэхэд ямар санхүүжилтийн асуудал шийдэгдэх юм. Хэдий хэмжээний хөрөнгө мөнгөний хүрээнд энэ хууль бодит амьдрал дээр жинхэнэ хэрэг зөрчлөөс урьдчилан сэргийлэх, үр хүүхдээ багаас нь, гэр бүлийг хамгаалж чадах, зөрчилд орохгүй байх, авлигалд өртөхтэй байх тийм болгон соён гэгээрүүлэх бололцоог хангахын тулд ийм хэмжээний санхүүжилтээр энэ хууль хэрэгжвэл Монголд үр дүнгээ өгөх юм гэдэг тооцоо судалгааг хэр хийсэн юм бол? Энэ дээр нэг хариулт өгөөч ээ гэж асуумаар байна. 

 

Л.Энх-Амгалан: - Одоо гишүүд асуулт асууж дуусаж байна. Тэгээд шууд санал хураалт болох гэж байна гишүүд ээ. Танхимд орж ирэх үү? М.Оюунчимэг гишүүний асуултад хэн хариулах вэ? Ц.Гарамжав гишүүн. Ажлын хэсгийн ахлагч. 

 

Ц.Гарамжав: - Гэмт хэрэг зөрчлөөс урьдчилан сэргийлэх хууль гэдэг бол ерөнхийдөө одоо шинэчилсэн найруулга, нэлээн одоо яах вэ ерөнхий бүх одоо нийгэм, эдийн засгийн салбарт гарч болох гэмт хэрэг зөрчлөөс урьдчилан сэргийлэх тухай ярьж байгаа болохоор нийгмийн бүх салбарыг хамарсан ийм хууль л даа. 

 

Тэгэхээр энэ хууль дээр орж ирж байгаа шинэлэг зохицуулалтын нэг нь болохоор энэ соён гэгээрүүлэх асуудал. Өмнө нь бол одоо зөвхөн явцуу хүрээнд хулгай дээрмийн асуудал яригддаг байсан бол өнөөдөр бид нар энэ хулгай дээрмээс яаж сэргийлэх биш харин нийтэд нь одоо иргэдээ багаас нь эхлээд яаж төлөвшүүлэх вэ, хууль эрх зүйн мэдлэгээ яаж олгох вэ, одоо мэргэжлийн ажилтнуудыг хэрхэн бэлдэх вэ, ард иргэдийнхээ идэвх санаачилгыг яаж өрнүүлэх вэ гэдэг өргөн талаасаа тусгагдсан. Зөвхөн одоо. Би түрүүн хэлсэн хууль хяналтын байгууллагын ажил биш гэмт хэргийг нийгмээрээ, нийтээрээ урьдчилан сэргийлье гэсэн ийм хууль юм. 

 

Нэг зүйлийг онцлон хэлэхэд. Энд иргэдийн санал санаачилга, хуулийн этгээдүүдийн санал санаачилга, тэдгээрийн холбоотой үйл ажиллагааг дэмжих нэлээн олон сайхан заалтууд орсон байгаа. Жишээлбэл, одоо гэмт хэрэг, зөрчлөөс урьдчилан сэргийлэхэд идэвхтэй оролцож байгаа, санал, санаачилга гаргаж байгаа иргэдийг мэдээллийг жишээлбэл төлбөртэй авах ийм шинэ заалтууд орсон байгаа. Мөн одоо урамшуулах ийм шинэ заалтууд орсон байгаа. Гэмт хэрэг, зөрчлөөс урьдчилан сэргийлэхэд одоо бусад байгууллагуудтайгаа хамтран ажиллаж байгаа иргэдийг одоо төрийн одон медалиар хүртэл одоо урамшуулж болох талаар ийм заалтууд орсон. 

 

Соён гэгээрүүлэх үйл ажиллагаа гэдэг маань хүн, хуулийн этгээдүүдийг гэмт халдлагаас хамгаалах, түүний улмаас эрх ашиг, хууль ёсны ашиг сонирхол нь зөрчигдөхөөс урьдчилан сэргийлэх зорилго бүхий гэмт хэрэг, зөрчилд өртөх, хохирох эрсдэлийг бууруулахад чиглүүлсэн нөлөөллийн цогц арга хэмжээг соён гэгээрүүлэх арга хэмжээ, чиглэл гэж нэрлэж байгаа юм. Соён гэгээрүүлэх чиглэлд. 

 

Тэгэхээр энд гол зүйл маань гэмт хэрэг, зөрчлийн нийгмийн хоёр аюулыг олон нийтэд таниулах энэ ажлыг тасралтгүй явуулах, мэргэжлийн боловсон хүчнийг бэлдэх ур чадвар бүхий боловсон хүчнийг бэлдэх. Олон улсын хэмжээнд гэмт хэрэг зөрчлөөс урьдчилан сэргийлэх чадвар бүхий тийм мэргэжлийн боловсон хүчнийг хүртэл бэлтгэх, хамтран ажиллах. Гэмт хэрэг, зөрчилтэй тэмцэх арга барилд сургах ажлыг зохион байгуулах чиглэлээр ийм сургалт, сурталчилгааны ажлуудыг энэ соён гэгээрүүлэх ажилд өргөн хэмжээгээр тусгаж, нийгмийн бүх салбарыг. Ялангуяа энэ дотор боловсролын салбар, цэцэрлэг, сургууль, одоо нийгэм, гэр бүл, эдийн засгийн бүх салбарт гэр бүлийн хүрээнд хүртэл бусад хуулиудынхаа хамтаар цогцоор хэрэгжүүлнэ. 

 

Хэвлэл мэдээллийн салбарын талаар асуусан. Хэвлэл мэдээллийн салбар бол энэ гэмт хэрэг, зөрчлөөс урьдчилан сэргийлэх ажлын гол хамтран хэрэгжүүлэгч. Жишээлбэл, хэвлэл мэдээллийн салбар бол гэмт хэрэг, зөрчлөөс урьдчилан сэргийлэх ажлын талаарх бүх мэдээ, мэдээллийг үнэ төлбөргүй хамтран тарааж сурталчилгаа явуулж байх үүрэгтэй. Мөн одоо хэвлэл мэдээллийн хэрэгслээр хүчирхийлэл, аллага хядлага, садар самуун, гэмт хэрэг үйлдэхийг өөгшүүлсэн, сурталчилсан, гэмт хэрэг үйлдэх аргыг одоо нарийвчлан харуулсан, гэмт хэрэг зөрчил үйлдэх, түүний ул мөрийг нуун далдлах арга хэрэгслийг одоо нарийвчлан дүрсэлсэн, гэмт хэрэг зөрчлийн ашиг орлогоо нэмэгдүүлэх. Гэмт хэрэг, зөрчлийг ашиг орлогоо нэмэгдүүлэх хэрэгсэл болгон харуулсан буюу гэмт хэрэг, зөрчил үйлдэх сэдэл төрүүлж болох агуулгатай аливаа мэдээллийг нийтлэх, нэвтрүүлэхийг хориглоно гэж энэ хууль дээр их том тодорхойгоор зааж өгсөн байгаа. 

 

Манай нийгэмд сүүлийн үед энэ талын хууль бус үйлдэл их болсон учраас энэ урьдчилан сэргийлэх үйл ажиллагаа нь энийг бүр одоо зүйл, анги болгон ингэж зааж өгсөн. 

 

Мөн шүүхээр гэм буруутай нь нотлогдоогүй хэнийг ч одоо гэмт буруутай буюу гэмт хэрэг, зөрчил үйлдсэн гэж хэвлэл мэдээллийн хэрэгслээр мэдээлэхийг хориглоно хэмээн энэ урьдчилан сэргийлэх хуульд бас тодорхой зааж өгсөн. Энэ хуульд зааж өгсөн маань урьд өмнө нь байгаагүй, цаг үеийнхээ байдлын онцлогт тохирч орж ирж байгаа. 

 

Л.Энх-Амгалан: - Гишүүд асуулт асууж, хариулт авч дууслаа. М.Оюунчимэг гишүүн ингэе. Тэгэх үү. 30-аад санал хураалт байгаа учраас тэр санал хураалт дотор нь таны хариултыг авчихъя. Тэгэх үү. Тийм. Тодруулах юм нь дээр. Одоо зарчмын зөрүүтэй саналууд 30-аад байгаа учраас тэр дээр нь нэмэлт. 

 

М.Оюунчимэг гишүүний асуултад дутуу хариулсан байна гэж байна. Дундуур нь нэг яачхаарай. Мэдэв үү. Хариулт өгчхөөрэй. Одоо зарчмын зөрүүтэй саналын томьёоллоор санал хураалт хийнэ. 

 

Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төслийн талаарх зарчмын зөрүүтэй саналын томьёолол. 

 

Нэг. Хууль зүйн байнгын хорооны дэмжсэн саналууд байна. 

 

1. Төслийн 2 дугаар зүйлийн 2.1 дэх хэсгийг доор дурдсанаар өөрчлөн найруулах:

 

“2.1.Гэмт хэрэг, зөрчлөөс урьдчилан сэргийлэх хууль тогтоомж нь Монгол Улсын Үндсэн хууль, энэ хууль болон эдгээр хуультай нийцүүлэн гаргасан хууль тогтоомжийн бусад актаас бүрдэнэ.”
 
Санал гаргасан Улсын Их Хурлын гишүүн Ц.Гарамжав, Ж.Батзандан, О.Батнасан, Л.Болд, Х.Нямбаатар, Ц.Мөнх-Оргил, Л.Энхболд.Цаашид “Ажлын хэсэг” гэх. Санал хураалт, гишүүд ээ. 

 

39 гишүүн оролцож, 22 гишүүн зөвшөөрч, 56.4 хувийн саналаар энэ санал дэмжигдэж байна. 

 

2. Төслийн 3 дугаар зүйлийн 3.1 дэх хэсгийг доор дурдсанаар өөрчлөн найруулах: 
 

“3.1.Гэмт хэрэг, зөрчлөөс урьдчилан сэргийлэх ажил нь гэмт хэрэг, зөрчлийн тухай мэдээллийг судалсны үндсэн дээр гэмт хэрэг, зөрчил үйлдэгдэхэд нөлөөлж байгаа шалтгаан нөхцөл, хүчин зүйлсийг тогтоож, тэдгээрийг арилгахад чиглэсэн эдийн засаг, нийгэм, эрх зүйн болон зохион байгуулалтын бусад арга хэмжээний нийлбэр цогц мөн.” Санал гаргасан Ажлын хэсэг. Санал хураалт, гишүүд ээ. 

 

40 гишүүн оролцож, 25 гишүүн зөвшөөрч, 62.5 хувийн саналаар энэ санал дэмжигдэж байна. 

 

3. Төслийн 4 дүгээр зүйлийн 4.1 дэх хэсгийг доор дурдсанаар өөрчлөн найруулах: 

 

“4.1.Гэмт хэрэг, зөрчлөөс урьдчилан сэргийлэх ажлын зорилго нь Монгол Улсын үндэсний аюулгүй байдлыг хангах, хүний эрх, эрх чөлөө, төр, хуулийн этгээдийн  хууль ёсны ашиг сонирхлыг гэмт халдлагаас хамгаалах, нийгмийн дэг журмыг бэхжүүлж, иргэний ухамсар соёлыг төлөвшүүлэхэд оршино.” Санал гаргасан Ажлын хэсэг. Санал хураалт. 

 

40 гишүүн оролцож, 24 гишүүн зөвшөөрч, 60.0 хувийн саналаар энэ санал дэмжигдэж байна. 

 

4. Төслийн 5 дугаар зүйлийн 5.1.8 дахь заалтыг хасах. Санал гаргасан Ажлын хэсэг. Санал хураалт. 

 

41 гишүүн оролцож, 27 гишүүн зөвшөөрч, 65.9 хувийн саналаар энэ санал дэмжигдэж байна. 

 

5. Төслийн 5 дугаар зүйлийн доор дурдсан агуулгатай 5.1.9 дэх заалтыг 28 дугаар зүйлд шилжүүлэх:

 

“28.1.1.нутгийн захиргааны бүх шатны байгууллага өөрийн эрх хэмжээний хүрээнд гэмт хэрэг, зөрчлөөс урьдчилан сэргийлэх ажлыг дээд шатны байгууллагаас хэрэгжүүлж байгаа үйл ажиллагаатай уялдуулан зохион байгуулах;” Санал гаргасан Ажлын хэсэг. Санал хураалт. 

 

40 гишүүн оролцож, 26 гишүүн зөвшөөрч, 65.0 хувийн саналаар энэ санал дэмжигдлээ. 

 

6. Төслийн 5 дугаар зүйлийн 5.1.7, 5.1.10 дахь заалтыг нэгтгэн доор дурдсанаар өөрчлөн найруулж 25 дугаар зүйлийн 25.1.8 дахь заалт болгох:

 

“25.1.8.гэмт хэрэг, зөрчилтэй тэмцэх, урьдчилан сэргийлэх чиглэлээр олон улсын хамтын ажиллагааг бэхжүүлэх, мэргэшсэн нэгж, мэргэжилтэн бэлтгэх.” Санал гаргасан Ажлын хэсэг. Санал хураалт. 

 

41 гишүүн оролцож, 23 гишүүн зөвшөөрч, 56.1 хувийн саналаар энэ санал дэмжигдэж байна. 

 

7. Төслийн 5 дугаар зүйлийн 5.1.11 дэх заалт, 5.2 дахь хэсгийг нэгтгэн доор дурдсанаар өөрчлөн найруулж 5.1.12 дахь заалт болгох:

 

“5.1.12.төрийн байгууллага, албан тушаалтан гэмт хэрэг, зөрчлөөс урьдчилан сэргийлэх ажилд хуульд заасны дагуу оролцох үүрэгтэй бөгөөд төрийн захиргааны болон хууль сахиулах байгууллага үйл ажиллагаандаа гэмт хэрэг, зөрчлөөс урьдчилан сэргийлэх ажлыг тэргүүлэх чиглэл болгох.” Санал гаргасан Ажлын хэсэг. 

 

М.Билэгт гишүүн үг байна уу? М.Билэгт гишүүн. Тэгээд М.Билэгт гишүүний асуултад хариулахдаа. Одоо тэгэхдээ та чинь яана шүү дээ. Үг л хэлнэ шүү дээ. Тийм. Санал хэлнэ. Тийм. Хариулт байхгүй. З.Нарантуяа гишүүн. 

 

З.Нарантуяа: - Баярлалаа. Энэ хууль бол маш чухал хууль байгаа юм. Тэгээд энэ хуулийн төслийг бол үнэхээр дэмжиж байгаа. Хамгийн гол нь энэ хуулийг бас одоо ингээд батлаад хэрэгжүүлээд явахад хэд хэдэн зүйлийг бас анхаарах хэрэгтэй байгаа гэдэг дээр саналаа хэлэх гэсэн юм. 

 

 

Одоо бол сая М.Оюунчимэг гишүүн ч гэсэн хөндсөн. Энэ гэмт хэргийн, бүх төрлийн гэмт хэргийн зөрчилтэй тэмцэх олон янзын хууль байгаа. Зөвхөн энэ хуультай холбоотой гэхэд л 12, 13 хуулийн жагсаалт байгаа. Бид нар ингээд хууль гаргаад, нөгөө хуулиа хэрэгжүүлэх байгууллага хоорондын уялдаа, тэр авч хэрэгжүүлэх арга хэмжээний хүрэх үр дүн, энийг хийх үе шаттай төлөвлөгөө, зарцуулах зардлын хэмжээ гээд бүх юмаа зүгээр ингээд задгай хаячихдаг. 

 

Одоо энэ хуулийн төслийн чинь ард энэ хуулийг батлагдахад одоо гарах санхүү, зардлын судалгаа гэдэг чинь маш бүрхэг орж ирсэн байна. Тэгээд өмнөх шиг ээ ингээд хэрэгждэггүй 13 дахь хуулийг гаргахгүйн тулд энэ хуулийг анхнаас нь яаж энэ Засгийн газрын түвшинд уяж базаж хэрэгжилтийг нь хангах вэ гэдэг дээрээ ямархуу одоо хэрэгжилтийн схем зурж оруулж ирж байгаа вэ та нар. Энийгээ маш их анхаарахгүй бол Монголд хуулиас их юм алга. Хэрэгжүүлдэг юм гэж ерөөсөө алга. 

 

Тэгээд би бас Хууль зүйн сайдад нэг санал хэлэх гээд байгаа юм. Энэ маш олон энэ хуулиудын анх гарахад нь тэр хуулийн үр дагаврын судалгаа, хэрэгцээ шаардлагын судалгаа гээд байгаа чинь зүгээр нэг хуулийн багц бүрдэл болгох гэж нэг тийм баахан юм шаардаагүй шүү дээ. Энэ чинь аягүй судалгаатай, үнэхээр энэ хууль гараад нийгмийн ямар харилцааг яаж зохицуулах гээд байгаа юм. Энэ гарч ирснээр ямар үр дагаварт ач холбогдол хүрэх гээд байгаа гэдгийг чинь судалдаг бүр Хууль зүйн яамных нь хажууд бүхэл бүтэн институтциуд ажиллаж байна. Бусад улсуудад. 

 

Та ер нь яамныхаа хажууд ийм нэг том хэмжээний судалгааны институц байгуулах тал дээр одоо бодох хэрэгтэй болсон байх. Яагаад гэвэл бид нарын нийгмийн хурдац, хөгжлийн хурдац бол маш их явж байна шүү. Бид нар нийгмийнхээ энэ хурдцыг ерөөсөө бид нарын хууль тогтоож байгаа, зохицуулалт хийж байгаа энэ бодлого, арга хэлбэр, ажиллагаа маань гүйцэхгүй байна. 

 

Тэгэхээр одоо бид хэддүгээр зуунд амьдарч байгаа билээ. Бид нарын одоо бичиж байгаа, боловсруулж байгаа энэ хуулийн хэлбэр чинь аль социализмын үеийн агуулга хэлбэрээрээ л явж байгаа шүү дээ. Тэгэхээр энэ дээрээ бас жаахан прогресс гаргах тал дээр, дэвшил гаргах тал дээр анхаараач ээ гэж бодож байна. 

 

Тэгээд энэ хуулийн төслийг бүх заалтыг дэмжиж байгаа. Сайжруулах тал дээр бас шат шатанд нь саналаа хэлээд оролцох болно. Баярлалаа. 

 

Л.Энх-Амгалан: - М.Билэгт гишүүн. Дараа нь Ц.Гарамжав гишүүн үг хэлчхээрэй. 

 

М.Билэгт: - 25.1.8 дээр сая бид нар баталсан. Гэмт хэрэг, хэрэг зөрчилтэй тэмцэх, урьдчилан сэргийлэх чиглэлээр олон улсын хамтын ажиллагааг бэхжүүлэх, мэргэшсэн нэгж, мэргэжилтэн бэлтгэнэ гэж байна л даа. Энэ гадаадад л явуулж бэлтгэх нь л дээ. 

 

Ерөөсөө сүүлийн хорин хэдэн жил яадаг вэ гэхээр одоо бид нар өндөр хөгжилтэй орны туршлагаас судалж байна гэж одоо энэ төрийн бүх салбарын яам, агентлаг, юу гэдэг юм тэгээд ерөөсөө төрийн албан тушаалтнууд бүгдээрээ гадаадад маш их явж байгаа. 28 жил. Тэгсэн хэрнээ бүгд улам доройтсон. Гэтэл бид нарын бас нэг үндэсний онцлог гэж байна. Нүүдэлчин Монголчуудын уламжлалт ёс суртахууны үнэт зүйл гэж. Бидний өвөг дээдэс ерөөсөө цаасан дээр бичигдээгүй тийм одоо хууль гэж гараагүйгээр яг хууль юм шиг одоо хэрэгжүүлдэг тийм ёс суртахуунтай ард түмэн байсан. 

 

Тэгэхээр энэ Монголынхоо туршлагатай, яг энэ өв соёлоо залуучууддаа өвлүүлж чадах тэр сайхан эрдэмтэн судлаачдаасаа энэ гол ажлуудаа хийлгэхээ бодоорой. Тэгээд л нэг баахан хүн гадаадад явуулах, эсвэл гаднын зөвлөхийн үйлчилгээг авч байна гэдэг баахан мөнгө төлөх. Энийгээ л дахиад оруулж ирээд байх юм гэдгийг анхааруулж хэлэх гэсэн юм. 

 

Л.Энх-Амгалан: - Ц.Гарамжав гишүүн.

 

Ц.Гарамжав: - Түрүүн З.Нарантуяа гишүүн бас санал гаргаж байсан. Тэгэхээр энэ хууль маань. Ер нь энэ гэмт хэрэг, зөрчлөөс урьдчилан сэргийлэх газар бол Хууль зүйн яамны дэргэд угаасаа ажилласаар ирсэн. Одоо ч ажиллаж байгаа. Энэ зөвлөл маань. 

 

Тэгэхээр энэ гэмт хэрэг, зөрчлөөс урьдчилан сэргийлэх ажлыг нийт улсын хэмжээнд, нийт ард иргэдийн, нийтийн үйл хэрэг болгох үүднээс энэ хууль бол нэлээн өргөн хүрээтэй хэрэгжиж байгаа гэсэн энэ мэдээллийг бас хэлье. 

 

Тэгээд ялангуяа энэ гэмт хэргээс урьдчилан сэргийлэх ажлыг зохицуулах зөвлөл бол Хууль зүйн яамны дэргэд одоо Засгийн газрын хууль зүйн асуудал эрхэлсэн гишүүнээр удирдуулж ажиллах юм. Зохицуулах зөвлөлийн доор нь салбар зөвлөл, дэд зөвлөл гэсэн мөн одоо энэ байгууллагуудад улсын хэмжээний аймаг, сумдын иргэдийн Төлөөлөгчдийн Хурлын дэргэд ажиллана. Орон тооны бүтэц, бүрэлдэхүүнтэй ч байж болно гэсэн заалтууд энэ хуульд орсон байгаа.

 

Санхүүжилтийн асуудлыг М.Оюунчимэг гишүүн сонирхсон. Урьд нь бол энэ Эрүүгийн хууль болоод Зөрчлийн хуулиас бүрдсэн санхүүжилтийн торгуулиудаас бүрдсэн санхүүжилтийн 40 хүртэл хувийг улсын төсөвт төвлөрүүлснээс тэр мөнгөнөөс нь авах ёстой байсан юм билээ. Тэгээд 40 хувь хүрдэггүй гээд түрүүн Хууль зүйн яамныхан хэлсэн. Одоо энэ удаа бол хуульчилж өгөхдөө эдгээр эрүү болоод зөрчлийн хуулиар одоо оногдсон ногдол торгуулиудаас 40 хувиас доошгүйг нь одоо улсын төсөвт төсөвлөсөн мөнгөний 40 хувиас доошгүйг нь одоо энэ гэмт хэрэг, зөрчлөөс урьдчилан сэргийлэх ажлын санд төвлөрүүлнэ. 

 

Мөн хууль тогтоомжид заагдсан зөрчилгүй, одоо бусад хандив тусламжийн тэр тусламжаар олсон энэ гэмт хэрэг зөрчлөөс урьдчилан сэргийлэх ажлыг хийж болно гээд тодорхой санхүүжилттэй байгаа юм. Тэгэхдээ яах вэ ойролцоогоор 10 тэрбум орчим төгрөг байж магадгүй. Тэгэхдээ энэ бол одоо зөрчлийн хэмжээ, торгуулийн хэмжээ гээд бас олон янзын энэ нөхцөлүүдээс шалтгаална. 

 

Түрүүн М.Билэгт гишүүн ярьж байна. Энэ гадаадад сургуульд сургаад байх юм биш үү гээд. Ер нь бол энэ мэргэжлийн сэтгэл зүйн хэмжээнд одоо ажиллах. Жишээлбэл, одоо хүүхдийн ертөнцөд гарч байгаа энэ хүүхдийн сэтгэл зүйн онцлогийг мэддэг тийм мэргэжлийн нийгмийн ажилтнууд, хамтын ажиллагааны багийнхан, хэсгийн төлөөлөгч нар ажиллах шаардлагатай гэж үзэж байгаагаас энэ хүмүүсийг бол бүр ур чадварыг нь дээшлүүлэх, мэргэшүүлэх ийм асуудал яригдаж байгаа. Тэр болгоныг бас гадаадад сургаад байхгүй л дээ. Энэ бол ямар мэргэжлээр ямар гэмт хэрэг, зөрчлөөс урьдчилан сэргийлэх, тэр мэргэшүүлэх шаардлагатай байна гэдгээсээ одоо шалтгаална. 

 

Жишээлбэл, хар тамхины төрлийн, хүн худалдаалах төрлийн гэмт хэргийн туршлага Монгол Улсад бас урьд нь байгаагүй байсан. Энийг олон улсын байгууллагуудтай хамтран ажиллаж мэргэшүүлэхээс өөр арга бас байхгүй юм. 

 

Л.Энх-Амгалан: - Одоо санал хураалтаа үргэлжлүүлэх үү? С.Бямбацогт гишүүн ээ. З.Нарантуяа гишүүн уг нь сая энэ хуулийн бүх заалтуудыг дэмжиж байгаа гэсэн. Орж ирж бас яг саналаараа бас дэмжмээр байх юм. Д.Эрдэнэбат гишүүн, З.Нарантуяа гишүүн. Ардчилсан намын гишүүд. Б.Пүрэвдорж гишүүн. 

 

Сая уншсан шүү дээ. Одоо ингээд шууд 7. Уншсан юугаар санал хураалт. 

 

40 гишүүн оролцож, 24 гишүүн зөвшөөрч, 60.0 хувийн саналаар энэ санал дэмжигдэж байна. 

 

8. Төслийн 7 дугаар зүйлийн 7.2.3 дахь заалтын “хууль тогтоомж, дүрэм, журмыг цаг үеийн хэрэгцээ, шаардлагатай уялдуулан шинэчлэх” гэснийг “боловсронгуй болгох” гэж өөрчилж, “таатай” гэснийг хасах. Санал гаргасан Ажлын хэсэг. Санал хураалт. 

 

40 гишүүн оролцож, 23 гишүүн зөвшөөрч, 57.5 хувийн саналаар энэ санал дэмжигдэж байна. 

 

9. Төслийн 7 дугаар зүйлийн 7.2.7 дахь заалтыг доор дурдсанаар өөрчлөн найруулах: 

 

“7.2.7.хүүхдэд хууль тогтоомж зөрчихөөс урьдчилан сэргийлэх, хууль дээдлэх ёс, эрх зүйн боловсрол, соёлыг төлөвшүүлэх талаар гэр бүл, нийгэм, сургуулийн орчныг хамарсан цогц арга хэмжээ авч хэрэгжүүлэх;” Санал гаргасан Ажлын хэсэг. Санал хураалт. 

 

40 гишүүн оролцож, 25 гишүүн зөвшөөрч, 62.5 хувийн саналаар энэ санал дэмжигдэж байна. 

 

10. Төслийн 7 дугаар зүйлийн 7.2.9 дэх заалтын “үзэл санааг нэвтрүүлэх” гэснийг “нөхцөл, нийтлэг шаардлагыг хангах” гэж өөрчлөх. Санал гаргасан Ажлын хэсэг. Санал хураалт. 

 

40 гишүүн оролцож, 24 гишүүн зөвшөөрч, 60.0 хувийн саналаар энэ санал дэмжигдэж байна. 

 

11.Төслийн 7 дугаар зүйлд доор дурдсан агуулгатай 7.2.10 дахь заалт нэмэх:

 

“7.2.10.улсын болон орон нутгийн төсвийн хөрөнгөөр суурилуулж байгаа дүрс бичлэгийн техник, хэрэгсэл цагдаагийн байгууллагын мэдээллийн нэгдсэн сүлжээнд холбогдох боломжтой байх.” Санал гаргасан Ажлын хэсэг. Санал хураалт. М.Билэгт гишүүн. 

 

М.Билэгт: - Энд улсын болон орон нутгийн төсвийн хөрөнгөөр суурилуулж байгаа дүрс бичлэгийн техник хэрэгсэл цагдаагийн байгууллагын мэдээллийн нэгдсэн сүлжээнд холбогдох боломжтой байх гэж байна шүү дээ. 

 

Энэ яадаг вэ гэхээр энэний чанар дээр анхаармаар байдаг юм. 10-аад жилийн өмнө яасан бэ гэхээр зэрэг жишээ нь одоо манай III, IV хорооллын яах вэ цагдаагийн хэлтсийн дарга бол сайхан санаачилга гаргаад аж ахуйн нэгжүүдээсээ энэ гудамж дагуу ямар нэгэн хулгай дээрэм юм гарах юм бол одоо өргөн бичлэг хийгддэг ийм юм тавья гэхэд аж ахуйн нэгжүүд дэмжээд доор доороо л одоо тав арван сая, тав арван сая мөнгө өгөөд л ингээд л хийлгэсэн. Тэгтэл нөгөөдөх нь аваад хийж байгаа газар нь чанаргүй юм хийчхээд л тэгээд хаячихдаг байхгүй юу. 

 

Тэгэхээр энийг ийм техник, хэрэгслийг нийлүүлж байгаа газрыг өөрөөр хэлбэл доор хаяж 5 жилийн хугацаанд ч юм уу тэрийгээ хариуцаж байх, үйлчилгээг нь хариуцаж байх ийм хэмжээнд бас тэр дүрэм журмыг нь гаргаж өгөх хэрэгтэй. Тэгэхгүй бол нэг чанаргүй юм нийлүүлж хаячхаад л мөнгийг нь аваад тэгээд алга болдог байхгүй юу. Энэ дээр маш их тийм юм гардаг шүү гэдгийг анхааруулж хэлэх гэж байгаа юм. 

 

Л.Энх-Амгалан: - Санал хураалт. 

 

41 гишүүн оролцож, 25 гишүүн зөвшөөрч, 61.0 хувийн саналаар энэ санал дэмжигдэж байна. 

 

12. Төслийн 9 дүгээр зүйлийн 9.2.2 дахь заалтын “дахин” гэснийг, мөн зүйлийн 9.2.5 дахь заалтын “шүүхийн шийдвэр гүйцэтгэх ажиллагааны явцад” гэснийг тус тус хасах. Санал гаргасан Ажлын хэсэг. Санал хураалт. 

 

42 гишүүн оролцож, 23 гишүүн зөвшөөрч, 54.8 хувийн саналаар энэ санал дэмжигдэж байна. 

 

13. Төслийн 10 дугаар зүйлийн 10.1 дэх хэсгийн “хохирохоос” гэснийг “зөрчигдөхөөс” гэж, мөн хэсгийн “цогц арга хэмжээг гэмт хэрэг, зөрчлөөс урьдчилан сэргийлэх соён гэгээрүүлэх чиглэл гэнэ.” гэснийг “нөлөөллийн цогц арга хэмжээг соён гэгээрүүлэх чиглэл гэнэ.” гэж өөрчлөх. Санал гаргасан Ажлын хэсэг. Санал хураалт. Энэ нэг найруулгыг нь жаахан засмаар юм байна шүү. Энэ заалтын. 

 

42 гишүүн оролцож, 23 гишүүн зөвшөөрч, 54.8 хувийн саналаар энэ санал дэмжигдэж байна. 

 

14. Төслийн 11 дүгээр зүйлийн 11.1 дэх хэсгийг доор дурдсанаар өөрчлөн найруулах:  
 

“11.1.Гэмт хэрэг, зөрчлийг илрүүлэх, хянан шалгах ажиллагааг боловсронгуй болгох, түүний үр нөлөөг дээшлүүлэх, хариуцлага хүлээлгэх үйл ажиллагааны бодлогын нэгдмэл байдлыг хангах болон хариуцлага хүлээлгэхдээ энэ хуульд заасан гэмт хэрэг, зөрчлөөс урьдчилан сэргийлэх зарчмыг баримталж хэрэгжүүлнэ.” Санал гаргасан Ажлын хэсэг. Санал хураалт. 

 

42 гишүүн оролцож, 25 гишүүн зөвшөөрч, 59.5 хувийн саналаар энэ санал дэмжигдэж байна. 

 

15. Төслийн 11 дүгээр зүйлийн 11.2.1 дэх заалтын “шийдвэрлэх” гэсний дараа “нэгдсэн болон тухайлсан” гэж, 13 дугаар зүйлийн 13.1.3 дахь заалтын “холбоод” гэсний дараа “, тодорхой төрлийн гэмт хэрэг, зөрчлөөс урьдчилан сэргийлэх зорилго бүхий иргэдийн зөвлөл” гэж тус тус нэмж, 14 дүгээр зүйлийн 14.2 дахь хэсгийн “нийслэлийн” гэснийг “нийслэл, дүүргийн” гэж өөрчилж, 15 дугаар зүйлийн 15.1.2 дахь заалтын “нөөц, боломж, тэдгээрийн” гэснийг, 16 дугаар зүйлийн 16.1.1 дэх заалтын “зөвлөл, Салбар” гэснийг тус тус хасах. Санал гаргасан Ажлын хэсэг. Санал хураалт. 

 

41 гишүүн оролцож, 26 гишүүн зөвшөөрч, 63.4 хувийн саналаар энэ санал дэмжигдэж байна. 

 

16. Төслийн 16 дугаар зүйлийн 16.1.5 дахь заалтын “талаарх төрийн бодлого болон Засгийн газраас” гэснийг “чиглэлээр” гэж, 17 дугаар зүйлийн 17.1.2 дахь заалтын “гэмт хэргээс урьдчилан сэргийлэх ажлыг хэрэгжүүлэх үндсэн чиглэлийн дагуу гэмт хэрэгтэй тэмцэх,” гэснийг “гэмт хэргээс” гэж, 17 дугаар зүйлийн 17.1.3 дахь заалтын “сонгон шалгаруулалтын үндсэн дээр” гэснийг “холбогдох хууль тогтоомжийн хүрээнд” гэж, мөн зүйлийн 17.1.18 дахь заалтын “криминологийн” гэснийг “дүн” гэж тус тус өөрчлөх. Санал гаргасан: Ажлын хэсэг. Санал хураалт. 

 

41 гишүүн оролцож, 28 гишүүн зөвшөөрч, 68.3 хувийн саналаар энэ санал дэмжигдэж байна. 

 

17. Төслийн 18 дугаар зүйлийн 18.2.1 дэх заалтын “эрхлэх” гэсний дараа “, статистик мэдээллийг солилцох” гэж нэмж, мөн зүйлийн 18.2.9 дэх заалтын “уламжлах” гэснийг “хүргүүлэх” гэж өөрчлөх. Санал гаргасан Ажлын хэсэг. Санал хураалт. 

 

40 гишүүн оролцож, 26 гишүүн зөвшөөрч, 65.0 хувийн саналаар энэ санал дэмжигдэж байна. 

 

18. Төслийн 22 дугаар зүйлийн 22.1 дэх хэсгийг доор дурдсанаар өөрчлөн найруулах:

 

“22.1.Гэмт хэрэг, зөрчлөөс урьдчилан сэргийлэх ажлыг хэрэгжүүлэгч байгууллага гэмт хэрэг, зөрчлийн нөхцөл байдлын судалгааг 2 жил тутамд, гэмт хэрэгт хохирох эрсдэлийн судалгааг 3 жил тутамд улсын хэмжээнд, эсхүл тодорхой нутаг дэвсгэрийн хэмжээнд, эсхүл тодорхой гэмт хэрэг, зөрчлийн төрлөөр олон нийтийн дунд  зохион байгуулна.” Санал гаргасан Ажлын хэсэг. Санал хураалт. 

 

40 гишүүн оролцож, 26 гишүүн зөвшөөрч, 65.0 хувийн саналаар энэ санал дэмжигдэж байна. 

 

19. Төслийн 23 дугаар зүйлийн 23.2 дахь хэсгийг доор дурдсанаар өөрчлөн найруулж, 23.3 дахь хэсэг болгох:

 

“23.3.Энэ хуулийн 23.2-т заасан албан ёсны статистикийн мэдээллийн маягт,  аргачлалыг тухайн байгууллагатай зөвшилцөн Үндэсний статистикийн хороо баталж, захиргааны статистикийн мэдээллийн маягт, аргачлалыг Үндэсний статистикийн хорооны зөвшөөрснөөр тухайн байгууллага батална.” Санал гаргасан Ажлын хэсэг. Санал хураалт. 

 

40 гишүүн оролцож, 25 гишүүн зөвшөөрч, 62.5 хувийн саналаар энэ санал дэмжигдэж байна. 

 

20. Төслийн 25 дугаар зүйлд доор дурдсан агуулгатай 25.1.2 дахь заалт нэмэх:

 

“25.1.2.гэмт хэрэг, зөрчлөөс урьдчилан сэргийлэх зорилгоор тодорхой харилцааг зохицуулсан хэм хэмжээний акт батлах;” Санал гаргасан Ажлын хэсэг. Санал хураалт. Санал хураалтыг цуцалчихъя. Ц.Гарамжав гишүүн. Энэ санал хураалтыг цуцлаарай. Ц.Гарамжав гишүүний микрофоныг. 

 

Ц.Гарамжав: - Энэ дээр нэг тайлбар хэлье. Энэ нийгэмд зохицуулах эрх зүйн хэм хэмжээний акт байхгүй. Зарим харилцааг зохицуулах зорилгоор энэ гэмт хэрэг, зөрчлөөс урьдчилан сэргийлэх зорилго бүхий журам батлах эрх зүйн орчныг энд нээж өгч байгаа юм. 

 

Тэгэхээр энэ жишээлбэл одоо энэ PC тоглоомын газрууд хүүхдүүдийн, шөнийн баар, цэнгээний газруудын ажиллах цагийн хуваарь болон. Мөн зарим төрлийн үйлчилгээ, ломбард эрхлэх энэ тэр энэ орчныг нэг зохицуулах үүднээс энэ журам батлах эрх зүйн орчныг эрхийг нээж өгч байгаа юм энэ заалтаар. Энэ бас нийгэмд нэлээн сонирхолтой асуудал байгаа. 

 

Л.Энх-Амгалан: - Санал хураалт, гишүүд ээ. 

 

40 гишүүн оролцож, 26 гишүүн зөвшөөрч, 65.0 хувийн саналаар энэ санал дэмжигдэж байна. 

 

21. Төслийн 26 дугаар зүйлийн 26.1.1 дэх заалтын “ажлыг” гэсний дараа “уялдуулан” гэж нэмж, мөн зүйлийн 26.1.3 дахь заалтын “оруулах” гэснийг “хүргүүлэх” гэж өөрчилж, 28 дугаар зүйлийн 28.1.7 дахь заалтын “иргэдийн шилжих хөдөлгөөнийг зохицуулах талаар үр дүнтэй арга хэмжээ авч,” гэснийг, мөн зүйлийн 28.1.12 дахь заалтын “урьд өмнө”, “дахин” гэснийг тус тус хасах. Санал гаргасан Ажлын хэсэг. 

 

41 гишүүн оролцож, 25 гишүүн зөвшөөрч, 61.0 хувийн саналаар энэ санал дэмжигдэж байна. 

 

22. Төслийн 30 дугаар зүйлийн 30.1.5 дахь заалтыг доор дурдсанаар өөрчлөн найруулж 30.4 дэх хэсэг болгох:

 

“30.4.Гэмт хэрэг, зөрчлийн шалтгаан нөхцөлийг арилгах, урьд өмнө гэмт хэрэг үйлдэж ял шийтгүүлж байсан хүнийг гэмт хэрэг, зөрчил үйлдэхээс урьдчилан сэргийлэх зорилгоор эдгээр хүмүүст зориулсан ажлын байр бий болгоход, хөдөлмөрлөх дадал, туршлага олоход нь дэмжлэг үзүүлж болно.” Санал гаргасан Ажлын хэсэг. Санал хураалт. 

 

42 гишүүн оролцсоноос 27 гишүүн зөвшөөрч, 64.3 хувиар энэ санал дэмжигдэж байна. 

 

23. Төслийн 31 дүгээр зүйлийн 31.1.2 дахь заалтын “хэмжээнд оролцох” гэснийг “хэмжээг дэмжиж, сайн дураар оролцох” гэж өөрчлөх. Санал гаргасан: Ажлын хэсэг. Я.Содбаатар гишүүн. Санал хураалтыг цуцалчхаарай. 

 

Я.Содбаатар: - Энэ Гэмт хэрэг, зөрчлөөс урьдчилан сэргийлэх хууль бол их чухал хууль л даа. Хуулийг шинэчилсэн найруулгаар ингээд гаргаж байгаад бас их баяртай байгаа. 

 

Энэ 31 зүгээр зүйл бол өөрөө, 30 дугаар зүйл бол энэ гэмт хэрэг, зөрчлөөс урьдчилан сэргийлэх талаар хуулийн этгээдийн нийтлэг үүрэг орж ирж байгаа6 31 дүгээр зүйл дээр бол гэмт хэрэг, зөрчлөөс урьдчилан сэргийлэх иргэний эрх үүрэгтэй холбоотой заалт байгаа юм. 

 

Би энд нэг заалт нэмж өгөөч ээ гэж одоо эцсийн хэлэлцүүлэг дээр л орох нь л дээ. Гэмт хэрэг, зөрчил үйлдэгдсэн, үйлдэгдэж болзошгүй шалтгаан, нөхцөлийг тогтоох, тэдгээрийг арилгуулах, урьдчилан сэргийлэх зорилгоор хууль сахиулах болон төрийн хяналт, шалгалтын байгууллагад холбогдох материалыг саадгүй гаргаж өгч байгаасай гэсэн энэ чиглэлээр бас нэг тодорхой заалтыг оруулж өгөхгүй бол яг бодит ажил хийж байгаа хүмүүс бас ийм санал гаргаад байгаа юм. Тийм учраас энэ саналыг одоо хурал даргалагч дараагийн эцсийн хэлэлцүүлэг дээр бас анхаарч өгөөч ээ гээд 31 дүгээр зүйл дээр яагаад. Би энийг нь ажлын хэсэгт энэ саналаа өгчихье. Тэгээд эцсийн хэлэлцүүлэг дээр оруулаад ирээч ээ гэж хүсэж байгаа юм. Баярлалаа. 

 

Л.Энх-Амгалан: - Тэгвэл саяын Я.Содбаатар гишүүнийг саналыг тэгээд эцсийн хэлэлцүүлэгт оруулж ирэхдээ бас оруулаад ирээрэй гэсэн чиглэл өгье. 

 

Санал хураалт. 

 

42 гишүүнээс 28 гишүүн зөвшөөрч, 66.7 хувийн саналаар энэ санал дэмжигдэж байна. 

 

24. Төслийн 30 дугаар зүйлийн 30.1.7 дахь заалтыг хасах. Санал гаргасан Ажлын хэсэг. Санал хураалт. 

 

42 гишүүн оролцож, 26 гишүүн зөвшөөрч, 61.9 хувийн саналаар энэ санал дэмжигдэж байна. 

 

25. Төслийн 30 дугаар зүйлийн 30.2 дахь хэсгийн “13.1-д заасан” гэснийг “13.1.4-т зааснаас бусад” гэж, 31 дүгээр зүйлийн 31.1.7 дахь заалтын “заасан нөхцөл, шаардлагын” гэснийг “заасны” гэж тус тус өөрчлөх. Санал гаргасан Ажлын хэсэг. Санал хураалт. 

 

41 гишүүн оролцож, 28 гишүүн зөвшөөрч, 68.3 хувийн саналаар энэ санал дэмжигдэж байна. 

 

26. Төслийн 34 дүгээр зүйлийн 34.3 дахь хэсгийн “34.1-д” гэснийг “34.1, 34.2-т” гэж, “Зохицуулах зөвлөл тогтооно” гэснийг “хууль зүйн болон санхүү, төсвийн асуудал эрхэлсэн Засгийн газрын гишүүн хамтран батална” гэж тус тус өөрчлөх. Санал гаргасан Ажлын хэсэг. Б.Пүрэвдорж гишүүн. 

 

Б.Пүрэвдорж: - Энэ Гэмт хэрэг, зөрчлөөс урьдчилан сэргийлэх тухай хуулийн ажлын хэсэгт орж ажилласан. Хамт өргөн барилцсан. Тэгэхээр энэ хуулийг дэмжиж байгаа. 

 

Тэгэхээр эндээс нэг ганцхан л асуулт байна л даа. Өөрөөр хэлбэл энэ урьдчилан сэргийлэх үйл явц бүгдээрээ л одоо яг цэвэр хүнээс шалтгаалсан үйл ажиллагаа маш их чухал байгаа. Тэгэхээр яг энэ гэмт хэрэг, зөрчлөөс урьдчилан сэргийлэх талаар ажиллаж байгаа цагдаагийн байгууллагын өнөөдрийн орон тоо яг хэд байгаа юм. 

 

Энэ хууль гарснаар цагдаагийн байгууллагын албан хаагч хэдээр нэмэгдэх юм. Яг ямар орон тоо, бүтэцтэй ажиллах юм. Энэ бүтэц нь одоо яг цагдаагийн байгууллагын харьяанд ямар статусаар ажиллах юм гэдэг. Энэ тал дээр бас тодорхой хариулт өгөөч. Тэгээд энэ дээр холбоотойгоор ялангуяа боловсон хүчинтэй холбоотойгоор цагдаа дээр ямар ачаалал ирж байгаа юм. Энэ талаар хариулт өгнө үү. 

 

Л.Энх-Амгалан: - Б.Пүрэвдорж гишүүн ээ. Одоо хариулт байхгүй л дээ. Одоо зөвхөн дэгээр нөгөө дэмжсэн гурав, дэмжээгүй гурав гэж үг хэлдэг ийм дэгтэй шүү дээ. Ц.Гарамжав гишүүн үг хэлэнгээ хариулт өгчих үү. Тэгвэл дараа нь асууя. Тэгэх үү. Дараа нь асууя. Ажлын хэсгийнхэн ер нь дутуу хариултууд бэлдэж байгаарай. Одоо ингээд дараа нь нэг саналын томьёоллоор. 

 

Санал хураалт. 

 

41 гишүүн оролцож, 23 гишүүн зөвшөөрч, 56.1 хувийн саналаар энэ санал дэмжигдэж байна. 

 

Энэ дэгийн хууль дээр Х.Нямбаатар гишүүний өргөн барьсан дэгийн хууль дээр одоо уг нь яг энэ асуудлууд бас зохицуулаад авмаар байгаа юм шүү, бид нар. Тийм ээ. 

 

27. Төслийн 39 дүгээр зүйлийн 39.8 дахь хэсгийн “гэмт хэрэгтэй тэмцэх сангаас” гэснийг “гэмт хэргээс урьдчилан сэргийлэх зардлаас” гэж өөрчлөх. Санал гаргасан Ажлын хэсэг. Санал хураалт. 

 

41 гишүүн оролцож, 24 гишүүн зөвшөөрч, 58.5 хувиар энэ санал дэмжигдэж байна. 

 

Тийм учраас Х.Нямбаатар гишүүний өргөн барьсан энэ хуулийг л бид нар хурдан батлах ёстой байхгүй юу. 

 

28. Төслийн 40 дүгээр зүйлийн 40.5.4 дэх заалтын “тавих” гэсний дараа “, бичиг баримт шалгах” гэж нэмж, мөн зүйлийн 40.5.6 дахь заалтыг хасах. Санал гаргасан Ажлын хэсэг. Санал хураалт. 

 

41 гишүүн оролцож, 27 гишүүн зөвшөөрч, 65.9 хувийн саналаар энэ санал дэмжигдлээ. 

 

29. Төслийн 43 дугаар зүйлийн 43.1.8 дахь заалтын “албан тушаалтныг” гэсний дараа “хуульд заасны дагуу” гэж нэмэх. Санал гаргасан Ажлын хэсэг. Санал хураалт. 

 

41 гишүүн оролцож, 25 гишүүн зөвшөөрч, 61.0 хувийн саналаар энэ санал дэмжигдэж байна. 

 

30. Төслийн 45 дугаар зүйлийн 45.3 дахь хэсгийн “өөрийн хувийн байдал, үйл ажиллагаагаараа цаашид гэмт хэрэг, зөрчил дахин үйлдэх эрсдэлгүй болохоо” гэснийг “зан, байдлаараа нийтэд аюулгүй болсон гэдгээ нотлон” гэж өөрчлөх. Санал гаргасан Ажлын хэсэг. Санал хураалт. 

 

41 гишүүн оролцож, 26 гишүүн зөвшөөрч, 63.4 хувийн саналаар энэ санал дэмжигдэж байна. 

 

31. Төслийн 46 дугаар зүйлийн 46.2 дахь хэсгийн “хандив, тусламжийн хөрөнгөөс бүрдэнэ.” гэснийг “хуулиар хориглоогүй бусад санхүүжилтийн эх үүсвэрээс бүрдэнэ.” гэж өөрчлөх. Санал гаргасан Ажлын хэсэг. Санал хураалт. 

 

41 гишүүн оролцож, 28 гишүүн зөвшөөрч, 68.3 хувийн саналаар энэ санал дэмжигдлээ. 

 

32. Төслийн 46 дугаар зүйлийн 46.5.3 дахь заалтын “39 дүгээр зүйлд заасны дагуу” гэсний дараа “гэмт хэргээс урьдчилан сэргийлэх үүргээ биелүүлж яваад эрүүл мэндээрээ хохирсон буюу амь насаа алдсан тохиолдолд түүнд болон ар гэрт нь” гэж нэмэх. Санал гаргасан Ажлын хэсэг. Санал хураалт. 

 

41 гишүүн оролцож, 26 гишүүн зөвшөөрч, 63.4 хувийн саналаар энэ санал дэмжигдэж байна. 

 

33. Төслийн 46 дугаар зүйлд доор дурдсан агуулгатай 46.5.9 дэх заалт нэмэх:

 

“46.5.9.хууль тогтоомжид заасан бусад.” Санал гаргасан Ажлын хэсэг. Санал хураалт. 

 

41 гишүүн оролцож, 28 гишүүн зөвшөөрч, 68.3 хувийн саналаар энэ санал дэмжигдлээ. 

 

34. Төсөлд доор дурдсан агуулгатай 48 дугаар зүйл нэмэх: 

 

“48 дугаар зүйл. Хууль хүчин төгөлдөр болох
 

48.1.Энэ хуулийг 2020 оны 01 дүгээр сарын 01-ний өдрөөс эхлэн дагаж мөрдөнө.” Санал гаргасан Ажлын хэсэг. Санал хураалт. 

 

41 гишүүн оролцож, 26 гишүүн зөвшөөрч, 63.4 хувийн саналаар энэ санал дэмжигдэж байна. 

 

Ингээд зарчмын зөрүүтэй саналын томьёоллоор санал хураалт явсан. Одоо найруулгын шинж чанартай саналын томьёоллоор санал хураалт явагдана. Цөөхөн хэд байгаа. 

 

1. Төслийн 6 дугаар зүйлийн 6.1.3 дахь заалтын “бүрчилсэн” гэсний өмнө “нэг” гэж, 8 дугаар зүйлийн 8.2.8 дахь заалтын “үйлдэгддэг” гэсний дараа “болон үйлдэгдэж болзошгүй” гэж, 34 дүгээр зүйлийн 34.1 дэх хэсгийн “үр дүнд хүрсэн” гэсний дараа “хүн,” гэж, 36 дугаар зүйлийн 36.2.3 дахь заалтын “үйл ажиллагаанд” гэсний дараа “ашиглахад” гэж, 37 дугаар зүйлийн гарчгийн “байгууллагын” гэсний дараа “гэмт хэрэг, зөрчлөөс урьдчилан сэргийлэх” гэж тус тус нэмэх. Санал гаргасан Ажлын хэсэг. 

 

40 гишүүн оролцсоноос 22 гишүүн зөвшөөрч, 55.0 хувийн саналаар энэ санал, найруулгын санал дэмжигдэж байна. 

 

2. Төслийн 8 дугаар зүйлийн 8.2.7 дахь заалтын “үйлдэгдэх өндөр эрсдэл бүхий” гэснийг “үйлдэгдэж болзошгүй” гэж, 10 дугаар зүйлийн 10.2.1, 12 дугаар зүйлийн 12.1.6 дахь заалтын “хохирч” гэснийг “зөрчигдөж” гэж, 10.2.4 дэх заалтын “хохирох” гэснийг “зөрчигдөх” гэж, 15 дугаар зүйлийн 15.1.3 дахь заалтын “боловсруулсан мэдээллийн” гэснийг “дүн шинжилгээ хийсний” гэж, 18 дугаар зүйлийн 18.1 дэх хэсгийн “зохицуулна” гэснийг “хариуцна” гэж, 18.2 дахь хэсгийн “зохицуулна” гэснийг “гүйцэтгэнэ” гэж, 24 дүгээр зүйлийн 24.1 дэх хэсгийн “, Шинжлэх ухаан, технологийн тухай хууль, Дээд боловсролын тухай хуулийг” гэснийг “болон холбогдох бусад хууль тогтоомжийг” гэж, 24 дүгээр зүйлийн 24.3.2 дахь заалтын “сэргийлэхэд үр дүнтэй,” гэснийг “сэргийлэх ажилд” гэж, “цаашид” гэснийг “ашиглах,” гэж, мөн зүйлийн 24.3.5 дахь заалтын “практикт” гэснийг “үйл ажиллагаанд” гэж, мөн зүйлийн 24.3.6 дахь заалтын “криминологийн” гэснийг “дүн” гэж, 25 дугаар зүйлийн 25.1.2 дахь заалтын “уг” гэснийг “энэ чиглэлээр хэрэгжүүлэх” гэж, мөн зүйлийн 25.1.5 дахь заалтын “тогтоох” гэснийг “батлах” гэж, 31 дүгээр зүйлийн 31.1.5 дахь заалтын “нягт” гэснийг “хуулийн хүрээнд” гэж, 34 дүгээр зүйлийн 34.1 дэх хэсгийн “оролцсон” гэснийг “оролцон,” гэж, 36 дугаар зүйлийн 36.1 дэх хэсгийн “үүсэл” гэснийг “санал” гэж, 36 дугаар зүйлийн 36.2.4 дэх заалтын “сайн дурын байгууллагад” гэснийг “хуулийн этгээдэд” гэж, мөн зүйлийн 36.2.5 дахь заалтын “санаачлага бүрийг судалж” гэснийг “санаачилгыг дэмжиж” гэж тус тус өөрчлөх. Санал гаргасан Ажлын хэсэг. Санал хураалт. 

 

39 гишүүн оролцож, 26 гишүүн зөвшөөрч, 66.7 хувийн саналаар энэ найруулгын санал дэмжигдэж байна. 

 

3. Төслийн 7 дугаар зүйлийн 7.1 дэх хэсгийн “улс төр,” гэснийг, мөн зүйлийн 7.2.1 дэх заалт, 11 дүгээр зүйлийн гарчиг, мөн зүйлийн 11.2.4 дэх заалт, 24 дүгээр зүйлийн 24.3.1 дэх заалт, 46 дугаар зүйлийн 46.5.7 дахь заалтын “үр дүнтэй” гэснийг, 8 дугаар зүйлийн 8.2.4, 8.2.5 дахь заалтын “зохион байгуулалттай” гэснийг, 12 дугаар зүйлийн 12.1.5 дахь заалтын “нийгэмд тогтсон ёс заншил,” гэснийг, 14 дүгээр зүйлийн 14.2 дахь хэсгийн “-ийн ажлын алба” гэснийг, 24 дүгээр зүйлийн 24.3.2 дахь заалтын “практикт” гэснийг, 24.3.5 дахь заалтын “ирээдүйд” гэснийг, 25 дугаар  зүйлийн 25.1.5 дахь заалтын “шалгуур,” гэснийг, 29 дүгээр зүйлийн 29.1.9 дэх заалтын “цаашид уг” гэснийг, 31 дүгээр зүйлийн “тайлбар” гэсэн хэсгийг, 33 дугаар зүйлийн 33.1.4 дэх заалтын  “тогтмол” гэснийг, 34 дүгээр зүйлийн 34.1 дэх хэсгийн “иргэд, гэмт хэрэг, зөрчлөөс урьдчилан сэргийлэх талаар” гэснийг, 36 дугаар зүйлийн 36.2.3 дахь заалтын “түүнийг практикт нэвтрүүлэх” гэснийг, 36 дугаар зүйлийн 36.2.5 дахь заалтын “цаашид практикт” гэснийг, 37 дугаар зүйлийн 37.1 дэх хэсгийн “бүх шатны” гэснийг, мөн хэсгийн “уул үйл ажиллагаа нь” гэснийг, 44 дүгээр зүйлийн 44.1.1, 44.1.2 дахь заалтын “хяналтад” гэсний өмнөх “захиргааны” гэснийг тус тус хасах. Санал гаргасан Ажлын хэсэг. Санал хураалт. 

 

40 гишүүн оролцож, 24 гишүүн зөвшөөрч, 60.0 хувийн саналаар энэ найруулгын шинж чанартай саналын томьёоллууд дэмжигдэж байна. 

 

Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төслийн хамт өргөн мэдүүлсэн хуулийн төслийн талаарх саналын томьёолол. 
 

Энэ Хууль зүйн байнгын хорооны дэмжсэн нэг санал байгаа юм байна. 
 

Нэг. Цагдаагийн албаны тухай хуульд өөрчлөлт оруулах тухай хуулийн төслийн талаарх санал. 

 

1. Төслийн 1 дүгээр зүйлийн “63 дугаар зүйлийн” гэсний дараа “63.8 дахь хэсгийн “гэмт хэргээс урьдчилан сэргийлэх” гэснийг “гэмт хэрэг, зөрчлөөс урьдчилан сэргийлэх” гэж, мөн зүйлийн” гэж нэмэх. Санал гаргасан Ажлын хэсэг. Санал хураалт. 

 

40 гишүүн оролцож, 27 гишүүн зөвшөөрч, 67.5 хувийн саналаар энэ санал дэмжигдэж байна. 

 

Зарчмын зөрүүтэй саналын томьёоллоор санал хураалт хийж дууслаа. Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

 

Ажлын хэсгийнхэнд баярлалаа. Б.Пүрэвдорж гишүүнд тэр саяын асуусан асуултад нь албан ёсоор бичгээр хариулт өгчхөөрэй. Тэгэх үү. М.Оюунчимэг гишүүний асуулт бас дутуу үлдсэн байгаа. Тийм ээ. 

 

Дараагийн асуудалдаа орно. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. 
 
Төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Б.Баттөмөр танилцуулна. 
 
Б.Баттөмөр: - Улсын Их Хурлын дэд дарга, эрхэм гишүүд ээ,
 
Монгол Улсын Их Хурлын гишүүн Д.Дамба-Очир, Д.Мурат, М.Оюунчимэг, Б.Ундармаа, Б.Чойжилсүрэн, Л.Элдэв-Очир нараас 2018 оны 10 дугаар сарын 30-ны өдөр Улсын Их Хуралд өргөн мэдүүлсэн Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг 2019 оны 01 дүгээр сарын 25-ны өдрийн Улсын Их Хурлын чуулганы нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
 
Тус Байнгын хороо хуулийн төслийн анхны хэлэлцүүлгийг 2019 оны 5 дугаар сарын 29-ний өдрийн хуралдаанаар хийлээ. 
 
Байнгын хорооны хэлэлцүүлгийн явцад Улсын Их Хурлын гишүүн Б.Баттөмөр, Л.Болд, Б.Жавхлан, Д.Тэрбишдагва нар төрөөс өрсөлдөөнт шалгаруулалт зарлахдаа сэргээгдэх эрчим хүчний төсөл хэрэгжүүлэх байршил, эх үүсгүүрийн төрөл, хүчин чадал, жилд худалдаж авах эрчим хүчний хэмжээг урьдчилан тодорхойлж, тусгай зөвшөөрөл авсан хуулийн этгээдийг төслөө хэрэгжүүлэхэд нь төрийн зүгээс шаардлагатай нөхцөл боломжоор хангасан байх гэсэн саналуудыг гаргаж, саналын томьёолол бэлтгэснийг Байнгын хорооны хуралдаанд оролцсон гишүүдийн олонх дэмжлээ. 
 
Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллыг Та бүхэнд тараасан. 
 
Улсын Их Хурлын эрхэм гишүүд ээ, 
 
Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж, зарчмын зөрүүтэй саналуудаар санал хурааж өгөхийг Та бүхнээс хүсье. 
 
Анхаарал тавьсанд баярлалаа. 
 
Л.Энх-Амгалан: - Б.Баттөмөр гишүүнд баярлалаа. Ажлын хэсэг хүрэлцэж ирсэн байна. Ажлын хэсгийг танилцуулъя. 
 
Ц.Даваасүрэн Эрчим хүчний сайд, Т.Гантулга Эрчим хүчний дэд сайд, О.Бавуудорж Эрчим хүчний яамны Сэргээгдэх эрчим хүчний хэлтсийн дарга, Ц.Цэрэн “Сэргээгдэх эрчим хүчний Үндэсний төв” Төрийн өмчит үйлдвэрийн газрын дарга, Л.Жамбаа Эрчим хүчний зохицуулах хорооны Судалгааны хэлтсийн дарга гэсэн ийм ажлын хэсэг хүрэлцэж ирсэн байна. 
 
Байнгын хорооны санал, дүгнэлттэй холбогдуулж асуух асуулттай гишүүд байвал нэрсийг нь авъя. А.Сүхбат гишүүн. Г.Тэмүүлэн гишүүний нэрийг оруулаарай. 
 
А.Сүхбат: - Баярлалаа. Улс орны хөгжил цэцэглэлт бол эрчим хүч, цахилгаанжилттай шууд холбоотой байдаг. 
 
Тэгэхээр өнөө цагт газрын дулааны эрчим хүчийг одоо гаргаж авах, газрын дулааныг ашиглах, салхин парк, нарны эрчим хүчийг ашиглах, усан цахилгаан станц гээд ийм олон асуудлуудыг бид бүхэн ярьж байгаа. 
 
Нийтдээ одоо энэ асуудлуудыг ямар түвшинд шийдвэл Монгол Улс энэ эрчим хүчний хараат бус байдлаас гарах юм бэ? Энэ талаар одоо Та бүхэн ямар тооцоо гаргасан бэ? Энэ талаар нэг тодорхой хариулж өгөөч ээ гэж хүсье. Баярлалаа. 
 
Л.Энх-Амгалан: - Ц.Даваасүрэн сайд хариулах уу? Байнгын хороо. Байнгын хороон дарга Ж.Ганбаатар. Тэгээд нэмээд Ц.Даваасүрэн сайд. 
 
Ж.Ганбаатар: - Санаачлагч нь арай болохгүй байх шиг байна. Д.Эрдэнэбат гишүүн. Тийм. 
 
А.Сүхбат гишүүний асуултад хариулъя. Энэ хуулийн ер нь гол гарч байгаа зарчим бол одоо дэд ажлын хэсгийнхэн надад тайлбарлахдаа надад тайлбар өгч байгаа юм. 
 
Ер нь бол одоо аж ахуйн нэгжийн төлж байгаа төлбөр болоод иргэдийн төлж байгаа төлбөр дээрээс нь нэмэгдэж байгаа сэргээгдэх эрчим хүчнээс одоо авч байгаа тариф бол 16 төгрөг байна. Өнөөдөр. За 12 байгаа. Удахгүй энэ нь 16 төгрөг болж нэмэгдэж байгаа юм байна. Цаашдаа энэ мөнгө одоо энэ хэвээрээ нэмэгдээд байх одоо ийм байдал үүсэж байгаа учраас одоо энэ хууль одоо энэ тарифуудыг багасгах зайлшгүй шаардлагатай байна гэж үзсэн учраас энэ хууль орж ирсэн гэж миний хувьд үзсэн. 
 
Мэдээж сэргээгдэх эрчим хүчний салбар бол давуу талтай, мөн сул талтай байгаа юм. Тэгээд Монгол Улсад нийцэх байдал нь одоо энэ нар, салхины, хэрвээ энэ нар, салхи их өндөр ачаалал аваад ирвэл одоо энэ нүүрсний цахилгаан станцуудтай нийцэх байдал одоо их тааруу байна гэж одоо ийм мэдээлэл өгч байгаа. Энэ бол одоо Монголд нэлээн зохицох тал нь бага юм байна гэж. 
 
Тийм ч учраас одоо энэ сонгон шалгаруулдаг болох хэрэгтэй. Дээд хязгаар. Одоо жишээлбэл юун дээр энэ чинь аль дээр нь 12 цент билээ. Нарыг 12, салхи дээр 8 цент гэсэн дээд хязгааруудыг тавьж өгч байгаа. Тэгээд сонгон шалгаруулах ийм процессуудыг заавал хийх ёстой болж байгаа. 
 
Тэгээд хамгийн гол асуудал бол одоо энэ иргэд дээр ирж байгаа энэ тариф нэмэгдэж байгаатай гол асуудал байгаа юм. Одоо 140 төгрөг аж ахуйн нэгжээс, 120 төгрөг иргэдээс авч байгаа бол энэ дээр нэмээд одоо 16 төгрөг одоо сэргээгдэх эрчим хүчний төлбөр гэж энэ төлбөрийг авч байгаа. Нийлээд одоо энд авч байгаа төлбөрүүд нь одоо 156 төгрөг болж байна уу даа. 
 
Тэгээд энэ маань өөрөө нэлээн хүнд дарамт болж байгаа учраас хүнд дарамт болох магадлалтай байгаа учраас одоо энэ өнөөдрийн хууль орж ирж байна гэж тайлбар хийж байна. За баярлалаа. 
 
Л.Энх-Амгалан: - Ер нь ажлын хэсэг бол нэмж хариулж болно шүү дээ. Дэгээрээ. Тийм. Болно шүү дээ. Ц.Даваасүрэн сайд нэмээд хариулчих. Болно болно. 
 
Ц.Даваасүрэн: - Нэмж хариулж болохоор байгаа бол би хариулъя. 
 
Тэгэхээр энэ сэргээгдэх эрчим хүчний эх үүсвэрийг дэмжих тэр тогтолцоо нь өнөөдөр манайд маш муу юм билээ. Одоо би зүгээр ингээд энгийн мэргэжлийн бус хүний ойлгогдохоор хэлбэл нар жаргалаа шүү дээ. Одоо ингээд нар жаргангуут нарны станц зогсчхож байгаа. Тийм үү. Тэгэхэд одоогийн эх үүсвэрээр бол 30, 40 мегаватт шууд дутагдаж байгаа. Тэгэхэд тэр 30, 40 мегаваттыг хаах эх үүсвэр Монголд өөрт нь байдаггүй. Тийм учраас бид нар яах вэ Оросын Холбооны Улсаас 30, 40 мегаваттыг авдаг. Цаашдаа энэ 50, 60 болоод эхлэх юм бол бүр хүндэрч эхэлнэ. 100 болж эхлэх юм бол манайх зарим газраа одоо хязгаарлалт хийж эхэлнэ. Улаанбаатарыг байдаг юм уу, аль эсвэл нэг аймгийг юм уу, сумдаа бүрэн ч юм уу ингээд хязгаарлаж эхэлнэ. 
 
Тийм учраас бид нар одоо энэ нар жаргахад үүсэж байгаа гэнэтийн дутагдлыг хаадаг бусад оронд хэрэглэгдэж байгаа нар, салхины. Салхи буурахад салхины станцын дутагдлыг хааж байгаа тэр усан цахилгаан станцууд, газын турбин генераторууд, батарей хуримтлуур гээд энэ технологиудыг л ашиглахгүй бол, ийм станцуудыг ашиглахгүй бол бид нар жаргахад дутагдаж байгаа дутагдлыг хааж чадахгүй болох байгаа юм. 
 
Өвөл бол энэ их гэмтэй. Ялангуяа өвлийн хүйтний улиралд ийм асуудал үүсэх юм бол удаан хугацаагаар жишээлбэл зарим хэрэглэгчийг таслах нөхцөл байдал үүсэх юм бол. Энэ чинь орой 6 цагаас 9 цагийн хооронд үүсэж байгаа байхгүй юу. Өвөл яг давхцаж байгаа юм. Нөгөө оргил ачаалалтай. Бүх айл 6-гаас 9-ийн хооронд нөгөө хоол ундаа хийж байх үед одоо манай оргил ачаалал бол Оросын Холбооны Улсаас авч хаагддаг. Одоо ч гэсэн авч байгаа. Өчигдөр гэхэд 80 мегаваттыг авсан байна лээ. Тэрний урд талын өдөр бол 92-ыг авсан байна лээ. Бид нар өдөр тутам орой 6-гаас 9 цагийн хооронд Оросын Холбооны Улсаас оргил ачааллынхаа энэ одоо нэмэлт гарч байгаа хэрэгцээг зохицуулдаг байгаа. Өдөрт. Энэ дээр нь нар нэмчхээд байгаа байхгүй юу. Нар жаргангуут үүсэж байгаа нөгөө дутагдал бас энэ дээр нэмчхээд байгаа юм. Өөрөөр хэлбэл импортын хэрэгцээг эрс нэмэгдүүлж байгаа. 
 
Нөгөө нэг асуудал. Түрүүн Ж.Ганбаатар гишүүн хэллээ шүү дээ. Үнийн асуудал. Өнөөдөр эрчим хүчний үнэ өсөж байгаа. Энэний 60, 70 хувь нь энэ дэмжих тарифаас болж байгаа. Автоматаар өсдөг. Яагаад гэвэл хууль дээр 18 цент байна, нар гээд хэлчихсэн. Нарны станц ашиглалтад оронгуут л автоматаар эрчим хүчний үнэ тариф нэмэгдэж байдаг. Өөрөөр хэлэх юм бол бид нар нар, салхины станцуудыг ард түмэн, манай аж ахуйн нэгжүүд төлдөг. Тэр нь дэмжих тариф. Тэгээд л одоо худалдан авах гэрээ хийгдээд нар, салхины станцууд үйл ажиллагаагаа явуулаад эхэлсэн тэр өдрөөс эхлээд л тэд нар борлуулалт хийж эхэлнэ. Тэр борлуулсан тариф нь одоо дэлхий дээр хамгийн өндөр. Нарных бол 18 цент. 400 төгрөгөөр. Энэ нь бол иргэдэд, аж ахуйн нэгжүүдэд их дарамт болж байгаа. 
 
Одоо бол 64.0 тэрбум төгрөгийг аж ахуйн нэгж, компаниуд төлж байгаа. 64.0 тэрбумыг. Ирэх онд энэ 112.0 тэрбум төгрөг болно. Тэгээд ингээд одоо хязгааргүй өсгөөд ингээд ард түмэн, компаниуд дээрээ бид нар энэ олон зуун тэрбум төгрөгөөр нар, салхины станцуудын төлбөрийг цаашдаа тавиад яваад байх юм уу гэдгийг бид нар бодох ёстой. Бодох ёстой. 
 
Тийм учраас энэ тарифыг нэг жаахан бууруулъя гэдэг олон улсын жишгийн дагуу өрсөлдөөний байдлаар. Хэн хямд өгч байгаа чинь нар, салхины станцаар барь гэдэг. Адаглаад энэ дэлхийд одоо нэвтрээд байгаа энэ загварыг л хэрэглэе гэж энэ хуулийн төсөл боловсрогдож орж ирсэн байгаа. Манай Д.Дамба-Очир гишүүн, холбогдох манай гишүүд санаачилсан байгаа. Би энийг бол зөв гэж бодож байгаа. Энэ улсууд бол. Зүгээр яамны зүгээс бол бид нар үнэтэй байлгах нь одоо тэр эрчим хүчээ зарах нь бол бид нарын эрх ашиг байгаа л даа. Гэхдээ хэрэглэгчдийн зүгээсээ манай гишүүд энэ бол хэтэрхий өндөр үнэтэй байна гэж тэр агуулгаар энэ хуулийг санаачилж оруулж ирсэн. Энэ нэг талаараа бас зөв. Яагаад гэвэл хэтэрхий өндөр ачааллыг иргэд дээр үүрүүлчхэж байгаа. Эрчим хүчний үнэ өсөж байгаа гол шалтгаан бол энэ болсон байгаа. 
 
Л.Энх-Амгалан: - А.Сүхбат гишүүн тодруулъя. 
 
А.Сүхбат: - Гишүүдийн хэлж байгаа, салбарын сайдын хэлж байгаа үнэн л дээ. Хамгийн чухал зүйл бол энэ үнэ тарифын асуудал. Энэ үнийн өрсөлдөөнийг одоо яаж энэ эрсдэлээс хамгаалах юм. Энэ менежментийг одоо баталсан төлөвлөгөө байдаг юм болов уу. Жишээ нь, Налайх дүүргийг одоо сэргээгдэх эрчим хүчээр хангаж байгаа тэр Салхитын салхин парк байгаа. Тийм ээ. Тэр одоо хэр үр дүнтэй ажилладаг юм? Энэ бол том жишээ шүү дээ. 
 
Энэ хэрвээ цаашдаа ингээд үнээ нэмээд байх юм бол энэ Монголын төр наадахыг чинь даах юм уу. Боломжгүй шүү дээ. Тэгэхээр энэ одоо эрсдэлээс хамгаалах ямар бодлого баримталж байгаа вэ? Яах вэ цаашдаа. Мэдээж одоо нар жаргаснаас хойш одоо дутагдсан эрчим хүчээ Оросын Холбооны Улсаас авдаг гэж. 
 
Урдуур одоо говийн аймгууд бүтээн байгуулалтынхаа ажилд урьдаас бас эрчим хүч аваад эхэлсэн байгаа. 
 
Л.Энх-Амгалан: - Хариулах уу. Санал хэлэх шиг боллоо шүү дээ. Тийм ээ. Д.Эрдэнэбат гишүүн. Асуусан уу? Тэгвэл ажлын хэсэг нэмээд хариулчих. Ц.Даваасүрэн сайд хариулах уу? Ц.Даваасүрэн сайд. Б.Баттөмөр гишүүн хариулчих. Ажлын хэсгийн ахлагч юм байна. 
 
Б.Баттөмөр: - Энэ эхний хэлэлцүүлэг учраас ажлын хэсэг хариулж болно, Байнгын хорооны дарга хариулж болно, дэд ажлын хэсэг, яамд хариулж болно шүү дээ. 
 
Тэгэхээр өнөөдрийн энэ нарны станцаас авч байгаа эрчим хүчний киловатт нь 18 цент, салхиных 12 цент гэдэг энэ тарифыг 2007 онд тогтоосон юм билээ. Өнөөдөр дэлхийн 173 улс дэмжих тарифтай. Одоо манайх бол энэ 2007 оноос хойш энэ тарифтаа одоо өөрөөр хэлбэл өөрчлөлт хийгээгүй. Тийм учраас өнөөдөр өөрчлөлт хийх шаардлагатай байгаа. Энэ олон улсын байгууллагаас гаргасан судалгаа байна л даа. Эрчим хүчний хуримтлуургүй системтэй нарны станцын тарифыг 6.4-өөс 8.1 цент. Салхиныхыг 5.1-ээс 6.4 цент байх боломжтой юмаа гэсэн ийм зөвлөмж гаргасан байгаа. 
 
Тэгэхээр манай яам, мэргэжлийн байгууллагууд судалж байгаад ер нь нарны станцыг 18 центийг 12 цент болгоё. Салхиныхыг 12-хыг 8.5 болгоё гэсэн ийм тарифыг оруулж ирж байгаа. Өөрөөр хэлбэл 2007 онд тогтсон тарифыг 2019 онд 12 жилийн дараа бид нар хөндөж байгаа юм. 
 
Энэ юутай холбоотой вэ гэхээр яах вэ дэмжих тарифын замаар дамжиж хөрөнгө оруулалтыг тасралтгүй нэмэгдүүлье гэсэн ийм бодлого байсан гэж ингэж үзэж байгаа. Тэр салхитай холбоотой яг дагнасан асуултад тэр ажлын дэд хэсэг хариулах нь зүйтэй байх гэж бодож байна. 
 
Л.Энх-Амгалан: - Ажлын дэд хэсэг. Хэддүгээр микрофон? Ц.Даваасүрэн сайд хариулчих. 
 
Ц.Даваасүрэн: - А.Сүхбат гишүүн хоёр зүйлийг асуугаад байна л даа. Үнээ цаашдаа яах юм бэ гэж. Үнийг бол харин одоо энэ өрсөлдөөний зарчмаар бууруулах ийм хуулийн төсөл оруулж ирж байгаа юм. Салхин дээр бол одоо жишээлбэл 8 цент хүртэл гэж байна шүү дээ. 8 цент бол дээш. Тэрнээс доошоо өрсөлдөнө гэсэн үг байхгүй юу. 
 
Тэгэхээр хамгийн бага үнийн санал одоо хэлж байгаа нь тухайн салхины станцыг барих эрхээ авна гэсэн үг. Нарных дээр бол 12 хүртэл гээд. Ингэж өрсөлдөөний журмаар бууруулж байгаа нь дэлхийн нийтийн жишиг юм билээ. Тийм учраас манайд тариф бол буурчихна. Одоо дэлхийн нийтийн хэрэглэж байгаа энэ аргыг бид нар хуулиар хуульчилж өгч байгаа юм. Өмнөх хууль дээр бол 18 цент, 12 цент гээд ингээд тогтмол тавьсан байгааг хүртэл болгож өгч байгаа юм. Өрсөлдөөний зарчмаар буурна гэсэн үг. 
 
Хоёрт, энэ нар жаргангуут үүсээд байгаа энэ дутагдлыг бол бид нар усан цахилгаан станц, тэр Б.Баттөмөр гишүүний хэлсэн батарей хуримтлуур, мөн одоо газын турбин ч байдаг юм уу иймэрхүү шууд эрчим хүчээ нийлүүлэх.../минут дуусав/
 
Л.Энх-Амгалан: - Д.Эрдэнэбат гишүүн. 
 
Д.Эрдэнэбат: - Баярлалаа. Энэ хуулийг хэлэлцэхэд бас асуудал байгаа гэдгийг би хэлэлцэх эсэхийн үед нэг хэлсэн юм. 
 
Тэгээд хэд хэдэн тодруулах зүйл байгаа юм. Энэ эрчим хүчний энэ хөрөнгө оруулалтад энэ зүгээр яах вэ нөөц, эрчим хүчний нөөц бэлдэх зориулалтаар батарейтай байх ёстой гээд ингээд энэ зарчмын шаардлага орж ирж байгаа юм л даа. Тэгээд энэ нь миний санаа зовж байгаа зүйл юу вэ гэхээр нэгдүгээрт үнэ тарифыг өсгөх. Хоёрдугаарт, энэ сэргээгдэх эрчим хүчинд орж байгаа өртгийг, хөрөнгө оруулалтын өртгийг өсгөх ийм том эрсдэл рүү оччихоод байгаа юм биш үү гэж би болгоомжлоод байгаа юм. 
 
Тэгээд энэ нөгөө гадна дотнын хөрөнгө оруулалт чинь одоо гэнэт ингээд нам зогсчих юм биш биз дээ. Хуучин оруулж ирсэн хийж байсан төслүүд нь зогсоод ингээд баахан маргаан үүсэх юм биш биз дээ гэсэн болгоомжлол байгаа юм. Тэгээд чухам энэ хууль баталсны дараа ямар үр дагаварт хүрэх вэ гэдэг үгийг бас энэ ажлын хэсгээс сонсмоор байна. Энэ бол бидний хувьд бол туйлын чухал асуудал гэж би ингэж харж байна. 
 
Хоёр дахь нь энэ иргэдээс сэргээгдэх эрчим хүчний дэмжлэг гээд ингээд тогтмол мөнгө аваад байгаа. Тогтмол. Тэгээд зарим иргэд бид нар луу хандаж байгаа. Энэ яагаад одоо бид нар өөрийнхөө хэрэглэсэн мөнгөн дээр нэмээд ингээд энэ сэргээгдэх эрчим хүч гээд бидэнд огт хамаагүй юмаар ингээд мөнгө аваад байгаа юм бэ. Энэ мөнгө чухам хаашаа очдог юм бэ. Энэ мөнгө чинь очингуутаа тэр өндөр үнээр эрчим хүчний, энэ сэргээгдэх эрчим хүчний энэ үйлдвэрүүдийг барьсан хүмүүст бид нарын татвар төлөгчдийн мөнгө ингээд ямар ч үндэслэлгүй очоод байгаа юм биш үү. Бид яагаад зөвхөн өөрсдийнхөө хэрэглэсэн эрчим хүчний ийм өсөлт дээр дахиад энэ дээр нэрвэгдэх ёстой юм бэ гэдэг ийм асуултыг тавьж байгаа юм. Тавьж байгаа юм. 
 
Тэгэхээр энэ цаашдаа ер нь хандлага ямар байх юм бэ? Энэ ингээд нэмэгдээд явах юм уу? Түрүүн одоо хэн хэлэв. Бас энэ чинь ингээд нэг үнэ хямдарсан ч гэсэн ер нь ингээд нэмэгдээд байгаа шүү гээд ингээд ийм нэг сонин юм яригдаад байгаа юм. Энэ дээр би нэгдүгээрт бас нэг. Хоёрдугаарт би хариулт авмаар байна. 
 
Хоёрдугаарт, энэ ер нь шууд айл өрх, аж ахуйн жижиг байгууллагууд сэргээгдэх эрчим хүчнийхээ одоо ингээд хүчээр өөрсдийнхөө гэрэл цахилгаан юмнуудыг хангаж байна. Энэ бол нэг талдаа зөв юм. Тэгэхдээ энийг дэд бүтэцтэй холбох асуудал дээр бас энэ хуультай, маргаантай асуудлууд үүсээд байна гэсэн ийм асуулга бас тавигдаад байгаа юм. Дэд бүтэц нь хаанаа харьяалагдах юм. Тэрийг нь одоо яаж хүлээж авах юм? Тэрний өртөг зардал яаж нэмэгдэх юм. Заавал одоо өөрсдөө дэд бүтцэд холбогдох ёстой гэсэн тийм нэг тулгасан шаардлага яваад байна. Гэх мэтчилэнгээр ийм үл ойлгогдох зүйлүүд бол энэ дээр гарч ирж байгаа. 
 
Тэгэхээр яг одоо өөрийнхөө санаачилгаар сэргээгдэх эрчим хүчний эх үүсвэрийг буй болгосон айл өрх, аж ахуйн нэгж яг энэ хуулийн дараа ямар давуу эрхтэй, ямар хөнгөлөлт буй болох юм бэ гэдэг дээр тодорхой хариултыг надад өгөөчээ гэж ингэж хэлмээр байна. 
 
Хэлэлцүүлгийн үед анх хэлэлцэх эсэхээ хэлэлцэх үед би нэг зүйлийг Та бүхэнд бас сануулж хэлж байсан. Энэ өөрчлөгдөж байна уу, үгүй юу. Техникийн нөхцөл, технологи хоёр өөр шүү гэж. Хуулийн төсөлд техникийн нөхцөлийн тухай орж ирснээс биш яг ямар технологи яасан гэдэг асуудлыг бол авч үзээгүй байгаа. Тэнд бас үнийн сонгон шалгаруулалт л гэж нэг үг хатуу орж ирсэн байгаа. Энэ дээр одоо эхний асуудал дээр бидний ярьсан хэлэлцэх эсэх дээр яригдсан энэ сэдэв анхны хэлэлцүүлэг дээр зарчмын өөрчлөлт гарсан уу, үгүй юу гэдэг дээр надад хариулт өгөөч ээ. Би тодорхой гурав дөрвөн зүйл асуулаа шүү. 
 
Л.Энх-Амгалан: - Эхлээд Д.Дамба-Очир гишүүн. Хууль санаачлагч гишүүн. 
 
Д.Дамба-Очир: - Технологийн хувьд би зүгээр нэг юм хэлэх гэж байгаа юм. Хямдхан, хамгийн хямдхан нь гээд хамгийн муу технологи орж ирж болохгүй. Тийм. Тэгж байж заавал ердөөсөө хямдыг нь авах гэж, заавал Хятадынхыг авах гэж байгаад ч байдаг юм уу, энэ нь цаашдаа нөгөө нэг одоо сэргээхэд цаашаа нөгөө нэг ашиглаад явахад хүндрэлтэй болох вий гэж. Тэр дээр нь анхаарах ёстой гэж би бодож байгаа юм. 
 
Батарейтай байвал сайн байна. Заавал батарейтай байна гэсэн ийм өгүүлбэр бас байхгүй. Батарейтай байвал өшөө сайн давуу тал болно л гэж байгаа юм. Батарейтай байх юм бол одоо жаахан үнэтэй одоо жаахан үнэтэй болно гэдэг нь ойлгомжтой. Ингээд өрсөлдөөд явна гээд. 
 
Сэргээгдэх эрчим хүчний үнэ бол яах аргагүй. Одоо жишээлбэл Өмнөговьд сая баригдаж ашиглалтад орж байгаа тэр Японы компанийн 100 мегаваттаас болж хаа байж байгаа тэнд Дорж, Дулмаа гэж хүн, гудамжинд явж байгаа хүний цахилгаанд төлөх мөнгө нь нэмэгдээд байгаа юм. Тэр хүн нь ядаж тэр Япон биш ядаж Монголын компани байсан бол, монгол хүн байсан бол бас нэг за даа дууссан хэрэг гэж бодохсон. Гэтэл одоо их баян баян хүмүүс орж ирж энийг хийгээд байгаа юм. Тэгээд тэр хаа байж байгаа тэр Баянзүрх дүүргийн ч байдаг юм уу, тэр Дорж, Дулмаа гэдэг хүн дээр үнэ нь өндөр очоод байгаа юм. 
 
Дэд бүтцийн асуудал бол дэд бүтэц хүртэл нь хийнэ. Дэд бүтэц нь бол байж байгаа шүү дээ. Дэд бүтцийг нь бараг ингээд дэд бүтэцтэй газрууд дээр нь голцуу холболтууд явж байгаа шүү дээ, одоо бол. Дандаа дэд бүтэц дээр нь явж байгаа. Тийм болохоор. 
 
Харин энэ дээр бол нэг аятайхан юм орж ирж байгаа. Айлууд, байшингуудын дээвэр бол бас нарны батарейнууд тавьж өгөөд өөрсдөө өөрийнхөө хэрэгцээнд хэрэглээд илүү гарсныг нь одоо цахилгааны системд холбож борлуулах тийм боломжууд нь гарч ирж байгаа гэдгийг би бас хэлмээр байгаа юм. 
 
Батарейны асуудал бол бас яригдаж байгаа. Тэгэхдээ батарейг бол сая манайхан яваад Азийн хөгжлийн банкны чиглэлээр яваад үзээд хараад ирсэн. ТЭЦ IV-ийн тэрийг бол 100 мегаваттын battery storage тавья гэж ярьж байгаа. Тэгэхдээ бас батарейг нь бол сайн үзэх, бас эргээд сайн харах хэрэгтэй. Яагаад вэ гэхээр 3-аас 5 жил болдог л юм билээ нэг батарей чинь. Хүмүүс бүгдээрээ мэдэж байгаа шүү дээ. Машины батарей ч гэсэн ерөөсөө удахаараа тэгээд суучихдаг. Тэгээд болохоо байдаг. Сольдог барьдаг гээд. Ийм юмнууд гарч ирж байгаа гэдгийг би зүгээр хэлэх гэсэн юм. 
 
Тэгээд сэргээгдэх эрчим хүчин дээр үнийн саналаас гадна энэ дээр бол үнэ нь хамгийн бага байна гэж байгаа даа ч юм биш бас санхүүжүүлэх чадвартай компаниуд орж ирэх ёстой гэдгийг нь хараад байгаа юм. Барьцаа хөрөнгө тавих чадвартай хүмүүсийг нь гэдгийг нь хараад байгаа юм. Гол нь бол энийг зүгээр зөвшөөрлийг нь авчхаад. Яамны нэг мэргэжилтэн зөвшөөрлийг нь авчхаад цааш нь дамлаад гүйдгийг нь болиулъя гэж байгаа юм. 
 
Үнэхээр чадвартай байх юм бол тэр нь тендерт нь орж ирээд л олон улсынх нь жишгээр орж ирээд л энэ бүтээн байгуулалтын ажлуудаа хийгээд яв л гэж байгаа юм. Энэ хууль гарснаараа одоо бас нэг юм буруу ойлгоод байх шиг байгаа юм. Энэ хууль гарснаараа нар, салхины энэ нэг бизнесийг бүгдийг нь хаачих юм шиг яриад байгаа юм. Биш ээ. Хаах гэж юм ердөөсөө байхгүй. Чөлөөтэй байж байгаа. Ганцхан зүгээр цэгцэлж байгаа асуудал байгаа юм. Олон улсын жишигт нь хүргээд л явж байгаа асуудал байгаа юм аа гэдгийг нь би зүгээр хэлэх гэж байгаа юм. 
 
Тийм учраас хөрөнгө оруулалт бол чөлөөтэй байгаа. Хөрөнгө оруулалт бол чөлөөтэй. Хуучин шиг дур дураараа аваачиж нэг нэг газар аваачиж нэг нэг газар аваачиж нэг тосгоны дэргэд зөвшөөрөл авч гүйдэг. Хэдэн цаас бариад ердөөсөө цааш нь дамлаад гүйдэг тэр асуудлуудыг л цэгцэлж байгаа гэж ойлгох хэрэгтэй. За баярлалаа. 
 
Л.Энх-Амгалан: - Б.Дэлгэрсайхан гишүүн. 
 
Б.Дэлгэрсайхан: - Хоёр санал байна л даа. Энэ эрчим хүчний энэ хууль. Шинэ хуулийг бол дэмжиж байгаа юм. Энэ өрсөлдөөний шугамаар хийнэ гэж байна л даа. Харин энэдээ бол нэг мөр батарейтай хийсэн тохиолдолд одоо үнэ арай өөр байна ч гэдэг юм уу. Зүгээр эсвэл ийм боломж байхгүй юм бол одоо зөвшөөрөл олгохдоо заавал батарейтай байна гээд заачихвал яасан юм. 
 
Тэрнээс биш сая Д.Дамба-Очир гишүүний ярьж байгаа шиг батарейтай байна болно, байхгүй ч байж болно гэхээр чинь бас л хуучнаараа байх болчхоод байна л даа. Энийг ажлын хэсэг юу гэж бодож байгаа юм? Энэ дээр нэг анхаарч өгөөч. Хариулт өгөөч. 
 
Хоёрдугаарт, Чойр-Сайншандын дамжуулах шугамын хүчин чадал бол 40 мегаватт гэж байгаа юм. Гэтэл Сайншанд-Замын-Үүд баригдсан нар, салхины паркийн гаргаж байгаа хэмжээ бол 90-ээс 100 мегаватт орчим. Гэтэл үүнийг төв рүүгээ яаж татах юм бэ? Одоо энэ асуудал болчхоод байгаа юм. 
 
Дээр нь Сайншандад одоо төр, хувийн хэвшлийн олон компаниуд үйлдвэр барина гээд ингээд ажлаа хөөцөлдөөд явж байгаа. Цаашдаа ч гэсэн энэ төмөр замууд ч гэсэн. Одоо баригдаж байгаа төмөр замууд ч гэсэн бүгд цахилгаанжина. Тэгэхээр одоо байгаа хэрэглээгээ хангаж чадахгүй байдалд байгаа юм чинь. Жишээлбэл, одоо энэ үйлдвэр, аж ахуйн газар барья гэсэн компаниуд зөвшөөрөл хүсээд ингээд эрчим хүчний газраар явахаар тарифын юу хийж байна. Судалгаа хийж байна. Тооцоо хийж байна гээд одоо болтол энийг шийдэхгүй байгаа юм. 
 
Тэгэхээр ойрын хугацаанд. Энэнээс болоод нөгөө гадаад дотоодын хөрөнгө оруулагч нар бас хохирох ийм асуудал байна. Тэгэхээр ийм учраас ойрын хугацаанд Чойр-Сайншандын хоорондох дамжуулах шугамыг ер нь яг хэзээ өргөтгөх юм бэ? Энэ дээр одоо ямар боломж байгаа юм? Ямар ч гэсэн 2019 оны төсөвт бол байхгүй. Тэгэхээр энийг гаднын зээл, тусламжаар ч юм уу шийдээд ойрын хугацаанд шийдэх ийм боломж байгаа юу? Энэ дээр нэг хариулт өгөөч. Уг нь Байнгын хороон дээр би асуусан. Тэгээд тодорхой хариулт авч чадаагүй юм. 
 
Л.Энх-Амгалан: - Хэн хариулах юм? Ажлын хэсгийн ахлагч Б.Баттөмөр гишүүн. Түрүүний бас Д.Эрдэнэбат гишүүн асуултдаа дутуу хариулт авсан гээд байна шүү. Тэр тариф, холболтын асуудал. Дэд бүтцийн холболтын асуудал дээр нэмж тодруулга өгчихмөөр байна. Б.Баттөмөр гишүүн. 
 
Б.Баттөмөр: - Д.Эрдэнэбат гишүүн, тэр Б.Дэлгэрсайхан гишүүний асуултад хариулъя. Ажлын хэсэг бас, яамныхан бас нэмж хариулна. 
 
Энэ өнгөрсөн жилүүдэд Монголын төрөөс 1539 компани 1528 мегаваттын зөвшөөрөл олгосон байгаа юм. Монгол Улсын одоо суурилагдсан хүчин чадал 1200 орчим мегаватт. Өөрөөр хэлбэл хэрэгцээнээсээ 330 мегаваттаар илүү одоо ингээд өгчихсөн байгаа. 
 
Тэгэхээр одоо энэ яг өнөөдөр 8 компани энэ сэргээгдэх эрчим хүчийг одоо гаргаж төвийн эрчим хүчний системд нийлүүлж байгаа. Үлдэж байгаа 30 нь бол байхгүй байгаа. Энэ 30-аас 13-ынх нь хугацаа дууссан байгаа. 17 нь бол одоо ирэх жил, тэрний дараагийн жил ингээд дуусна. 
 
Энэ хасаж байгаа тариф бол энэ урьд нь авсан зөвшөөрөл авсан компаниудад үйлчлэхгүй. Хуучин. Өөрөөр хэлбэл урьд нь авсан компаниуд хуучин тарифаараа одоо эрчим хүч хэрвээ байгуулах юм бол эрчим хүчээ бол нийлүүлэх боломжтой. Шинээр зөвшөөрөл авч байгаа компаниудад энэ тариф үйлчлэх байгаа юм. 
 
Сонгон шалгаруулалтын хувьд бол ингээд үзэхээр одоо яг ирсэн практик бол юу гэхээр тухайн компани энд байгуулна, тэнд байгуулна гээд ороод ирдэг. Гэтэл төрөөс зөвшөөрлийг нь өгөөд явуулахаар орон нутагт очоод янз бүрийн асуудал гардаг. Одоо энэ байгуулна, байгуулахгүй. Одоо байгаль орчинд нөлөөтэй гээд. Сөрөг нөлөөтэй гээд. Ийм янз бүрийн асуудлууд гардаг. 
 
Тэгэхээр төрөөс энэ сонгон шалгаруулалтын зарчмаар оруул гэдэг нь юу вэ гэхээр эх үүсвэрийг нь төр, хүчин чадал, жилд худалдаж авах эрчим хүчний хэмжээ, тэр байгаль орчны үнэлгээ, урьдчилан тодорхой тусгай зөвшөөрөл авч төслийг хэрэгжүүлэхэд нь төрийн зүгээс одоо боломжоор хангах зорилгоор ийм сонгон шалгаруулалтыг. Өөрөөр хэлбэл тэр шаардлагатай материалуудыг нь одоо бэлдээд тэнд нь оролцох энэ зүйлийг хийж өгье гэсэн ийм зүйлийг л одоо гаргаж ирж тавьж байгаа юм. 
 
Үнэ тарифын хувьд бол сая тэр Б.Дэлгэрсайхан гишүүний хувьд бол өнөөдөр би түрүүн хэлсэн шүү дээ. Дэлхийн хэмжээнд юу гэхээр салхины станцын хувьд бол 5.1, 6.4 гэж байгаа юм. Дээд талын хэмжээгээрээ 6.4 гээд үзэхэд манайх бол 8.5 гэж байгаа юм. 2 центээр илүү. Нарны хувьд бол 8.1 гэж байгаа юм. Манайх 12 гэдэг чинь 4 центээр илүү байгаа юм. 
 
Тэгэхээр энэ бол тийм их хасагдаад тухайн аж ахуйн нэгж, хөрөнгө оруулагч явчих одоо тийм тариф биш л дээ. Тухайлбал, Newcom компани бол 24 мегаваттын нарны станцыг одоо байгуулъя. Нэг киловаттын үнэ 9.5-аар хийе гэж байгаа юм. Дэмжих тарифыг 9.5-аар байж болох юм аа гэсэн ийм тооцоо манай Эрчим хүчний яаманд өгсөн байна. Манай хувьд бол 12 байна гэж ингэж тогтож байгаа. 
 
Тийм учраас үнэ тарифаас шалтгаалж хөрөнгө оруулагч нар орж ирэхгүй байх ийм зүйл бол байхгүй. 
 
За бусад асуудлаар тэр Б.Дэлгэрсайхан гишүүний холбоотой асуудлаар тэр Чойр-Сайншандтай холбоотой асуудлаар манай яамныхан хариулах нь зөв. 
 
Л.Энх-Амгалан: - Ц.Даваасүрэн сайд. 
 
Ц.Даваасүрэн: - Саяын гишүүдийн асуугаад байгаа асуулт дээр би нэг зүйлийг дахиж тодруулж хэлье. Яагаад ямар хүндрэл үүсээд байна вэ гэж. Нэгдүгээрт, үнэ тарифын асуудал. Д.Эрдэнэбат гишүүн бас асуусан. 
 
Энэ төлж байгаа дэмжих тарифын мөнгө чинь энэ хөрөнгө оруулж байгаа компанийн нар, салхины станцын хөрөнгө оруулалтыг төлөхөд яваад байгаа юм. Тэрийг л одоо бид нар ойлго. Энэ хэтэрхий өндөр болчхоод хэрэглэгчид дарамт болоод байгаа нэг асуудал. Тийм учраас өрсөлдөөнт үнээ бий болгоё. Хямдхан төлдөг болгоё л гэдэг нэгдүгээр асуудлаа ингэж шийдье гэж байгаа юм. 
 
Хоёрдугаар асуудал. Тэр нар жаргах үед, салхи намдах үед үүсээд байгаа дутагдлыг хаадаг эх үүсвэр нь Монголд байдаггүй ээ. Одоо жишээлбэл өвлийн улиралд бол бид нар ер нь 60 мегаваттаас дээш нарны станц зогсож байгаад одоо гэнэт нар жаргаад зогсоход хэрвээ 60 мегаваттаас дээш байх юм бол бид нарт хаах эх үүсвэр байхгүй. Оросын Холбооны Улсаас бид нар 60-ыг тэр үед авч чадна. Яагаад гэвэл 180 мегаватт гэж зөвхөн хэрэглээндээ авч хэрэглэж байгаа. 
 
Энэ өөрөө нөгөө технологийн мэргэжлийн асуудлаас болж бас хүмүүст тусаж өгөхгүй байгаад байгаа юм. Оросын Холбооны Улсаас бид нар өдөр бүр авдаг. Өнөөдөр 80 юм уу, 90-ыг авах байх. Одоо орой энэ оргил ачааллыг хаахын тулд. Энэ шугамаар орж ирдэг урсгал нь 240 мегаватт л байхгүй юу. Тэрнээс илүү чадахгүй. Одоо трубагаар бол нэг тодорхой хэмжээтэй. Тэрүүгээр нэг тэдэн киловатт цаг урсана л гэсэн юу байдаг юм. 240 мегаватт л урсана. Гэтэл өвлийн оргил ачааллын үед бид нар 180 мегаваттыг зөвхөн оройн хэрэглээндээ авч байх үед 60-хан мегаваттын нөөц л байгаа юм. Энэнээс илүү нарны станц ажиллаж байгаад зогсох юм бол бид нар хэрэглэгчдээ хязгаарлана. Хэрвээ 60-аас илүү байх юм бол яах вэ. 10 мегаваттаас илүү байх юм бол 5 сумыг байдаг юм уу, аль эсвэл Улаанбаатарын нэг дүүргийг ч юм уу хязгаарлана. 
 
Тийм учраас өөрөө энэ техникийн хувьд боломжгүй болсон учраас бид нар нар, салхийг хөгжүүлэх байдал маань хязгаарлагдчихаад байгаа юм. 
 
Гурав дахь асуудал бол шугамын хүчин чадал. Сая Б.Дэлгэрсайхан гишүүн асуулаа. Чойр-Сайншандын шугамыг яах вэ гэж. Чойр-Сайншандын тэр орчим бол 112 мегаватт орчмын станцууд одоо бий болсон байгаа. Тэндээ өөрөө 19 мегаваттыг нь бол хэрэглэнэ. Цаана нь үлдэж байгаа 90 мегаваттыг бол хот руу нийлэхээс өөр аргагүй. Гэтэл тэр шугам 40 мегаваттыг дамжуулна. Тийм учраас бид нар Европын Сэргээн босголтын банканд энэ шугамын хүчин чадлыг нэмэгдүүлж, нэвтрүүлэх чадварыг 90 мегаваттаас дээш болгож өгөөч ээ л гэдэг асуудал ярьж байгаа. Тэгэхээр энэ маань бол одоо зээлээр шийдэгдэнэ гээд ингээд бодох юм бол зээлийн асуудал яригдана, Их Хурлаар хоёр удаа орно. Дараа нь тендер зарлана. Тэгээд гүйцэтгэнэ гэсээр байтал энэ бол доод тал нь жилийн асуудал байгаа юм. 
 
Д.Эрдэнэбат гишүүний өөр асуусан асуудал чинь бол. Харин тийм. Би түрүүн сая хэллээ л дээ. Харин энийг хүмүүс ерөөсөө мэдэхгүй байгаа юм. Би ч бас тухайн үед сайн мэддэггүй байсан юм билээ. Энэ дэмжих тариф гээд байгаа чинь ерөөсөө шууд тэр нөгөө хөрөнгө оруулж байгаа компанийн тэр нар, салхины станцыг төлж байгаа байхгүй юу. 
 
Түрүүн Д.Дамба-Очир гишүүн хариулсан. Хэрвээ айлууд нар, салхинд ингээд холбогдоно. Хэрвээ нар, салхины тэр хэрэглэж байгаа хэрэглээнээс нь илүү гарах юм бол тэрийгээ системд нийлүүлж болно. Тийм зүйлийг хийж өгч байгаа юм. Өөрөөр хэлбэл одоо 10 мегаваттын боломжтой нарны эх үүсвэртэй айл өөрөө нэг том. За нэг 300 киловатт хэрэглэдэг байя гэж бодъё. Гэтэл өөрөө 100-г хэрэглэчихвэл, 200 илүү гарч байвал тэрийгээ одоо системд нийлүүлж болно гэдэг ч юм уу. Ийм зүйлийг бол харин энд энэ хуулиар зохицуулж өгч байгаа. Илүүдлээ одоо нийлүүлж болно гэсэн. 
 
Л.Энх-Амгалан: - Одоо 18.00 цаг болж байна. 
 
Ц.Даваасүрэн: - Ер нь бол батарейтай гэж заагаач гэдэг…/минут дуусав/
 
Л.Энх-Амгалан: - Одоо 18.00 цаг болж байна. Өөр 4 гишүүн асууя. Ямар ч байсан Сэргээгдэх эрчим хүчний тухай хуулийнхаа хэлэлцүүлгийг хийгээд дуустал энэ чуулганыхаа хугацааг сунгая. Тийм ээ. 
 
Д.Эрдэнэбат гишүүн тодруулъя. 
 
Д.Эрдэнэбат: - Ц.Даваасүрэн гишүүн ээ. Одоо жишээлбэл тэр айлуудыг тийшээгээ дэд бүтэцтэй холбоход дэд бүтцийнхээ хөрөнгийг өөрсдөө хариуцна гэсэн юм яриад байгаа байхгүй юу. Энэ дээр нэг тодруулга. 
 
Хоёр дахь нь, энэ иргэдийн дэмжих тариф гээд мянган төгрөг. Одоо 1200, 3000 болж өсөх гээд байна гэж болгоомжлол байна гэж би хэлж байгаа. Ер нь та өөрөө сая хэлчихлээ шүү дээ. Энэ бол тэр эрчим хүчинд хөрөнгө оруулсан улсуудын мөнгийг ингээд татвар төлөгчид төлөөд байгаа юм гэж. Энэ зөв юм уу, буруу юм уу гэж би асуугаад байгаа. 
 
Маш буруу гэж би ойлгоод байгаа. Энэний нийт жилийн дүн нь хэд байдаг юм. Тэрийг нь өөр юмнаас зарцуулах боломж байдаг юм уу, байхгүй юм уу? Ингээд иргэдэд энэ татварын ачаалал ингээд нэмэгдэх хэрээр нэмэгдээд байх юм бол наадах чинь бүр замбараагаа алдана. Иргэдэд маш их ачаалал үүснэ гэдэгт хариулт өгөөч ээ л гэж би хэлж байгаа. Энийг л би тодруулах гэсэн юм. Энэ хоёр дээр нэг тодорхой хариулт өгөөтхөөч. 
 
Л.Энх-Амгалан: - Ц.Даваасүрэн сайд. 
 
Ц.Даваасүрэн: - Айл өрхүүдийн хувьд асууж байгаа бол айл өрхүүд чинь ерөнхийдөө бүгд цахилгаанд холбогдсон байгаа шүү дээ. Зүгээр харин одоо нэлээн өндөр хүчин чадлын 1 мегаваттаас дээш гэдэг ч юм уу, ийм нар, салхины эх үүсвэр барья гэж байгаа аж ахуйн нэгж байх юм бол тэр дэд станц руу өөрөө холбох тэр шугамаа өөрөө хариуцна. Айл өрхүүдийн хувьд бол үгүй. Яагаад гэвэл тэртээ тэр чинь шугам очсон байгаа учраас. 
 
Зүгээр захын хороололд холбогдоогүй айл байвал асуудал. Тэрийг бол харин одоо тоолуур хүртэлх эрчим хүчний шугамыг нь бол түгээх сүлжээнд татаж өгч байгаа. 
 
Тэр дэмжих тарифын хувьд бол хуультайгаа байгаа байхгүй юу. 2007 онд баталсан хуулиараа. Энэ нар, салхины станцын төлбөрийг иргэн, аж ахуйн нэгж төлөхөөр ингээд хуульчлаад өгчихсөн. Тэгэхээр энэ бол хуулийн асуудал. Хэрвээ энийг буруу гэж үзэж байвал бид нар хуулийг бүрмөсөн өөрчлөх шаардлагатай. Хэрвээ одоо дотациа улсаас төлөх үү гэдэг л асуудал гарч ирнэ шүү дээ. Одоо бол тарифаар нь төлж байна гэсэн үг. 64.0 тэрбум төгрөгийг одоо төлж байна. Нар, салхины станц. 
 
Л.Энх-Амгалан: - Эдийн засгийн байнгын хороон дарга нэмж тодруулга хийх гээд байгаа юм байна шүү дээ. Тийм ээ. Байнгын хороон дарга Ж.Ганбаатар. 
 
Ж.Ганбаатар: - Баярлалаа. Би тэр нарийн зүйлүүд рүү нь орохгүйгээр. Зүгээр энэ хууль бол зохицуулж байгаа хууль болохоос биш дэмжиж байгаа хууль биш байгаа юм. Би бол энийг бас олон хүнээс асуугаад байгаа юм. Сэргээгдэх эрчим хүчийг бол дэмжиж байгаа биш зохицуулж байгаа. 
 
Минийхээр бол одоо сэргээгдэх эрчим хүчийг энэ нөгөө яагаад ер нь тэгэхдээ 2020 он хүртэл 20.0 хувь хүрнэ гээд зорилт заасан мөртлөө энэ нь өөрөө сөрөг болчихсон бэ гэдэг дээр гол асуудал байгаа байхгүй юу. 2020 он хүртэл одоо суурилагдсан эрчим хүчний 20.0 хувийг хангана гээд зорилт тавьчихсан. Тэгээд энэ нь буцаад яагаад манай системд сөрөг болчихов гэдэг нь. 
 
Тэгэхээр миний хувьд бол сэргээгдэх эрчим хүчийг дэмжих ийм хэрэгтэй. Тэгвэл одоо тэр Д.Эрдэнэбат гишүүний асуугаад байгаа тэр айл өрхтэй холбоотой зүйлүүд шийдэгдэх байх. Өнөөдрийн хууль бол зохицуулах асуудал байгаа юм гэж би харсан. Баярлалаа. 
 
Л.Энх-Амгалан: - Б.Дэлгэрсайхан гишүүн болсон уу? Та тодруулчихаач. 1 минут аваад. Ц.Даваасүрэн сайд. 
 
Ц.Даваасүрэн: - Тийм. Ер нь бол манай Диспитчерийн үндэсний төвөөс ямар дүгнэлт гарсан гэвэл нийт хүчин чадлынхаа 10 хувиас доошгүй батарейтай бай гэдэг ийм шаардлагыг тавина гэдэг дүгнэлт гарсан байгаа. Бид тийм шаардлагыг техникийн нөхцөл дээр нь тавина. Тэгэхээр тийм батарейтай байж байж үнээр өрсөлдөнө гэсэн үг. Техникийн хувьд бол бид нар заавал батарейтай байх шаардлага тавьж байгаа. 
 
Нөгөө нэг талаасаа бол яах вэ бид нар ерөнхий системийн хувьд 100 мегаваттын хүчин чадал бүхий ерөнхий тийм батарей хуримтлуур тавих асуудлыг Азийн хөгжлийн банктай хамтраад судлаад хөрөнгийн асуудлыг бас яриад явж байгаа. Системийн хэмжээнд байх. 
 
Л.Энх-Амгалан: - Ш.Раднаасэд гишүүн. 
 
Ш.Раднаасэд: - Энэ дэмжиж байгаа. Зарчмын хувьд. Тэгээд Ц.Даваасүрэн сайдаас хэдэн асуулт асууя. Одоо энэ чинь нэг их олон тооны зөвшөөрөл авчихсан. Нэг хэсэг нь хийхгүй. Тийм үү. Тэгсэн мөртлөө дамжуулж зараад ингээд л лиценз худалдаад ингээд яваад байдаг гээд тийм юм яваад байна шүү дээ. Тэр нь болохоороо энэ төвийн бүсээ тойрсон нэг хэсэг байгаа байх. Яг алслагдсан бүс нутгуудад ч гэдэг юм уу, өөрөө өөрийгөө хараат бусаар ингээд зөвхөн тухайн сум сууринд нийлүүлэх, тухайн сум сууринд нийлүүлэх, эсвэл тухайн үйлдвэрлэлд. Уул уурхайн ч юм уу, бусад үйлдвэрлэлд нийлүүлэх. Одоо уламжлалт байна уу, уламжлалт бус энэ сэргээгдэх эрчим хүчний байна уу ийм эх үүсвэрүүд дээр нь одоо энэ тарифаар төлөх юм уу? Одоо хамгийн өндрийг нь хэлсэнд нь өгнө. Эсвэл хамгийн багыг нь хэлсэнд нь өгнө ч гэдэг юм уу. Өрсөлдөөн тэнд явагдах уу? 
 
Өөрөөр хэлэх юм бол би одоо нөгөө Алтай сумын юм л ярих гээд байна л даа. Одоо тэнд энийг далимдуулаад бас танаас асуухад нөгөө салхин болон нарны хосолсон төслийн тендер шалгаруулалт ер нь хэзээ явагдаж зарлагдах юм. Өөрөөр хэлэх юм бол зөвхөн тэр суманд зориулсан хоёр дахь юм нь тэр суманд зориулсан салхины болон нарны станцын тарифыг одоо эндээс Улаанбаатарт нийлүүлдэгтэй ижилхэн ийм өндөр үнээр ч юм уу энэ үнээр тооцож энэ хуулиар чинь зохицуулагдах гээд байна уу? Агуулгыг нь бол ойлгож байна. Тийм үү. 
 
Хоёрдугаарт нь, яг уламжлалт нүүрсний ч гэдэг юм уу, одоо үйлдвэрлэлүүдийг явуулахад нүүрсний ч гэдэг юм уу уламжлалт ийм эрчим хүчний үйлдвэрлэлийг төвлөрсөн сүлжээнд чинь холбохгүйгээр зөвхөн өөрийнхөө үйлдвэрлэлд, өөрийнхөө уурхайд ч гэдэг юм уу, өөрийнхөө юу гэдэг юм үйлдвэрт чинь хэрэглэх зориулалтаар ийм станц одоо юу гэдэг юм нарны бай, салхины ч бай сэргээгдэх эрчим хүч, тэр уламжлалт тийм юмыг явуулахад одоо энэ хуулийн зохицуулалт чинь бас хамаараад бас энэ сонгон шалгаруулалт нь явагдаад бас тийм байдал үүсэх үү? 
 
Одоо манай аймагт гэхэд Хүрэн голын уурхай ч гэдэг юм уу томоохон хэмжээний уурхайн үйлдвэрлэл, цахилгаан станц явна гэж байна. Тэр бол төвлөрсөн шугамд холбох нь илүүтэйгээр өөрийнхөө уурхайн үйл ажиллагаанд ч гэдэг юм уу, тэнд байгуулагдах бусад үйлдвэрлэлдээ чиглэсэн л тийм эхлэлийг одоо яриад байгаа шүү дээ. Гэх мэтчилэнгээр тэр бол энэ тарифид чинь одоо хамаарагдаж ингэж явах уу? Нэг ийм хоёр гурван асуулт байна. 
 
Ер нь нийтдээ энэ чинь яг нийлүүлэлт хэчнээн мегаваттыг нийлүүлж байгаа юм, одоо? Зөвшөөрлийн тоо чинь бол ма өндөр гараад байна шүү дээ. Бараг хэрэглээнээсээ хэд давчхаад байна гээд. Яг өнөөдөр яг ажиллаж байгаа тэр 5 нь байна уу, 3 нь байна уу, яг хэдийг нийлүүлээд яваад байдаг юм? Энийг бас нэг бас үзмээр байх юм. Ийм асуултууд байна. Баярлалаа. 
 
Л.Энх-Амгалан: - Хэн хариулах вэ? Ц.Даваасүрэн сайд хариулах уу? Ц.Даваасүрэн сайд. 
 
Ц.Даваасүрэн: - Ш.Раднаасэд гишүүний асуултад хариулъя. Тийм. Ер нь бол одоогоор олгосон байгаа лиценз бол манай улсын эрчим хүчний хэрэглээнээс ч өндөр байгаа. 1500 мегаватт гаруй байгаа юм. 
 
Ер нь бол би түрүүн бас яриандаа хэлсэн. 200 мегаваттаас дээш бол ийм зөвшөөрөл олгох боломжгүй байхгүй юу, манай техникийн хувьд. Манай системийн боломжийн хувьд. Гэтэл ингээд л олгочихсон. Бүү мэд. Тэгэхдээ энэ холбогдох газрууд нь шалгаж байгаа юм шиг байна лээ. 
 
Алслагдсан бүс нутагт одоо жишээлбэл хувийнхаа хэрэгцээнд системд өөрөө холбохгүйгээр хийж байгаа бол энэ хамаагүй л дээ. Нөгөө системд холбоод л нэг худалдан авагчтай загварт ороод ирж байгаа бол нөгөө тарифын асуудал яригдаад ирж байгаа байхгүй юу. Өөрийнхөө хэрэгцээнд хийж байгаа хүнд бол хамаагүй. Тэр хүн харин одоо системд нийлүүлнэ гээд ингээд ирвэл бас нэг өөр асуудал. Тэгэх юм бол харин үнэ тарифын асуудал нь өөр болно. Зөвхөн өөрийнхөө хэрэгцээнд гээд системд холбохгүйгээр хэрэглэж байгаа. Одоо жишээлбэл хувь айлууд ч гэсэн хэрэглэж байгаа шүү дээ. Манайд фермерийн аж ахуй эрхэлж байгаа айлууд. Тэр хамаарахгүй. 
 
Системд холбох юм бол Улаанбаатар ч бай, Говь-Алтай ч бай, хаана ч бай яг энэ өрсөлдөөнт загвараар одоо тэр сумыг жишээлбэл ингээд эрчим хүчээр, сэргээгдэх эрчим хүчээр хангана гэх юм бол тэнд бас өрсөлдөөний энэ яг хуулийнхаа дагуу нар салхины станц байгуулах асуудал бол тендер зарлагдаад явагдана. 
 
Одоо бол нийт эрчим хүчний системд байгаа үйлдвэрлэж байгаа эрчим хүчний оны төгсгөл гэхэд 19.0 хувийг сэргээгдэх эрчим хүчээр үйлдвэрлэдэг болно. Одоо 2020 онд 20.0 хувь гэдэг бол ерөнхийдөө бараг энэ оны төгсгөлд биелэх гээд байна шүү дээ. 
 
Цаашдаа бид нар тэр 2030 онд 30.0 хувь хүргэх үү гэвэл хүргэхийн төлөө байгаа. Хүрэхдээ яаж хүрэх вэ гэвэл энийг дэмждэг тэр усан цахилгаан станцууд, нөгөө наргүй болонгуут нь шууд ажилладаг газын станц ч байдаг юм уу ийм хурдан горимд шилждэг, шууд кноп дараад асчихдаг ийм станцуудыг. Мөн батарей хуримтлуурыг 100 мегаваттын ч юм уу ингээд хийчих юм бол бид нар. Жишээлбэл, 100 мегаваттын батарей хуримтлууртай болох юм бол бид нар шууд 100 мегаваттаар нарны эх үүсвэрүүдийг нэмэх боломж бүрдэж эхэлнэ. Иймэрхүү тэр техникийн нөгөө дэмжих нөхцөлүүдийг нь хийхгүйгээр шууд ингээд баахан лиценз олгосон байгаа байхгүй юу. Урьдчилсан нөхцөлөө бүрдүүлэхгүйгээр. Системээ мэдэхгүйгээр. Системийнхээ онцлогийг ерөөсөө мэдээгүй юм билээ л дээ. Тэгээд л хамаагүй баахан ингээд лиценз олгочихсон. 
 
Одоо энэ Алтай, мөн Мянгад гэсэн энэ юунууд дээр Азийн хөгжлийн банкаар хийгдэх 10 мегаваттын станцуудын хувьд бол ер нь удахгүй тендер нь зарлагдана. Одоо тендерийн баримт бичиг боловсруулах ийм шатандаа явж байгаа. 
 
Л.Энх-Амгалан: - С.Бямбацогт гишүүн. 
 
С.Бямбацогт: - Бид нар бол бас сэргээгдэх эрчим хүчээ аль болох дэмжих ёстой байх аа. Гэхдээ саяны одоо Ц.Даваасүрэн сайдын хэлж байгаагаар бодлогын тэр алдаануудаа засаж яаж дэмжих вэ гэдэг дээр бас илүү бодмоор байгаа юм. 
 
Дэлхий нийтийн чиг хандлага үндсэндээ сэргээгдэх эрчим хүч рүү явж байна. Нөгөө атомын цахилгаан станцаасаа татгалзаж байна. Аюулгүй байдалтай холбоотой гээд. Нөгөө дулааны станцууд чинь бас л одоо өртөг зардал нь нэмэгдээд дулааны станцаас ер нь татгалзаж байна. Герман одоо нүүрсээс нь, түүхий нүүрсээс татгалзсан байх жишээтэй. 
 
Тэгээд сэргээгдэх эрчим хүч дэлхий дээр тооцоо судалгаа хийсэн байгаад байна л даа. Зөвхөн одоо Сахарын элсэн цөлийн нарны нөөцийн 8.0 хувийг ашиглахад дэлхийг одоо эрчим хүчээр бүрэн хангаж болох тооцоо хийчихсэн. Гринландын салхины 25.0 хувийг ашиглахад л одоо дэлхийн эрчим хүч бүрэн хангах тооцоо хийчихсэн. Ийм байдлаар тэгээд. 
 
Одоо өнөөдөр Латин Америкийн улс орнуудад 1 киловатт эрчим хүчнийх нь өртөг, өөрийнх нь өртөг 1 цент болчихсон. Ингээд үндсэндээ дэлхий нийт бол үндсэндээ сэргээгдэх эрчим хүч бол хамгийн чухал юм байна. Хамгийн найдвартай юм байна. Хамгийн бага өртөгтэй байх юм байна. Ирээдүйд хамгийн хэрэгтэй юм байна гэдэг хандлага яваад байдаг. Бид нар өнөөдөр зохицуулж чадахгүйгээсээ болоод одоо хязгаарлах ийм асуудал яриад байдаг. Энэ дээр бас нэг бодлогын хувьд та бүхэн бас нэлээн сайн анхаараач ээ. 
 
Гэтэл яагаад өнөөдөр тийм үү Латин Америкт хамгийн хямд эрчим хүч нарны станцуудыг 1 киловаттыг нь 1 центээр байгуулж болоод байгаа юм. Гэтэл Монголд яагаад дэмжих тариф гээд одоо 15-аас 18 байгаад байгаа юм. Энийг бид нар бодмоор байна л даа. Гэтэл нөгөө талд нь тийм үү Дөргөний усан цахилгаан станц байж байгаа. Дөргөний усан цахилгаан станцын 1 киловаттынх нь өртөг, 1.4 цент. 35 төгрөг. Гэтэл одоо өнөөдөр Монголчууд нарны станцаа дэмжих тарифыг 15-аас 18 цент буюу 350-иас 430 төгрөгөөр худалдаж авч байна. Тэгвэл бид нар яагаад энэ усан цахилгаан станц дээр дэмжих тариф бий болгоод усан цахилгаан станцаа дэмжих тийм одоо салхигүй бол салхины станц зогсчихдог, наргүй бол нарны станц зогсчихдог. Тэгвэл ус бол мөнхийн эргэж байдаг. Өдөр шөнийн өвөл, зун дөрвөн улиралд эргэж байдаг. Энийгээ дэмжиж болохгүй гэж. 
 
Ийм тариф бий болгох талаар бас манай Эрчим хүчний яам юу бодож байдаг юм бол оо. Гэсэн мөртлөө одоо Дөргөний усан цахилгаан станц баруун гурван аймгийн хэрэгцээ, баруун 5 аймгийн хэрэгцээ хангадаггүй. Бид нар Оросын Холбооны Улсаас 10 орчим центээр буюу одоо Дөргөний усан цахилгаан станц бараг 5, 7 дахин илүү үнэтэй. Хятадаас Ховдын одоо Алтай, Үенч, Булган гурван сум 350 орчим төгрөг буюу одоо бас 15 орчим центээр эрчим хүчээ худалдаж авдаг. Дөргөний усан цахилгаан станц 10 дахин илүү үнээр худалдаж авч байдаг. 
 
Ингээд байхаар бид нар энд бас нэг бодлогын уялдаанууд. Энийг яагаад зохицуулах зохицуулалтууд хэрэгтэй байгаад байгаа юм л даа. Тэгээд энэ тал дээр бас Эрдэнэбүрэнгийн усан цахилгаан станцыг бид нар бас одоо Эрчим хүчний яам, Засгийн газар дэмжиж байгаа. Их баярлаж байгаа. Энийгээ одоо улам илүү бас хурдавчлах тал дээр анхаармаар байна. Цаашдаа одоо энэ станц байгуулагдсантай холбогдуулаад тэр усан цахилгаан станц дээр бас тийм дэмжих тариф гэдэг юм уу. Иймэрхүү юмнуудыг хийгээд өгөх юм бол улам илүү Ц.Даваасүрэн хэлээд байгаа бэрхшээлтэй асуудлууд. Харанхуй болохоор тоггүй болчихдог. Өвөл болохоор тоггүй болчихдог. Салхигүй болохоор тоггүй болчихдог биш. Усан цахилгаан станц бол мөнхийн л тог үйлдвэрлэж байдаг. Тэгсэн мөртлөө өнөөдөр хамгийн бага өртөгтэй байж чадаад байна шүү дээ. 35 төгрөг буюу 1.4 центээр Дөргөний усан цахилгаан станц эрчим хүч үйлдвэрлэж байдаг. Бид нар нарны станцууддаа 10 дахин илүү мөнгө төлөөд сууж байдаг. Тийм үү. Иймэрхүү юмнууд дээр нэг жаахан анхаарах юм бол цааш цаашдаа ялангуяа тэр дэлхий нийт маань одоо сэргээгдэх эрчим хүч рүү хандлага нь чиглээд явж байна. 
 
Зөвхөн Улаанбаатарт энэ 400 мянган машины 10 мянган машиныг л цахилгаан машин болгоход 500 мегаватт эрчим хүч хэрэгтэй гэж тооцоо гарсан байгаа. 500 мегаватт. 10 мянгыг нь хангахад. Тэгвэл 100 мянган машин. Тийм үү. 400 мянган машиныг цахилгаан болгоход хэчнээн их эрчим хүч хэрэгтэй болох вэ. Гээд бидэнд бол өсөн нэмэгдэх цахилгааны хэрэгцээ байгаад байна. Дэлхий нийт маань сэргээгдэх эрчим хүч рүү яваад байна. Энэ дээр одоо бас бодлогын уялдаа холбоо, зохицуулалтууд. Яаж тэр зай хураагуур. Тийм ээ. Нарны станцуудад зай хураагуурыг нь тавих юм. Яаж өртөг зардлыг нь бууруулах юм. Латин Америкт одоо 10 дахин хямд үнэтэй болчихсон. 1 центээр нарны станц ажиллаад болоод байж байдаг. Иймэрхүү юмнуудаа бид нар сайн анхаараад ажиллах юм бол бас одоо зохицуулах боломж бол бидэнд байгаа. Сэргээгдэх эрчим хүчээ илүү бас анхаарах ёстой байх гэдгийг л одоо хэлье. 
 
Л.Энх-Амгалан: - Санал хэлэв үү та. Ц.Даваасүрэн гишүүн. Д.Дамба-Очир гишүүн тэгвэл микрофонд хариулчих. 
 
Д.Дамба-Очир: - Усан цахилгаан станц бол хамаагүй бага өртөгтэй явна. Эхнийх нь өртөг нь их өндөр байдаг. Тэгээд цаашдаа бол ерөөсөө наадах чинь бол яг тохируулга хийх, өглөө оройны пик үед ерөөсөө яг тохируулга хийхэд бол усан цахилгаан станц шиг хэрэгтэй юм байхгүй. Яг тэр үед нь усаа буулгаад л тэгээд цахилгаан үйлдвэрлээд явна. Өгч авна. Усан цахилгаан станцыг түлхүү барих юм бол ер нь сэргээгдэх эрчим хүчний асуудал бол харьцангуй бага яригдах байх. 
 
Хоёрдугаарт, яах вэ гэхээр сэргээгдэх эрчим хүч өөрөө бол өртөг өндөртэй байгаа байхгүй юу. Тийм учраас л бид нар яриад байгаа. Оруулж ирж байгаа сэргээгдэх эрчим хүч өндөр үнэтэй байгаад байгаа учраас. 
 
Тэгэхээр зүгээр өндөр байгаа гэдгийг. Энэ хуулийг би зүгээр түрүүн хэлээд байгаа нь бид нар ерөөсөө хязгаарлах гэж энэ хуулийг оруулж ирээгүй юм шүү гэж. Цэгцлэх үүднээс л оруулж ирж байгаа гэдгийг нь хэлэх гээд байгаа юм. Өнөөдөр ч гэсэн тендер зарлаад байдаг юм уу, өнөөдөр ч гэсэн ерөөсөө энд тэнд одоо хөрөнгө оруулалт хийгээд явахад бол нээлттэй байгаа гэдгийг хэлэх гэж байгаа юм. 
 
Одоо бол өмнө нь баригдсан байгаа, өмнө нь хийгдсэн байж байгаа гэрээ нь зурагдсан байгаа төслүүд бол энэ хуульд хамаарахгүй шүү. Яагаад вэ гэхээр энэ хууль одоо батлагдсанаараа, хэрэгжиж эхэлснээрээ хойших хугацаанд л одоо хүчин төгөлдөр хэрэгжээд явна гэдгийг л бүгдээрээ ойлгох хэрэгтэй байгаа юм. Усан цахилгаан станц дээр бол нэг их дэмжих тариф гэх нь гайгүй. Яагаад вэ гэхээр өөрийн өртөг нь багатай учраас. Одоо жишээлбэл сая хэлж байна л даа. Нөгөө Дөргөний усан цахилгаан станц бол 1.4 цент гэж. Тийм хямдхан байгаа байхгүй юу. Одоо тэгээд наадах чинь нүүрсний станцууд бол 4 цент байгаа. Одоо Оюу Толгой бол Хятадаас авахдаа 12 центээр авч байна. Оросоос бид нар авахдаа 10 центээр авч байна. Баруун аймгууд авахдаа 15 центээр авч байна. 
 
Тэгэхээр хаана. Одоо жишээлбэл Оюу Толгой гэхэд манай станцууд ТЭЦ IV-ийн гаргаж байгаа цахилгаан станцаас 3 дахин үнэтэй авч байгаа байхгүй юу. Хятадаас. Тэгэхээр энэ бүгдийг ерөөсөө бүгдийг нь одоо бас цэгцлэх хэрэгтэй юм байна л гэж байгаа юм. 
 
Тэгээд бид нар ерөөсөө өнөөдөр хууль оруулж ирж байгаа нь бол яг олон улсын жишгээрээ л тендерээ зарлаад л, тэгээд тэрийгээ авдаг хүмүүс нь аваад яваа л гэж байгаа юм. Тэгээд дээрээс нь бол бид нар нэг юм хэлээд байгаа нь баахан хүмүүс авчихсан байдаг юм билээ. Тэр нь бол ерөөсөө тэгээд хэрвээ нөгөөдөх нь бол хэрэгжиж өгдөггүй, явж өгдөггүй. Тэр бол авсан зөвшөөрлөө болохоор хүмүүс дамлаж зарах гээд яваад байдаг. Ерөөсөө энэ лиценз гэдэг юмыг бол зөвшөөрөл гэдгийг нь дамлаж зардаг, одоо мөнгө олдог хэрэгсэл болсон л байхгүй юу. Энийг зүгээр яах вэ үнэхээр чадалтай компаниуд нь орж ирээд хийе гэж байгаа бол одоо ингээд хуулийн дагуу хийгээд яваа л гэж байгаа юм. Ерөөсөө энийгээ бол тендер зарлаад олон улсын жишгээр. 
 
Өнөөдрийг хүртэл Монгол бол ийм жишиг байгаагүй юм байна. Бүх дэлхийн оронд ийм жишгүүд нь байж байна. Тэгээд хамгийн үнэтэй гэхэд түрүүн бид нар хэлж байсан. Вьетнамд гэхэд бол нарны цахилгаан станцыг, нарны үнэ бол 9 цент хавьцаа байна гэж байгаа юм. 9 цент. Манайх бол сая 18 байсныг нь, 16, 18 байсныг ерөөсөө бид нар буулгаж 12 болгож байна шүү дээ. Тэгээд яах вэ гэхээр үнэ нь чөлөөтэй. Дээд талын хязгаарыг нь тавьж өгье гэж байгаа юм. Тэгээд доошоогоо бол чөлөөтэй оролцоод явж болох юм аа гэж. 
 
Хэд хэдэн саналууд компаниудаас ирж байгаа юм билээ. Тэр нь бол 8-аас 9 центийн хооронд үнэ ирж байгаа юмнууд байгаа юм билээ. Тийм ээ. Тэгэхээр ерөөсөө энэ боломжтой юм байна л гэж бодож байгаа юм. Тэгэхээр эрчим хүчний системээ баллачихгүйн тулд л өнөөдөр энэ нэг хуулийг оруулж ирээд л бүгдээрээ чичлүүлээд байж байна л даа. 
 
Би бол ойлгож байгаа. Ц.Даваасүрэн сайд бид хоёр бол одоо бас эрчим хүчний хүмүүс учраас энийг хийх гээд байгаа болохоос биш цаана нь аягүй олон төслүүд хийчихсэн. Хүмүүс ингээд оруулах гээд зөвшөөрөл авах гээд. Энэ хууль гарах юм бол балрах гээд байж байгаа хүмүүс зөндөө байгаа. Дарамттай байгаа шүү дээ энэ хуулийг гаргахад. Тэгэхдээ энэ чинь одоо бас дарамттай байгаа гээд яах юм. Энэ чинь эрчим хүчнийхээ системийг, энэ салбарыг бас нэг унагачихгүй авч явахгүй бол болохгүй л байх л даа. Тэр утгаар нь өнөөдрийн энэ хуулийг оруулж ирээд байгаа юм. Гэхдээ энийг бол хязгаарлах гэж байгаа юм ямар ч юм байхгүй шүү гэдгийг би хэлэх гээд байгаа юм. Хөрөнгө оруулалтыг хязгаарлах асуудал байхгүй. 
 
Л.Энх-Амгалан: - Болсон уу? С.Бямбацогт гишүүн. Ажлын хэсгийн ахлагч нэмж тодруулга хийх юм уу? Б.Баттөмөр гишүүн. 
 
Б.Баттөмөр: - Энэ сая дутуу хариулагдсан зарим асуултад хариулъя. Тэр байшин болгоны оройг одоо эрчим хүч үйлдвэрлэдэг энэ технологийг дэлхийд одоо Билл Гейтс санхүүжүүлж их судалгаа хийж амжилттай явагдаж байгаа гэж байгаа. Байшин болгоны оройд эрчим хүч үйлдвэрлэдэг тээврийг. 
 
Тэгэхээр яах вэ зүгээр яг тийм технологи бол бас одоохондоо нэвтрээгүй. Байшингийн орой дээр одоо панель тавиад тэндээсээ цахилгаанаа үйлдвэрлээд өөрийнхөө хэрэгцээг хангаж байгаа ийм зүйл бол байна. Энийг бол тэр эрчим хүчиндээ илүүдэл эрчим хүчээ төвийн системд нийлүүлэх юмыг одоо тэр эрх зүйн орчинг сайн бүрдүүлж өгөх ёстой. Энэ хуульд бол тийм юм байхгүй. 
 
Батарейн хувьд бол одоо яг хамгийн сүүлийн үеийн энэ Японы Sumitomo гээд корпорацийн хийж байгаа энэ батарей байна л даа. 60 мегаваттын батарейг хийсэн байна. Энэ бол юу гэхээр яах вэ зүгээр бид нарын мэддэгээр 40 тонн контейнерт 500 киловатт 2-ыг хийгээд, 1 мегаваттын тэр оврын хэмжээ нь ийм хэмжээтэй батарей хийсэн байна. 
 
Монгол Улсын 2020 оны эдийн засаг, нийгмийг хөгжүүлэх үндсэн чиглэлд 100 мегаваттын батарей авна, худалдаж авна гэсэн ийм төлөвлөгөө бол явж байгаа. Энийг одоо авчраад суурилуулах юм бол бид эрчим хүч илүүдэлтэй, өөрөөр хэлбэл Орост нийлүүлдэг тэр эрчим хүчээ энэ батарейдаа бид хуримтлуулах юм бол их ачааллынхаа үед эргээд тэрийгээ ашиглах юм бол манай эрчим хүчний үнэ тариф бас буурах ийм хандлага бас гарах юмаа гэсэн ийм зүйлийг хэлье. 
 
Л.Энх-Амгалан: - Б.Пүрэвдорж гишүүн. 
 
Б.Пүрэвдорж: - Сэргээгдэх эрчим хүчний зөвшөөрлийг сүүлийн 2 жил сунгаагүй, бас шинээр олгоогүй байдаг. Тэгэхээр энэ талаар бас тодорхой хэмжээгээр яг үндэстэй тайлбарыг сая өгч байна л даа. Өөрөөр хэлбэл одоо яг энэ илүү их хэмжээний зөвшөөрөл олгосон байдаг. Одоо харин энэ хэмжээний одоо бүтээн байгуулалт хийсэн байж байхад үйлдвэрлэл явуулахад буцаагаад наргүй, салхигүй бол яах вэ гэдэг асуудлыг бол бас тодорхой хэмжээгээр үндэстэй гэж үзэж байна. Бас бодох ёстой юм байна. 
 
Тэгэхдээ энэ хугацаанд, 2 жилийн хугацаанд зөвшөөрөл сунгаагүй энэ хугацаанд бас маш их олон хүмүүс одоо хөрөнгө оруулалт хийсэн. Тодорхой хөрөнгө мөнгөө одоо зориулсан ийм хүмүүс байгаад байна л даа. Энэ хүмүүс бас нэлээн тийм хохирч үлдэж байх шиг байна. 
 
Хоёрдугаарт нь, мэдээж бас энэ гээндээ ч байна, гоондоо ч байна гэдэг шиг гар дамжуулж лиценз зардаг нөхөд бас байгаад байх шиг байгаа юм. Тэгээд бас ажил хийж байгаа хүмүүс нь байгаад байгаа. Тэгээд энэ хүмүүс нь бас хохироод байгаа. Ийм асуудлууд байгаад байгаа юм. 
 
Тэгээд дээрээс нь яг энэ баттай эх сурвалжаас авсан мэдээллээр бол нэг ч зөвшөөрөл олгоогүй гэсэн мөртлөө Newcom-ийн 25 мегаваттын зөвшөөрлийг олгосон гэдэг тийм яриа байгаад байна л даа. Энэ дээр бас Ц.Даваасүрэн сайд хариултаа өгөөрэй. 
 
Тэгээд энэ дээр энэ хуулиар салхины 3, нарны 4. Нийтдээ ингээд бас олон ч байж магадгүй. Тэр станцууд хуучин тарифаараа 18 центээрээ явна гээд. Тэгээд энэ аж ахуйн нэгжүүд чинь нэлээн одоо энэ станцуудаа бариад өндөр үнээр одоо та нарын үзэж байгаагаар өндөр үнээр цахилгаанаа борлуулаад ашгаа олчихсон. Тэр компаниуд яагаад ингээд энэ хуулиараа тэд нарыг тусад нь үлдээгээд шинэ хүмүүс нь 12-аас доош авна, 8 авна, 8-аар авна, 9-өөр авна гэж яриад байгаа юм бэ? Яагаад энэ нэг. Сая Б.Баттөмөр гишүүн ч гэсэн яг тэглээ шүү дээ. Хариулт нь. Өөрөөр хэлбэл хэдэн компани үлдэж байгаа. Энэ бол хуучин тарифаараа явна гэж байна. 
 
Тэгээд яагаад ингээд хэдэн компанийг онцолж авч үлдээд тэгээд шинээр байгуулж байгаа компаниудыг нь бага үнээр явав гэдэг ийм шаардлага тавьж байгаа юм. Энэ дээр чинь гол одоо хүмүүс авлигал, хээл хахуулийн асуудал байна гээд цаагуур чинь яриа гаргаад байна шүү дээ. Бүгдээрээ адилхан нэгэнт л одоо энэ чинь юу байдаг юм олон жилийн өмнө байгуулагдаад эрчим хүчээ нийлүүлээд тэгээд 18 центээрээ ашгаа олоод ингээд явчихсан компаниуд одоо яагаад энэ өнөөдрийн энэ тариф руу ороход, шилжихэд болохгүй шинэ компаниуд нь заавал багаар явна гээд байгаа юм? Энэ компаниудад ийм харилцан адил биш нөхцөл тавиад ингээд шахаад байна гэдэг чинь нэг хэсэгт нь өндөр үнэтэй үлдээгээд нөгөө хэсэгт нь бага юмаа, бага тарифаар яв гэдэг энэ шаардлага чинь энэ хүмүүсийг бас тийм хардах нөхцөл байдалд хүргэж байна шүү дээ. Тэгээд энэ дээрээ нэг тодорхой хариулт өгөөтөх. 
 
Л.Энх-Амгалан: - Ц.Даваасүрэн сайд. 
 
Ц.Даваасүрэн: - Б.Пүрэвдорж гишүүний асуултад хариулъя. Зөвшөөрөл олгоогүй. Огт олгоогүй. Олгох боломж ч байхгүй. Тэр Newcom-ийн 25 гэж би мэдэх ч үгүй юм байна. Тийм юм байхгүй. 
 
Зүгээр Newcom компани 9 центээр нэг санал болгоод байгаа гээд байгаа нь шинэ санал яриад яваад байгаа. Тэр нь л байх. Тийм ээ. 9 центээр нийлүүлэх боломж байна гээд яваад байгаа юм гэнэ лээ. Тэр л байх. Тэрэнд зөвшөөрөл олгосон юм байхгүй. Манайд саналаа тавьсан юм байхгүй байгаа. 
 
Хөрөнгө оруулалтынхаа гэрээ хийчихсэн худалдах, худалдан авах гэрээ хийчихсэн байгаа байхгүй юу, энэ компаниуд чинь. Тийм учраас одоо нөгөө Оюу Толгойн гэрээг яаж өөрчлөх вэ гэдэгтэй л ижилхэн юм болчхоод байгаа юм л даа. Дандаа гаднын хөрөнгө оруулагч нар байгаа. Одоо ялангуяа Desert Solar гээд тэр нэг Герман, Европын сэргээн босголтын банкны хөрөнгө оруулалттай компани бол одоо манайтай бол маш том маргаантай байгаа. Тэгээд хэрвээ энийгээ одоо жишээлбэл бид нар энийг үнээ энэ гэрээнээсээ буурууллаа гээд тэгэх юм бол тэгээд олон улсын шүүх рүү очихоор тийм дандаа зохицуулалттай гэрээ хийчихсэн юм билээ. Олон улсын арбитрын шүүхээр. Тэнд шийдвэрлэнэ гээд ингээд хийчихсэн учраас энэ нөгөө гаднаас орж ирж байгаа хөрөнгө оруулалтын гэрээнүүд учраас энийг буцаад эргэж харна гэдэг асуудал маш хүндрэлтэй байх аа. 
 
Тийм учраас хууль угаасаа буцаж үйлчилдэггүй. Тэр агуулгаараа одоо энэ хууль гарсан цагаас хойш өрсөлдөөний журмаараа явна гэж ингэж ойлгож болно. Тэгэхээр энд ямар юмны авлигал байх вэ дээ. Одоо тэгээд л. Харин зүгээр тэр би нэг ойлгож байгаа юм бол одоо гэрээгээ энэ хийчихсэн яваа нөхөд, энэ лиценз авчихсан байгаа нөхөд нэг ийм зүйл яриад байгаа юм. Мөнгө зарчихсан шүү дээ гэж. Тэгээд магадгүй тэр үед одоо гэрээ, тэр лиценз олгохдоо тийм авлигалын юм байсан байж магадгүй. Энийг шалгах ёстой. Ер нь бол бас энийг шалгаж байгаа байх. Нэг өдөр олноор нь лиценз олгосон, 14 лиценз олгосон юмнууд бол байгаа. Тэрийг нь бас судлаад байгаа юм билээ. Бид нар бол холбогдох мэдээллийг нь өгөөд явж байгаа. 
 
Зарим хүн ингээд одоо нөгөө лиценз олгохгүй болохоор хүнээс авъя гэдэг юм байна л даа. Лицензээ шилжүүлээч гээд тэгэхээр асар өндөр үнэ нэхдэг гэж би ингэж сонссон. Тийм учраас энэ лицензийн наймаа гэдэг юм энэний цаана явдаг байхыг би үгүйсгэхгүй байна. Тийм учраас энэ лицензийн асуудлыг бол бид цэгцлэх ёстой. Хэзээ ч одоо барих боломжгүй тэр 1500 мегаваттын асуудлыг бол бид нар цэгцлэх ёстой. Тэр тал дээр бол би тантай санал нэг байна. Лицензийг одоо ингээд өөр хоорондоо өгч авалцаад яваад байгаа ийм зүйлүүд бол байж болзошгүй. Энийг бид нар цэгцлэх шаардлагатай гэж ингэж бодож байна. Санал нэг байна. 
 
Л.Энх-Амгалан: - Г.Тэмүүлэн гишүүн. 
 
Г.Тэмүүлэн: - Баярлалаа. Тэгэхээр би бас яах вэ энэ Сэргээгдэх эрчим хүчний тухай хуулийн маань нэмэлт, өөрчлөлтийн асуудал бол ер нь зүгээр бид нар бас энэ нэг салбарыг хөгжүүлэхэд дэмжсэн тийм бодлого бол эндээс бас гараасай гэж хараад байгаа. 
 
Ер нь зүгээр дэлхий нийтээрээ бас энэ сэргээгдэх эрчим хүчний салбарыг дэмжиж байгаа энэ цаг үе дээр бол яах вэ манай улс бол үүнээс нэг их хоцрох ёсгүй байх. Гэхдээ бид нар энд зөв бодлогыг явуулбал магадгүй одоо импортын эрчим хүчийг орлуулах тийм боломж бололцоо бол бас энэ салбарт байна л гэж хараад байгаа. 
 
Нэгдүгээрт, бид зөв бодлого гэдэг маань бол нэгдүгээрт би зүгээр төрөөс баримтлах бодлогоосоо эхлэх ёстой байх. Эрчим хүчний тухай хуулийг үзэхээр Эрчим хүчний тухай хуулийн 5.3.1 дээр төрийн захиргааны төв байгууллага буюу яам бол одоо юу гэдэг юм сэргээгдэх эрчим хүчний талаар төрөөс баримтлах бодлогыг боловсруулж хэрэгжүүлнэ гээд заачихсан байгаа. Энэ хууль маань батлагдаад бас нэлээн удаж байгаа. Тэгэхээр одоо ер нь бид нар энэ бодлого боловсруулах асуудал маань ер нь ямар шатанд явж байна. Ямар бодлого ер нь манай төрөөс баримтлах юм? Сэргээгдэх эрчим хүчний тал дээр. 
 
Нэгдүгээрт, би сэргээгдэх эрчим хүчнийхээ талаар Монголын төр бол өөрсдөө баримтлах дунд болон урт хугацааны тийм бодлоготой болж авах асуудал бол нэгдүгээрт чухал асуудал байна гэж хараад байгаа. Ямар байдлаар дэмжих тэр асуудлуудыг магадгүй жичдээ цаашдаа ингээд хийж болох л байх л даа. Тэгэхээр энийг та хэд маань бас нэг хэрэв ажиллаж байгаа бол ямар шатанд явж байна? Ажиллаагүй бол энийг бас нэг бодлого гарах тал дээр анхаарч ажиллаач ээ гэдэг асуудлыг би тавих гээд байгаа юм. 
 
Хоёрт бол яах вэ зүгээр, Ц.Даваасүрэн сайдын түрүүний хариултыг би бас сонссон л доо. Ерөнхийдөө яг энэ бид нар энэ сэргээгдэх эрчим хүчийг ашиглая гэхээр одоо яг энэ оргил ачааллын үед гэнэтийн дутагдлыг хаах боломж бололцоонууд бид нар бас дутуу байна. Магадгүй саяын тэр нэг батарей хуримтлуур гэдэг юм уу, усан цахилгаан станц ч гэдэг юм уу ийм байдлаар хааж болж байна гэж байгаа. Тэгвэл саяын яг бид нарт үүсээд байгаа энэ эрсдэлтэй энэ сөрөг талыг бид нар бас хаах боломж бололцоо тэгвэл тэд нарыгаа дэмжсэн бодлогууд байх ёстой биш үү. 
 
Саяын тэр батарей хуримтлуур гэдэг юм уу. Одоо жишээ нь Монгол Улс. Би судлаад үзэхээр нэг ч батарей хуримтлуур байхгүй гээд. Сая Б.Баттөмөр гишүүн бол хэлж байна л даа. Төр бол одоо ингээд нэг одоо юу гэдэг юм тодорхой хугацааны дараа 100 мегаваттыг бол одоо тийм нөөцлүүртэй болох ёстой гэдэг бодлого байна гэж байгаа. Тэгвэл бид нар одоо юу гэдэг юм цаашид баригдах энэ станцууд дээр гэдэг юм уу, тодорхой шаардлагуудыг тавиад гэдэг юм уу. Ингээд төр заавал ч үгүй оролцоод байхгүйгээр хувийн хэвшлийн оролцоотойгоор ч гэдэг юм уу, ерөөсөө төвийнхөө систем дээрээ бид нар ийм одоо хуримтлуур, нөөцлүүртэй ч гэдэг юм уу, батарейтай болох боломжууд би бас байна уу гэж хараад байгаа. Тэгэхээр энийг бол та хэд бас нэг хараач. 
 
Үнэ тарифын хугацаанд би энэ тарифыг сая харсан чинь энд яах вэ сая одоо манайхан 8, 12 цент гэсэн юуг ярьж л байгаа юм л даа. Тэгэхээр энэ бол ямар нэг байдлаар саяын тэр батарей хуримтлуургүй бол асуудлыг бид нар тарифыг яриад байгаа. Хуримтлууртай, нөөцлүүртэй бол яах юм бэ? Арай өөр тариф бас нэг байх ёстой байх гэж хараад байгаа байхгүй юу. Тэгэхгүй бол одоо батарей хуримтлууртай тэр станц бол бусад хуримтлуургүйтэй нь бол өрсөлдөх боломж бололцоо байхгүй болчихож байгаа юм л даа. Тэгэхээр би бас арай өөр нэг бодлого бол энэ дээр үйлчлэх ёстой болов уу гэж хараад байгаа. Тэгэхээр энийг бол та хэд яг энэ саяын тэр төрөөс баримтлах бодлого гаргах зүйлүүд дээр анхаарч үзээч ээ. Энэ хуулийн хүрээнд амжих уу, үгүй юу. Мэдэхгүй байна. 
 
Гуравдугаарт, саяын Оюу Толгой энэ нэг эрчим хүч, цахилгаан станцын асуудлыг бид нар бас яриад нэлээн удаж байгаа юм. Би анх 2010 онд л одоо энэ Оюу Толгойтой дөнгөж гэрээгээ зурагдаад яасных нь дараа 9 сар хэлэлцээ хийсэн юм. Тэгээд 9 сар хэлэлцээ хийгээд үр дүнгүй болсон. Яасан гэхээр 450 мегаваттаар Оюу Толгойн цахилгаан станцыг та бүхнийг оруулаад бид нар Тавантолгой дээр цахилгаан станц барья гээд бүтэн 9 сар болоод үр дүнгүй болоод ямар нэг шалтаг шалтгаан хэлээд ингээд хойшлуулаад байдаг. Би тэгээд сүүлд нь бол ерөөсөө манай баримтлах бодлого бол энэ Рио Тинтогоос энэ манайхаас эрчим хүч авах бодлого бол байхгүй юм байна. Сонирхол байхгүй юм байна. Эд нар бол магадгүй одоо юу гэдэг юм тухайн тэр төвийн системээсээ одоо юу гэдэг юм гурав дахин илүү үнэтэй эрчим хүчийг Хятадаас авснаараа өөрсдийнхөө баяжмалыг хил давуулах хил гаалийн асуудлыг баталгаажуулах бодлого бол тэнд явдаг юм байна гэдэг логик энд харагдаад байгаа юм. 
 
Тэгээд энэ бол би зүгээр 9 сар хэлэлцээ хийсэн хүний хувьд мухардалд орсон асуудал. 1 минут нэмчих дарга аа. 
 
Л.Энх-Амгалан: - Гишүүд одоо энэний дараа санал хураалт болно. Хуралдааны танхимд орж ирэх үү. Г.Тэмүүлэн гишүүн 1 минут. 
 
Г.Тэмүүлэн: - Тэгээд 2010 онд 9 сар хэлэлцээ хийсний дараа бол ерөөсөө би Оюу Толгойн 150-ыг хасаад 300 мегаваттаар Тавантолгой буюу бүс нутгийнхаа хэрэгцээг хангасан цахилгаан станцтай байгаад дараа нь өргөтгөлөө бол 150-иар юм уу, 300-гаар ч гэдэг юм уу хийгээд явах. Хоёр, гурван блок нэмээд явах боломж байна гэж харсан шүү. 
 
Тэгээд би тэр үед бүтэн жилийн дотор 300 мегаваттаар Тавантолгойн цахилгаан станцын техник, эдийн засгийн үндэслэл, бүх судалгаа, байгаль орчинд нөлөөлөх байдлын үнэлгээ хийсэн байгаад байгаа. Тэрийг бас авч ашиглаарай. Одоо бид нар зөвхөн одоо юу гэдэг юм тэд нартай худалдах, худалдан авах гэрээг хийх гэж удаж ингэж саатаж байхаар ингээд 8 жил өнгөрсөн байна шүү дээ. Тэрний оронд дангаараа хийгээд дараа нь ингээд үе шаттайгаар нэмэгдүүлээд явах нь манай төрийн бодлого байж болох юм билээ шүү. Тийм байдалд оруулахгүй бол ерөнхийдөө бид нар их том эрчим хүчнийхээ худалдан авагчийг алдаад байгаа, ийм зах зээлээ алдаад байгаа ийм бодлого харагдаад байгаа шүү. Та энийг бас анхаарч ажиллаарай. Тэгээд дангаараа эхлүүлээд явж байхад дараа нь бол бид нар үе шаттайгаар хэдийг ч нэмээд яваад байх боломж бол бүрдэнэ гэж харж байгаа. 
 
Л.Энх-Амгалан: - За яах вэ? Санал хураалт. Тийм үү. Ц.Даваасүрэн сайд хариулт өгчихье. Ингээд Ц.Даваасүрэн сайд хариулт өгөөд тэгээд асуулт, хариулт дуусаж байна. Шууд санал хураалт. Гишүүд ээ, танхимд орж ирье. 
 
Ц.Даваасүрэн: - Тийм. Г.Тэмүүлэн гишүүн маш чухал асуулт асуулаа. Бид бол сэргээгдэх эрчим хүчийг дэмжиж байгаа. Дэмжинэ. Өмнө нь ямар алдаа гарсан гэхээр нөгөө дэмжих дэд бүтцээ хийгээгүй байхгүй юу. Таны хэлээд байгаа тэр усан цахилгаан станц юм уу, газын генератор юм уу, battery storage байж байж, тэр муу дамжуулах шугамынхаа хүчин чадлуудыг байлгаж байж хийх ёстой байсан байхгүй юу. 
 
Одоо Сайншанд дээр жишээлбэл 55-ын салхи, өөр цаана нь ахиад 50 мегаваттын нарны станц хийсэн мөртлөө дамжуулах шугам 40-ийг л дамжуулах боломжтой байгаа байхгүй юу. Тэгэхээр ийм ийм юмаа бодохгүйгээр ингээд одоо эмх замбараагүй лиценз олгосон нь асуудал үүсгэж байгаа учраас өнөөдөр бид энэ асуудлыг яриад байгаа юм. 
 
Дунд хугацааны эрчим хүчний хөтөлбөрийг өнгөрсөн 9 сард батлаад гаргасан байгаа, Засгийн газар. Өөрөөр хэлэх юм бол 2023 он хүртэл бид нар одоо нар, салхийг ямар хэмжээнд хөгжүүлэх юм, хаана усан цахилгаан станц барих юм, хаана нь battery storage буюу хуримтлуур барих юм гэдэг энэ бүх юмнуудаа бол бид нар шийдвэрлэсэн байгаа. 
 
Мөн Дэлхийн банктай хамтраад эрчим хүчний мастер төлөвлөгөө боловсруулаад явж байгаа. Энэ намар гэхэд одоо эцэслээд гарчихна. Тэр төрөөс. Энэ чинь Засгийн газрын. Энэ юу чинь төрөөс баримтлах бодлогыг чинь Засгийн газар баталдаг хуультай болсон байхгүй юу. Хуучин бол Их Хурал баталдаг байсан юм. Одоо үгүй. Засгийн газар. Тийм учраас Засгийн газар өнгөрсөн 9 сард эрчим хүчний дунд хугацааны хөгжлийн хөтөлбөрийг баталсан байгаа. 
 
Их хүчин чадлыг батарей хуримтлуурыг бол хувь хүн хийхгүй. Ашиггүй. Яагаад гэвэл тэр нь зөвхөн нөгөө горимын зохицуулалтаар 6-гаас 9 цагийн хооронд ажилладаг учраас энийг хувь хүн хийхгүй. Тийм учраас энийг төрөөс хийхээс өөр аргагүй. Тэгэхдээ энэ эрчим хүчний аюулгүй байдалд чухал учраас бид заавал энийг хийх ёстой. 
 
Нар, салхины станцуудыг хуримтлууртай бай гэдэг шаардлагыг манай Диспитчерийн үндэсний төв тавьж байгаа. Яагаад гэвэл горимын зохицуулалтад хүндрэл учруулж байгаа учраас. Тэгэхээр бид нар бол энэ эрчим хүчний диспитчерийн төвийнхөө шаардлагыг тавина. 
 
Оюу Толгой дээр бол одоо их сонин нөхцөл байдал үүсэж байгаа. Оюу Толгойн хөрөнгө оруулагч нар бол алт, зэсийг нь авахдаа бол ерөөсөө юм голдоггүй. Дуугүй л авчихдаг. Харин одоо жишээлбэл мөнгөө Монголоор дамжуул гэхээр банк муу, болохгүй гээд л ингээд унана. Эрчим хүчээ Монголоос ав гээд тэгэхээр найдваргүй гээд л ингээд унана. Ер нь бол маш хүндрэлтэй хөрөнгө оруулагч л даа. Одоо 220 киловольтоор хангах бид нар 300 киловольтын шугам татчихсан. Өнөөдөр 220 дэд станцтайгаа холбож өгөхгүй байгаа юм. Яагаад гэвэл Монгол өөрөөсөө авна гэж шаардах учраас. Тэгээд 35-ын дэд станцаар холбоно гээд ингээд гүрийгээд байгаа юм. 
 
Нэг компанийг Монголын төр зохицуулж чадахгүй байна шүү дээ. Нэг компанийг. Дураараа дургиад л байж байна. Хятадаас эрчим хүчээ аваад л. Одоо удахгүй нэг жилийн эрчим хүчний төлбөр нь 200 сая доллар болно. Одоо нэг 140 орчмыг төлж байгаа, Хятадад. Гэтэл бид нар энэнээс чинь тодорхой хэмжээгээр эрчим хүчээ нийлүүлээд авчих бололцоо байна гээд шугамаа татаад, хөрөнгө оруулалтаа хийгээд 300 киловольтын шугам тэнд аваачсан байхад л 220-ын дэд станцаа холбож өгөхгүй байна шүү дээ. 
 
Өнөөдөр станцыг бол эд нар барихгүй маш олон хувилбараар ажилласан. Өмнийн говийн гэрээ гээд л манай хөрөнгө оруулалтын гэрээгээр хийсэн үүргээ цуцалсан байсан. Тийм үү. Тэрийг бид нар хүчингүй болгосон. Тэгээд өнгөрсөн жил нэг станц 2023 онд ашиглалтад оруулах гэрээ байгуулсан. Гэтэл одоо олон улсын санхүүгийн байгууллагуудаар дамжуулаад үгээ дайлгаж байгаа. Танайд станц хэрэггүй. Сэргээгдэх эрчим хүч барьчихаа гэдэг ийм зүйлийг одоо жишээлбэл олон улсын байгууллагуудаар дамжуулаад шахаж эхэлсэн. Ийм л хөрөнгө оруулагч. Таны хэлж байгаа үнэн. 
 
Би бол ямар, хувь хүний байр суурь ямар гэхээр тэр Тавантолгой дээр барья гээд Засгийн газар гэрээ байгуулсан нь нэг талаар би бол энийг одоо нэгэнт Засгийн газрын шийдвэр гарсан учраас дэмжсэн. Би бол тэгж боддоггүй. Би бол энийг өөрийг нь өөрт нь даатгая гэж боддог. Өөрөөр хэлбэл тэд нар гэрээгээр хүлээсэн үүргээ л биелүүлэх ёстой гээд. Та нар станцаа өөрсдөө барь гээд ингээд хаях байсан. Гэтэл манай Монголын улс төрчид Тавантолгойгоо түшиглэж бариулах…/минут дуусав/
 
Л.Энх-Амгалан: - Санал хураалт хийх үү. 4-хөн санал хураалт байна. Тийм. Хураачих уу? 
 
Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 
Нэг. Эдийн засгийн байнгын хорооны дэмжсэн санал. 
 
1.Төслийн 1 дүгээр зүйлийн 6 дахь хэсгийг доор дурдсанаар өөрчлөх: 
 

“5.3.9.төсөл шалгаруулалтыг зохион байгуулахдаа дараах зарчмуудыг баримтална:
 


5.3.9.а.сэргээгдэх эрчим хүчийг хөгжүүлэх төрийн бодлого, эрчим хүчний нэгдсэн сүлжээний тогтвортой ажиллагаатай уялдуулан төсөл хэрэгжих байршил, эх үүсгүүрийн төрөл, хүчин чадал, жилд худалдаж авах эрчим хүчний хэмжээг урьдчилан тодорхойлсон байх;
 


5.3.9.б.сэргээгдэх эрчим хүчний техник технологи, нэгдсэн сүлжээнд худалдах үнийн саналаар өрсөлдөхүйц байх;
 


5.3.9.в.ил тод, шударга, өрсөлдөх тэгш боломжтой байх.” 
 
Санал гаргасан Улсын Их Хурлын гишүүн Б.Баттөмөр, Л.Болд, Б.Жавхлан, Д.Тэрбишдагва. Цаашид ажлын хэсэг гэх. Санал хураалт гишүүд ээ. 
 
40 гишүүн оролцож, 21 гишүүн зөвшөөрч, 52.5 хувийн саналаар энэ санал дэмжигдэж байна. 
 
Гишүүд жаахан анхааралтай байхгүй бол бас нэлээн санал хураалт яах гэж байна шүү. 
 
Хоёр. Төслийн 5 дугаар зүйлээс “8.1.2 дахь заалтыг тус тус” гэснийг хасаж, 3 дугаар зүйлд “8.1.2 дахь заалтын “холбох,” гэснийг “холбогдохоос бусад” гэж нэмэх. Санал гаргасан ажлын хэсэг. 
 
За за. За тэгвэл энэ зарчмын зөрүүтэй саналын томьёоллын санал хураалтыг маргааш өглөө үргэлжлүүлье. Тийм ээ. Ингээд өнөөдрийн чуулган өндөрлөсний мэдэгдье.  

 
Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ 






Ц.АЛТАН-ОД

